
JOZO NIŠANDŽIĆ – predsjedavajući Gradskog vijeća Tuzla 
 

Poštovani vijećnici, poštovani predstavnici izvršne vlasti, obrađivači materijala, 
predstavnici boračkih i nevladinih organizacija, članovi savjeta mjesnih zajednica 
predstavnici sredstava javnog informisanja, dragi gosti, dame i gospodo. 
 Otvaram osamnaestu  redovnu sjednicu Gradskog  vijeća Grada  Tuzla.  

Konstatujem, da prema evidenciji Stručne službe Vijeća, sjednici prisustvuje 28 od 
ukupnog broja  vijećnika, što je dovoljno za punovažan rad i odlučivanje. 
 Za današnju sjednicu svoj izostanak je najavio gospodin Adnan Sijerčić, pa predlažem 
da mu opravdamo izostanak. Slažete li se? Slažete. 
 Za kašnjenje na današnju sjednicu najavila je gospođica Merima Softić i vidim nema 
doktora Mirsada Malohodžića. Stići će. 
 Obavještavam vijećnike, da su svi klubovi vijećnika dobili stenogram, a svaki vijećnik 
uz materijale za današnju sjednicu je dobio i skraćene verzije zapisnika sa slijedećih sjednica 
i to:  
 - Zapisnik sa 16. redovne sjednice Gradskog vijeća Tuzla, održane dana 15. 12. 2015. 
godine i  

- Zapisnik sa 17. redovne sjednice Gradskog vijeća Tuzla, održane 23. 12. 2015. 
godine. 
 Pitam vijećnike ima li primjedbi na stenograme i zapisnike? Ako nema, molim vas da 
se izjasnimo.  

Sada stavljam na glasanje stenogram i skraćenu verziju zapisnika s 16. redovne 
sjednice Gradskog vijeća Tuzla, održane dana 15. 12. 2015. godine i pitam ko je za, molim da 
digne ruku? (26) Ima li neko protiv? (Nema.) Uzdržan? (Nema.) 

Konstatujem da je stenogram i skraćena verzija zapisnika s 16. redovne sjednice 
Gradskog vijeća Tuzla, održane dana 15. 12. 2015. godine jedoglasno usvojeni, 26 vijećnika 
je glasalo za, nema niko protiv, nema suzdržan.  

 Sada stavljam na glasanje stenogram i skraćenu verziju zapisnika s 17. redovne 
sjednice Gradskog vijeća Tuzla, održane 23. 12. 2015. godine i pitam ko je za, molim da 
digne ruku? (26) Ima li neko protiv? (Nema.) Uzdržan? (Nema.) 
 Konstatujem da je usvojen stenogram i skraćena verzija zapisnika s 17. redovne 
sjednice Gradskog vijeća Tuzla, održane 23. 12. 2015. godine jednoglasno usvojeni, 26 
vijećnika je glasalo za, nema niko protiv, nema suzdržan.  
 
 Za današnju sjednicu predlažem dnevni red, kao što ste dobili uz Poziv za ovu 
sjednicu: 
D N E V N I R E D 
 
 - Usvajanje Zapisnika s 16. redovne sjednice Gradskog vijeća Tuzla, održane dana 15. 
12. 2015. godine i Zapisnika s 17. redovne sjednice Gradskog vijeća Tuzla, održane 23. 12. 
2015. godine 
 1. VIJEĆNIČKA PITANJA 
 2. RAZMATRANJE I USVAJANJE ODLUKE O IZMJENAMA I DOPUNAMA 
ODLUKE O OSNIVANJU OPĆINSKOG PRAVOBRANILAŠTVA TUZLA 
 3. RAZMATRANJE I USVAJANJE  ODLUKE O IZMJENAMA ODLUKE O 
NAZIVIMA ULICA I TRGOVA U GRADU TUZLA I NASELJIMA NA PODRUČJU 
OPĆINE TUZLA 
 4. RAZMATRANJE I USVAJANJE SANACIJSKOG PLANA PARCELACIJE ZA 
K.O. TUZLA IV 

 5. RAZMATRANJE I USVAJANJE  NACRTA ODLUKE O JAVNOM LINIJSKOM 
PRIJEVOZU PUTNIKA NA PODRUČJU GRADA TUZLA 
  6. RAZMATRANJE ZAKLJUČKA VEZANO ZA SAMOINICIJATIVNU PONUDU 
PRIVREDNOG DRUŠTVA “UNI BRISTOL” D.O.O. ZA GRAÐEVINARSTVO, 
INVESTICIJE, PROMET I USLUGE TUZLA ZA ZAKLJUČIVANJE UGOVORA O 
KONCESIJI ZA EKSPLOATACIJU SLANE (DJELIMICNO ZASOLJENE) PODZEMNE 
VODE IZ VLASTITOG BUNARA B-1, KOJI SE NALAZI U NEPOSREDNOJ BLIZINI 
STAMBENO-POSLOVNOG OBJEKTA”MELLAIN” U TUZLI 
 7. RAZMATRANJE I USVAJANJE: 
    a) ODLUKE O RASPISIVANJU JAVNOG OGLASA O DAVANJU U ZAKUP 
POSLOVNIH PROSTORIJA (S TEKSTOM JAVNOG OGLASA) 
    b) ODLUKE O DODJELI U ZAKUP POSLOVNIH PROSTORIJA 
NEPOSREDNOM POGODBOM, JP BIT CENTAR d.o.o. TUZLA 
    c) ODLUKE O IZMJENAMA I DOPUNAMA ODLUKE O DAVANJU U ZAKUP 
POSLOVNIH ZGRADA, POSLOVNIH PROSTORIJA I GARAŽA 
 8. RAZMATRANJE I USVAJANJE: 
    a) PRAVILNIKA O USLOVIMA ZA OBAVLJANJE POSLOVA UPRAVITELJA  
    b) UPUTSTVA O NAČINU PROMJENE UPRAVITELJA   
 9. RAZMATRANJE I USVAJANJE ODLUKE O IZMJENAMA I DOPUNI 
ODLUKE O USLOVIMA, DRŽANJU I NAČINU POSTUPANJA SA DOMAĆIM 
ŽIVOTINJAMA, KUĆNIM LJUBIMCIMA I NEZBRINUTIM ŽIVOTINJAMA 
 10 . RAZMATRANJE I USVAJANJE IMOVINSKO-PRAVNIH AKATA: 
    a) Odluka o izboru najpovoljnijeg ponudača i davanju saglasnosti na zaključenje 
ugovora o prodaji nekretnine u vlasništvu Grada Tuzla (na osnovu javnog nadmetanja-
licitacije, lokacija K.O.Tuzla II, Helic Suad iz Gracanice) 
     b) Zaključak o odbacivanju nepotpunog zahtjeva o utvrđivanju prava korištenja na 
građevinskom zemljištu, broj: 
         - 01/07-31-6088/14 (Isanović Haso iz Tuzle) 
 11. RAZMATRANJE INFORMACIJE O DIREKCIJI ZA IZGRADNJU D.O.O. 
TUZLA 
 12. RAZMATRANJE INFORMACIJE O REALIZACIJI PROGRAMA RADA 
GRADSKOG VIJEĆA TUZLA U 2015. GODINI 
 13. RAZMATRANJE INFORMACIJE O REALIZIRANIM PROJEKTIMA I 
POTICANJU RAZVOJA TURIZMA NA PODRUČJU GRADA TUZLA 
 14. RAZMATRANJE I USVAJANJE PREPORUKE ZA PREVENCIJU I 
SUZBIJANJE NASILJA NAD I MEÐU DJECOM U OSNOVNIM I SREDNJIM 
ŠKOLAMA 
 15. RAZMATRANJE INFORMACIJE O ČIŠĆENJU SNIJEGA NA PODRUČJU 
GRADA TUZLA 
 16. RASPRAVA O NACRTU ZAKONA O IZMJENAMA I DOPUNAMA 
ZAKONA O ZAŠTITI OD POŽARA I VATROGASTVU NA PODRUČJU TUZLANSKOG 
KANTONA 
 17. KADROVSKA PITANJA 
 a) Izbor člana Gradske izborne komisije 
 b) Razrješenja i izbori u komisijama Gradskog vijeća Tuzla  
 18. RAZMATRANJE INICIJATIVE ZA IZMJENU IZBORNOG ZAKONA SA 
CILJEM DA MANDAT PRIPADA POLITIČKOJ STRANCI 

 19. RAZMATRANJE ZAHTJEVA ZA UKIDANJE DISKRIMINACIJE U ODNOSU 
NA UPOSLENIKE, KOJI PRIMAJU PLATU I NAKNADE IZ BUDŽETA TUZLANSKOG 
KANTONA  
  20. TEKUĆA PITANJA 
    a) Inicijativa za postavljanje usporivača brzine na raskrsnici Paša bunar i drugim 
raskrsnicama, gdje je ugrožena bezbjednost gradana 
              b) Inicijativa za kvalitetnu pripremu i čišćenje prometnica (saobraćajnica) na 
području Tuzle u vrijeme zimske sezone    
              c) Urgencija Službi za komunalne poslove, izgradnju i poslove mjesnih zajednica za 
provjeru ispravnosti svih gradilišta na području grada Tuzla 
              d) Urgencija za hitnu rekonstrukciju pješačkog prolaza u ulici Muhameda Havajia 
Uskufija, koji se nalazi izmedu Gimnazije Ismet Mujezinovic i OŠ Pazar 
              e) Inicijativa za izradu “Vodiča za investitore Grada Tuzla” 
              f) Inicijativa za postavljanje usporivača brzine u Rudarskoj ulici 
              g) Inicijativa za dopunu Odluke broj: 02-05-12617-2005 od 23. 12. 2005. godine 
              h) Inicijativa za energetski efikasan grad 
              i) Inicijativa za uspostavljanje putne komunikacije izmedu ulica Paša bunar i Batva u 
dužini od 30 m 
              j) Inicijativa za rekonstrukciju vodovodne mreže u mjesnoj zajednici Dobrnja, 
naselje Razinoge 
             k) Inicijativa za sanaciju mosta u mjesnoj zajednici Dobrnja, naselje Rozića bare 
             l) Obavještenje Službe za prostorno uređenje i zaštitu okoline o razlozima 
prolongiranja izrade Regulacionog plana Prostorjne cjeline SOLINA NOVO NASELJE 2. 
             lj) Inicijativa za sanaciju putne infrastrukture u naselju Gornji Brdani oko 
novoizgrađenog mosta 
  m) Obavještenje Službe za komunalne poslove, izgradnju i poslove mjesnih zajednica 
o razlozima prolongiranja izrade Saobraćajno prostornog koncepta Grada Tuzla 
  n) Inicijativa Vladi Tuzlanskog kantona za dostavljanje Informacije o preseljenju 
Arhiva Tuzlanskog kantona i Akademije dramskih umjetnosti u prostorije Gimnazije Meše 
Selimović 
  nj) Inicijativa za uređenje dijela gradskog parka na spomen kompleksu „Slana banja“ 
 
 Obavještavam klubove vijećnika da su prijedloge za naknadno uvrštavanje hitnih i 
neodložnih pitanja (dopunu dnevnog reda) mogli podnijeti u pismenoj formi, najkasnije 48 
sati prije održavanja ove sjednice. 
 Kolegij Gradskog vijeća Grada Tuzla, održao je svoju sjednicu neposredno pred 
početak ove 18-te redovne sjednice Gradskog vijeća Grada Tuzla i konstatovao je da su u 
poslovničkom roku stigli sljedeći prijedlozi za izmjene i dopune dnevnog reda: 
 Gospođica Dajana Bakić, vijećnica Socijaldemokratske partije Bosne i Hecegovine u 
Gradskom vijeću Tuzla, predložila je da se pod tačkom Tekuća pitanja uvrsti slijedeća 
podtačka inicijativa za rekonstrukciju autobuske stanice Dokanj. 
 Pitam vijećnike ko je za ovakav prijedlog, molim da digne ruku? (27) Ima li neko 
protiv? (Nema.) Uzdržan? (Nema.)  
 Konstatujem da je 27 vijećnika glasalo za, nema niko protiv, nema suzdržan, te će ova 
inicijativa biti uvrštena u dnevni red današnje sjednice pod tačkom tekuća pitanja. 
 Pod dva. Komisija za izbor i imenovanja, na inicijativu Kluba vijećnika Stranke 
demokratske akcije, odnosi se na Savjet Mjesne zajednice Kiseljak i Kluba 
Socijaldemokratske partije koji se odnosi na Savjet Mjesne zajednice Gornja Tuzla, predlažu 

da se u dnevni red ove osamnaeste redovne sjednice, uvrsti tačka pod nazivom: 
RAZRJEŠENJA I IZBORI U SAVJETIMA MJESNIH ZAJEDNICA. 
 Predlažemo da se ova tačka razmatra u okviru tačke sedamnaest, KADROVSKA 
PITANJA, kao podtačka c). 
 Pitam vijećnike, ko je za ovakav prijedlog, molim da digne ruku? (27) Ima li neko 
protiv? (Nema.) Uzdržan? (Nema.) 
 Konstatujem da je 27 vijećnika glasalo za, nema niko protiv, nema suzdržan.  te je i 
ovaj prijedlog prihvaćen i bit će uvršten u dnevni red današnje sjednice pod tačkom 17. 
KADROVSKA PITANJA kao podtačka c). 
 Molim vas, zbog obimnog dnevnog reda odgađa se tačka 18. INICIJATIVA ZA 
IZMJENU IZBORNOG ZAKONA SA CILJEM DA MANDAT PRIPADA POLITIČKOJ 
STRANCI, za jednu od narednih sjednica. Ko je za ovakav prijedlog, molim da digne ruku? 
(27) Ima li neko protiv? (Nema.) Uzdržan? (Nema.) 
 Konstatujem da je 27 vijećnika glasalo za, nema niko protiv, nema suzdržan.  te se 
ova tačka 18. povlači s dnevnog reda današnje sjednice i bit će razmatrana na jednoj od 
narednih sjednica.  
 Pitam ko je za dnevni red u cjelini, sa ovim izmjenama, molim da digne ruku? (27) 
Ima li neko protiv? (Nema.) Uzdržan? (Nema.) 
 Konstatujem da je 27 vijećnika glasalo za, nema niko protiv, nema suzdržan te je 
jednoglasno usvojen, s izmjenama i dopunama, slijedeći: 
 

D N E V N I R E D 
 
 - Usvajanje Zapisnika s 16. redovne sjednice Gradskog vijeća Tuzla, održane 
dana 15. 12. 2015. godine i Zapisnika s 17. redovne sjednice Gradskog vijeća Tuzla, 
održane 23. 12. 2015. godine 
 1. VIJEĆNIČKA PITANJA 
 2. ODLUKA O IZMJENAMA I DOPUNAMA ODLUKE O OSNIVANJU 
OPĆINSKOG PRAVOBRANILAŠTVA TUZLA 
 3. ODLUKA O IZMJENAMA ODLUKE O NAZIVIMA ULICA I TRGOVA U 
GRADU TUZLA I NASELJIMA NA PODRUČJU OPĆINE TUZLA 
 4. SANACIJSKI PLAN PARCELACIJE ZA K.O. TUZLA IV 
 5. NACRT ODLUKE O JAVNOM LINIJSKOM PRIJEVOZU PUTNIKA NA 
PODRUČJU GRADA TUZLA 
  6. ZAKLJUČAK VEZANO ZA SAMOINICIJATIVNU PONUDU 
PRIVREDNOG DRUŠTVA “UNI BRISTOL” D.O.O. ZA GRAÐEVINARSTVO, 
INVESTICIJE, PROMET I USLUGE TUZLA ZA ZAKLJUČIVANJE UGOVORA O 
KONCESIJI ZA EKSPLOATACIJU SLANE (DJELIMICNO ZASOLJENE) 
PODZEMNE VODE IZ VLASTITOG BUNARA B-1, KOJI SE NALAZI U 
NEPOSREDNOJ BLIZINI STAMBENO-POSLOVNOG OBJEKTA”MELLAIN” U 
TUZLI 
 7. a) ODLUKA O RASPISIVANJU JAVNOG OGLASA O DAVANJU U 
ZAKUP POSLOVNIH PROSTORIJA S TEKSTOM JAVNOG OGLASA 
    b) ODLUKA O DODJELI U ZAKUP POSLOVNIH PROSTORIJA 
NEPOSREDNOM POGODBOM, JP BIT CENTAR d.o.o. TUZLA 
    c) ODLUKA O IZMJENAMA I DOPUNAMA ODLUKE O DAVANJU U 
ZAKUP POSLOVNIH ZGRADA, POSLOVNIH PROSTORIJA I GARAŽA 
 8. a) PRAVILNIK O USLOVIMA ZA OBAVLJANJE POSLOVA 
UPRAVITELJA  

    b) UPUTSTVO O NAČINU PROMJENE UPRAVITELJA   
 9. ODLUKA O IZMJENAMA I DOPUNI ODLUKE O USLOVIMA, DRŽANJU 
I NAČINU POSTUPANJA SA DOMAĆIM ŽIVOTINJAMA, KUĆNIM 
LJUBIMCIMA I NEZBRINUTIM ŽIVOTINJAMA 
 10 . IMOVINSKO-PRAVNA AKTA: 
    a) Odluka o izboru najpovoljnijeg ponudača i davanju saglasnosti na 
zaključenje ugovora o prodaji nekretnine u vlasništvu Grada Tuzla (na osnovu javnog 
nadmetanja-licitacije, lokacija K.O.Tuzla II, Helic Suad iz Gracanice) 
     b) Zaključak o odbacivanju nepotpunog zahtjeva o utvrđivanju prava 
korištenja na građevinskom zemljištu, broj: 
         - 01/07-31-6088/14 (Isanović Haso iz Tuzle) 
 11. INFORMACIJA O DIREKCIJI ZA IZGRADNJU D.O.O. TUZLA 
 12. INFORMACIJA O REALIZACIJI PROGRAMA RADA GRADSKOG 
VIJEĆA TUZLA U 2015. GODINI 
 13. INFORMACIJA O REALIZIRANIM PROJEKTIMA I POTICANJU 
RAZVOJA TURIZMA NA PODRUČJU GRADA TUZLA 
 14. PREPORUKA ZA PREVENCIJU I SUZBIJANJE NASILJA NAD I MEÐU 
DJECOM U OSNOVNIM I SREDNJIM ŠKOLAMA 
 15. INFORMACIJA O ČIŠĆENJU SNIJEGA NA PODRUČJU GRADA TUZLA 
 16. RASPRAVA O NACRTU ZAKONA O IZMJENAMA I DOPUNAMA 
ZAKONA O ZAŠTITI OD POŽARA I VATROGASTVU NA PODRUČJU 
TUZLANSKOG KANTONA 
 17. KADROVSKA PITANJA 
 a) Izbor člana Gradske izborne komisije 
 b) Razrješenja i izbori u komisijama Gradskog vijeća Tuzla  
 c) Razrješenja i izbori u savjetima mjesnih zajednica 
 18. ZAHTJEV ZA UKIDANJE DISKRIMINACIJE U ODNOSU NA 
UPOSLENIKE, KOJI PRIMAJU PLATU I NAKNADE IZ BUDŽETA 
TUZLANSKOG KANTONA  
  19. TEKUĆA PITANJA 
     a) Inicijativa za postavljanje usporivača brzine na raskrsnici Paša bunar i 
drugim raskrsnicama, gdje je ugrožena bezbjednost gradana 
              b) Inicijativa za kvalitetnu pripremu i čišćenje prometnica (saobraćajnica) na 
području Tuzle u vrijeme zimske sezone    
              c) Urgencija Službi za komunalne poslove, izgradnju i poslove mjesnih 
zajednica za provjeru ispravnosti svih gradilišta na području grada Tuzla 
              d) Urgencija za hitnu rekonstrukciju pješačkog prolaza u ulici Muhameda 
Havajia Uskufija, koji se nalazi izmedu Gimnazije Ismet Mujezinovic i OŠ Pazar 
              e) Inicijativa za izradu “Vodiča za investitore Grada Tuzla” 
              f) Inicijativa za postavljanje usporivača brzine u Rudarskoj ulici 
              g) Inicijativa za dopunu Odluke broj: 02-05-12617-2005 od 23. 12. 2005. godine 
              h) Inicijativa za energetski efikasan grad 
              i) Inicijativa za uspostavljanje putne komunikacije izmedu ulica Paša bunar i 
Batva u dužini od 30 m 
             j) Inicijativa za rekonstrukciju vodovodne mreže u mjesnoj zajednici Dobrnja, 
naselje Razinoge 
             k) Inicijativa za sanaciju mosta u mjesnoj zajednici Dobrnja, naselje Rozića 
bare 

             l) Obavještenje Službe za prostorno uređenje i zaštitu okoline o razlozima 
prolongiranja izrade Regulacionog plana Prostorjne cjeline SOLINA NOVO  
NASELJE 2 
             lj) Inicijativa za sanaciju putne infrastrukture u naselju Gornji Brdani oko 
novoizgrađenog mosta 
  m) Obavještenje Službe za komunalne poslove, izgradnju i poslove mjesnih 
zajednica o razlozima prolongiranja izrade Saobraćajno prostornog koncepta Grada 
Tuzla 
  n) Inicijativa Vladi Tuzlanskog kantona za dostavljanje Informacije o 
preseljenju Arhiva Tuzlanskog kantona i Akademije dramskih umjetnosti u prostorije 
Gimnazije Meše Selimović 
 nj) Inicijativa za uređenje dijela gradskog parka na spomen kompleksu „Slana 
banja“ 
 o) Inicijativa za rekonstrukciju autobuske stanice Dokanj 
 
  Prelazimo na realizaciju Dnevnog reda. Prva tačka je: 
 

VIJEĆNIČKA PITANJA 
 
Ja ću redom pozivat. Vijećnik Kerošević Srđan, vijećnik Socijaldemokratske partije. 

Izvolite. Neka se pripremi vijećnik Mirza Tupajić. 
 
SRĐAN KEROŠEVIĆ - vijećnik Socijaldemokratske partije 
 
 Želim sve srdačno da vas pozdravim. Imam jedno vijećničko pitanje. 
 Građani mjesne zajednice Simin Han traže od nadležnih službi odgovor. Zašto je 
došlo do ukidanja gradskih linija sa brojem 4., 5. i 8? Ove linije su saobraćaje unazad 30 
godina, građanima ove mjesne zajednice nije jasno zašto je došlo do obustave saobraćanja 
ove linije. To će u narednom periodu da prouzrokuje velike probleme, kao jedan primjer 
navode da od 1. februara počinje nastava u školama. Također građani pitaju zašto nisu 
vraćene cijene karata na staru cijenu za đake i penzionere, a to je urađeno za radničke karte? 
Hvala. 
 
JOZO NIŠANDŽIĆ 
 
 Hvala. Gospodin Mirza Tupajić ima dva pitanja ispred Kluba, odnosno Stranke 
demokratske akcije. 
 
MIRZA TUPAJIĆ - vijećnik Stranke demokratske akcije 
 
 Ja bih vas sve, prije svega, poselamio i pozdravio. Želim nam dobar rad danas. Ja 
imam dva vijećnička pitanja. 
 Prvo vijećničko pitanje naravno Službi za komunalne poslove, izgradnju i poslove 
mjesnih zajednica.  
 Kada će se riješiti problem oko naziva ulice Armije Republike Bosne i Hecegovine, 
mjesna zajednica Solina? 
 Naime, obratili su nam se građani ove mjesne zajednice gdje ističu da je dio ove ulice 
bio preimenovan u ulicu 115. HVO. Građani koji žive u ovom dijelu ulice potpisali su 
peticiju gdje traže da naziv ulice ostane ulica Armije Republike Bosne i Hecegovine. 

Trenutno status naziva je neodređen pa veći dio građana je zadržao stari broj i naziv, a jedan 
dio ima novi broj i novi naziv. 
 Molim nadležnu Službu da napokon riješi ovaj problem. 
 Drugo vijećničko pitanje, isto Službi za komunalne poslove, izgradnju i poslove 
mjesnih zajednica, a ono glasi.  
 Šta smije biti okačeno, znači slike, rekviziti i druge stvari na zidovima prostojima 
mjesnih zajednica i da li je ovo uređeno nekim zakonskim aktom o javnim ustanovama? 
 Naime, obratili su nam se građani mjesne zajednice Centar i mjesne zajednice 
Mosnik, većinom pripadnici Armije Republike Bosne i Hecegovine i ratni vojni invalidi sa 
negodovanjem zbog toga što u prostorijama mjesnih zajednica su okačene Titove slike. 
 Javne ustanove su vlasništvo svih građana i moraju imati neutralnost, pa samim tim i 
prostorije mjesnih zajednica koje pripadaju svim građanima. 
 
JOZO NIŠANDŽIĆ 
 
 Hvala. Gospodin Beriz Sakić, vijećnik Stranke demokratske akcije. Vidim tri pitanja, 
je li tako. (Ne, jedno.) Jedno. 
 
BERIZ SAKIĆ – vijećnik Stranke demokratske akcije 
 
 Uvaženi predsjedavajući, dopredsjedavajući, predstavnici vlasti, mediji, gosti, 
cijenjene kolegice i kolege, sve vas selamim i pozdravljam i želim nam danas efikasan, 
ekonomičan rad. 
 Ja imam jedno danas vijećničko pitanje slične sadržine kao i kolega Kerošević. Malo 
je različito obrazloženje, ali ipak ću ga pročitati. 
 Naravno, upućeno je Službi za komunalne poslove, izgradnju i poslove mjesnih 
zajednica. 
 Vijećničko pitanje je konceptirano baš ovako kao i njegovo. 
 Zašto su ukinute gradske prijevozne linije 4a, 5a i 8 i da li će ikada ponovo biti 
uspostavljene? 
 Obrazloženje. Zbog ukidanja linija broj 4a, 5a i 8 imamo pritužbe velikog broja 
građana koji koriste javni gradski prijevoz sjevernom saobraćajnicom, među kojima su 
najbrojniji učenici, studenti, radnici i bolesnici koji obavljaju pregleda u Domu zdravlja. 
 Uvođenjem novog reda vožnje i ukidanjem gradskih linija koje su saobraćale 
sjevernom magistralom, predstavlja veliki problem prijevoza putnika do odredišta, što je kod 
građana opravdano izazvao veliki revolt i negodovanje zbog dugog čekanja na stanicama i 
prelaska sa južne na sjevernu magistralu. 
 Napominjemo da mjesna zajednica Simin Han broji oko 9000 stanovnika, da većina 
koristi javni gradski prijevoz, te ukidanjem gradskih linija broj 4a i 5a koje su saobraćale više 
od 40 godina na relaciji Tuzla – Simin Han, građanima je uskraćena povezanost sa gradom. U 
cilju obezbjeđenja boljeg i kvalitetnijeg prijevoza putnika gradskim prijevozom, tražimo da 
se uspostave, odnosno vrate gradske linije broj 4a, 5a i 8.  
 Ovo nije problem samo Simin Hana, vjerujte, ovo je problem svih mjesnih zajednica 
u gradu Tuzli. 
 Ja sam o gradskom prijevozu govorio more stvari i evo sve to što sam ja govorio, evo 
danas imamo i činjenicu i sve moje navede su podkrepljene ovim činjenicama i Obodnica i 
Kiseljak i Lipnica i mnogi, mnogi drugi. Hvala. 

JOZO NIŠANDŽIĆ 
 
 Gospodin Sabahudin Imamović, vijećnik Stranke demokratske akcije. Dva vijećnička 
pitanja je li tako?  
 
SABAHUDIN IMAMOVIĆ - vijećnik Stranke demokratske akcije 
 
 Prvo moje vijećničko pitanje upućeno je Službi za komunalne poslove, izgradnju i 
poslove mjesnih zajednica i glasi. 
 Kada će biti asfaltiran put u dužini od 200 metara na lokaciji od objekta SIMBRE do 
raskršća u naselju Milešići, mjesna zajednica Ljepunice? 
 Navedeni put je trebao biti asfaltiran 2007. godine, međutim, mašine su povućene sa 
radilišta zbog klizišta u Grabovici i nikada se više nisu vratile. Inače, radi se o projektu sa 
učešćem građana koji su za te namjene skupili 1.500 maraka i obezbijedili 300 metara kubnih 
kamena.  
 Drugo moje vijećničko pitanje je upućeno Javnom preduzeću Saobraćaj i 
komunikacije i glasi. 
 Zašto nisu ukinuta parking mjesta u ulici Tuzlanskih odreda, bivšoj ulici Seadbega 
Kulovića? 
 Na sjednici Općinskog vijeća koja je održana u oktobru 2011. godine usvojena je 
Inicijativa da se u ulici Tuzlanskih odreda ukinu parking mjesta, međutim, to do danas nije 
učinjeno. 
 Podsjećam da se radi o ulici u kojoj se često dešavaju saobraćajni prekršaji koji za 
posljedicu imaju materijalnu štetu na vozilima. Inače, ovaj dio grada ima dovoljno parking 
prostora tako da ukidanje navedenih parking mjesta ne bi dovelo do poremećaja u tom 
pogledu. Hvala. 
 
JOZO NIŠANDŽIĆ 
 
 Hvala. Gospođica Dajana Bakić, vijećnik Socijaldemokratske partije. Dva vijećnička 
pitanja. Izvolite. Ispred Klub vijećnika Socijaldemokratske partije SDP. 
 
DAJANA BAKIĆ - vijećnik Socijaldemokratske partije 

 
Hvala, sve vas srdačno pozdravljam i želim nam uspješan rad danas. 
Moje prvo vijećničko pitanje je za Službu za komunalne poslove, izgradnju i poslove 

mjesnih zajednica, a glasi. 
Kada će se rekonstruisati dio puta u ulici 11. juna u zaseoku Kamenjaši, mjesna 

zajednica Donja Obodnica? 
Naime, dakle, ovaj put povezuje ovaj zaseok sa ostatkom mjesne zajednice, povezuje 

ga sa mektebom i mezarjem imnogo je značajan za građane i građanke ove mjesne zajednice. 
Dio puta je obrušen i prirodnim klizištima, pa me zanima kada će se pristupiti dakle 
realizaciji asfaltiranje kompletne rekonstrukcije ovog dijela puta. 

I moje drugo pitanje je preduzeću, Gradski i prigradski saobraćaj d.o.o. Tuzla, a glasi. 
Zašto je došlo do promjena reda vožnje, odnosno implementacije novog Reda vožnje od 
januara 2016. godine, kada postoji Rješenje podpisano od  strane Službe za komunalne 
poslove, izgradnju i poslove mjesnih zajednica gdje se produžuje rok važenja starog reda 
vožnje koji je važio do 1. juna 2015. godine na 1. juni 2016. godine. Dakle, po ovom rješenju 
oni nisu smjeli početi implementirati novi Red vožnje koji je danas prouzrokovao sve 

probleme građana i građanki koji se koriste javnim prijevozom, zbog čega imamo i ova 
postavljena vijećnička pitanja i informaciju na slijedećoj sjednici Gradskog vijeća. Hvala. 
 
JOZO NIŠANDŽIĆ 
 
 Hvala. Gospodin Elvir Kasumović, vijećnik Saveza za bolju budućnost. Izvolite 
gospodine Kasumoviću. 
 
ELVIR KASUMOVIĆ – vijećnik Saveza za bolju budućnost 
 
 Zahvaljujem predsjedavajući. Prije svega, jedan veliki pozdrav građanima grada Tuzle 
i svima onima koji će putem portala i Televizije 7 pratiti ovu sjednicu, kao i svim prisutnim u 
ovoj sali. 
 Ja sam za danas pripremio dva vijećnička pitanja. 

Prvo vijećničko pitanje odnosi se na Službu za komunalne poslove, izgradnju i 
poslove mjesnih zajednica. Ono glasi. 

Zbog čega nije dostavljen i podijeljen posipni materijal u sporednim ulicama, 
visinskim zonama grada i prigradskim mjesnim zajednicama? 

Postavljam pitanje navedenoj Službi iz razloga što sam primjetio a i od građana sam 
dobio pritužbe da na ovim lokacijama nije izvršeno dostavljanje i podjela posipnog materijala 
iako je to do sada bila praksa, tako da pri prvim sniježnim padavinama redovne životne 
potrebe su bile onemogućene. 
 Drugo vijećničko pitanje postavljam Javnom komunalnom preduzeću Komunalac 
Tuzla, a ono glasi. 
 Koji je vaš kapacitet mehanizacije za Zimsku službu i da li po standardima odgovara 
potrebama građana Grada Tuzle? 
 Uz ovo pitanje molim da mi dostavite i koliko se izvršna vlast uključila u rješavanje 
ovog problema i da li su sa svoje strane poduzeli sve potrebne mjere da se u slučaju 
nedostatka mehanizacije nabavi nova mehanizacija, a sve u službi i korist građana grada 
Tuzle. 
 Kad kažem, nabavi nova mehanizacija, mislim konkretno na ovo Preduzeće, a ne da 
se angažuje dodatna mehanizacija od privatni firmi. Znači da se našem Komunalcu kupi 
dodatna mehanizacija. Hvala. 
 
JOZO NIŠANDŽIĆ 
 
 Hvala. Ivica Kovačević, vijećnik Hrvatske demokratske zajednice. Ima dva vijećnička 
pitanja. Izvolite gospodine Kovačeviću. 
 
IVICA KOVAČEVIĆ - vijećnik Hrvatske demokratske zajednice 
 

Cijenjeni  predsjedavajući, zamjenice predsjedavajućeg, sekretaru Vijeća, kolegice, 
kolege vijećnici, predstavnici izvršne vlasti na čelu sa gradonačelnikom, gosti, mediji, sve vas 
srdačno pozdravljam u ime Kluba Hrvatske demokratske zajednice Bosne i Hecegovine 
Tuzla. 

Za danas sam pripremio dva vijećnička pitanja. Prvo vijećničko pitanje upućeno 
Federalnom ministarstvu prostornog uređenja, Federalnoj upravi za inspekcijske poslove, 
Elektroprivredi Bosne i Hecegovine, te Gradu Tuzla, odnosno Službi za prostorno uređenje i 
zaštitu okoline i ono glasi.  

Posjeduju li odlagališta šljake Divkovići 1, Divkovići 2, Jezero 1, Jezero 2 
građevinske i upotrebne dozvole koje odgovaraju današjim dimenzijama i površini koju 
navedena odlagališta zauzimaju na području na kojem se nalaze? 

Naime, mještani mjesne zajednice Bukinje, na prostoru koje se nalaze spomenuta 
odlagališta, su nam se obratili s molbom da provjerimo ovu informaciju, te vas stoga molimo 
da nam dostavite odgovor i popratnu dokumentaciju. 

Drugo vijećničko pitanje upučeno je Službi za komunalne poslove, izgradnju i 
poslove mjesnih zajednica i glasi. 
 Kada će biti sanirano klizište koje direktno ugrožava putnu komunikaciju u 
naseljenom mjestu Tetima mjesna zajednica Gornja Tuzla? 
 Naime, mještane Tetime mjesna zajednica Gornja Tuzla zanima kada će biti sanirano 
klizište nastalo tijekom vremenskih nepogoda u 2014. godini. To klizište prijeti da veći dio 
naselja ostane bez bilo kakve putne komunikacije sa ostatkom grada. 
 Svaka kiša slijedeća dodatno potkopava nedavno, prije nekoliko godina asvaltirani 
put, pa evo ako može Komunalna služba se oko toga izjasniti. Hvala lijepo. 
 
JOZO NIŠANDŽIĆ 
 
 Hvala. Prije nego što pređemo na drugu tačku Dnevnog reda, vidim da se gospodin 
Topić se javio. Je li to poslovnička? 
 
EKREM TOPIĆ – vijećnik Tuzlanske alternative 
 
 Gospodine predsjedavajući, gospođo dopredsjedavajuća, kolegice i kolege vijećnici, 
uvaženi gosti i poštovani mediji, Essellam alejkum i dobro jutro. 
 Ja imam potrebu da dam jednu obavijest. Bilo je u posljednjem periodu neki 
nesporazuma između mene i kolege Mensura Alića. 
 Mi smo u zadnjem periodu obavili niz razgovora i dogovora i razriješili neke dileme i 
nesporazume i odlučili smo da nastavimo po projektu zvani Tuzlanska alternativa i da se 
vratimo na prijašnji način rada gdje smo ovde bili prepoznatljivi i cijenjeni i uvaženi i od 
pozicije i od opozicije. 
 Znači, nastavljamo dalje u istom sastavu u Klubu vijećnika Tuzlanske alternative. 
Hvala. 
 
JOZO NIŠANDŽIĆ 
 
 Hvala. Znači u punom kapacitetu je Klub Tuzlanske alternative. 

Idemo sada na drugu tačku Dnevnog reda: 
 

ODLUKA O IZMJENAMA I DOPUNAMA ODLUKE O OSNIVANJU 
OPĆINSKOG PRAVOBRANILAŠTVA TUZLA 
 

Predlagač je Gradonačelnik Grada Tuzla. 
Obrađivač je Gradsko pravobranilaštvo Grada Tuzla. 
Materijal su razmatrali Komisija za statutarna pitanja i propise  i klubovi vijećnika. 
Otvaram raspravu.  
Pitam vijećnike, da li ima potrebe za uvodnim izlaganjem obrađivača, predlagača? 

Nema. Čitanjem izvještaja komisija. Nema. 
Otvaram raspravu klubova.  Niko se ne javlja. Zaključujem raspravu klubova. 

Otvaram raspravu  vijećnika. Niko se ne javlja. Zaključujem raspravu vijećnika.  
Molim vas, idemo na izjašnjenje. Ko je za ODLUKU O IZMJENAMA I 

DOPUNAMA ODLUKE O OSNIVANJU OPĆINSKOG PRAVOBRANILAŠTVA TUZLA, 
molim da digne ruku? (27) Ima li neko protiv? (Nema.) Uzdržan? (Nema.) 

Konstatujem da je predložena ODLUKA O IZMJENAMA I DOPUNAMA ODLUKE 
O OSNIVANJU OPĆINSKOG PRAVOBRANILAŠTVA TUZLA, jednoglasno usvojena, 
naime 27 vijećnika je glasalo za, nema niko protiv, nema suzdržan. Pozdravljam doktora 
Malohodžića koji je u međuvremenu pristigao. 

 
Prelazimo na treću tačku Dnevnog reda: 
 
ODLUKA O IZMJENAMA ODLUKE O NAZIVIMA ULICA I TRGOVA U 

GRADU TUZLA I NASELJIMA NA PODRUČJU OPĆINE TUZLA 
 

Predlagač je Gradonačelnik Grada Tuzla. 
Obrađivač je Stručni tim za određivanje naziva ulica trgova i mostova u gradu Tuzla. 
Materijal su razmatrali Komisija za statutarna pitanja i propise, Komisija za 

komunalna pitanja i pitanja mjesnih zajednica, Komisija za prostorno uređenje i zaštitu 
okoline i klubovi vijećnika. 

Otvaram raspravu. 
Pitam vijećnike, da li ima potrebe za uvodnim izlaganjem? Nema. Čitanjem izvještaja 

komisija. Nema. 
Otvaram raspravu klubova.  Niko se ne javlja. Zaključujem raspravu klubova. 
Otvaram raspravu  vijećnika. Niko se ne javlja. Zaključujem raspravu vijećnika.  
Molim vas, idemo na izjašnjenje. Ko je za ODLUKU O IZMJENAMA ODLUKE O 

NAZIVIMA ULICA I TRGOVA U GRADU TUZLA I NASELJIMA NA PODRUČJU 
OPĆINE TUZLA, molim da digne ruku? (28) Ima li neko protiv? (Nema.) Uzdržan? (Nema.) 

Konstatujem da je predložena ODLUKA O IZMJENAMA ODLUKE O NAZIVIMA 
ULICA I TRGOVA U GRADU TUZLA I NASELJIMA NA PODRUČJU OPĆINE TUZLA, 
jednoglasno usvojena, naime 28 vijećnika je glasalo za, nema niko protiv, nema suzdržan.  

 
Prelazimo na četvrtu tačku Dnevnog reda: 

 
SANACIJSKI PLAN PARCELACIJE ZA K.O. TUZLA IV 
 
Predlagač je Gradonačelnik Grada Tuzla. 
Obrađivač je Služba za geodetske i imovinsko-pravne poslove. 
Materijal su razmatrali Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline i klubovi vijećnika. 
Otvaram raspravu. 
Pitam vijećnike, da li ima potrebe za uvodnim izlaganjem? Nema. Čitanjem izvještaja 

komisija. Nema. 
Otvaram raspravu klubova.  Niko se ne javlja. Zaključujem raspravu klubova. 
Otvaram raspravu  vijećnika. Niko se ne javlja. Zaključujem raspravu vijećnika.  
Molim vas, idemo na izjašnjenje. Ko je za usvajanje SANACIJSKOG PLANA 

PARCELACIJE ZA K.O. TUZLA IV, molim da digne ruku? (28) Ima li neko protiv? 
(Nema.) Uzdržan? (Nema.) 

Konstatujem da je SANACIJSKI PLAN PARCELACIJE ZA K.O. TUZLA IV, 
jednoglasno usvojen, naime 28 vijećnika je glasalo za, nema niko protiv, nema suzdržan.  

Prelazimo na petu tačku dnevnog reda: 
 
NACRT ODLUKE O JAVNOM LINIJSKOM PRIJEVOZU PUTNIKA NA 

PODRUČJU GRADA TUZLA 

Predlagač je Gradonačelnik Grada Tuzla. 
Obrađivač je Služba za komunalne poslove, izgradnju i pitanja mjesnih zajednica. 
Materijal su razmatrali Komisija za statutarna pitanja i propise, Komisija za 

ekonomske odnose, Komisija za poduzetništvo, Komisija za prostorno uređenje i zaštitu 
okoline, Komisija za komunalna pitanja i pitanja mjesnih zajednica  i klubovi vijećnika. 

Pitam vijećnike, da li ima potrebe za uvodnim izlaganjem? Nema. Čitanjem izvještaja 
komisija? Nema. Hvala. 

Otvaram raspravu klubova. Izvolite. Gospodin Ajanović se javio, Klub vijećnika 
Bosanske stranke. 
 
MIRNES AJANOVIĆ  - vijećnik Bosanske stranke 
 

Hvala vam, poštovani predsjedavajući. Pozdrav svima. Ova  ODLUKA O JAVNOM 
LINIJSKOM PRIJEVOZU PUTNIKA na teritoriji grada Tuzle je u nacrtu, ali možemo je 
smatrati gotovo kao prednacrt.  

Mi smo prilikom rasprave na Komisiji za statutarna pitanja i propise imali detaljnije 
izvještavanje o ovoj tački Dnevnog reda i ovo se može smatrati kao jedna početna faza 
donošenja uređenja uslova, načina, postupaka, organizovanja javnog linijskog prevoza na 
području grada Tuzle. 

Dakle, govori se isključivo o linijskom prevozu, a ne i o javnom prevozu putnika u to 
spadaju i taxi prevoznici, koji nisu obuhvaćeni ovom odlukom, jer oni ne rade linijski prevoz. 

Ovde je potrebno, vidjet ćete u obrazloženju, da se dobiju još brojni odgovori 
nadležnih, viših organa, Agencije za javne nabavke Bosne i Hecegovine kako bi se moglo 
znati na koji način Grad Tuzla može kojem prevozniku dati pravo koncesijom, direktnom 
pogodbom, ili putem konkursa, da bi mi mogli se odrediti, ja vjerujem da će ovdje trebati 
možda još jedna dodatna rasprava, prije samog donošenja odluke Vijeća po prijedlogu, kada 
dobijemo sve ove materijale. 

Ali je dobro da bar krenemo i bitno je da se zna ovo nije niti konačno. Tek je početna 
faza. Mislim da sad u ovom trenutku ni Služba nije imala, kao obrađivač, dovoljno 
informacija, jer bih ja kritikovao sad obrazloženje. 

Obrazloženje je loše. Nije ništa praktično, ni jedna odredba nije obrazložena, osim 
člana 8. Zakona, odnosno, samo je definisano da je Zakonom o komunalnim djelatnostima 
propisano ko ima nadležnost, ali ni jedan član nije obrazložen. 

Ni sama Služba nema dovoljno informacija i zato imamo obrazloženje koje ne bi 
moglo proći da nisu ovakve okolnosti, a Grad Tuzla želi da što prije utvrdi pravila obavljanja 
javnog prevoza putnika, kako bi nakon toga pristupili i mogućnosti obezbjeđenja, pa i 
moguće alternativnih načina javnog prevoza putnika jer postoje određeni problemi, čuli ste  
kroz vijećnička pitanja, proteklih mjeseci, pogotovo period avgusta mjeseca prošle godine, 
kada smo imali vanrednu sjednicu, zbog problema u  ovome javnog prevoza putnika i     
GIPS-a. Treba nam ovakva odluka, ali u obrazloženju, ubuduće, dakle, kad dođe slijedeći put 
ova informacija mi moramo znati ako mi član 12. definišemo da prevoznik mora imati 
najmanje 10 autobusa i još pet minibusa sa licencom A) je li to zakonom propisano? Je li to 
nama naumpalo? 

Neko će postaviti pitanje nama vijećnicima, ne moramo mi istraživati odkud ta, 
ovakva odluka da bude minimalno 10? Nekada je bilo da imate dovoljno dva autobusa i imate 
mogućnost da se bavite javnim prevozom putnika. To je bilo prije deset godina. 

Ja nisam pratio izmjenu propisa i zakona ili čega, ali nebitan sam ja, ili bilo ko od nas, 
pitat će nas neko na kraju šta je, zbog čega ste to uradili. 

A toga nema u obrazloženju. Sve ove dakle odluke koje mogu uslovljavati nekoga, 
moraju biti obrazložene da se zna zbog čega je to urađeno. 

Zakonom propisano, mi kao Vijeće mogli smo možda staviti veću neku odredbu, ili 
nismo  mogli staviti manju. Ali da se ne desi da neko proziva Gradsko vijeće, ili Grad Tuzlu 
zato što nema obrazloženja i to je nedostatak inače ovog nacrta koji je zaista tek ipak 
prednacrt. Ali eto ima formu kako smo definisali. Ne bi zato mnogo duže. I Komisija je, 
kolege su ovdje prisutne, zauzela ovakav stav. Ovo je tek početna faza i tako treba da javnost 
shvati. 

Svako ima priliku dakle, ko se bavi ovim. Prevoznici sa područja grada Tuzla ili oni 
koji namjeravaju da se bave prevozom, mogu dati svoje sugestije i vrlo je bitno istaći, 
tražimo i Komisija traži što dužu mogućnost javne rasprave, kako bi se svako mogao uključiti 
i dati doprinos da se napravi što bolja odluka. Hvala. 

 
JOZO NIŠANDŽIĆ 

 
Hvala. Gospodin Elvir Mahmuzić, ispred Kluba vijećnika Socijaldemokratske partije 

SDP. Izvolite. 
 
ELVIR MAHMUZIĆ - vijećnik Socijaldemokratske partije 
 
 Hvala predsjedavajući. Prije svega evo kolega Mirnes je dao neka uvodna zapažanja 
odprilike, kao član Statutarne komisije i kao vijećnik. Odprilike isto razmišljamo da je ovo 
tek početna jedna faza, jedna faza koja je potrebna kako bi se donijela što adekvatnija i što 
bolja, konstruktivnija odluka kada je u pitanju linijski prevoz, odnosno taj saobraćaj. 
 Nekako ovaj mandat jeste obilježio taj javni prevoz, odnosno linijski prevoz i evo 
konačno da imamo nešto ispred sebe kako bi znali, ono što kaže, na  čemu stojimo. 
 Ova odluka je sama u nacrtu. Ne bi puno ulazio u sam meritum ove odluke, nacrt je 
ono faza koja je prije prijedloga i treba se uvest što više subjekata u ovu javnu raspravu. 
 Ja obično, odnosno Klub vijećnika SDP-a obično, kada je u pitanju nacrt neke odluke 
tražimo da se stavi na web stranicu Grada Tuzle, da se učini dostupnim svim savjetima 
mjesnih zajednica, svim mjesnim zajednicama, svim relevantnim subjektima koji se tiče ovaj 
javni linijski prevoz, pa i građanima, kako bi svi zajedno na što bolji način donijeli jednu 
konstruktivnu odluku. 
 Oni koji su na terenu, dobro znaju kad razgovaraju sa građanima koji su to problemi 
kada je u pitanju ova tematika, razno razna presjedanja. 
 Neke mjesne zajednice, određene tačke nemaju prevoza. I mnogi, mnogi problemi 
koji se tiču građana, a koje možemo riješiti ovom odlukom. Tako da pozivam nas sve da se 
definitivno uključimo u javnu raspravu. Koliki će to rok biti mi kao vijećnici opet možemo 
donijeti jedan zaključak, ali mislim da je u prijedlogu je li 30 dana. Statutarna je nešto 
govorila da to bude određeni rok koji je dovoljan za samu Službu koja je obrađivač, kako bi 
pribavila razno razna mišljenja. 
 Mi u obrazloženju imamo jest i stav ove Službe za komunalne poslove da se obratila 
Agenciji za javne nabavke sa pitanjem da li je moguće da, kao da dobiju mišljenje, na koji 

način, koje su to zakonske pretpostavke kada je u pitanju pribavljanje te dozvole ili na koji 
način će se ići kako bi neko dobio pravo da vrši taj javni linijski prevoz. 
 Tako da u tom roku, dok traje nacrt, bi se trebala pribaviti ta mišljenja i zato mi, kao 
Klub vijećnika Socijaldemokratske partije SDP ne bi ulazili u sam meritum ove odluke, nego 
da se dobiju sva potrebna mišljenja, sve potrebne analize. Da se ispitaju zakonski uslovi, 
predpostavke, kako bi mogli raspravljati na ovu tačku. Eto toliko. 
 
JOZO NIŠANDŽIĆ 
 
 Nema više prijavljenih. Zaključujem raspravu klubova. Pa se javio gradonačelnik. 
Izvolte gradonačelniče. 
 
JASMIN IMAMOVIĆ – Gradonačelnik Grada Tuzle 
 
 Evo vidjeli ste na početku iz vijećničkih pitanja, kao iz pitanja onih vijećnika koji nisu 
ovdje izašli za govornicu i postavili vijećničko pitanje. 
 I na bazi naših saznanja iz mjesnih zajednica da dolazi do, od strane GIPS-a, ukidanja 
linija iako je Komunalna služba rekla da ove linije važe do 30. 6. ili 30. 6. 16-te godine. 
 Plan je bio Službe da se ponovo priča o dnevnome, o Redu vožnje itd. do toga roka. 
Tako da imamo problema. Nama je potrebno da što prije donesemo ovu odluku i da onda 
možemo birati i što prije da stavimo ovaj nered u red kada je u pitanju Gradsko saobraćajno 
preduzeće. 
 Zato mislim da bi bilo dobro da se kaže da je rasprava minimalno 30 dana. Kada je 
minimalno 30 dana onda može trajati i duže. A da mi svi zajedno, a posebno resorna Služba, 
dakle najviše do narednoga Vijeća rade na tom pitanju. 
 Jer iz dana u dan problem postaje veći. Evo Dajana Bakić nije postavila pitanje, ali je 
postavila meni  ovu problematiku jedno pola sata šta ako ovo, šta ako ono. 
 Zašto su ukinute linije? Kako ne mogu u školu? Kako ne mogu u crkvu? Nedeljom 
ukinuta linija kojom su linijom ljudi išli u crkvu. Sad ljudi ne mogu u crkvu. 
 Zato mislim da, slažem se da je složena problematika, ali ono što, ako se radi non-stop 
30 dana onda se to napravi više nego za 60. 
 Samo da se kaže da rasprava traje minimalno 30 dana, a da budemo mi dalje u,  ovo je 
dakle top prioritet, eto to je to. 
  
JOZO NIŠANDŽIĆ 
 
 Hvala gradonačelniče. Zaključio sam raspravu klubova vijećnika. Otvaram raspravu 
vijećnika. Izvolite gospodine Sakić. Stranka demokratske akcije. (NADA MLADINA – 
Vijećnik Stranke demokratske akcije.) 
 
BERIZ SAKIĆ - vijećnik Stranke demokratske akcije 
 
 Neću puno dužiti. Drago mi je da nacrt ovakve jedne odluke je već došao pred nas i 
drago mi je da ćemo početi rješavati ovaj gorući problem čitavog grada. 
 Drago mi je da sam ja to prepoznao i prije dvije sjednice i da se ti problemi dešavaju 
iz dana u dan, da ako riješimo ovo desit će nam se ovo, ako riješimo ovo desit će nam se ovo. 
Ja mislim da ćemo ako bog da u ovoj raspravi dobiti, kao što je rekao kolega Mirnes najbolje 
rezultate ove rasprave i da ćemo napraviti najbolju odluku kako bi bilo bolje i za nas naravno, 
ali i sve građane ovoga grada zbog kojih smo naravno i mi ovdje. Hvala. 

JOZO NIŠANDŽIĆ 
 
 Hvala. Nema više prijavljenih. Ima. Izvolte. Jasmin Habul, Savez za bolju budućnost. 
Izvolite. 
 
JASMIN HABUL – vijećnik Saveza za bolju budućnost 
 
 Hvala predsjedavajući. Pozdravljam dopredsjedavajućeg i sve prisutne u sali i građane 
koji prate sjednicu putem malih ekrana, normalno u repriznim dijelovima  na RTV-7. 
 Samo bi u vezi ove odluke. Malo me zainteresovao član 25.  i član 27. putnici i 
korisnici prevoza, pa je navedena jedna stavka, lica koja vozač autobusa ili neko drugo 
ovlašteno lice ne bi smjelo pustiti u vozilo javnog prevoza. Kaže, osobe oboljelih od zaraznih 
bolesti. Mislim, ti ljudi koji voze autobus nisu oni infektolozi. Po meni je ovo kontradiktorno 
da ovo u jednoj odluci stoje. Mislim, to ipak ljudi rade sa kvalifikacijom namijenjenoj za 
vozača tako da smatram da je možda suvišno da se stavlja u jednu odluku. Normalno da ne 
opravdavam da ta lica ulaze ali kako čovjek zna od čega čovjek boluje.  

Član 27. odnosi se na prtljag, pa kaže, vatreno oružje, ulazak samo osim  pripadnika 
MUP-a. Vatreno oružje može da, ima Zakon o upotrebi vatrenog oružja i lica imaju koja 
mogu da posjeduju i imaju lica koja imaju pravo da nose vatreno oružje. 

Nije čovjek policajac niti inspektor da pretresa neko lice u polasku. Tako da su po 
meni dva člana možda suvišna ili nedovoljno obrazložena u ovoj odluci. 

A drago mi je da smo krenuli napokon, jer ovo je, maloprije je kolega Mahmuzić 
rekao možda i najvažnija stvar bila završena sjednicama protekle godine i da smo krenuli da 
ovo rješavamo iz više razloga jel evidentno da mi kao građani i kao gradski vijećnici na 
kojima je velika odgovornost, moramo do polaska đaka u školu neke stvari po hitnom 
postupku riješiti jer evidentno je da je stanje javnog prevoza u gradu Tuzla jako loš. Hvala. 
 
JOZO NIŠANDŽIĆ 
 
 Hvala. Gospodin Ivica Kovačević, ispred Hrvatske demokratske zajednice. Ivice vas 
ili niste se javili ili nisam vas vidio. Dobro, kao vijećnik. 
 
IVICA KOVAČEVIĆ - vijećnik Hrvatske demokratske zajednice 
 
  Evo, ja ću isto tako biti vrlo kratak. Zadnjih možda 15-tak, 20 dana, dobio sam čitav 
niz poziva od građana iz različitih mjesnih zajednica koji su se žalili da su određene linije 
ukinute javnoga prijevoza. Da su određene linije skraćene itd. itd. 
 Dakle čitav niz nekih  primjedbi. Čitav niz nekih problema. Kao vijećnik sam reagirao 
kad smo imali zadnji Kolegij, pa sam zatražio informaciju od Komunalne službe i od Službe 
za inspekcijske poslove da nam dostave evo pred ovu sjednicu točne pokazatelje o tome što je 
po tom pitanju napravljeno. 
 Dakle, da se pribave informacije sa svih mjesnih zajednica koje su to linije skraćene, 
gdje su ukinute itd. 
 Da nam Služba za inspekcijske poslove dostavi informaciju o tome što je ona 
poduzela tim povodom. Na žalost evo, nismo dobili, do ove sjednice, te podatke, ali evo, ja 
ću i dalje, evo predlažem možda da kao jedan  zaključak da ipak nam se dostave te 
informacije što se to događalo ovih zadnjih 20 dana. 

 Isto tako evo želim ovdje reči da imamo pojedina neka mjesta koja su u potpunosti 
odsjećena već zadnjih pola godine nemaju uopće niti jednu jedinu liniju, a evo i o tome, 
kažem uopće se niti govori, niti razgovara. 
 I na žalost, evo  kažem, zadnji dana, nakon što se oko toga malo pokrenula priča, a 
evo dio te priče, na neki način bila je i Hrvatska radio televizija koja je ovdje snimala jedan 
prilog, pa su čak oko toga propitivali vezano za problem gore u Gornjoj Obodnici, njihovog 
prijevoza. 
 Tako da je ta linija, evo vraćena, nakon što je učinjen pritisak. Pa mislim da i to nije 
način na koji tuzlanski GIPS treba funkcionirati i javni prijevoz u gradu Tuzli, pa evo u tom 
pravcu želim izraziti zadovoljstvo da danas pravimo prvi korak u razrješenju svih tih neki 
problema i nadam se evo da ćemo tu, to pitanje gradskoga prijevoza, odnosno javnog 
prijevoza konačno regulirati na zadovoljstvo svih stanovnika grada Tuzle. Hvala lijepo. 
 
JOZO NIŠANDŽIĆ 
 
 Hvala Ivica.Moja uvažena zamjenica Nada. Izvolite Nado. 
 
NADA MLADINA – zamjenik predsjedavajućeg Gradskog vijeća Tuzla 
                                    -vijećnik Socijaldemokratske partije 
 
 Poštovani predsjedavajući, poštovani vijećnici, predstavnici izvršne vlasti, dragi gosti 
i predstavnici medija, srdačno vas pozdravljam. 
 Ja ću samo kratko u vezi sa ovim nacrtom, ili kako reče gospodin Ajanović, možda i 
prednacrtom, ali kažemo definitivno da je nacrt odluke za koji se svi slažemo koliko je bitan i 
koliko problema ima nakon što smo i obaviješteni, potvrđeno nam je od gradonačelnika 
Grada Tuzle da je donešena Odluka od strane Službe nadležne komunalne vezano za 
nemijenjanje Reda vožnje do kraja mjeseca juna, a što je učinjeno od strane Gradskog 
saobraćajnog preduzeća pa je izazvalo brojne reakcije građana. 
 Tražim da nadležna Služba inspekcijska, ili bilo koja služba koja ima nadležnost na 
neprovođenju komunalne odluke poduzme mjere u ovom periodu dok mi o svemu ovome 
raspravljamo zbor nepoštovanja Odluke koja je donešena. 
 
JOZO NIŠANDŽIĆ 
 

Hvala gospođo Nado. Nemam više prijavljenih. Zaključujemo raspravu vijećnika. 
Molim vas. Idemo na izjašnjavanje. Ko je za NACRT ODLUKE O JAVNOM LINIJSKOM 
PRIJEVOZU PUTNIKA NA PODRUČJU GRADA TUZLA, molim da digne ruku? (28) Ima 
li neko protiv? (Nema.) Uzdržan? (Nema.) 

Konstatujem da je jednoglasno prihvaćen NACRT ODLUKE O JAVNOM 
LINIJSKOM PRIJEVOZU PUTNIKA NA PODRUČJU GRADA TUZLA 28 vijećnika je 
glasalo za, nema niko protiv, nema suzdržan.  

Šesta tačka. (MEDIHA NUHBEGOVIĆ – Sačekajte zaključke.) Imaju zaključci. 
1.Nacrt Odluke o javnom linijskom prijevozu putnika na području grada Tuzla, 

upućuje se na javnu raspravu koja će trajati minimalno 30 (trideset) dana. 
2. Za provođenje javne rasprave zadužuju se Služba za komunalne poslove, izgradnju 

i pitanja mjesnih zajednica i Komisija za komunalna pitanja i pitanja mjesnih zajednica. 
3. Primjedbe i sugestije u vezi sa nacrtom Odluke o javnom linijskom prijevozu 

putnika na području grada Tuzla, uzeti u obzir prilikom izrade prijedloga citirane odluke (kao 

npr. vezano za javnu raspravu, potrebu detaljnijeg obrazloženja, izmjena pojedinih odredbi i 
slično). 

4. Nacrt Odluke o javnom linijskom prijevozu putnika na području grada Tuzla staviti 
na web stranicu Grada Tuzla, dostaviti svim mjesnim zajednicama i svim subjektima, kojih se 
tiče nacrt Odluke. 

5. Pored Agencije za javne nabavke BiH u toku javne rasprave zatražiti mišljenja svih 
resornih ministarstava u čijoj je nadležnosti javni gradski prijevoz putnika. 

6. Izvod iz Stenograma sa ove 18-te redovne sjednice, Stručna služba Vijeća će 
dostaviti Službi za komunalne poslove, izgradnju i pitanja mjesnih zajednica. 

7. Traži se od nadležnih inspekcijskih organa da dostave informaciju o zakonitosti 
ukidanja pojedinih linija na području grada Tuzla od strane GIPS d.d. Tuzla. 

8. Gradsko vijeće traži od Službe za inspekcijske poslove, da poduzme na zakonu 
zasnovane mjere na provođenju odluka Gradskog vijeća u vezi sa provođenjem mjera o 
zabrani ukidanja javnog gradskog prijevoza putnika na pojedinim linijama u gradu Tuzla 

Evo to su prijedlozi. Mislim da je obuhvaćeno sve iz rasprave. Ko je za ovakav 
prijedlog zaključaka, molim da digne ruku? (28) Ima li neko protiv? (Nema.) Uzdržan? 
(Nema.) 

Konstatujem da je 28 vijećnika glasalo za, nema niko protiv, nema suzdržan, te su 
jednoglasno usvojeni zaključci: 
1. Nacrt Odluke o javnom linijskom prijevozu putnika na području grada Tuzla, upućuje se 
na javnu raspravu koja će trajati minimalno 30 (trideset) dana. 
2. Za provođenje javne rasprave zadužuju se Služba za komunalne poslove, izgradnju i 
pitanja mjesnih zajednica i Komisija za komunalna pitanja i pitanja mjesnih zajednica. 
3. Primjedbe i sugestije u vezi sa nacrtom Odluke o javnom linijskom prijevozu putnika na 
području grada Tuzla sa ove sjednice, uzeti u obzir prilikom izrade prijedloga citirane odluke 
(kao npr. vezano za javnu raspravu, potrebu detaljnijeg obrazloženja, izmjena pojedinih 
odredbi i slično). 
4. Nacrt Odluke o javnom linijskom prijevozu putnika na području grada Tuzla postaviti na 
web stranicu Grada Tuzla, dostaviti svim mjesnim zajednicama i svim subjektima, kojih se 
tiče nacrt Odluke. 
5. Pored Agencije za javne nabavke BiH u toku javne rasprave zatražiti mišljenja svih 
resornih ministarstava u čijoj je nadležnosti javni gradski prijevoz putnika. 
6. Izvod iz Stenograma sa ove 18-te redovne sjednice, Stručna služba Vijeća će dostaviti 
Službi za komunalne poslove, izgradnju i pitanja mjesnih zajednica. 
7. Traži se od nadležnih inspekcijskih organa da dostave informaciju o zakonitosti ukidanja 
pojedinih linija na području grada Tuzla od strane GIPS d.d. Tuzla. 
8. Gradsko vijeće traži od Službe za inspekcijske poslove, da dostavi informaciju i 
eventualno poduzme na zakonu zasnovane mjere na provođenju odluka Gradskog vijeća u 
vezi sa provođenjem mjera o zabrani ukidanja javnog gradskog prijevoza putnika na 
pojedinim linijama u gradu Tuzla. 
 
 Prelazimo na šestu tačku dnevnog reda: 
 

ZAKLJUČAK VEZANO ZA SAMOINICIJATIVNU PONUDU PRIVREDNOG 
DRUŠTVA “UNI BRISTOL” D.O.O. ZA GRAÐEVINARSTVO, INVESTICIJE, 
PROMET I USLUGE TUZLA ZA ZAKLJUČIVANJE UGOVORA O KONCESIJI ZA 
EKSPLOATACIJU SLANE (DJELIMICNO ZASOLJENE) PODZEMNE VODE IZ 
VLASTITOG BUNARA B-1, KOJI SE NALAZI U NEPOSREDNOJ BLIZINI 
STAMBENO-POSLOVNOG OBJEKTA”MELLAIN” U TUZLI 

Predlagač je Gradonačelnik Grada Tuzla. 
Obrađivač je Služba za prostorno uređenje i zaštitu okoline. 
Materijal su razmatrali Komisija za statutarna pitanja i propise, Komisija za 

ekonomske odnose, Komisija za poduzetništvo, Komisija za prostorno uređenje i zaštitu 
okoline, Komisija za komunalna pitanja i pitanja mjesnih zajednica i klubovi vijećnika. 

Otvaram raspravu. 
Pitam vijećnike, da li ima potrebe za uvodnim izlaganjem? Ima. Ja ću zamoliti 

gradonačelnika, izvolte, kao predlagač. Izvolite gradonačelniče. 
 
JASMIN IMAMOVIĆ  
 
 Dakle, radi se o mišljenju  Službe za prostorno uređenje i zaštitu okoline koje je 
zasnovano na mišljenju Rudarsko-geološkog instituta u Tuzli koji inače radi kompletan 
monitoring oko slijeganja itd. 
 Ono što nije sporno to je da nam je potrebna ta da se napokon završi i proradi ta velika 
investicija dugo najavljivana, izgrađena, vrijedna 100.000.000 maraka, eura. Ono što je važno 
kad govorimo o kvalitetu života kojeg, evo znamo tu Alabošku konvenciju da će bitno biti 
poboljšan kvaliltet života.  
 Dakle, neće moći pacijenti recimo morati da idu u Gradačac i Fojnicu. Odavde ide 
2.000.000 maraka iz Fonda zdravlja za takve pacijente. Sad će daleko veći broj pacijenata 
Tuzlaka ići u banju, jer neće biti na punom pansionu tamo sedam ili deset dana, koliko osvoji 
kod Fonda tih dana za banjsko liječenje. Nego ide samo na tretman tako da ta 2.000.000 
nebrojeno veći broj pacijenata može da bude u banji. 
 Drugo, vi znate da mi u gradu nemamo konferencijskih dvorana, nema restorana, biće 
tu omogućeno mladima i noćni život, a mi roditelji volimo da se to događa u centru grada, 
nego da nam djeca putuju negdje po 30, 40 kilometara i vraćaju se kasno u noć i ostalo. 
 Tako da mislim da sa ta tri bazena, slanim sobama, saunama biće dosta poboljšan 
kvalitet života, pogotovo u ovom zimskom periodu. 
 Meni je važno ekspertno mišljenje. Ja nisam geolog. Ekspertno mišljenje. Ono što 
sam ja razumio da se radi o 120 kubika 10 gramski, to je smiješno malena količina 10 
gramska. To sam razumio. 
 Ono što je izazivalo slijeganje, radilo se o milionima kubika, evo recimo Panonika 
koristi ja mislim jedno 600, 700.000 kubika. A ovdje se radi o 120 i to 10 gramske, a ne 300 i 
350 gramske, kakva je inače slanica. 
 I ja sam razumio mišljenje Geološkog instituta, dakle to je kao na sudu jedan od 
vještaka tih koji se inače time bave, čitavim monitoringom, investitor je bio i rekao da 
Kanton, koji inače daje koncesiju, hoće to mišljenje, ne Službe. Služba je već dala mišljenje. 
Nego Vijeća. 
 I zato smo izašli s time na Vijeće. On je sad nabrojao broj zaposlenih, ja ne mogu 
tačno da se sjetim, ali mislim solidan broj zaposlenih. Solidan dakle sadržaj, jako jedna velika 
investicija. I nama je stalo da što prije, dakle, počne realizacija te investicije, da što prije 
počne da radi taj hotel. I ja mislim da je ovo dovoljno. 
 Evo imate mišljenje Geološkog instituta i ja sam se toga držao, odnosno služba se 
toga držala kad je dala mišljenje. 
 Da konačnu odluku donosi Kanton, ali eto hoće mišljenje Gradskoga vijeća Tuzla. 
Toliko. 

JOZO NIŠANDŽIĆ 
 
 Hvala lijepo gradonačelniče. Otvaram raspravu klubova. Niko se ne javlja. 
Zaključujem raspravu klubova. Otvaram raspravu vijećnika. Ne javlja se niko. Zaključujem 
raspravu vijećnika. 

Idemo molim vas. Znači, ko je za ZAKLJUČAK VEZANO ZA 
SAMOINICIJATIVNU PONUDU PRIVREDNOG DRUŠTVA “UNI BRISTOL” D.O.O. 
ZA GRAÐEVINARSTVO, INVESTICIJE, PROMET I USLUGE TUZLA ZA 
ZAKLJUČIVANJE UGOVORA O KONCESIJI ZA EKSPLOATACIJU SLANE 
(DJELIMICNO ZASOLJENE) PODZEMNE VODE IZ VLASTITOG BUNARA B-1, KOJI 
SE NALAZI U NEPOSREDNOJ BLIZINI STAMBENO-POSLOVNOG 
OBJEKTA”MELLAIN” U TUZLI. (MEDIHA NUHBEGOVIĆ – Bilo bi dobro da se pročita 
zaključak.) 

Dajte. (NADA MLADINA – Mogu ja.) Evo ja ću zamoliti svoju zamjenicu da pročita 
prijedlog zaključaka, pa ćemo se izjasniti. 

 
NADA MLADINA  
 
 Predlažemo da Gradsko vijeće Grada Tuzle usvoji slijedeći zaključak. 
 1. Prihvata se Mišljenje Službe za prostorno uređenje i zaštitu okoline broj: 06/11-23-
2993-2015 od 28. 10. 2015. godine, zasnovano na Ekspertskom izvještaju Rudarskog instituta 
d.d. Tuzla od 27. 10. 2015. godine, a po zahtjevu Ministarstva industrije, energetike i 
rudarstva Tuzlanskog kantona broj: 03/1-18-16900/15 od 14. 08. 2015. godine i 30. 11. 2015. 
godine za izjašnjenje Gradskog vijeća Tuzla u vezi sa samoinicijativnom ponudom 
(prijedlogom) privrednog društva “Uni Bristol” d.o.o. za građevinarstvo, investicije, promet i 
usluge Tuzla za zaključivanje ugovora o koncesiji za ekspolataciju slane odnosno djelimično 
zasoljene podzemne vode iz vlastitog bunara B-1, koji se nalazi u neposrednoj blizini 
stambeno-poslovnog objekta “MELLAIN” u Tuzli. 

2. Ovaj zaključak će biti objavljen u “Službenom glasniku Grada Tuzla”. 
 
JOZO NIŠANDŽIĆ 
 
 Pitam vijećnike, ko je za ovakav prijedlog, molim da digne ruku? (26) Ima li neko 
protiv? (Nema.) Uzdržan? (Nema.) 
 Konstatujem da je jednoglasno prihvaćen prijedlog, nadležne Službe, za ovaj 
zaključak od strane Vijeća, 26 vijećnika je glasalo za, nema niko protiv, nema suzdržan.  
 
 Prelazimo na sedmu tačku Dnevnog reda: 
 

a) ODLUKA O RASPISIVANJU JAVNOG OGLASA O DAVANJU U ZAKUP 
POSLOVNIH PROSTORIJA S TEKSTOM JAVNOG OGLASA 
    b) ODLUKA O DODJELI U ZAKUP POSLOVNIH PROSTORIJA 
NEPOSREDNOM POGODBOM, JP BIT CENTAR d.o.o. TUZLA 
    c) ODLUKA O IZMJENAMA I DOPUNAMA ODLUKE O DAVANJU U 
ZAKUP POSLOVNIH ZGRADA, POSLOVNIH PROSTORIJA I GARAŽA 
  

Predlagač je Gradonačelnik Grada Tuzla. 
Obrađivač je Služba za razvoj i poduzetništvo i društvene djelatnosti. 

Materijal su razmatrali Komisija za statutarna pitanja i propise, Komisija za 
ekonomske odnose, Komisija za poduzetništvo, Komisija za prostorno uređenje i zaštitu 
okoline, Komisija za komunalna pitanja i pitanja mjesnih zajednica i klubovi vijećnika. 

Otvaram raspravu. 
Pitam vijećnike, da li ima potrebe za uvodnim izlaganjem? (Nema.) Ako nema 

predlažem da raspravu vodimo i pod a), b) i c) skupa. 
 Otvaram raspravu klubova. Zaključujem raspravu klubova. Otvaram raspravu 
vijećnika. Ima vijećnica Dajana Bakić, vijećnik Socijaldemokratske partije. 
 
DAJANA BAKIĆ - vijećnik Socijaldemokratske partije 

 
Hvala vam, biću kratka. Dakle, pred sobom imamo ove tri odluke. Sve je fino, 

transparentno napisano i jasno i drago nam je da će se ovaj, odnosno drago mi je da će se ovaj 
proces javne rasprave na taj način, jednako kao što to uvijek Služba radi obaviti u narednom 
periodu kada usvojimo, nadam se ove odluke.  

Ono što meni nije jasno jeste na koji način je usklađena a) ODLUKA O 
RASPISIVANJU JAVNOG OGLASA O DAVANJU U ZAKUP POSLOVNIH 
PROSTORIJA i c) ODLUKA O IZMJENAMA I DOPUNAMA ODLUKE O DAVANJU U 
ZAKUP POSLOVNIH ZGRADA, POSLOVNIH PROSTORIJA I GARAŽA? 

Vjerujem da su one povezane, a ova odluka pod c) koja se tiče izmjene c) ODLUKA 
O IZMJENAMA I DOPUNAMA ODLUKE O DAVANJU U ZAKUP POSLOVNIH 
ZGRADA, POSLOVNIH PROSTORIJA I GARAŽA uvodi dakle u ovaj proces subjekte iz 
oblasti kulture, umjetnosti te organizacije civilnog društva i vamo u obrazloženju stoji da se 
prostor može dodijeliti neposrednom pogodbom uz zakupninu od 2 KM po metru kvadratnom 
zakupljenog prostora. 

U odluci o raspisivanju javnog oglasa najmanja cijena je 6 KM. Imamo cijene, u stvari 
pet ipo, šest, osam i deset, e u ovom slučaju me zanima, šta ako se neko udruženje građana 
prijavi da zakupi prostor u odluci koju usvajamo pod c) stoji cijena 2 KM ovdje je najmanja 
pet ipo KM. Zanima me samo na koji način će to biti regulisano i kako da integrišemo kada 
izmijenimo i ovu odluku udruženja građana u ovaj javni oglas davanja u zakup poslovnih 
prostorija? Hvala. 

 
JOZO NIŠANDŽIĆ 
 
 Nemam više prijavljeni. Zaključujem raspravu vijećnika. Prvo pitam ima li neko od 
obrađivača. Izvolite gradonačelniče. (SABAHUDIN IMAMOVIĆ – Slomi gradonačelnika.) 
 
JASMIN IMAMOVIĆ  
 
 Pa ne predsjedavajući vi, ali izgleda neki moji saradnici me slomiše. Ja bi vas zamolio 
za jednu uslugu. Ovako. 
 Pošto nema obrađivača. I da uvedemo to, kao što je u Federalnom parlamentu, kad 
nema obrađivača skida se, ali samo vas molim da završimo ovo pod b), a da i a) i c), evo ja 
kao predlagač, povlačim pod a) i c) jer stvarno ne znam odgovoriti na ovo Dajanino pitanje. 
(MEDIHA NUHBEGOVIĆ – Mogu li ja?)  (Može sekretar obrazložiti, što ne može.) 
 Dobro. (MEDIHA NUHBEGOVIĆ – Bitne su odluke.) Znam da su bitne odluke. 
Znam da nam je jako hitno ovo b) otiće nam investitor iz Njemačke za robotiku. 
 Evo ovdje javno kritikujem Službu za razvoj, poduzetništvo i društvene djelatnosti, a 
molim kolegicu, ako se vi slažete da ona obrazloži. (Može.) 

JOZO NIŠANDŽIĆ 
 
 Mediha izvolite. 
 
MEDIHA NUHBEGOVIĆ – sekretar Gradskog vijeća Tuzla 
 
 Poštovani vijećnici, dame i gospodo, ja bi da odgovorim na pitanje naše uvažene 
vijećnice iz Kluba SDP-a gospođice Dajane Bakić. 
 Dakle, dva su načina na koji se mogu davati pod zakup poslovni prostori u vlasništvu 
grada. 
 Jedan je neposrednom pogodbom, a jedan je putem javne licitacije. Ovom odlukom 
pod c) mi smo predvidjeli da se prostori mogu neposrednom pogodbom davati, između 
ostalog i organizacijama civilnog društva, institucijama iz oblasti kulture i sporta i tu smo bili 
propustili u osnovnom tekstu odluke i za njih je cijena fiksna, dakle 2 KM. Oni ne podliježu 
licitaciji. 
 Međutim, ovi prostori tzv. komercijalnog karaktera, koje mi sad raspisujemo na 
atraktivnim lokacijama, oni idu na licitaciju, a Vijeće će odrediti koji su to prostori koji će se 
davati neposrednom pogodbom i koji će ići u te namjene za koje smo svi mi zainteresirani, 
dakle da potićemo kulturu, sport, organizacije civilnog društva. 
 
JOZO NIŠANDŽIĆ 
 
 Hvala. Gradonačelniče je li se vi slažete sa ovim što? (JASMIN IMAMOVIĆ – 
Nemam se šta slagati, to je Mediha objasnila. Slažem se. Što mene prozivaš stalno?) Pitam. 
 (NADA MLADINA  - Neće više.) (MEDIHA NUHBEGOVIĆ – Ubuduće, da 
donesemo zaključak, da ako nema obrađivača da se povlači.)  
 Evo imamo prijedlog, ako obrađivača nema, (SABAHUDIN IMAMOVIĆ – 
Poslovnička.) povlačimo. Izvolite. Gospodin Imamović Sabahudin, Stranka demoktratske 
akcije. Izvolite Sabahudine. 
 
SABAHUDIN IMAMOVIĆ  
 
 Nije zbog toga što je gradonačelnik pustio bradu, nego slažem se sa njim i očekujem 
da kao šef izvršne vlasti zaista uozbilji ovu situaciju. Koliko ovdje imamo pomoćnika 
gradonačelnika? Ja ne vidim ni jednog. 
 Ja sam kritikovao i nedolaske gradonačelnika na sjednicu Vijeća, znači ne može se u 
toku mjeseca planirati, da se tempira i obaveze usklade sa sjednicom Gradskog vijeća. 
 Gradonačelniče kažnjavajte, imate moju punu podršku. Znači zaista ovo treba 
uozbiljiti. 
 Inače administracija je ta koju mi trebamo uozbiljiti i trebaju ovde obrađivači da dođu 
sa jednom dozom straha i ozbiljnosti šta će se desiti sa njihovim materijalom, a ne da se 
uopšte ne pojavljuju. 
 
JOZO NIŠANDŽIĆ 
 
 Hvala. Gospodin Ajanović. Izvolite. 

MIRNES AJANOVIĆ  
 
 Ovo Vijeće je već donijelo zaključke da insistiramo na psisustvu svih obrađivača kada 
su materijali na Vijeću i da ćemo mi odbiti raspravu i vratiti materijal ako ti obrađivača nema. 
 Danas je načelnik potvrdio naš stav Vijeća i mi trebamo zaključkom, dakle, pored 
ovog dodatnog potvrđivanja tog zahtjeva Vijeća od strane predsjednika i izvršne vlasti, da 
ovlastimo gradonačelnika da u okviru dakle mogućnosti poduzima potrebne mjere kako bi se 
poštovala Odluka Gradskog vijeća koja je već donesena, pa i danas ponovo potvrđena i da 
načelnik dakle može djelovati. 
 Da to se ne smatra da sutra neko to ne upotrijebi ili zloupotrijebi u nešto što, kada 
nekoga prozovete ili želite sankcionisati on nešto kao ima lično protiv mene. Ne. Dakle da to 
bude pravo raspolaganja shodno i zaključku i stavu Gradskog vijeća Tuzla da se maksimalno 
uozbilje svi državni službenici, pogotovo pomoćnici načelnika, da obavezno prisustvuju 
sjednicama. Izuzetno dakle, uz opravdan razlog, izostanka, ali da se obezbijedi zamjena. 
 Gradonačelnik takođe ima okolnosti nekad koja se desi da zaista ne može 
prisustvovati, ali zato upravo moraju biti pomoćnici ili njihovi zamjenici i to je evo dobro je 
što je sad i predstavnik izvršne vlasti gradonačelnik Grada Tuzla na ovakav način reagovao i 
ja vjerujem da će ubuduće ukoliko mi, a vjerujem da hoćemo, damo evo dodatne te ne samo 
ovlasti, nego eto zatražimo od gradonačelnika da poduzme mjere i nagrađivanja sa jedne i 
druge strane donošenje određeni mjera sankcija u slučaju ne poštivanja i stavova i zaključaka 
Gradskog vijeća, ali naravno i izvršne vlasti Tuzla, a to je gradonačelnik koji nosi teret svih 
njih u ime svih njih nosi odgovornost za sve ono što oni rade, a onda opet svi mi zajedno za 
sve ono što oni rade ili ne rade, tako da odgovornost se mora jasno uspostaviti svakog 
pojedinačno. Hvala. 
 
JOZO NIŠANDŽIĆ 
 
 Hvala. Gradonačelniče izvolite.  
 
JASMIN IMAMOVIĆ 
 
 Dakle, moja se primjedba odnosila na Službu za komunalne poslove i Službu za 
poduzetništvo, razvoj i društvene djelatnosti. Sve druge službe, samo dakle nemaju tri šefa 
službi, nema recimo još Civilne zaštite, (Došla je.) došla je. Dakle, nema. Zastupljene su sve 
službe, osim tri. I da se ne stekne utisak. Niste prepoznali. 
 Dakle kolegica Amra zastupa Imovinsko-pravnu jer je šefica Službe na bolovanju. 
 Gospođa Zemira zastupa Budžet i finansije jer je na bolovanju gospođa Suada 
Isaković. 
 Ista je stvar sa Prostornim uređenjem. Dakle, nedostaju samo tri službe i pojačani 
smo, imamo od skora sekretara državne službe Almira Šutu. 
 Ne sporim dakle niti jednu primjedbu, niti jednu kritiku ni mene, a pogotovo službi, 
jer vi mi samo tako pomažete u radu. Hvala. 
 
JOZO NIŠANDŽIĆ 
 
 Gospodine Ajanoviću izvolite. 

MIRNES AJANOVIĆ  
 
 Predsjedavajući Gradskog vijeća ima uvijek evidenciju koliko je nas vijećnika 
prisutno, koliko je došlo, koliko ode i svi imamo obavezu po Poslovniku da se javljamo 
predsjedavajućem dakle, ne možemo otići a da se nismo javili. Ili možemo, ali to je kršenje 
Poslovnika i Kodeksa. Pa predlažem da bude jedan od zaključaka da predsjedavajući uvijek 
imaju evidenciju o prisustvu službi, dakle pomoćnika načelnika. Da kada dođu takođe se 
evidentiraju, da se zna. 
 Mi tražimo, mi postavljamo zahtjev. Dakle, da predsjedavajući i vi imate uvijek 
evidenciju ko je zamjenik, da kada postavljamo mi kao vijećnici pitanja da znate uvijek ko je 
prisutan. Dakle, da li je direktor, pomoćnik načelnika koji je ovlašten, predlagač, zamjenik 
njegov. Da vi imate evidenciju, to ne treba biti ništa, svaki put prezentirano, ali da vi uvijek 
možete doći u podatak o prisustvu a nama naravno prezentirati kada budemo tražili. Hvala. 
 
JOZO NIŠANDŽIĆ 
 
 Hvala. Beriz Sakić, izvolite. 
 
BERIZ SAKIĆ 
 
 Nešto smo danas mnogo aktivni, ali eto nadam se da će, ipak se brzo završiti. 
 Ja nisam ovdje naravno izašao nikoga da branim. Svako ovde zna svoje obaveze i 
svako je morao doći u ono vrijeme u koje smo zakazani. 
 Vjerovatno čovjek nije očekivao da će ova tačka Dnevnog reda tako brzo doći na red i 
nije očekivao vjerovatno da ćemo mi tako biti brzi. 
 Zašto sam izašao ovdje? Ja sam prije nekoliko sjednica takođe govorio ako Vijeće 
počinje u pola deset da sastanak Kolegija bude ranije, a ne po dva sata kako smo nekad znali 
čekati i mislim da se poslije toga, evo uozbiljilo i da počinjemo brzo s radom, tako, nadam se 
da će ovo gradonačelnik uozbiljiti, pa da i ovi budu ovdje. Eto to je ono što sam ja imao. 
Hvala. 
 
JOZO NIŠANDŽIĆ 
 
 Molim vas, nema više. Zaključili smo raspravu. Idemo na glasanje. 
 Ko je za a) ODLUKU O RASPISIVANJU JAVNOG OGLASA O DAVANJU U 
ZAKUP POSLOVNIH PROSTORIJA S TEKSTOM JAVNOG OGLASA, molim da digne 
ruku? (25) Ima li neko protiv? (Nema.) Uzdržan? (Nema.) 
 Konstatujem da smo jednoglasno prihvatili a) ODLUKU O RASPISIVANJU 
JAVNOG OGLASA O DAVANJU U ZAKUP POSLOVNIH PROSTORIJA S TEKSTOM 
JAVNOG OGLASA, naime 25 vijećnika je glasalo za, nema niko protiv, nema suzdržan.  
  Ko je za  b) ODLUKU O DODJELI U ZAKUP POSLOVNIH PROSTORIJA 
NEPOSREDNOM POGODBOM, JP BIT CENTAR d.o.o. TUZLA, molim da digne ruku? 
(25) Ima li neko protiv? (Nema.) Uzdržan? (Nema.) 

Konstatujem da smo jednoglasno prihvatili b) ODLUKU O DODJELI U ZAKUP 
POSLOVNIH PROSTORIJA NEPOSREDNOM POGODBOM, JP BIT CENTAR d.o.o. 
TUZLA, naime 25 vijećnika je glasalo za, nema niko protiv, nema suzdržan. 
   Ko je za  c) ODLUKU O IZMJENAMA I DOPUNAMA ODLUKE O DAVANJU U 
ZAKUP POSLOVNIH ZGRADA, POSLOVNIH PROSTORIJA I GARAŽA, molim da 
digne ruku? (25) Ima li neko protiv? (Nema.) Uzdržan? (Nema.) 

Konstatujem da smo jednoglasno prihvatili c) ODLUKU O IZMJENAMA I 
DOPUNAMA ODLUKE O DAVANJU U ZAKUP POSLOVNIH ZGRADA, POSLOVNIH 
PROSTORIJA I GARAŽA, 25 vijećnika je glasalo za, nema niko protiv, nema suzdržan. 

Predlažem slijedeća tri zaključka, koje je sekretar pripremio. 
1. Ukoliko neki od obrađivača materijala ne budu prisutni na sjednici kada se razmatra 

njihov materijal, isti će biti skinut sa dnevnog reda sjednice Gradskog vijeća Tuzla. 
2. Podržava se Gradonačelnik Grada Tuzla, da preduzima na zakonu zasnovane mjere 

protiv onih državnih službenika, koji su dužni, a ne dođu na sjednicu Gradskog vijeća Tuzla u 
svojstvu obrađivača ili ne pošalju svoje zamjenike. 

3. Traži se od Stručne službe Vijeća da na ulazu evidentira prisutne obrađivače 
materijala i spisak dostave predsjedavajućem Gradskog vijeća Tuzla. 

Ko je za ovakve zaključke, molim da digne ruku? (24) Ima li neko protiv? (Nema.) 
Uzdržan? (Nema.) 

Konstatujem da smo predložene zaključke jednoglasno prihvatili, 24 vijećnika su 
glasala za, nema niko protiv, nema suzdržan.  

 
Prelazimo na osmu tačku Dnevnog reda: 
 
a) PRAVILNIK O USLOVIMA ZA OBAVLJANJE POSLOVA UPRAVITELJA  

 b) UPUTSTVO O NAČINU PROMJENE UPRAVITELJA   
 
Predlagač je Gradonačelnik Grada Tuzla. 
Obrađivač je Služba civilne zaštite. 
Materijal su razmatrali Komisija za statutarna pitanja i propise, Komisija za 

ekonomske odnose, Komisija za poduzetništvo, Komisija za komunalna pitanja i pitanja 
mjesnih zajednica  i klubovi vijećnika. 

Otvaram raspravu. 
Pitam vijećnike, da li ima potrebe za uvodnim izlaganjem? Nema. Čitanjem izvještaja 

komisija? Nema. Otvaram raspravu klubova. Izvolite ispred Kluba Stranke demokratske 
akcije, gospodin Edin Haračić. 
 
EDIN HARAČIĆ - vijećnik Stranke demokratske akcije 
 
 Sve vas selamim i pozdravljam. Evo, u ime Kluba želim da diskutujem vezano za ovu 
tačku. 
 Iako je na Dnevnom redu, samo malo, po ovom pitanju ništa nije sporno i mislim da 
ćemo naravno usvojiti ovu tačku na ovakav način kako je iznešena, ali ono što želim da 
posebno istaknem a tiče se Zakona o upraviteljima i uopšte ovoj problematiki koja nam 
kontinuirano dolazi u svakoj godini na red za raspravu jeste što u zaključcima po ovom 
pitanju trebamo takođe da  prihvatimo rješavanje problema skloništa vezano za Zakon o 
upraviteljima i ono što se tiče ove tačke. 
 Da budem precizniji. Mi smo zadnje dvije sjednice izbjegavali raspravljati po pitanju 
ove tačke obzirom da je došlo do izmjene Zakona o upraviteljima i mi kao grad i općine su 
uvedene u Zakon što do sad nije bio slučaj. Dakle, samo malo da se snađem u ovim papirima. 
 Članom 30. izvinjavam se samo, negdje sam da donesem pa da budem precizan. Evo 
zaboravio sam glavni papir. 
 Podsjećam nas kao Gradsko vijeće dakle da je došlo do izmjena u kojima sada mi kao 
Grad imamo obavezu da se uključimo vezano za Zakon o upraviteljima i sve što to 
podrazumijeva. 

 Dakle, u članu 36. evo citirat ću: „Grad Tuzla i općine na području Tuzlanskog 
kantona su dužni svojim budžetima svake godine planirati sredstva za finansiranje ili 
sufinansiranje nužnih popravki na zajedničkim dijelovima i uređajima zgrade, u skladu sa 
mogućnostima. Sredstva iz stava ovog člana koriste se u slučaju kada se ocijeni da su 
oštećenja takva da ne mogu ugroziti život, zdravlje i imovinu građana. Ocjenu opravdanosti i 
prioritet korištenja sredstava iz stava 1. ovog člana utvrđuje nadležna građevinska inspekcija 
na osnovu zahtjeva upravitelja.“ 
 Nadzor nad provođenjem, član 37. kaže: „Nadzor nad provođenjem ovog Zakona vrši 
Ministarstvo prostornog uređenja i zaštite okolice, a nadzor nad izvršavanjem obaveza iz 
ovog Zakona vrši grad, odnosno općina.“ 
 Jedan od upravitelja koji evo sada o čemu ćemo donijeti jel odluku i glasati dakle kaže 
nije ništa sporno oko načina izbora upravitelja i ovog što je predviđeno da izglasamo, ali 
želim napomenuti da je u ranijem periodu, dakle, jedan od upravitelja se obraćao u više 
navrata općini, odnosno Gradu. U međuvremenu za problem sa skloništima. 
 Evo da budem još precizniji i sam živim u ulazu u kojem je predviđen, u kojem se 
nalazi sklonište, a koje se nalazi pod vodom. 
 Prije nekoliko godina, ja sam čak govorio i zamolio neke medijske kuće, mislim da je 
tad bila TV Tuzla, nisam siguran, da snimi da se nalazi voda u skloništu i da ugrožava 
temelje zgrade i ugrožava živote i zdravlje građana. 
 Obzirom da je, kažem, upravitelj u ovom slučaju BAM invest u više navrata se 
obraćao  Gradu, odnosno općini da se riješi pomenuti problem, obzirom da u nekoliko 
skloništa u gradu imamo istu situaciju, dakle nalazi se voda i ugrožava se život i zdravlje 
ljudi, a evo podsjetit ću vas ovde ima odgovornost, sad neću u to ulaziti, onaj ko je obavezan 
da ovo proprati neka sagleda sve elemente. Navedeno je dakle da je po Odluci Vlade 
Tuzlanskog kantona za period od 2004. do 2010. godine za održavanje i izgradnju skloništa 
primila od Vlade Tuzlanskog kantona 1.432.374 KM. 
 I koliko je nama poznato kako navodi upravitelj, nije uložena ni jedna KM za 
održavanje javni skloništa u zgradama gdje je upravitelj BAM invest. 
 Slična je situacija i u ostalim vjerovatno dijelovima gdje su drugi upravitelji. U ovoj 
godini podsjećam sve nas da smo u Budžetu predvidjeli sredstva u iznosu od 252.000 KM 
takođe za održavanje skloništa. 
 Obzirom da sam naveo dakle da smo sad, a ovo je  trebalo biti predoćeno i trebali smo 
do sad biti upoznati da je sa 1. 1. 2016. stupio Zakon izmijenjeni zakon iz oblasti upravljanja 
kojim se obavezuju grad i općine da se uključe u rješavanje ove problematike i da u članu 
predviđa tamo u nužnim popravkama a to je član 30. gdje se pod f) i g) kaže da su nužne 
popravke izolacije zidova, podova i temelja zgrade i pod g) svi drugi radovi koji su 
neophodni da se stan, odnosno zgrada sačuva od većeg oštećenja ili da se zaštiti život i 
imovina građana. 
 Dakle, ovim mi trebamo, između ostalog u zaključcima da usvojimo i donesemo da se 
u ovoj godini znači sa ovim sredstvima i onim koja su ranije bila namijenjena za ove namjene 
obaveže nadležna služba, odnosno Civilna zaštita i Građevinska inspekcija koja treba da 
izađe na teren i napravi, sačini plan, da se riješi konačno problem voda u skloništima i da se 
skloništa stave u funkciju. 
 To je dakle sad nama i obaveza i predlažem, pored ovoga što je predviđeno da ovim 
odlukama usvojimo, u zaključak zajedno sa ovom problematikom bude i da kažem naredba 
ovim službama da u ovoj godini otklone problem vode u skloništima i dovedu sva skloništa 
po zakonu i ono što nas obavezuje viši nivoi vlasti, dakle u stanje ispravnosti. 

 Dakle svih skloništa posebno onih koji se nalaze pod vodom. Naravno i one druge 
aktivnosti dezinfekcija, dezinsekcija, deratizacija i sve što je potrebno da sačuvamo imovinu i 
živote i zdravlje ljudi. Toliko. 
 
JOZO NIŠANDŽIĆ 
 
 Hvala. Ima li još? Nema. Ako nema, zaključujem raspravu vijećnika. Ja sam zaključio 
raspravu. Izvolte. Ja sam zaključio raspravu vijećnika. (Ono je bila klubova.) 
 Zaključio sam vi ste se kao vijećnik javili. Izvolte. Gospodin Nikola Slavuljica. Malo 
slušajte, ja sam bio zaključio. 
 
NIKOLA SLAVULJICA - vijećnik Socijaldemokratske partije 
    
 Zahvaljujem predsjedavajući, uvažene kolege i koleginice, poštovani predstavnici 
sredstava javnog informisanja i predstavnici organa vlasti, sve skupa vas pozdravjam i 
nekoliko samo svojih zapažanja da kažem vezano za ovaj materijal. 
 Naime, najveći problemi ili tri najveća problema u ovom, da tako kažem, vrlo važnom 
segmentu života građana je prvo loša naplata.  
 Drugo, to je liftovi koji su, sa izuzetkom, malim izuzetkom objekata gdje su ispravni i 
treće sigurnost građana što podrazumijeva i ovo što je kolega Haračić maloprije rekao, 
skloništa, ali i protivpožarna zaštita. 
 Ti problemi praktično od prelaska na ovaj način održavanja zgrada i ukidanje siz-ova 
traju u kontinuitetu jer mnogi naši građani još žive u onom vremenu kada su siz-ovi se brinuli 
o zgradama i održavali kada se plaćala kirija, da tako kažem, ili stanarina. 
 Danas toga više nema i vjerujem u svakoj, posebno u zgradama gdje živi veći broj 
građana, odnosno vlasnika stanova da ima problema sa naplatom i ja polazim od zgrade u 
kojoj ja živim. Gdje vidim da mnogi ljudi koji to mogu plaćati, ne plaćaju i jedan od načina 
na koji se to pokušava riješiti to je utuživanje takvih. 
 Međutim, sudovi su prepuni, da tako kažem, ili krcati tužbama takve vrste, tim prije 
što se podnose tužbe i za neplatiše u oblasti komunalne djelatnosti, odnosno preduzeća kao 
što je Vodovod itd. i tu se ne rješavaju ili ne stižu da se riješe ti problemi i da li je to razlog 
što je to stvarno previše, pa onda nadležni organi sudski to stavljaju malo u aut, bave se onim, 
pod navodnicima, važnijim problemima ili je stvarno, a vjerujem da je, pošto sam i radio u 
jednom takvom preduzeću znam da je to pretrpano zahtjevima koji se podnose kao tužbe 
zbog toga što se ne plaća.  
 Ja sam sklon i takvom evo rješenju, da prilikom biranja onoga koji će da vam održava 
objekat, nakon raspisanog oglasa i konkursa i svega toga, da jedan od zahtjeva bude kao 
prioritetan da onaj upravitelj koji se prihvati jedne zgrade ili više zgrada, da obavlja posao 
upravitelja, da prioritet bude u njegovom programu rada rješenje kako vršiti naplatu od 
vlasnika stana. 
 Jer to će vremenom, ako se ovako ostavi i nastavi na ovaj način, jednostavno doći će 
do obrušavanja mnogih zgrada koje su stare, kada su napravljene sve, a neće biti dovoljno 
sredstava za njihovo održavanje. 
 To je samo redovno održavanje, a šta vanredno, ne znamo kako će da bude. Nije 
moguće da mi u našoj državi Bosni i Hercegovini, a posebno u državama u okruženju baš 
nema rješenja za takvo nešto. Znači treba se zainteresovati, a hoće li to biti upravitelj, hoće li 
nadležni organ vlasti informisat se kako to rade od Ljubljane do Skoplja, hajde da tako 
budem malo figurativno da se izrazim, kako rade, kako vrše naplatu, kako održavaju. 

 Jer kažem to je problem koji nas čeka i u narednom periodu i koji može imati teške 
posljedice, naročito kada je riječ o oštećenju fasada, zgrada, u oštećenju liftova. Zamislite 
kakva bi bila situacija da u liftu ide dva tri čovjeka ili jedan i lift, pukne sajla i lift padne i 
čovjek nastrada. 
 Dakle, da ne bi se doveli, možda ja to sad pojednostavljujem, da se ne bi doveli u tu 
situaciju. Upravitelj i nadležni organ koji vrši kontrolu i organ koji donosi zakon, to je 
kantonalni organ, moraju naći rješenje za ovaj problem. Zahvaljujem na pažnji. 
 
JOZO NIŠANDŽIĆ 
 
 Hvala. Zaključujem. Znači zaključio sam raspravu. Idemo na  usvajanje. Zaključio 
sam raspravu molim vas. Samo sam dužan da kažem gospodinu neće se ljutiti ali ova sredstva 
koja su bila planirana otišla su prošle godine kao sva ona klizišta tako da znaš. Ali ima tu pa 
molim da ne otvaramo sad. (EDIN HARAČIĆ – Samo da ovi koje sam predložio zaključke 
budu sastavni dio.) 
 Zaključci će biti. Molim vas, idemo na izjašnjavanje. 

Ko je za a) PRAVILNIK O USLOVIMA ZA OBAVLJANJE POSLOVA 
UPRAVITELJA, molim da digne ruku? (20) Ima li neko protiv? (Nema.) Uzdržan? (Nema.) 

Konstatujem da je a) PRAVILNIK O USLOVIMA ZA OBAVLJANJE POSLOVA 
UPRAVITELJA jednoglasno prihvaćen 20 vijećnika je glasalo za, nema niko protiv, nema 
suzdržan.  

Ko je za b) UPUTSTVO O NAČINU PROMJENE UPRAVITELJA , molim da digne 
ruku? (20) Ima li neko protiv? (Nema.) Uzdržan? (Nema.) 

Konstatujem takođe da je jednoglasno prihvaćeno b) UPUTSTVO O NAČINU 
PROMJENE UPRAVITELJA, naime 20 vijećnika je glasalo za, nema niko protiv, nema 
suzdržan.  

Imamo prijedlog zaključaka.  
1. Gradsko vijeće Tuzla traži od Službe civilne zaštite, predstavnika etažnih vlasnika i 

upravitelja, da poduzimaju kontinuirano sve na zakonu zasnovane mjere, kako bi se 
skloništima na području grada Tuzla efikasno upravljalo i kako bi isti bili održavani u 
ispravnom stanju (dezinfekcija, deratitacija, popravka, crpljenje vode itd.). 

2. Gradsko vijeće Tuzla traži uspostavljanje efikasnijeg sistema naplate naknade za 
održavanje zajedničkih dijelova i uređaja u zgradi, a posebno od upravitelja, koji bi trebali 
pronaći rješenja u skladu sa Zakonom o upravljanju i održavanju zajedničkih dijelova i 
uređaja u zgradi TK. 

Ko je za, molim da digne ruku? (19) Ima li neko protiv? (Nema.) Uzdržan? (Nema.) 
Konstatujem da su predloženi zaključci jednoglasno prihvaćeni 19 vijećnika je glasalo 

za, nema niko protiv, nema suzdržan.  
 
Prelazimo na devetu tačku dnevnog reda: 
 
ODLUKA O IZMJENAMA I DOPUNI ODLUKE O USLOVIMA, DRŽANJU I 

NAČINU POSTUPANJA SA DOMAĆIM ŽIVOTINJAMA, KUĆNIM LJUBIMCIMA 
I NEZBRINUTIM ŽIVOTINJAMA 

 
Predlagač je Gradonačelnik Grada Tuzla. 
Obrađivač je Služba za komunalne poslove, izgradnju i pitanja mjesnih zajednica. 

Materijal su razmatrali Komisija za statutarna pitanja i propise, Komisija za 
ekonomske odnose, Komisija za poduzetništvo, Komisija za prostorno uređenje i zaštitu 
okoline, Komisija za komunalna pitanja i pitanja mjesnih zajednica i klubovi vijećnika. 

Otvaram raspravu. 
Pitam vijećnike, da li ima potrebe za uvodnim izlaganjem? (Ne treba.) Otvaram 

raspravu klubova. Prvi se javio gospodin Ajanović ispred Kluba Bosanske stranke. Izvolite 
gospodine Ajanoviću. 

 
MIRNES AJANOVIĆ  

 
Ovde se radi o ovoj odluci o izmjenama iz riječi opštinsko u gradsko i ono što je vrlo 

bitno član 35. koji se dodaje da mi shodno Zakonu o zaštiti i dobrobiti životinja, evo dok se 
ne osnuje sklonište za životinje ovlašćujemo da naša Veterinarska stanica Javno preduzeće, u 
okviru vlastitog stacionara organizuje privremeno sklonište za životinje, da ćemo u saradnji 
sa udruženjima koja vode zaštitom životinja, vršiti, dakle i hvatanje, prevoz, kastraciju, 
sterilizaciju, obilježavanje napuštenih životinja, smještaj, nadzor, stacionar, udomljenje, 
puštanje u mjestu prirodnog staništa itd. 

Ovo je vrlo bitno za građane obzirom da još uvijek postoji veliki problem evo večini 
opština, odnosno gradova u Bosni i Hercegovini psi lutalice posebno održavaju bezbjednost 
građana djece svakako u gradu Tuzla je to već drugačije. 

Mnogo je mnogo manje pasa lutalica na ulicama grada, može se reči da ih gotovo i 
nema i ili oni koji su na ulicama su već kastrirani, sterilizovani, nemaju više karakter koji bi 
bilo zabrinjavajući, kao životinja. Dakle, čim dođe do kastracije ona je u potpunosti gotovo, 
neagresivna, to smo imali priliku čuti od doktora Jasmina Ferizbegovića više puta za 
govornicom ovog Gradskog vijeća kada nam je objašnjavao šta znači takva intervencija na 
životinjama. 

Tako da građani nisu u opasnosti, ali uvijek može neko dovesti nekakvu životinju sa 
strane iz druge opštine izbaciti na područje grada Tuzla i stoga je potreban uvijek nadzor 
adekvatan kao što se obezbjeđuje ovim novim članom 35. a) gdje će Veterinarska stanica 
imati punu mogućnost efikasnog djelovanja. 

I još jedan zaključak, više puta smo zaključcima išli da bi se sve ovo obezbijedilo 
potrebna su i dodatna finansijska sredstva iz Budžeta Grada Tuzla te da se prilikom prvog 
rebalansa, u saradnji sa Veterinarskom stanicom Tuzla razmotre okolnosti koliko je to 
potrebno jer bezbjednost građana je osnov i prioritet. Jedno dijete kada bi stradalo onda zaista 
više niko ne bi mogao ništa progovoriti. Svi bi nosili teret odgovornostii a ovako kada smo 
uradili preventivne mjere, kada smo obezbijedili dobro funkcionisanje Stanice, kada smo 
praktično jedan od rijetkih gradova ili opština koji ima Odluku o uslovima držanja, načinu 
postupanja sa domaćim životinjama, kućnim ljubimcima i nezbrinutim životinjama da je 
predsjednik Udruženja veterinara Jasmin Ferizbegović profesor, doktor koji je direktor 
Veterinarske stanice, dakle, rekao nam da imamo najbolju Odluku na području Bosne i 
Hecegovine po ovom pitanju, evo možemo reči da je ovim dodatnim izmjenama i dopunama 
posebno ovom zadnjom definisano. 

Definicijom člana 35. a) dosta još bolje uređen način i sigurnost građana grada Tuzle 
od napada pasa lutalica a i samim time održavanja i uslova za sve kućne ljubimce i ostale 
životinje. Hvala lijepo. 

JOZO NIŠANDŽIĆ 
 
 Hvala. Javio se gospodin Edin Haračić, ispred Kluba vijećnika Stranke demokratske 
akcije. Izvolite. 
 
EDIN HARAČIĆ  
 
 Evo želim istaći po pitanju ove odluke nekoliko važnih detalja koje su kolegi 
Ajanoviću promakle, a evo spomenuo je dakle da treba pronaći neka dodatna sredstva. 
 U ovoj odluci koja je pred nama stoji, pošto nije numerisano, ali je na trećoj strani, 
evo kazat ću tamo, potrebna finansijska sredstva za realizaciju ove odluke nisu potrebna 
dodatna finansijska sredstva u Budžetu Grada Tuzle. 
 A evo ja ću obrazložit zašto nisu. 2015-te za rad javne ustanove Veterinarska stanica, 
mi kao Gradsko vijeće odobrili smo 50.000 KM dok naredne godine, dakle prošle godine, 
2016. godine povečali smo iznos za rad ove javne ustanove i za potrebe rada i ovih svih 
problema koji se tiču između ostalog i problema pasa lutalica povečali smo iznos na 60.000 
KM. 
 Takođe u Budžetu za ovu godinu 2017-tu predviđen je grant za Veterinarsku stanicu, 
program kontrole populacije pasa u gradu Tuzli takođe sa iznosom od 19.000 KM. 
 Što znači sredstava koja su predviđena za ove probleme ima i preko više. I prema 
tome ja ću se osvrnuti, kao i kolega Ajanović, vezano za član 35. čime ova, ovo, ova 
ustanova, dakle Veterinarska stanica preuzima ovim načinom, dakle osposobljavanjem 
postojećeg skloništa i svih ovih koje smo inače uredili odlukom, dakle, a koja su bila i u 
planu rada drugih skloništa, kao što je Nerina itd. dakle na ovaj način Veterinarska stanica 
takođe se preuzima skoro pa sve obaveze, uz onu odluku koju smo ranije usvojili, želim 
kazati da na ovaj način mi je drago da će Veterinarska stanica i ovaj dio poslova oko 
hvatanja, držanja i svega ostalog što je predviđeno članom 35. zapravo preuzeti potpunu 
odgovornost za stanje, odnosno problem pasa lutalica u gradu. 
 A evo znamo dakle, tačno adresirano kome ćemo ukoliko se problem i dalje bude 
evidentan i nastavi, apsolutno ispostaviti onaj fakturu i koga ćemo pozvati na odgovornost 
ukoliko ovaj problem ne bude riješen. 
 Posebno iz razloga što smo sasvim dovoljno, čak i preko više sredstava za ove 
namjene, kao Gradsko vijeće, izdvojili. 
 Toliko i hvala. 
 
JOZO NIŠANDŽIĆ 
 
 Hvala vam. Repliku ima gospodin Ajanović. Izvolite gospodine Ajanoviću. 
 
MIRNES AJANOVIĆ  
 
 Prijedlog kolege Haračića je osnovan sa gledišta privatnih veterinara. 
 Ja razumijem njegov prijedlog jer on je kroz sve ove postupke dodjeljivanja odluke, 
usvajanja ove sam odluke, dugo diskutovao, imao je brojne korekcije, primjedbe. Njegov stav 
je da treba jačati privatnu inicijativu. To što sam ja zapazio i da Veterinarska stanica JP, dakle 
javno preduzeće, naše vlasništvo ne treba biti prioritet niti na bilo kakav način forsirano, nego 
treba biti u istoj ravni kao i privatnici. I zbog toga je njegov stav ovakav kakav jeste sada. 

 On je samo dosljedan sebi.  E ja sam doljedan gradu Tuzli. Prioritet je javno 
preduzeće Veterinarska stanica koja ima obavezu djelovati i kad privatnik nekad neće da 
djeluje jer radi za novčana sredstva što je logično. 
 Neće privatnik ulagati i davati svoja novčana sredstva za opšti interes jer mora 
egzistirati i opstati sam naravno kao pravno lice da funkcioniše. Dakle, a mi moramo radi 
prevencije djelovanja zaštite građana štititi Javno preduzeće, odnosno našu Veterinarsku 
stanicu, ne ugrožavajući privatnike. To što mi iz Budžeta odvojimo veća novčana sredstva za 
rad Veterinarske stanice, nije ugrozilo ni jednog privatnika. 
 Mi smo samo obezbijedili građanima veću sigurnost, bolju prevenciju i miran san i 
miran dan kad dijete pođe u školu da ga neće napasti nekakav bijesan pas koji će doći iz neke 
druge opštine, a koji sigurno privatnik neće uzeti i odnijeti u svoju ordinaciju i udomiti ga. 
 Jer nema finansijski interes. A Veterinarska stanica ima obavezu da djeluje. Zato su 
potrebna sredstva jer smo mi kroz ovaj budžet dijelom smanjili novčana sredstva u odnosu na 
prošlu godinu i ugrozili građane time, ali smo to ostavili za ove okolnosti kroz Centar civilne  
zaštite i kroz rebalans Budžeta, naravno da bismo uklapali sve ono da bi Budžet mogao biti 
funkcionalan. 
 I zato su, bez obzira što piše da nije potrebno za realizaciju odluke,  tačno, nije za one 
prve iz opštine u grad ne treba. Ali kada mi odlukom obavezujemo Veterinarsku stanicu i 
dajemo ovlaštenja za sve ovo što smo naveli kompletan opseg djelovanja koji je izrazito širok 
i sigurno prevazilazi sadašnje finansijske mogućnosti Veterinarske stanice, onda Vijeće 
svojim zaključkom ne čini nikakvu povredu, nego dakle, tražimo da se organizuje sastanak sa 
predstavnicima Veterinarske stanice, direktorom, predstavicima izvršne vlasti da sagledaju 
okolnosti i obaveze šta je sve potrebno i da na osnovu toga izvijeste Vijeće, a po našoj 
preporuci da smatramo da je potrebno obezbijediti veća sredstva. 
 Ako oni zauzmu stav da nije, ništa. Nije sporno. Ali uvijek je naša obaveza da mi 
budemo inicijatori obezbjeđenja za realizaciju odluka koje donosimo. Hvala. 
 
JOZO NIŠANDŽIĆ 
 
 Hvala. Gospodin Haračić ima takođe repliku. Izvolite Haračiću. 
 
EDIN HARAČIĆ  
 
 Ma ne znam koliko je bilo potrebe da se meni replicira. Mislim da sam bio jasan. 
Kolega Ajanović je izašao na trenutak, očigledno možda nije sasvim dovoljno upratio šta sam 
kazao i čak da ispravim. U jednom dijelu je pomenuo da smo i smanjili dio sredstava zbog 
nekih drugih razloga. 
 Nije tačno, jasno sam naveo dakle 2015-tu gdje smo kao Gradsko vijeće za rad Javnog 
preduzeća Veterinarska stanica izdvojili 50.000, protekle godine dakle 2016. smo povečali 
iznos na 60.000 i u Budžetu za 2017. dakle, ovu tekuću godinu dodatno smo upravo za 
potrebe problema zbrinjavanja pasa lutalica i ovog uopšte problema još dodatnih 19.000 
izdvojili. 
 Mislim. Tu nema šta da se ni oduzme ni doda. To su činjenice i kažem, sasvim 
dovoljno sredstava i jasno sam istakao, bez da se ulazi oko privatni ili neprivatni, naravno da 
mi najviše brinemo i imamo javno preduzeće i nema potrebe da se pravi paralela sa privatnim 
veterinarskim stanicama. 
 To uopšte nije bio ni predmet moje diskusije. Zato kažem bio sam jasan, naveo da 
smo kontinuirano povečavali, da ima dovoljno sredstava, da je u samoj odluci predviđeno i 
naznačeno da nema potrebe za dodatna sredstva i da ovim Veterinarska stanica preuzima 

potpunu odgovornost dakle, sa ovim se zaokružila, ovim što će u narednom periodu preuzeti, 
osposobiti sklonište i sve one radnje i postupke za uklanjanje pasa i problema sa napuštenim 
psima, preuzeti potpunu odgovornost i mi ćemo, kao Gradsko vijeće, samo biti u obavezi da 
pratimo i da fakturišemo koliko se problem i dalje bude pojavljivo i bude nastavljen, znamo 
dakle ko je ovim potpuno preuzeo odgovornost za taj problem i onda ćemo bar znati koga 
pozivati na odgovornost. Toliko.  
 
JOZO NIŠANDŽIĆ 
 
 Hvala. Repliku ima gospodin Elvir Kasumović. Izvolite Elvire, Savez za bolju 
budućnost. 
 
ELVIR KASUMOVIĆ 
 
 Replika je na izlaganje kolege Ajanovića. Kad je rekao, rekao je da se radi o Javnom 
preduzeću Veterinarska stanica. 
 Ja sam zbunjen ovde vjerujte. Dobivam informacije da se radi o društvu ograničenoj 
odgovornosti, onda dobijam informacije da se radi o javnom preduzeću. Želim od nadležne 
Službe da mi sad izađe ovde i da kaže da li je Veterinarska stanica registrovana kao javno 
preduzeće ili društvo ograničene odgovornosti. 
 Molim da znamo. Da li se radi o gradskoj firmi u vlasništvu grada ili se radi o 
privatnom vlasništvu. 
 
JOZO NIŠANDŽIĆ 
 
 Hvala. Ima li neko ispred klubova? Ako nema. Zaključujem raspravu klubova. 
Otvaram raspravu vijećnika. Javio se gospodin Jasmin Habul, ispred Saveza za bolju 
budućnost. 
 
JASMIN HABUL 
 
 Savez za bolju budućnost. Lijepo zvuči, bolja budućnost. Mislim da smo odluku 
možda da pokušamo malo brže riješiti ali ovo je jedno od jako bitnih pitanja za grad Tuzlu. 
 Evidentno stanje pasa lutalica, pored svih onih aktivnosti koje smo do sada mi 
sprovodili od tog čipovanja, vakcinisanja, od obećavanja da su ti psi uklonjeni biti, na 
adekvatan način smješteni, nema ništa. 
 Veterinarska stanica je dobila ono sve što je tražila. Čak možda, po mojim procjenama 
i dosta više. Znači, što god se zatraži oni apsolutno to dobiju i to što kaže bezrezervnu 
podršku. 
 Ali stanje na terenu zaista nije tako, tako da bi mi trebali, što kažete što se ove odluke 
tiče malo više pažnje posvetiti, čak, možda izvršiti neke dopune i evo gledam ovde što kaže 
za držanje pasa u stanovima i kućama. Ovde nije definisano koje vrste pasa možemo držati u 
kući. 
 Mi pse možemo kategorisati na više načina, lovačke, pse za borbu, pse za čuvanje, 
kućne ljubimce, evidentno je da u stanovima ljudi drže čak i pse za borbu. 
 Ima dosta objekata stambenih zgrada i gdje jednostavno ljudi zaobilaze ili taj stan, ili 
zaobilaze kad taj vlasnik izvodi tog psa iz više razloga, zato što se ljudi boje. 
 U samom centru grada na lokalitetu Kapije, svjedoci smo da je svaki dan tu najmanje 
sedam, osam pasa lutalica. 

 Ko se o njima brine, na koji način i ako se brine, znači ne brine se dovoljno. Nije 
navedeno ko te pse treba da ukloni i odvede u prihvatilište gdje treba. 
 Znači, ima ovde dosta, dosta propusta. Onda svjedoci smo, evo maloprije smo 
govorili o upraviteljima, tačka je prošla dosta brzo, na žalost nisam dobio tačku da reknem, 
možda sam malo zakasnio. Moja je greška. Stanari u zgradama, dijete kad se rodi, 
novorođenče, odma se ide da se ono učlani kao član obitelji i odma ide na potrošnju vode i 
dijeli se taj, ispade da beba potroši vode, malte ne, kao i odrasla osoba. A ljudi drže pse koji 
su, što kaže, po svojim gabaritima mnogo veći. Što iziskuju što kaže i pranje i kupanje i 
održavanje, normalno  sve upotrebom vode za piće.  
 To nije registrovano ovde. Nije ni u kom slučaju nije registrovano. Možda je malo 
teško poređenje, ali jednostavno jedan kućni ljubimac je po pravilima i član obitelji. Znači 
njemu se treba posvetiti svaka pažnja. 
 Znači, ima ovde dosta stvari koje bi mi trebali da, ili odluku da dopunimo na način da 
to bude u cjelosti prihvatljivo i obavezujuće. 
 Evo rekli smo da Ministarstvo unutrašnjih poslova treba sprovesti mjere. Ja ne znam 
da li je ikad iko platio kaznu zato što psi se izvode i puštaju bez poveza na Kompleksa Slana 
banja gdje ih, što kaže, vidimo vrlo često. Na Ilinćici gore, koju smatramo isto gradskim 
šetalištem, vrlo često su pušteni psi koji su jako opasni bez poveza. Na koji način to regulisati 
ja zaista iz ovog dokumenta ne vidim neko pravo rješenje, a volio bi da se svi uključimo, pa 
ako ima neko pametno rješenje danas ta odluka zaista bude donešena na čina da bude 
sprovodljiva i efikasna na terenu, ne da izađemo opet nakon deset dana pa da imamo svi, što 
kaže, na ulici zaustavljanje ljudi i kaže evo ispred moje zgrade 20 pasa. Tamo 10. Generalno 
ovaj problem imamo i ni u kom slučaju nije riješen.  
 
JOZO NIŠANDŽIĆ 
 
 Hvala. Ispravku krivog navoda ima gospođa Nada, ja mislim gospodinu Haračiću. 
 
NADA MLADINA  
 
 Jeste, gospodinu Haračiću. Ispravka krivog navoda sastoji se u slijedećem. 
 Evo u diskusiji gospodina Habula je još to obrazloženo. Kad kažete ako nam se 
pojave ponovo problemi, obzirom na onaj novi član, da je Jjavno preduzeće Veterinarska 
stanica obavezno da vodi računa i o napuštenim psima i skloništima itd. što svakako ovom 
odlukom se reguliše, kažete da ćemo znati tačnu adresu kome, ko je odgovoran za to i kome 
ćemo, kako vi rekoste adresirati. 
 Ne odnosi se to samo na Veterinarsku stanicu nego se odnosi na sve građane, vlasnike 
kućnih ljubimaca koji napuste ili ne vakcinišu itd. 
 Znači građane ne možemo abolirati od odgovornosti zajedničkog problema, u tom se 
sastoji moja ispravka krivog navoda. 
 
JOZO NIŠANDŽIĆ 
 
 Hvala. Nemam više prijavljenih. Zaključujem raspravu vijećnika. Zamolit ćemo 
obrađivača, bilo je pitanje. Gospodine Lakiću izvolite. Od strane vijećnika Kasumovića. 

VEDRAN LAKIĆ – Pomoćnik gradonačelnika za razvoj, poduzetništvo i 
                                 društvene djelatnosti 
 
 Sve vas srdačno pozdravljam. Na postavljeno pitanje gospodina Kasumovića da  
odgovorim. Veterinarska stanica je registrovana kao javno preduzeće u skladu sa Zakonom o 
javnim preduzećima, ali isto tako je u skladu sa Zakonom o privrednim društvima 
registrovana i kao d.o.o. kao što je večina naših preduzeća čiji je osnivač Grad Tuzla. 
 
JOZO NIŠANDŽIĆ 
 
 Hvala. Evo čuli ste. Molim vas, idemo na izjašnjavanje. Molim vijećnike da uđu u 
salu. (EKREM TOPIĆ – I vijećnice.) I vijećnice. 

Molim vas, idemo na izjašnjavanje. Znači ko je za ODLUKU O IZMJENAMA I 
DOPUNI ODLUKE O USLOVIMA, DRŽANJU I NAČINU POSTUPANJA SA 
DOMAĆIM ŽIVOTINJAMA, KUĆNIM LJUBIMCIMA I NEZBRINUTIM 
ŽIVOTINJAMA, molim da digne ruku? (23) Ima li neko protiv? (Nema.) Uzdržan? (Nema.) 

Konstatujem da su 23 vijećnika glasala za, nema niko protiv, nema suzdržan, što znači 
da je ODLUKA O IZMJENAMA I DOPUNI ODLUKE O USLOVIMA, DRŽANJU I 
NAČINU POSTUPANJA SA DOMAĆIM ŽIVOTINJAMA, KUĆNIM LJUBIMCIMA I 
NEZBRINUTIM ŽIVOTINJAMA dobila potrebnu večinu. 

Imamo prijedlog zaključaka. 
Gradsko vijeće Tuzla traži da se prilikom prvog rebalansa Budžeta Grada Tuzla 

sagledaju zakonske i mogućnosti Budžeta Grada Tuzla za potrebe zbrinjavanja i 
udomljavanja nezbrinutih životinja u skladu sa Zakonom o zaštiti i dobrobiti životnja BiH i 
Odlukom o uslovima, držanju i načinu postupanja sa domaćim životinjama, kućnim 
ljubimcima i nezbrinutim životinjama, sve sa ciljem zaštite građana od ujeda pasa lutalica, pa 
samim time i bjesnila i drugih zaraznih bolesti. 

Ko je za ovakav prijedlog zaključaka, molim da digne ruku? (23) Ima li neko protiv? 
(Nema.) Uzdržan? (Nema.) 

Konstatujem da je prijedlog zaključka jednoglasno prihvaćen, naime 23 vijećnika 
glasala za, nema niko protiv, nema suzdržan, 

 
Prelazimo na desetu tačku Dnevnog reda.  (Može li pauza.) Da završimo tačku deset, 

pa ćemo se izjasniti. 
 

IMOVINSKO-PRAVNA AKTA: 
    a) Odluka o izboru najpovoljnijeg ponudača i davanju saglasnosti na 
zaključenje ugovora o prodaji nekretnine u vlasništvu Grada Tuzla (na osnovu javnog 
nadmetanja-licitacije, lokacija K.O.Tuzla II, Helić Suad iz Gracanice) 
     b) Zaključak o odbacivanju nepotpunog zahtjeva o utvrđivanju prava 
korištenja na građevinskom zemljištu, broj: 
                - 01/07-31-6088/14 (Isanović Haso iz Tuzle) 
 

Predlagač je Gradonačelnik Grada Tuzla. 
Obrađivač je Komisija za provođenje postupka javnog nadmetanja (a) i Služba za 

geodetske i imovinsko-pravne poslove pod b). 
Materijal su razmatrali Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline i klubovi vijećnika. 

Otvaram raspravu. Pitam vijećnike ima li potrebe za uvodnim izlaganjem? Nema. 
Otvaram raspravu klubova. Ima. Gospođa Jasminka Mijatović, ispred Kluba vijećnika 
Hrvatske demokratske zajednice. 
 
JASMINKA MIJATOVIĆ - vijećnik Hrvatske demokratske zajednice 
 
 Hvala gospodine predsjedavajući. Pozdravljam sve nazočne. I ja nemam uošće dilemu 
sadržaj i pravna utemeljenost odluke i podržavam ono što je predloženo. 
 Ja sam imala jedno pitanje na Statutarnom povjerenstvu i očekujem ovako javni 
odgovor da li izgradnja ovog hotela na područja pored Hrvatskog katoličkog centra Sveti 
Franjo će ugroziti funkcionisanje ove institucije na način pristupnosti tom objektu i naravno 
na tom Povjerenstvu sam dobila negativan odgovor i hvala za to. No, molim da se u 
narednom periodu vodi računa kada je u pitanju iz gradnja ovakvih objekata da nije riješen 
parking prostor najčešće u gradu Tuzla tamo gdje se rade veći objekti, podržavajući potrebu 
da u neposrednoj blizini Panonski jezera imamo i hotelski kompleks.  
 Pa u tom pravcu je i moja diskusija u ovome, ne umanjujući stručno sačinjene odluke 
koje imamo u prilogu. 
 
JOZO NIŠANDŽIĆ 
 
 Hvala. Gradonačelnik. Izvolite gradonačelniče. 
 
JASMIN IMAMOVIĆ 
 
 Dakle parking prostor je riješen preko mosta. Veliki parking ima preko mosta i može 
da primi sve posjetioce trga. Nije se računalo da može zadovoljiti i katolički odnosno 
Hrvatski kulturni centar i hotel onaj mali postojeći parking. I tu je riješeno pitanje parkinga, a 
kao što vidite dosta smo napunili dugo, dugo je propadala istorijska jezgra. Dosta smo je 
napunili sa istočne strane od tamo Meše i Ismeta. I negdje do Kapije traje ta normalna 
gradska vreva, ali imamo prekid iz zapadnog od Slatine dijela grada i Gradske ulice i Trga 
slobode. I sada polako. Katolički kulturni centar, sa dosta sadržaja, zatim ovaj hotel, koji će 
vjerovatno imati u prizemlju ugostiteljske sadržaje polako mi se primićemo ka zapadnom 
dijelu grada, a vi ste ovdje usvojili regulativu za one velike zgrade od obdaništa na Slatini, 
gdje će biti. Gdje su stvoreni uslovi za 2.500 stanovnika. 
 Dalje, treba brzo realizirati lokaciju važnu za istoriju arhitekture grada, da nađemo 
investitora koji bi napravio zgradu poput Gimnazije, Stare gimnazije koja je važna kao i 
Barok, kao i zgrada Grafičar.  
 Ja imam, ovo sam molio oko pauze, molim vas, u jedan imamo tuzlanski muftija i ja 
sastanak sa TIK-om gdje očekujemo sredstva za Šarenu džamiju i na skveru Islamski kulturni 
centar. I to je velika prilika da imamo još jedan kulturni centar na skveru, samo imamo sad 
vrata. Portal medrese. Da se dobije u gabaritima, a Šarena džamija i Medresa isti je arhitekta 
radio dakle pseudomaorski stil i predstavljaju arhitektonski jedinstven, imaju jedinstvenu 
priču. Samo što Medresa nema kupolu, nema minaret itd. 
 Tako da je to velika prilika da se popuni taj zapadni dio grada, pa i ovaj hotel. Evo da 
znate, dakle, parking je ovaj preko mosta za neki veći broj ljudi, a mali broj ljudi imamo taj 
postojeći parking. Eto, hvala. 

JOZO NIŠANDŽIĆ 
 
 Hvala. Pošto nemam više prijavljenih, zaključujem raspravu klubova. Otvaram 
raspravu vijećnika. Nema. Zaključujem raspravu vijećnika. 

 Pošto nije bilo pitanja ni na odluku ni na zaključak, predlažem da<u paketu se 
izjasnimo za usvajanje imovinsko-pravnih akata: 
    a) Odluka o izboru najpovoljnijeg ponudača i davanju saglasnosti na zaključenje 
ugovora o prodaji nekretnine u vlasništvu Grada Tuzla (na osnovu javnog nadmetanja-
licitacije, lokacija K.O.Tuzla II, Helić Suad iz Gracanice) 
     b) Zaključak o odbacivanju nepotpunog zahtjeva o utvrđivanju prava korištenja na 
građevinskom zemljištu, broj: 
                - 01/07-31-6088/14 (Isanović Haso iz Tuzle).  

Jeste li za to molim vas? (Jesmo.) Ko je za, molim da digne ruku? (22) Ima li neko 
protiv? (Nema.) Uzdržan? (Nema.) 

Konstatujem da su jednoglasno prihvaćeni IMOVINSKO-PRAVNA AKTA: 
    a) Odluka o izboru najpovoljnijeg ponudača i davanju saglasnosti na zaključenje 
ugovora o prodaji nekretnine u vlasništvu Grada Tuzla (na osnovu javnog nadmetanja-
licitacije, lokacija K.O.Tuzla II, Helić Suad iz Gracanice) 
     b) Zaključak o odbacivanju nepotpunog zahtjeva o utvrđivanju prava korištenja na 
građevinskom zemljištu, broj: 
                - 01/07-31-6088/14 (Isanović Haso iz Tuzle), 22 vijećnika su glasala za, nema 
niko protiv, nema suzdržan.  
 
 Idemo još na jedanaestu tačku Dnevnog reda: 
 

INFORMACIJA O DIREKCIJI ZA IZGRADNJU D.O.O. TUZLA 
 
Predlagač je Gradonačelnik Grada Tuzla. (SABAHUDIN IMAMOVIĆ – 

Poslovnička.) 
Poslovničku izvolite. Gospodin Imamović ima poslovničku intervenciju. 

 
SABAHUDIN IMAMOVIĆ  
 
 U dosadašnjem dijelu sjednice bili smo svi konstruktivni i evo sjednica ide relativno 
brzo.  
 Mislim da je vrijeme pauzi. Znači 15 minuta pauze, pa da onda počnemo razmatrati o 
vrlo važnoj tački Dnevnog reda. 
 Znači, mislim da zaslužuje više pažnje. 
 
JOZO NIŠANDŽIĆ 
 
 Molim vas, obzirom da načelnik mora ići u jedan sat, bojim se da nećemo ipak to 
završiti. (SABAHUDIN IMAMOVIĆ – Možemo pričati i bez njega.) 
 Nemojte on je predlagač. I molim vas. Izvolite gradonačelniče. Evo makar da damo 
uvodno izvlaganje, možemo i tako. (SABAHUDIN IMAMOVIĆ – Mislim da je vrijeme 
pauze. Možete kako hoćete.) 
 Pa nemojte. Deset minuta pauze. Evo molim vas 10 minuta pauze. (Pauza.) 
 
 Nastavljamo s radom. 

Prelazimo na jedanaestu tačku Dnevnog reda: 
 

INFORMACIJA O DIREKCIJI ZA IZGRADNJU D.O.O. TUZLA 
 
 Predlagač je Gradonačelnik Grada Tuzla. 

Materijal su razmatrali Komisija za ekonomske odnose, Komisija za poduzetništvo i 
klubovi vijećnika. Informaciju ste dobili u materijalima za današnju sjednicu. 

Otvaram raspravu. 
Pozivam predlagača da se obrati Gradskom vijeću. Izvolite gradonačelniče. 

 
JASMIN IMAMOVIĆ 
 
 Dame i gospodo vijećnici, poštovani gosti, kada je u pitanju 21 javno preduzeće i  
22-go društvo sa ograničenom odgovornošću, kada je u pitanju rad tih preduzeća tema po 
mom dubokom uvjerenju treba da bude pravno, ekonomska, činjenična, a nikako politička. 
 Jer kada se prebaci jedan realan problem na teren politike onda budu sakrivene 
činjenice, a problem je veoma krupan. 
 Trenutno najkrupniji problem jeste nedovršena zgrada na Brčanskoj Malti. Kupci 
stanova i poslovnih prostora koji su potpuno ili djelimično unaprijed platili stanove i 
poslovne prostore imaju veliku životnu dramu. 
 Trebamo naći načina da pomognemo tim ljudima koji nisu ni krivi ni dužni. Dakle, 
sud je svojom odlukom od 22. 12. imenovao predstećajnog upravnika za Direkciju za 
izgradnju d.o.o. Tuzla. 
 Ta činjenica, činjenica da uprkos upornom insistiranju ili nismo dobili izvještaj 
Direkcije koji je podoban da ga razmatra Vijeće, dakle da ga je prihvatio i Nadzorni odbor i 
Skupština, ili nismo nikako dobili izvještaj, a imali smo mnogo pitanja vijećnika, pogotovo 
na Kolegiju vijeća, dakle klubova vijećnika, nas je nagnao da uputimo ovu informaciju koju 
ste dobili u materijalima. 
 Jako je važno da one činjenice, do onoga nivoa do kojega smo mi nadležni potpuno i 
pravilno utvrdimo i da pravilno primijenimo zakon. 
 Zato počinjemo informaciju sa odnosom Grada i kao osnivača Javnog preduzeća, 
namjerno, imamo i drugih javnih preduzeća, neka čuju ovo i direktori i nadzorni odbori u 
drugim javnim preduzećima i općine kao suosnivača u jednom društvu sa ograničenom 
odgovornošću gdje je procenat općine 51%. 
 Po Zakonu o privrednim društvima i Zakonom o javnim preduzećima i praksi sudskoj, 
najviše sudske istance Ustavnoga suda, radi se dakle da su javna preduzeća i društva sa 
ograničenom odgovornosti samostalni pravni subjekti i oni svojom imovinom odgovaraju.  
 U okviru javnih preduzeća najodgovorniji su direktor i drugi organi upravljanja. 
Direktor je sam po sebi odgovorno lice i u zakonskom smislu te riječi, ali tu su i nadzorni 
odbori i skupštine. 
 Svojom imovinom odgovara za svoje poslovne poteze i za izvještaje koje potpisuje i 
za plan poslovanja i za ugovore koje potpisuju i poslovne odluke koje donosi. 
 U tom smislu imamo, citirali smo ovdje i presudu Ustavnoga suda koja kaže, javne 
ustanove i javna preduzeća su samostalna pravna lica i samostalni poslodavci koji samostalno 
odgovaraju za obaveze bez obzira na to što se djelimično ili potpuno finansiraju iz budžeta 
osnivača. 
 Dakle, da se radi o 100% javnom preduzeću koje se 100% finansira iz budžeta radi se 
o samostalnom pravnom subjektu. 

 A pogotovo što se ne finansira iz budžeta, što se ne radi o javnom preduzeću nego 
društvu s ograničenom odgovornošću. Utoliko više je naglašena ta samostalnost. 
 Mi ovdje spominjemo i promjenu statusa Direkcije kao javnog preduzeća. Moramo 
kazati da je bila dobra odluka iz 1999. kada je Kantonalna agencija krenula u privatizaciju u 
toj Odluci iz 1999. godine je izknjižena imovina upisana na Općinu ona kojom je Direkcija u 
ime i za račun Općine upravljala, misli se na najveći dio zgrade Jupiter, na mnoge poslovne 
prostore, na mnoga zemljišta tako da se defakto privatizacija svela na samo promjenu statusa 
Preduzeća. 
 Zgrada Jupitera gdje su Boračka i invalidska  zaštita, Stambena služba, Civilna zaštita, 
Javno pravobranilaštvo i Direkcija, dakle i dalje je u vlasništvu svih građana Tuzle. 
 Ona nema nje u početnom bilansu privatizacije. Defakto samo se promijenio dakle 
status pravnih preduzeća, a imovinska šteta od ovoga za Općinu ne može biti u Budžetu, ne 
može nikako, jasna je sudska praksa i zakoni jer kad je u pitanju imovina samo pokretne 
stvari dakle namještaj ondašnja računarska oprema itd. Dakle pokretne stvari. 
 Šta se uradilo nakon izvještaja Vladu desete razmatramo za devetu, jedaneste za 
desetu, izvještaji su bili takvi da je logično da je te izvještaje Vijeće prihvatilo, jer je u njima 
stajalo da je ostvaren prihod od objekta Sjenjak II, 12, 2 miliona maraka. 
 Da već postoje građevinske dozvole, dakle na tenderu,na konkursu pobjeda na 
lokacijama Brčanska Malta i Stadion. 
 Da je to stabilno i efikasno preduzeće. Nama je bilo jasno, ako kupci unaprijed plate 
tržišnu cijenu i poslovnog prostora, da je onda lako od tog novca za građevinsku cijenu, koja 
je daleko niža, izgraditi te stanove i poslovne prostore i predati blagovremeno kupcima.  
 Nije mogao niko da predpostavi da će se iz jedne takve finansijske pozicije i na 
konkursu zatvorenim ponudama pobjede na možda najatraktivnijim lokacijama u gradu da će 
iz toga moći proizaći stećaj. 
 Moje osnovno pitanje je gdje je novac? Dakle, kupci su unaprijed dali sredstva. Zašto 
ta sredstva nisu namjenski utrošena u stanove i poslovne prostore? 
 Moje drugo pitanje. Da li smo mi znali, ili mogli znati za to što se događa? Nismo 
znali. 
 Mogli smo znati sasvim slučajno. Nemamo dakle ovlaštenje mi, koje imaju drugi 
organi, Ured za reviziju i šta ja znam, da uđemo u dokumentaciju. Ni sada jednoga preduzeća 
nemamo to ovlaštenje. Nema zakonsku obavezu direktor da pita za prethodno ili naknadno 
mišljenje suosnivača.  Evo čak ni osnivača da je 100% u vlasništvu Grada.  
 Da li je tadašnje Vijeće i tadašnje službe to mogle očekivati? Pa nije se moglo 
očekivati. 
 Kada je problem kulminirao? Kupci znaju s kim su potpisali ugovor i ko je dužan 
ispuniti ugovor. 
 Najviše stanje je kulminiralo 14-te godine u toj istoj godini kad su ljudi, ja 
predpostavljam, tu su i predstavnici kupaca čekajući evo sad će, evo sad će, evo sad će, 
vidjeli da se događa dakle najveći problem u istoriji stambene gradnje Tuzle. 
 Jer još nije jedna zgrada dobila građevinsku dozvolu 2007-me, a evo nas u 16-toj, nije 
završena. 
 Mi smo mnogo, mnogo vremena utrošili na razgovor sa radnicima Direkcije, sa 
kupcima, sa partnerima Direkcije. Držali smo se naše zakonske pozicije, završite posao koji 
ste započeli, tražite ispunjenje ugovora na sudu itd. itd. 
 U više navrata smo predlagali, zahtijevali izvještaj, predlagali određeni, imate u 
materijalima, mjere koje se poduzimaju kada je preduzeće u finansijskoj krizi. Teško je bilo 
našim sagovornicima. Problem je što nije odlazak tadašnjeg direktora bio popraćen klasičnom 
primopredajom i što je prvi krug saradnika otišao i to rano u penziju. Tako da su ovi preostali 

radnici ostali zatećeni. Ljudi nemaju informacije. Tako da smo mi mnoge informacije 
saznavali neke od kupaca, neke od radnika. Nismo informacijom ovdje mogli biti dovoljno 
precizni jer nemamo sve činjenice i sve dokaze. 
 Ja sam recimo, jedan od dokaza vezano za kupovinu zemljišta Gojtinovac, preko puta 
Merkatora dobio dakle u januaru, evo prije nekoliko dana ove godine. 
 Nemamo ovlaštenja Finansijske policije, Finansijske revizije, ne možemo autoritetom 
vlasti nekoga prisiliti da nam da neke podatke.  Ali dosta toga radnici za dosta toga i ne znaju 
jer nisu vodili te poslove. 
 Ono, je li se moglo prije, naša je nada bila, a najviše imajući u vidu kupce da će 
Direkcija stati na noge i moći izvršiti svoj dio obaveza prema kupcima. 
 Stećaj je, kako sam obaviješten, pokrenula v.d. direktorica. Bilo nam je vrlo teško da 
pronađemo ljude, nakon kad neko podnese ostavku u Nadzornom odboru, u Upravnom 
odboru ili mjestu direktora, dakle morate razgovarati sa desetinama ljudi da bi neko pristao. 
V.d. direktorica bude Indira Čamđić, podnese ostavku kad vidi koliko je krupan problem. 
 Raspišemo konkurs, odnosno Nadzorni odbor raspiše konkurs, pojavi se direktor. 
Direktor za dva ili tri mjeseca, kad vidi u kakvom je stanju preduzeće, podnese neopozivu 
ostavku. 
 Ponovo onda v.d. direktora ne može da se završi posao. Raspad sistema. Vi tada 
smanjujete štetu prema radnicima. Te mjere koje je Vijeće poduzelo prema radnicima koji 
dakle tu luk jeli, niti nisu mirisali, niti su vodili, niti znaju za ugovore, ni ugovor o kreditima, 
ni o čemu. 
 Da se bar poveže, ono što treba povezati u smislu sredstava i zakona i da ljudi odu u 
penziju, da ne budu dakle socijalni problemi, socijalni slučajevi.  
 Bilo je tu veliki drama, dakle, najjeftinije lijekove radnik ne može da kupi. Sad treba 
zbog toga da, da izgubi život itd. 
 I tu smo naišli na vaše razumijevanje kada su u pitanju radnici. Dakle, znamo da je 
Sud donio o predstećajnom postupku, ja sam razgovarao sa predstećajnom upravnicom. Pitao 
sam šta da radimo s kupcima? Ljudi su dali pare, davno. Potpisan ugovor da će za 18 mjeseci 
da uđu u te stanove i poslovne prostore koje su kupili. Ona je rekla da nije cilj da inače 
oštećeni kupci budu oštećeni, ali je to najveći problem ove zgrade. 
 Mi smatramo, čitav tim saradnika, ovo je veliki broj resornih službi radio i koji su 
vezana za javna preduzeća i ustanove i koji nisu. 
 Ali su vezani strukom, pravom ili ekonomijom. Smatramo da je ovde Direkcija 
dovedena greškama menađmenta u ovu situaciju. 
 Da nije moguće sa prhodom od 12,2 miliona i već plaćenih tri miliona i 800 za ta dva 
velika placa kod Stadiona i na Brčanskoj, već unaprijed naplaćenim prostorima, po cijeni 
koja je veća od gradevinske cijene, da je prosto nemoguće iz takve pozicije, da su se pare 
koristile namjenski u gradnju, za što su date, doći u ovakvu situaciju. 
 Da smatramo odgovornim tadašnjeg direktora Direkcije i druge organe ukoliko su 
takve odluke odobrili, razmatrali itd. Direkcije d.o.o. kao samostalnog pravnog subjekta i po 
zakonu i po sudskoj praksi. 
 Da imamo veliki problem kod stambeno-poslovnog objekta na Brčanskoj Malti da se 
zna da se radi o odgovornosti direktora, eventualno i suodgovornosti ugovornih partnera koje 
je Direkcija odabrala. 
 Da je za neispunjenje ugovora nadležan Sud, a ne Općina, odnosno Grad. Ali da 
moramo uložiti maksimalan trud da pomognemo veoma velikom broju kupaca, stanova i 
poslovnih prostora da dođu do tih stanova i poslovnih prostora jer su ih pošteno platili davno, 
a evo osma je godina od kad je građevinska dozvola data.  Ti ljudi su stvarno u teškoj 
situaciji.  

 Da ćemo mi pružiti, smatram da smo poduzeli sve, dakle, evo moram sad da kažem da 
smo na taj trud utrošili više vremena nego na drugih 15 javnih preduzeća i javnih ustanova i 
truda, ali su greške tako teške da je trebao čarobnjak da to ispravi. A čarobnjaci nismo. 
 I truda i brige i sikiracije. Pravi jedan raskorak između želja i mogućnosti. Dakle, 
poduzeto je sve u granicama nadležnosti lokalne samouprave jer nismo ni smjeli ni htjeli ići 
preko granica nadležnosti lokalne samouprave. 
 Radnici, u pogledu Direkcije i Giproma mogu samo Direkciju  tužiti jer su sa 
Direkcijom  imali ugovor. I opet kaže Odluka Ustavnoga suda Direkcija je obavezna za ti 
nekoliko godina plata, svih doprinosa itd. 
 Kupci mogu tužiti onoga samo s kime su ugovor potpisali. Problem ostaje zgrade. 
Problem ostaje zgrade. Smatram da trebamo uložiti veliki trud. Ja ću tražiti sastanak i sa 
predsjednikom Suda i sa Odjeljenjem koji se bavi predstećajnim i stećajnim postupkom i sa 
predstećajnim upravnikom, da stavimo na sto problem. Ne bi se, po mom mišljenju, smjelo 
dogoditi da kupci, koji su već žrtve jedne nepravde budu žrtve još jedne nepravde. 
 I tu nam treba veliki napor, a da ne prekršimo zakonom određene naše nadležnosti. 
 Ja vas molim da dakle stvarno, kada je u pitanju posao, kada je u pitanju posao mene 
zaista tu, niti ja to imam pravo, a niti me zanima. Ne zanima koje je, neko ko vodi posao, 
nacije, kojega je pola i član koje je partije. To su za mene irelevantne stvari. Relevantno je. 
Relevantno je to šta se  uradilo. 

I evo samo još da mom prezimenjaku odgovorim na ovo, malo sam čuo i vidite. 
Tadašnji direktor na mjesto direktora nije došao po preporuci bilo koje partije. Bilo koje 
partije. 

Dakle, Nadzorni odbor je raspisao konkurs, nakon što je Ekrem Šehović otišao iz 
Direkcije. Na konkurs se javila samo jedna osoba. Nadzorni odbor je poništio konkurs u 
očekivanju da se javi više osoba. 

I na naredni konkurs je javila se samo jedna osoba, a Nadzorni odbor, u to doba, 
sačinjen troje iz Agencije, dvoje iz Direkcije su vidjeli da nemaju zakonskog uporišta, jer 
može na konkurs se javiti jedna osoba pa pobijediti. Dakle, nije to bilo nikakve kadrovske 
liste SDP-a niti od SDP-a preporuke, niti od bilo koje druge partije. 

Da znate da nije politički način, nego konkurs. I sjetite se koja je godina bila. Eto tako 
bi volio da ova rasprava bude objektivna, nepristrasna, ovdje su ljudi koji su došli u ime ljudi 
koji imaju veliku životnu dramu. 

Pazite, neki su ljudi u Iraku zaradili novac i uplatili to davno. Očekuju od nas 
podršku, pomoć da se problem riješi, da se zgrada završi. 

Ja vas molim da budemo ozbiljni i da ne idemo na teren politike, nego da vidimo koji 
je način. Dakle, u razgovoru sa predstećajnom upravnicom, rekla mi je da je najveći problem 
nedovršena zgrada. A da drugo se njoj čini problemi mnogo lakšim svi ostali. 

Eto toliko. Hvala vam na strpljenju da me saslušate jer sam, čini mi se, bio opširniji 
nego što sam trebao da budem. Hvala. 

 
JOZO NIŠANDŽIĆ 
 
 Hvala gradonačelniče. Otvaram raspravu klubova. Prvo se javio gospodin Sabahudin 
Imamović, ispred Kluba Stranke demokratske akcije. 
 
SABAHUDIN IMAMOVIĆ 

 
Ne slažem se sa navodima koje je iznjeo gradonačelnik, kao što se ne slažem ni sa 

večinom sadržaja ove informacije. Zato što nije potpuna i tačna. 

Zna se ko je gradom upravljao od rata na ovamo, a neki kažu 45-ti godina. Nemoguće 
je u gradu Tuzla da direktor Javnog preduzeća, osim ako to nije rezultat političke trgovine, a 
da nije član SDP-a. 

Nemoguće je da član nadzornog odbora  bude iko drugi, a da nije član SDP-a, osim 
ako se neko imenuje kao rezultat političke trgovine i sklapanja koalicije. 

Ja ne želim da se bavim politikanstvom, a sve je politika, Vi ste politički odgovorni za 
stanje u ovom gradu i za sve uspjehe i neuspjehe u ovom gradu. 

Pričati kako je ovaj Bijedić došao zahvaljujući svojim stručnim sposobnostima na čelo 
Direkcije je smiješno. 

Osjećao sam se kao da sam u nekom crtanom filmu. Čovjek koji je danas predsjednik 
Kantonalnog odbora SDP-a, vjerovatno tamo je počeo se afirmisati kao kadar SDP-a, kad je 
posao direktor Direkcije, mislim to je smiješno i ne bi ovako reagovao da niste se počeli igrat 
sa našom inteligencijom. 

Dakle, čitava informacija je koncipirana tako da se kaže da niste znali, niste mogli 
znati, niste odgovorni, nije istina. 

2003-će je privatizirana Direkcija za izgradnju. Dakle, načelniče vi ste bili već 
načelnik u tom periodu. 

Preko preduzeća se upravlja putem članova nadzornog odbora. Postavljali ste i 
direktora. Dakle, mogli ste imati informacije ako vas interesovalo. 

Pričate kako kupci stanova doživljavaju traumu i ja to uvažavam, ali traumu su 
doživljavali 23 zaposlena u Direkciji na čiji vapaj se niko nije oglušio, niko se nije odazvao. 

Dakle, iako je privatizirana ova Direkcija 2003. godine večinski vlasnik je bila država. 
Dakle, Direkcija je i dalje imala status javnog preduzeća i vi ste imali obavezu da brinete o 
tom javnom preduzeću. 

Danas se prenemagati kako je Direkcija propala i pričati o stećaju je jako neukusno i 
pričati kako nema političke odgovornosti je jako neodgovorno. 

Dakle, Nadzorni odbor kojeg ste imenovali po Zakonu o vladinim, ministarskim i 
drugim imenovanjima su vam trebali na vrijeme dostaviti i informisat vas šta se dešava u 
Direkciji. 

Ne traje to par mjeseci, to traje godinama. Radnici su dolazili u Općinu i tražili 
pomoć, niko ništa nije preduzeo. 

Dakle, zaista želim ovdje da govorim o činjenicama. Dakle, Direkcija je ostala javno 
preduzeće, putem Nadzornog odbora i direktora ste imali uticaj na poslovnu politiku 
Direkcije i imali ste pravovremene informacije. Znali ste da se tamo nešto dešava što nije 
dobro. Izvještaji su upučivani na Kolegij načelnika ali nisu dolazili na Vijeće. Dakle i to je 
bio znak da nešto nije u redu. 

Niko ništa nije preduzeo. Dakle, jedno javno preduzeće je propalo naočigled politike. 
Evo ovdje ćemo sad, nije mjesto ni vrijeme, ali vjerovatno, vidim da se klupko 

odmotava i da imamo i optužnice. Inače pitanje gradnje u Tuzli će se jednom otvoriti i vidjet 
ćemo tu strašnih stvari. Imam nekih činjenica, ne bi ovdje da iznosim, koje su to građevinske 
firme koje su privilegovane u Tuzli itd. itd.  

Ja sam već i ranije isticao te stvari zato što me brine kako se, kako se pojedinci odnose 
o javnom dobru i što javno dobro tretiraju kao svoju babovinu. 

Ja zaboravio sam predsjednika svih skupština koji je bio predsjednik Skupštine i u 
Direkciji. I on vam je mogao gradonačelniče dostaviti informaciju o stanju u Direkciji. Neću 
spominjati ime. 

Mislim da sam rekao dovoljno. Evo ima još nekih činjenica, ali evo očekujem 
odgovore, dakle očekujem odgovore kakav je bio sastav nadzornog, ko su bili predsjednici 
nadzornih odbora u ovom periodu?  

I da mi odgovorite na ova pitanja. Da li je moguće da preko svojih članova nadzornih 
odbora i predsjednika da niste imali nikakve informacije za sve ove godine šta se događa u 
Direkciji za izgradnju? Hvala. 

 
JOZO NIŠANDŽIĆ 
 
 Hvala. Klubovi. Gospodin Kasumović, Savez za bolju budućnost izvolite. 
 
ELVIR KASUMOVIĆ  
 
 Klub vijećnika Saveza za bolju budućnost je pročitao ovu informaciju, ona takva 
kakva je, mi smo je u jednom obliku primili k znanju. S tim što bi isto tako volili da nam se 
možda i s druge strane očituju određeni podaci po pitanju svega ovoga, ali ne želimo ulaziti u 
sve ove, sve ove događaje, mada su za nas izuzetno dramatični. 
 Kao što kaže ovde u informaciji, ali ono što želim ispred Saveza za bolju budućnost 
da kažem da mi nećemo nikad podržati nešto dok se ne riješi u stvari ova statusna pitanja 
radnika Direkcije i dok se ne uknjiže pravo vlasništva, stanova kupaca, nećemo zagovarati 
nikakvu, pa bilo ona odluka donesena i od nekih organa koji nisu slušali vapaj kupaca i vapaj 
obespravljenih radnika. 
 Donekle se riješilo statusno pitanje radnika, kao što reče moj prethodnik, neki od njih 
su otišli u penziju itd. mešutim, ni jedno pitanje vlasništva, vlasnika stanova nije riješeno. 
 To je ono najproblematičnije. Koja se šalje poruka budućim kupcima, odnosno 
osobama i investitorima koji žele da se nastane na području grada Tuzle ili da počnu određeni 
biznis na području grada Tuzle? 
 To je največa problematika vezana za kroz ovu da kažem zgradu, popularno nazvanu 
15. maj. 
 Samo želim da još jednom podvučem da, uzet ćemo maksimalno učešća dokle god se 
ne riješi i zadnje statusno pitanje radnika Direkcije i dokle god pošteno i unaprijed plaćeni 
stanovi od strane kupaca koji su vjerovatno, ne vjerovatno, nego znajući određene kupce 
podigli kreditna sredstva, sada su pod kirijom. Kamate su već obračunate. Rate u mnogoj 
mjeri isplaćene, a ljudi još uvijek nisu ni blizu ulaska u svoje stanove. 
 Želimo da se svi nadležni organi i institucije uključe u rješavanje ove problematike. 
Prije svega želimo da se znači pošteno plaćeni stanovi predaju u vlasništvo kupaca, a da s tim 
u vezi i da se potegne odgovornost svih onih koji su doveli do ove situacije.  Hvala. 
 
JOZO NIŠANDŽIĆf 
 
 Hvala. Gospodin Topić Ekrem, ispred Kluba Tuzlanske alternative. 
 
EKREM TOPIĆ  
 
 Po mom mišljenju ovu informaciju treba primiti k znanju, a argumentovano ko je 
sinoć gledao TV federalnu Mrežu i istup predstavnika Tužilaštva mislim da bi sva rasprava 
pala u vodu jer su uključeni sudski organi i mi tu, kao vijećnici, ne znam šta bi mogli plaho 
kvalitetno i na neki drugi, čim je predmet znači na sudovima u tužilaštvu tu bi trebalo prestat 
naše, naše plaho miješanje u to. 
 Međutim, ko je pomnije pratio rad, ne samo ovog javnog preduzeća i drugih, obično, 
kad neko diskutuje il se prečujemo ili se ne uzimamo za ozbiljno, bar pojedini. 

 Ovaj problem je, mene bar zagolicao u 2008. i devetoj godini, ja sam skreto pažnju na 
Vijeću, ko ne vjeruje neka uzme stenogram i neka vidi i bivši direktor na moje izlaganje u 
Hotelu Tuzla je bilo, meni se čini, zasjedanje Vijeća, usmeno obrazlago, a iznosi sam slično 
ovim možda i više, ne mogu sad da se sjetim, tražio sam dokumentaciju. Obično čuvam pet 
godina neku dokumentaciju onda je prelažem na drugo mjesto i nisam uspio naći. Nisam 
uspio naći dokumentaciju iz tog perioda, ali nije ni to toliko važno, kolko me sjećanje, kolko 
se mogu prijetit, usmeno sam iznosio ova neka pitanja jer nisu bila u tadašnjem izvještaju i 
gospodin je tri četri puta izlazio da izjašnjavam. Ne znam koji sam put na kraju mu rekao, 
cijenim i uvažavam priču, ali nemojte baš nas tolko brukat, trebali ste to sve napisati. 
 Sve napisati u izvještaju. Upuštat se ovolike investicije po meni ili je hrabro ili je 
ludo, znajući u to vrijeme građevinare i građevinsku operativu u Tuzli, a osobito firmu koja 
posjeduje građevinske operative, da se upušta u ovake poslove, bilo je malo začuđujuće. 
 Nekorektno bi bilo, neću spominjati ni jednoga, Direkcija je radila sa svim, osim meni 
se čini Tehnograd-inžinjeringa, sa svim je radila građevinskim firmama. Nekorektno bi bilo 
problem Direkcije i njenog katastrofalnog poslovanja sada usmjeriti na jedan objekat. 
 Novci su naplaćeni i ekspresno su prodavani stanovi koji su pripali u transakcijama 
Direkciji, ekspresno su prodavani, a vjerovatno Direkcija, kao nosilac ovog svega nije, nije 
adekvatno pratila svoje obaveze. Isto, u istom obimu kao druge objekte. 
 Sav se problem, pa i ovaj može riješiti po mom mišljenju, ali bez nekih većih stresova 
ili što bi naš narod reko halabuka, mirne, trijezne glave ovom problemu treba preći, sjest za 
sto negdi i pozvati sve ove zainteresovane strane i u ime Direkcije ko će bit zastupljen da se 
proba naći rješenje, a rješenje je moguće. 
 Moguće je, samo treba korektno ovo odraditi. Da ne bi dalje dužio, mi ćemo primiti 
ovu informaciju k znanju. Sud nek svoj poso radi. Ko god je šta uradio, neka pred sudom i 
zakonom odgovara, ali na žalost i kupci moraju biti svjesni svašta se u ovim vremenima 
dešava, pa i u svijetu i u našem bližem i širem, ovo nije prvi slučaj. 
 Postoji rizik. Htjeli smo zapad, demokratiju, htjeli smo jel neku novu ekonomiju, ona 
nosi sa sobom i ove stvari, odgovornost je malo šira i mene kao kupca i tebe kao izvođača 
radova i njega ko prodavca. Obazriv treba biti. Ne želim na štetu nikome.  
 Toliko od mene. 
 
JOZO NIŠANDŽIĆ 
 
 Hvala. (SABAHUDIN IMAMOVIĆ – Ispravka krivog navoda.) I 
spravku krivog navoda ima gospodin Sabahudin Imamović. Izvolite Sabahudine. 
 
SABAHUDIN IMAMOVIĆ  
 
 Ispravka krivog navoda se odnosi na istup kolege Topića u onom dijelu kada je rekao 
da mi eto trebamo primiti informaciju k znanju i da je to eto tako desilo se, pa vidjet ćemo šta 
će biti. 
 Da vas podsjetim da je Gradsko vijeće osnivač Javnog preduzeća, da razmatramo 
izvještaj ovdje svake godine, da smo jako zainteresovani šta se događa sa našim  javnim 
preduzećima. 
 Ne slažem se uopšte s tim da mi treba nešto tako olako da primimo k znanju nekakvu 
informaciju o propasti jednog javnog preduzeća na naše oči. Isto kao da se tamo desilo nešto 
beznačajno nisu okrečene prostorije ili nisu oluci u redu. 

 23 zaposlena su unesrečena. Radi se o milionskoj imovini. O bog zna kolikim 
dugovima i nerealiziranim ugovorima i mi treba da to primimo samo eto tako k znanju, kao 
informaciju o problemu pasa lutalica. 
 Znači, nisam ovde da, ne želim da dižem tenzije, niti želim da nekoga olako 
optužujem. Ovdje, što se tiče materijalno-krivične odgovornosti, koja je očigledna, ona će 
tamo biti razmatrana to će uraditi pravosudni organi. Ja se u to ne miješam, ali da nam se ne 
bi više nikada ponovilo da na naše oči propadne jedno javno preduzeće, mi ne možemo ovdje 
olako posmatrati i olako propustiti da informacija prođe bez našeg adekvatnog komentara. 
 I ovo Gradsko vijeće da je bilo agilno ili da se slušao glas pojedinih vijećnika ovaj 
problem bi se problematizirao na vrijeme. I svi smo odgovorni što smo pustili evo u našem 
mandatu, u trečoj godini tek da dobijemo jednu ovakvu informaciju, iako smo svake godine 
usvajali Program rada Vijeća u koji je bilo uvršteno izvještaj o radu Javnog preduzeća 
Direkcije za izgradnju. Nikad nismo adekvatno reagovali. 
 Dakle, snosimo odgovornost, nismo mi ovde, a glavnu političku odgovornost snosi 
SDP koji je pokrovitelj, koji je kreator politike u ovom gradu, dakle zaslužan za sve što je 
dobro i zaslužan za sve što je loše. 
 Ima uticaj u javnim preduzečima. Ništa se ne može uraditi bez znanja SDP-a i ne 
možete reči da niste znali. 
 
JOZO NIŠANDŽIĆ 
 
 Gospodin Topić ima je li replika ili ispravka krivog navoda? 
 
EKREM TOPIĆ  
 
 Uz dužno poštovanje kolega, ja samo što nisam glasno pričao ko vi. Svašta sam rekao 
hoćete ponovit, ne znam šta sam ja to, hajd puj pike ne važi, naveo godine, naveo šta smo 
nekad diskutovali, naveo da se nismo ni čuli dobro i razumili iz 2009-te i desete. 
 Iznešeno sve i ako hoćeš da ponovim želio sam da izbjegnem riječ, Klub SDA nije tad 
glaso za izvještaj. Ja u ime Kluba sam iznosio ovaj problem. Ako hoćeš jedino to da 
ponovim. Htio sam da izbjegnem to. 
 Jasno i glasno je rečeno samo što sam tišim tonom to reko, možda sam trebo bit 
glasniji, a sve ste ponovili što sam ja rekao, sve. 
 Uopšte nisam reko da treba nekog amnestirat. Da sudski organi rade svoj poso i to je 
jasno. Predmet je na sudu i oni će to rješavati, s nama, bez nasa, glasali mi ovako ili onako, to 
ide svojim tokom. 
 Reko, problem je rješiv. Ne treba sav belaj prebacit na onaj objekat, a po mom 
informacijama kojim ja raspolažem Direkcija je dužna tom objektu, ne ni ovome ni onome 
oko do milion ipo maraka, tu je negdje. 
 Rente, priključaka, ne znam čega, ovoga, onoga, ovoga jel i sav problem Direkcije da 
se sveže samo jedan objekat je nemoguće. 
 To sam reko i iza toga stojim.  
 
JOZO NIŠANDŽIĆ 
 
 Hvala. Ajanović izvolte, ispred Kluba Bosanske stranke. 

MIRNES AJANOVIĆ  
 
 Mi smo o ovome raspravljali više puta i u prošlom i u ovom mandatu. I donosili 
odluke, zaključke, zahtjeve, urgencije, nekada urgencije na urgencije. Urgencije na urgenciju. 
 Vijeće je tražilo rješenje za radnike Direkcije i za stanare. Za radnike su donesene 
određene odluke i vršena su određena novčana davanja.  Jesu li bila dovoljna? Vjerovatno 
nisu oko 300 maraka je nešto bilo, nemamo možda punu informaciju koliko je i u kojem 
periodu, ali je od strane Vijeća izvšrna vlast, nakon naših odluka, realizovala Odluku Vijeća. 
 Bilo je prijedloga za ovom govornicom za rješenje te zgrade 15. maj na način kao 
zgrade Stadiona, da jedna druga firma preuzme, pa i govorilo se o Tehnograd-compani, 
drugoj firmi, ali je u ovom slučaju bilo stanje drugačije zbog raznih drugih interesa. Neko je 
drugi bio uključen ko je to sprečavao i zaustavljao. 
 Onda smo došli u poziciju da smo, i to smo znali, Komisija za ljudska prava je 
reagovala sudski je postupak pa mi se ne možemo miješati u okviru takvih postupaka, nismo 
nadležni,ne dozvoljavamo sebi kao Komisiji miješanje u sudske postupke. Možemo samo 
tražiti da se eventualno urgira. Praktično nam je nedopušteno, nemamo ovlaštenje ulaziti u 
sudski postupak. I sve smo mi to raspravljali. 
 Ova sad informacija koja je pred nama, gdje je evo jednim dijelom načelnik napadnut 
što je ovdje pred nama je naš zahtjev Gradskog vijeća, mi ga tražili. Više puta smo mi tražili, 
insistirali, inicirali i dobili informaciju. Kriv sad gradonačelnik što je dostavio informaciju. 
Eto gradonačelniče nemojte više poštovati odluke Gradskog vijeća pa ćete biti dobri. 
 Ovo je informacija po zahtjevu Vijeća. Nije došla onako. Naumpalo nekome pa nam 
dostavio. U njoj piše jesu te okolnosti da ulaskom evo već u predstećajni postupak 
imenovanjem nadležnog lica, otvorena mogućnost pristupu dokumentaciji. 
 Do sad je bilo ovo stanje hoće li vam neko dati ili neće.  Mi nismo istražitelji niti 
izvršna vlast jeste istražitelj pa da zaista može ući. Ali sam volio, vidjeli ste kad je bilo jedno 
preduzeće ovdje i kad smo raspravljali o tome ne možemo doći do dokumentacije. 

Nismo u prilici da uđemo to je neovlašten ulaz i neko će reči namjera prikrivanja 
dokumenata. Da pokušate bilo šta uraditi možete biti direktno optuženi za protuzakonito 
djelovanje, uzimanje zakona u svoje ruke, svašta nešto. 

Tri, četri, pet krivičnih djela. I na kraju šta vi nešto prikrivate dokumentaciju, želite 
doći u posjed dokumenata koje želite prikriti? Tu niko ne smije da priđe u takvim 
okolnostima, osim lica koja su u stećajnom postupku ovlaštena. 

Oni imaju puno pravo i to sad imamo i zato je ta informacija sad ovdje. Zato. 
Objektivni razloga, ona nije mogla biti ovakva prije. Mi jesmo dakle raspravljali i tražili i sad 
kako je definisano u istoj, nakon stečenih uslova, pa i razgovora sa licem koje je određeno, 
kojoe će voditi postupak, stećajni postupak imamo dokumentaciju pred nama. 

Ovakva je kakva je. U njoj je sa svih aspekata obrazloženo sve i status kad je 
napravljen, šta se desilo, koliko se čekalo i zbog čega se čekalo? Kakav je status radnika? 
Kupaca? Možda nije dovoljna. Možda je trebala biti šira.  

Kolega Imamović je postavio još nekakva dodatna pitanja ili bi trebalo doraditi, što da 
ne, predlažem da gradonačelnik doradi u pisanom obliku, e sad hoćemo li mi biti istražitelji 
pa sad vagati svaku stranicu je li ovo tačno ili nije, je li ovaj drugi neki čovjek koji se ovdje 
pominje nešto uradio ili nije. Je li bilo primopredaje preduzeća ili nije? Ja ne znam. Je li iko 
zna u Vijeću? Ne zna niko.  

Što mi da provjeravamo sad to? Ja ne želim da budem istražni organ u ovom slučaju, 
nego ja predlažem da ovu informaciju mi dostavimo nadležnom Tužilaštvu neka oni izvrše 
provjeru. 

Je li gradonačelnik šta rekao što je neosnovano, što nije znao, trebao dopuniti, trebalo 
ga dodatno pitati, pa i na ova pitanja koja je postavio kolega Imamović. 

To neka bude zaključak jedan od zaključaka. Molim vas sekretaru, da se informacija 
dostavi nadležnom Tužilaštvu kako bi Tužilaštvo na osnovu iste zauzelo stav da li je potrebno 
dostaviti dodatna pitanja, da li je potrebno još bilo kakvu dodatnu dokumentaciju. Da li 
gradonačelnik treba odgovoriti ili dati još ono što bi možda mogao znati ili ne može znati. 

A opet se vraćamo na to da dokumentaciju niko nije mogao dobiti jer bi sve što bi se 
ticalo dolaska do te dokumentacije, bilo krivično djelo. 

Drugi zaključak koji mora biti, ukoliko nas sud bude uopšte htio i želio poslušati jeste 
da se prilikom odlučivanja. Prvo se mora utvrditi odgovornost, naravno po pitanju tužilačkih 
organa, ali kroz stećajni postupak prilikom odlučivanja, mi znamo kako to ide idu prvo banke 
pa svašta nešto, pa na kraju su svi oni ljudi koji su i radnici i kupci. Kupci su prije radnika u 
toj raspodjeli stećajne mase, ali da se stavi da prioritet mora i biti, insistiramo i tražimo da 
bude na rješavanju statusa uloženih finansijskih sredstava, kamata i svega onoga. 

I prava kupaca te zgrade 15. maj. Da mi kao grad tražimo dakle i od predstavnika 
Suda uputiti direktno i ovu prijedlog još jedan, informaciju stećajnom upravniku, odnosno 
licu koje je u ovom predstećajnom postupku koje je načelnik navodio, da i ono dobije ovu 
informaciju, pa da se ukoliko je potrebno i to lice odredi u odnosu na istu, dopuni je, pa ako 
je moguće dostaviti dodatne  informacije da iste budu dostavljene Vijeću kako bi Vijeće na 
taj način sada, kada smo u prilici da možemo doći do dokumentacije, bilo upoznato o svemu. 

Naglasiti dakle, da Vijeće iz ovih okolnosti nije imalo informaciju, kako je navedeno 
u istoj, da sad mi možemo, kao grad tražiti, ako je potrebno svaki mjesec inicirati dostavljanje 
informacije, izvještaja, šta li već, kako odlučimo se, u ovom slučaju informacije, kada je 
dokumentacija u mogućnosti da bude dostupna licu koje je od strane suda određeno, ili će sud 
odrediti, sasvim je nebitno, ukoliko bude došlo do promjene. 

Sad nam je, kao Gradu, Gradskom vijeću, pa i izvršnoj vlasti i gradonačelniku 
jednostavnije djelovati kad imamo pristup i možemo imati pristup ili tražiti pristup 
dokumentaciji i ujedno dakle, dati da nadležni organi, Tužilaštvo, predstećajni, stećajni 
upravnik, pa što da ne, ja predlažem da dostavimo ovu informaciju i postupajućem sudiji, 
ukoliko bude i ako bude određen, neka i sud ima informaciju i Vijeća. Neka se određuje na 
način, neka bude samo u spisu evidentirana, ne mora biti niti validna kao dokazno sredstvo, 
ali sama evidencija u spisu iste obavezuje sudiju da pročita. 

Da i sud dakle ima, uz ove naše zaključke, dostaviti informaciju svim ovim organima 
Tužilaštvu, licu koje je nadležno za vođenje stećajnog postupka, postupajućem sudiji, 
predsjedniku Suda takođe isto obavijestiti da da prioritet u radu i ovom predmetu jer ima 
određenih predmeta koji imaju prioritet u radu, a kako bi se što prije moglo doći do 
realizacije rješenja ovog problema, a onda kako je rekao, kako se već izgovorilo za ovom 
govornicom, kao negdje sjesti pa nešto razgovarati kako riješiti problem. 

Pokušati, evo zatražiti od gradonačelnika da u saradnji sa svim organima, licima koji 
imaju nadležnost, drugim firmama koje se bave proizvodnjom stanova, grada, zgrada, koje 
grade građevinske firmama, da se vidi mogućnost preuzimanja obaveze nastavka i završetka 
gradnje 15. maj, uz ono što mi kao Grad, evo i to neka bude jedan od zaključaka, dokle mi 
možemo ići u smislu oslobađanja od određeni taksi, ako je to zakonski moguće. 

Dakle, da gdje god mi, kao Grad, Gradsko vijeće ili izvršna vlast može dati nekakvu 
pomoć, nekakvoj toj drugoj firmi koja će preuzeti na sebe obavezu završetka zgrade, a da mi 
imamo zakonsku mogućnost, obzirom na stanje kakvo jeste da možemo donijeti određene 
odluke, dakle samo gdje imamo  zakonsku mogućnost da i na taj način pokušamo olakšati, ili 
putem naših službi, Službe za prostorno ili bilo koje druge koja bi, Službe za urbanizam ako 

treba sa njihove strane dati da mi sa svim službama sa kojima raspolažemo možemo 
učestvovati u mogućem, ako je ikako moguće, rješavanju problema 

Ali osnova je utvrđivanja odgovornosti, tada će biti, već biti malo lakše i ovaj, evo 
ukoliko se već desi da uđe se u realizaciju u potpunosti stećajnog postupka da vidimo kako je, 
jer Sud će odlučivati o tome, postupajući sudija naravno sa stećajnim upravnikom, 
predstećajnim, već kako će ići ima nadležnost za donošenje konačnih odluka, ali je u ovom 
trenutku prioritet i dalje egzistencija radnika. Ali da dobijemo informaciju za jednu od 
narednih sjednica, već slijedeću u kakvom su stanju, kolike su naknade dokle su išle, koliko 
ostale. Vi znate da smo mi određeni dio radnika i zapošljavali u druge organizacije i javne 
ustanove preduzeća, odnosno opštinski službi. Neki su bili već i penzionisani. 

Vijeće je rješavalo taj problem. Neki koji nisu nigdje oni su dobijali određenu pomoć. 
Ali sada imamo kupce, apsurdnu situaciju koja je eto rezultirala da deset godina ljudi ne 
moguć doći u posjed svoje imovine, a novce su dali. I tačno je rečeno je ovdje rizici postoje, 
ali ovo su nedopustivi rizici. 

Rizici mogu postojati u okviru tih 18 mjeseci, pa možda još tolerancija gore dole pola 
godine do godinu i već tada je trebalo da se radi od strane Suda i ostalih, ali nije. 

Eto, bilo je tih sticaja okolnosti da je direktor otišao na višu pozciju, a ja ne bih da se 
upuštam u ovo da je ovo nešto kao unutar određeni politički struktura. Nije u redu sad, šta, 
trebao je načelnik da ili gradonačelnik da kaže neću ja ništa praviti jer se radi o čovjeku koji 
je zajedno sa mnom u političkoj stranci? Tek bi to bio problem. 

Sticaj okolnosti je takav. Nosilac odgovornosti kroz dio određenih problema u gradu 
Tuzli jeste SDP, ali nije to sve i ja se ne slažem sa kolegom Imamovićem da je SDP kriv za 
sve što je loše, a za ono što je dobro da pripada SDP-u. Nije tačno. 

Večina nas je učestvovala u dobrim realizacijama, dobrog djelovanja Grada Tuzle, 
pogotovo u ovom mandatu, a ne želim da dajem nikome pravo da je SDP taj koji je to sve 
napravio što je sad urađeno u okviru. Evo slijedeću tačku imate petstotina, šest tačaka 
realizovanih u protekloj godini. 

586 u prethodnoj. 622 materijala u godini 13-toj. Nije to SDP uradi. To smo svimi 
uradili ovdje. 

Pa i ako smo negdje pogriješili opet smo i mi eventualno napravili pogrešku, ali nije 
bilo tih pogrešaka. 

Neka neko izađe i kaže koja je to odluka Vijeća bila štetna u ovom mandatu? Da smo 
nešto uradili štetno, da je zaista kažemo bilo pogrešno. 

Ovo jeste neriješen problem, ne zbog toga što je kriv gradonačelnik ili mi zbog stanja 
nemogućnosti pristupa dokumentaciji dok istražni organi nisu završili svoj dio posla, dok nije 
pokrenut dakle postupak, evo podizanja evo već ne znam u kojoj fazi su dakle istražni organi, 
ali sama okolnost da se sud uključio, da već imamo lice koje ulazi u mogućnost pristupa 
dokumentaciji koju predstaćajni, odnosno stećajni postupak, sad je već drugačije stanje. 

Do sad mi nismo objektivno imali mogućnosti dobiti ni jedan dokument ukoliko nam 
neko nije dao, a taj neko opet nije smio dat jer bi mogao doći u poziciju krivične 
odgovornosti. 

Predlažem da prihvati se ova informacija, na ovakav način kako sam rekao, uz ove 
zaključke i da onda naravno tražimo od ovih kojima dostavimo ovu informaciju da i nama 
odgovore šta su poduzeli, šta namjeravaju i daju prijedloge rješenja ovog problema na koji 
način je moguće obezbijediti, u ovom slučaju, radnike možemo zbrinuti, možemo kroz 
budžetska sredstva napraviti određena davanja, ali kupce kako riješiti jer tu su izrazito veći 
iznosi. 

Grad to ne može niti podnijeti i da ima zakonsku mogućnost, ali da bar iniciramo sve 
one koji bi mogli da urade bar, realizuju što prije ovaj projekat utvrđivanja odgovornosti i ako 

je potrebno i stećajni postupak, ali da se definiše ko će taj preuzeti zgradu, pod kakvim 
uslovima i završiti je i ljudima koji su dali svoje novce, odnosno već stekli pravo na svoju 
imovinu, a nisu u posjedu iste, omogućiti da na kraju ostvare bar, bar taj eto minimalni dio 
svojih prava. Hvala. 
 
JOZO NIŠANDŽIĆ 
 
 Hvala. (SABAHUDIN IMAMOVIĆ – Replika.) Gospodin Imamović ima repliku. 
 
SABAHUDIN IMAMOVIĆ 
 
 Ne slažem se sa kolegom Ajanovićem da mi sad trebamo nešto da budemo zahvalni 
gradonačlniku što smo nakon šest godina dobili bilo kakvu informaciju u pisanom obliku o 
našem javnom preduzeću. 
 Ja se ne osjećam nimalo zahvalnim. Ja sam ogorčen. I to informaciju koja ne sadrži 
one prave činjenice. 
 Ja ovde nisam govorio, spominjao građevinske firme, iznose, ko je ušao u posao kod 
Stadiona. Ko je dobio Gojtinovac zahvaljujući tome itd. To će se nekad rasplest. 
 Ja govorim o odgovornosti koja se tiče Gradskog vijeća, načelnika, sada 
gradonačelnika ove administracije. 
 Ne možemo govoriti da niste znali. U stari ne možete govoriti da niste znali. Zato što 
bez SDP-a se u jednom periodu nije moglo disati u Tuzli. 
 Dakle, Nadzorni odbor i direktori, SDP drži sve resurse u ovom gradu. Javno 
preduzeće i javne ustanove i sve ostalo i sada pričati kako niste znali i kako niste odgovorni, a 
taj direktor Javnog preduzeća je pobogu sada predsjednik Kantonalnog odbora SDP-a i kažu 
naš budući gradonačelnik. 
 Dobar kandidat. Osvjedočeni borac protiv korupcije. (n 
 Ja ovde nisam govorio, spominjao građevinske firme, iznose, ko je ušao u posao kod 
Stadiona. Ko je dobio Gojtinovac zahvaljujući tome itd. To će se nekad rasplest. 
 Ja govorim o odgovornosti koja se tiče Gradskog vijeća, načelnika, sada 
gradonačelnika ove administracije. 
 Ne možemo govoriti da niste znali. U stari ne možete govoriti da niste znali. Zato što 
bez SDP-a se u jednom periodu nije moglo disati u Tuzli. 
 Dakle, Nadzorni odbor i direktori, SDP drži sve resurse u ovom gradu. Javno 
preduzeće i javne ustanove i sve ostalo i sada pričati kako niste znali i kako niste odgovorni, a 
taj direktor Javnog preduzeća je pobogu sada predsjednik Kantonalnog odbora SDP-a i kažu 
naš budući gradonačelnik. 
 Dobar kandidat. Osvjedočeni borac protiv korupcije. (NADA MLADINA – Nemojte 
optuživati za govornicom.) 
 Pa zato vam je uništio javno preduzeće gospođo Mladina. (NADA MLADINA  - Nije 
meni.) Jest vama to je vaše preduzeće. SDA ne drži ni jedno preduzeće.  
 (NADA MLADINA – Nemojte optuživati nikoga za govornicom.) Šta sam rekao? 
Osvjedočeni borac protiv korupcije? To je afirmativno. Ja nisam nikoga optužio. (NADA 
MLADINA – Dobro. Izvinjavam se.) 
 To što mi ovde radimo u Gradskom vijeću, postavljamo vijećnička pitanja ili 
dobijemo ili ne dobijemo odgovore, što postavljamo inicijative od koji se svaka deseta 
realizuje, ja ne smatram našim presudnim uticajem na politiku ovog grada i na trendove 
razvoja u ovom gradu dakle. 

 Mi smo tu da ukazujemo i da kritikujemo, ali glavne poluge vlasti, glavne poluge i sve 
resurse drži SDP i ponešto prepusti Boljitku. 
 Dakle, nismo odgovorni svi jednako. Zna se ko je odgovoran i gospodo morali ste 
znati. Imali ste svog predsjednika svih skupština, koji je dobro informisan, imali ste članove 
Nadzornog odbora koji su vas trebali informisati šta se događa u Direkciji. 
 Imali ste vapaj 23 zaposlena radnika. Ja o tome govorim. Dakle, ova informacija, da li 
će proći, da li neće, nije precizna i vrijeđa našu inteligenciju što navodite tamo da niste znali. 
Jeste znali. 
 I privatizacija je izvršena u vrijeme ovog načelnika. Dakle, svi ste znali i svi ste mogli 
reagovati na vrijeme. 
 
JOZO NIŠANDŽIĆ 
 
 Samo malo. To je replika Ajanoviću. Nemate potrebe sad jer ste to rekli maloprije 
načelniku, nemate potrebe to ponoviti. Ajanoviću je li njemu replika je li tako?  
 
SABAHUDIN IMAMOVIĆ 
 

Sve govorio sam dok nije Ajanović skonto da treba repliku. (MIRNES AJANOVIĆ – 
Ispravka krivog navoda.)  

Ispravku krivog navoda ima gospodin Ajanović. Izvolite Ajanoviću. 
 
MIRNES AJANOVIĆ  
 
 Ja nisam rekao da smo zahvalni gradonačelniku što je dostavio informaciju. I to je 
krivi navod kolege Imamovića iz SDA. 
  A on je iskoristio bilo šta da bi mogao opet izaći pa po SDP-u i po gradonačelniku. 
To je bio motiv, poslovnička okolnost da vi možete malo i zloupotrijebiti Poslovnik, ono 
javiti se za repliku, pa reči nešto što nije istina, ja sam samo istakao, čovjek je dostavio po 
našem zahtjevu kada je došlo do sticanja uslova i okolnosti da može dostaviti informaciju i 
došla je. 
 I nema nikakve zahvalnosti, (nerazgovjetno izgovorena riječ op.a.) je bilo prije. Ovde 
je najzanimljivije u svemu ovome što kolega Imamović meni onako evo gledam sad iz druge 
političke stranke napada SDP koji se uopšte ne brani da nisu krivi. Trpe. 
 Trpe posljedicu nekakvu dobrog ili lošeg djelovanja svojih predstavnika, kao što to 
svugdje ima. 
 Ima i SDA oni svojih kaže, sve po zakonu, a uništilo se sve što se moglo uništiti. Pa 
ja. I šta sad treba to mi da slušamo ovde pola sata kako SDP ne valja a oni se ne brane uopšte, 
a vi pucate po njima. Ja ne pucam po ljudima koji se ne brane. 
 Što ću pucati? Prihvaćeno je, jasno je, njihov član napravio nešto, opet neki drugi 
njihov član izašao i rekao evo taj i ta informacija, tako piše pa provjeravajte ko god hoće. I 
nebitno je sad, ne treba koristiti čovjeka koji trenutno je u nekakvom političkom meču dobio 
nekakav nokaut, pa treba mu brojat, eh dok mu broji sudija, ja ću prići pa ga tući. Nije 
korektno. 
 Ja ne volim takvu političku borbu. Kad čovjek ustane, po pravilima logike, onda opet 
kreni. Ne brane se, ne napadaju, prihvataju, desile se nekakve stvari, pogreške, dostavili su 
informaciju pred nas, idemo evo sa prijedlogom, ja vjerujem da će i kolege iz SDP-a glasati 
za ovo, da se dostavi Tužilaštvu, stećajnom, predstećajnom, Sudu, svima kojima je potrebno 
da dobijamo dalje informacije. Šta? Desilo se. 

 Pogreška jeste, pogrešan izbor čovjeka. Možda se nije snašao, možda su nekakve 
okolnosti bile, možda je bio u korupciji neko od njih. Mi to sve govorimo sve možda jer ne 
možemo tvrditi.  
 Šta god kažemo je neosnovano, nismo bili u pristupu dokumenata. E sad možemo 
dobiti te dokumente, možemo za jednu od narednih sjednica, ako je potrebno, pozvati nekoga 
ko je već određen za stećajnog upravnika i slično, da dobijemo informaciju šta se događa, 
kakvo je stanje i treba zaključak biti jedan, čim se steknu uslovi da može Vijeće dobiti bolje i 
dopunije, potpunije informacije od lica koje je od strane Suda određeno da vodi stećajni 
postupak, da se obezbijedi tačka dnevnog reda i da dobijemo tu informaciju i u pisanom 
obliku i da to lice bude prisutno na sjednici Vijeća pa da ga pitamo, pa i kupci da ga pitaju i 
radnici, da možemo dobiti tačne informacije. 
 Zato možemo dakle pucati mi jedni po drugima dok su trenutno u nokautu, ne kažem 
na pudu, to je trenutno, čovjek može dobiti slučajan udarac, pa kasnije opet zdrobiti onog 
drugog kad ustane. 
 Ali nije korektno. Pustimo kad ustanu. Kad dobijemo potpunije informacije, hajmo se 
onda opet tući ravnopravno, fejs to fejs. 
 
JOZO NIŠANDŽIĆ 
 
 Hvala. Zamjenica predsjedavajućeg gospođa Nada. Izvolite. 
 
 
 Hvala. Zamjenica predsjedavajućeg gospođa Nada. Izvolite. 
 
NADA MLADINA  
 
 Ja imam poslovničku intervenciju. Izvinjavam se gospodinu Sabahudinu Imamoviću 
što sam s mjesta reagovala, vrlo često zapravo, to uvijek sam vrlo tolerantna, međutim, 
zamolila sam vas da za ovom govornicom nikoga unaprijed ne kvalifikujete, ovako ili onako, 
bilo ko od nas je do sada to barem nije bio običaj zbog tog. 
 Što se tiče Socijaldemokratske partije i onoga što upućujete u množini, vi niste znali, 
vi niste ovo, mi smo zajedno kao Klub ili ovaj u ovom sastavu i ranije kao Klub SDP-a, 
zajedno sa drugim vijećnicima tražili i imali smo u Programu i izvještaj o poslovanju 
Direkcije, kao i svi drugi vijećnici. Ova informacija je potpisana je, kao što ste vidjeli i kao 
što to vrijedi od gradonačelnika, koji jeste član Socijaldemokratske partije. 
 Dakle, kad govorite, nemojte u množini govoriti o našoj informaciji. Vi ste znali. 
Govorimo o svima nama jesmo li ili nismo znali. Ja vam se dakle izvinjavam što sam s mjesta 
dobacila, sad sam rekla za govornicom da nemamo pravo, nemamo pravo i nije, po mom 
mišljenju, sigurna sam zapravo, niti moralno niti u redu izbacivati floskule koje će izazvati 
podsmjehe i glasan smijeh drugih vijećnika iz takođe meni nepoznatih razloga za bilo koga. 
 Znači, dokazat će se svačija krivica i niko u Socijaldemokratskoj partiji nije protiv 
toga, niti će se zalagati, naročito će se zalagati za utvrđivanje odgovornosti svih, pa i svojih 
članova. 
 Naš zadatak vijećnika je takav da se borimo za prava građana, zato smo izabrani, jedni 
iz jedne partije, drugi iz druge stranke, ali svi zajedno je ovdje uvijek bilo puno politički 
subjekata. Svi rezultati su naši zajednički. Nek bude krivica u izboru kandidata neke od 
partija, ali nemojte da govorimo da krivi vijećnici ili osim nas, svi zajedno smo ovdje 
izabrani u ime građana. 

 Ja barem sam za sve, zajedno sa vama, a nikako sama odgovorna ili pak nisam 
odgovorna. Pa pravo na ocjenjivanje kakav je ko i kvalifikacije, zna se tačno ko u skladu sa 
svojim nadležnostima treba da daje i kakvu odgovornost nosi. 
 Evo toliko, izvinite zbog vremena koje sam uzela. (SABAHUDIN IMAMOVIĆ – 
Replika.) 
 
JOZO NIŠANDŽIĆ 
 
 Hvala. Repliku ima gospodin Sabahudin Imamović. Izvolite. 
 
SABAHUDIN IMAMOVIĆ 
 
 Zašto ja insistiram na ovoj informaciji? Pa zbog toga da nam se više nikad ne desi 
Direkcija za izgradnju. Sedam godina sam u ovom Vijeću. I isticao sam uvijek i nastojao 
argumentovano o problemima i pojavama u ovom gradu, u kontekstu zaštite javnog dobra 
koje pripada svima nama sa ciljem da naša javna preduzeća budu efikasna i da svojom 
poslovnu filozofiju ne zasnivaju na podizanju kredita i cijena usluga, nego da pružaju jeftinu i 
kvalitetnu uslugu građanima. Da prestanemo impresionirati druge, nego da počnemo 
impresionirati svoje građane tako što će Tuzla biti najčišći grad, što će biti grad sa najviše 
zelenila.  
 Evo imamo najbolje grijanje. Da imamo najbolji javni prevoz itd. Vrijeme takvu 
politiku, ovo je predizborna pravo, ali zaista ovo želimo dakle i Klub SDA želi kroz svoj rad 
da da doprinos da Tuzla bude moderan, prosperitetan i napredan grad, da imamo efikasnu 
administraciju i dobru i racionalno organizovanu i da naša javna preduzeća budu efikasna i 
svaka kritika, svaki moj istup je u tom kontekstu. 
 Dakle, nema politikanstva, a direktor Direkcije za izgradnju je imao vrtoglav uspon, 
začuđujući,od firme koju je uništio preko ministra do sada predsjednika Kantonalnog odbora 
to se vi gospodo iz SDP-a zapitajte. Ja neću.  
 Vi nama time nabacujete loptu, a mi ćemo brinuti o našim lopovima. 
 
JOZO NIŠANDŽIĆ 
 
 Od klubova ima li još neko molim vas? Ako nema, zaključujem raspravu klubova. 
Otvaram raspravu vijećnika. Prvo se javio Slavuljica Nikola, vijećnik Socijaldemokratske 
partije. 
 
NIKOLA SLAVULJICA 
 
 Zahvaljujem predsjedavajući, ja sam samo htjeo svojom intervencijom da dodam vrlo 
kratko. 
 Ako se usvoji Mirnesov problem, da ukoliko bude zakonske mogućnosti da se ipak 
nešto učini tu, ja bih samo dodao radi prevencije i ako bude sredstava koje je moguće u tu 
namjenu utrošiti. Samo bi to stavio. Hvala. 
 
JOZO NIŠANDŽIĆ 
 
 Hvala. Gospodin Mensur Alić, Tuzlanska alternativa izvolite. Neka se pripremi 
Jasminka. 

MENSUR ALIĆ 
 
 Pa evo, ja ću biti veoma kratak. Po meni je ključno ovde u svemu ovom halabuku što 
se dešava oko Direkcije, za ljude koji su platili stanove po 100, 200.000 KM i koji su do sad 
platili mislim toliko kamate za ovih 10 godina, na koji način, da ne pričamo mi ovde široke 
priče, nego konkretno kako tim ljudima da iznađemo način da ih pomognemo da oni riješe 
svoje pitanje stambeno, nisu više podstanari, ne plaćaju kiriju, zakup i ostalo i plus vraćaju 
kredit i što je najgore i kamatu na taj kredit. 
 To je ključno pitanje koje treba. Mirnes je dobar prijedlog predložio, postoji li još 
način nekakav drugi, da mi kao Općinsko vijeće možemo donijeti nekakvu odluku, dajte da 
do narednog Vijeća da vidimo da zadužimo gradonačelnika i službe da vide postoji li ikakav 
drugi način kako što prije ljudima riješiti ovaj problem. 
 Lako je nama za govornicom ovdje pričati široko oko ove teme, a drugo, ovdje sjede i 
ja mislim oni  kažu pa ovo je lafina, čista lafina. 
 Ja tako to posmatram, kad bi ja sjedio na njihovom mjestu da prisustvujem ovoj 
sjednici Vijeća. Znači, na koji način, kako što u kraćem roku da ljudima pomognemo. 
 I drugo moje, nije pitanje, nego konstatacija jedna. Do 2010. godine vi znate, mi bi 
danas imali deset ovakvih informacija, tražili bi od gradonačelnika da kada je u pitanju 
poslovanje javnih preduzeća i javnih ustanova. Da je ostalo na onome izvještaju kako su 
nama slali do prije do 2010. godine. Naime, mojim traženjem i mojim zaključkom ovde za 
ovom govornicom Vijeća smo donijeli zaključak da ni jedan izvještaj nećemo o njemu 
raspravljati bez bilansa stanja i bilansa uspjeha. 
 Dotle su nama svi dolazili frizirani finansijski izvještaji, vjerovali ili ne. Nije niko bio 
u gubitku. Kad je počelo to dolaziti i kad smo neke vraćali zbog toga izvještaje što nemaju to, 
onda se tek počelo pokazivati da neka preduzeća javna i javne ustanove su i u gubitku. 
 I to je dobro, zaustavili smo tad. Danas bi vjerovatno imali više ovakvih stanja i zbog 
toga i do te godine, mislim da izvještaj finansijski je dostavljan friziran od Direkcije prema 
ovom Vijeću i naravno kad vi vidite tamo da imate izvještaj gdje je milion i nešto dobiti da 
kažete oh ovo je odlično još se ovde hvale kako je to dobro preduzeće, kako radi javna 
ustanova i ostalo. 
 Mislim da je to ključno bilo presjek jedan da se stane u kraj tim kriziranim 
finansijskim izvještajima, ja ih tako zovem, zato što se bavim finansijama, ekonomijom, pa 
znam šta to znači kad se ovjeri bilans stanja i uspjeha, kad donese, kad to vidimo kroz 
izvještaj onda je to sasvim nešto drugo i to je pravo stanje. 
 I naravno i revizije su jedne od ključni dokumenata koje prate izvještaje, da li je 
rađeno kako treba ili ne. 
 I ponavljam još jedanputa. Dajte u roku od mjesec dana da vidimo postoji li način da 
se pomogne ljudima koji su kupili ove stanove, da im se izađe u susret, ali iskreno, pošteno, a 
ne pričom mi ćemo vidjet, mi ćemo ovako, mi ćemo onako, nego postoji konkretno il ine 
postoji, da kažemo nemamo zakonsko pravo, ne možemo vam mi pomoći ništa, to je pošteno 
i od nas da ima kažemo tako u lice. 
 To je najpoštenije što se može ljudima govoriti. A valjda ću doživjeti, valjda ću 
doživjeti da jednog dana dođe i zakon o ispitivanju porijekla imovine svih građana u Bosni i 
Hercegovini. Živim za taj dan. 
 Tada ćemo, ako dođe do toga tada ćemo tek vidjeti ko je na koji način ovu državu 
pljačko 20 i nešto godina, ne partijski nego direktno ljudi koji su radili na tome i kako su se 
obogatili i na koji način, šta imaju njihova djeca, unučadi, praunučadi i ostalo sve. Kakve vile 
imaju i sve ostalo, a koliki su njihovi lični dohoci bili posljednjih 20 godina. 

 Živim za taj dan da dođe, a prvi sam ja koji bi želio da mene preispitaju, pa onda neka 
idu osale sve druge. Vrijeme je došlo da se bave ljudi politikom  čisti, pošteni, koji su nešto 
napravili iza sebe, koji imaju uspjeh, kojima je čist obraz. 
 Hvala lijepo. 
 
JOZO NIŠANDŽIĆ 
 
 Gospođa Jasminka Mijatović, vijećnik Hrvatske demokratske zajednice. 
 
JASMINKA MIJATOVIĆ 
 
 Hvala gospodine predsjedavajući, pa evo ja imam i suglasnost predsjedika Kluba 
HDZ-a Bosne i Hecegovine da dio programske inicijative koja je iznesena od SDA imam 
pravo kazati da možemo potpisati uključujući ako dopune činjenicu, odnosno jedan od 
programski aktivnosti da Tuzla bude evropski grad. 
 Meni osobno je razočaravajuća činjenica da mi danas i u više navrata raspravljamo o 
problemima iz prethodnih perioda funkcioniranja i načina funkcioniranja javnih komunalnih 
poduzeća u gradu Tuzla, pogotovo imajući u vidu činjenicu, a izvinite kolega Aliću, sad ću 
pozitivno, kao i svaki put do sad citirati vas da ste jednom kazali od tri općine u Bosni i 
Hercegovini koje su potencijalno za gospodarska ulaganja. 
 Ja sam juče u medijima pročitala da jedna od tih općina, prošle godine je imala izvoz 
od 255.000.000 KM. Nikad nisu tražili ničiju potporu, nisu tražili da im investitori dođu 
sami, već su ih oni tražili. Nisu tražili izmjenu postojećih propisa, odnosno nisu tražili 
izgovor za stvaranje pozitivnog okruženja u sredini u kojoj žive. 
 Iz toga razloga sam morala izkazati ovu razočaravajuću činjenicu jer, bez obzira što 
mi, kao Vijeće, dajemo doprinos i pomoć svim, pa i bilo kojem poduzeću u iznalaženju 
povoljnijih uvjeta funkcioniranja, ali u korist građana grada Tuzle, evo i ovaj put se 
susrečemo sa problemima koji se reflektiraju direktno na građane grada Tuzle. 
 Jedan od tih problema je, odnosno od onih problema koje su istakli predhodni 
vijećnici, a vjerujte da 2014. godine sam postavila vijećničko pitanje, imajući u vidu 
probleme radnika Direkcije za izgradnju i njihovu nemogućnost ovjere zdravstveni 
legitimacija, dobro se sjećate toga i evo nekakvi situacija koje su bile nakon toga.  
 Ne želim da mi kao vijećnici ubuduće ni na koji način ne tražimo mogućnost 
pomaganja svim našim građanima, a pogotovo onima koji su direktno vezani za 
funkcioniranje ovog grada i obavljaju časno svoj posao. 
 U ovoj informaciji je vidljivo da imamo neriješen radno-pravni status za još dva 
uposlenika, ako sam to dobro shvatila, ali i neisplaćene plate iz prethodnog perioda i njihovo 
upučivanje da rješavaju radno-pravni status putem pravosudnih institucija, ali mislim da je 
jedan od osnovanih zaključaka, a imajući u vidu i činjenicu da smo im pomagali kroz tekuću 
rezervu u Proračunu, da na takav način pokušamo, poštujući i socijalnu komponentu našeg 
rada i djelovanja, pomoći tim radnicima kako ne bi došli u poziciju da imamo sukobljavanje 
prava defakto i dejure. 
 Defakto ću obrazložiti da imamo suprostavljene, ali osnovane zahtjeve dvije 
kategorije, ali i suprostavljene pravno dvije kategorije onih koji žele ostvariti svoje pravo. 
 Prvi su oni koji žele ostvariti svoje pravo na rad i sve ono što su iz tog prava crpili, 
odnosno nisu crpili, dugi niz godina traže našu pomoć i drugi koji traže našu pomoć su oni 
koji traže zaštitu prava na imovinu koja je Ustavom zagarantirano pravo, ali i Evropskom 
poveljom o ljudskim pravima. 

 Znači, u tom kontekstu mislim da je neko već predložio jedan od zaključaka da u 
narednom periodu, poštujući zakonske norme, pomognemo onim radnicima koji su još uvijek 
u neriješenom radno-pravnom statusu i nisu u mogućnosti da ostvare pravo na mirovinu. 
 Ali da, poštujući i pravo na imovinu, zauzmemo stav da se u budućim pa i pravnim 
aktivnostima ni na jedan način ne omogući licima koja su uložila svoja sredstva, već znamo i 
kreditna sredstva i kupili stanove, a s druge strane evo onemogućava im se ulazak u te 
stanove koje su pošteno platili. 
 To su dva zaključka koja ja predlažem, a u narednom periodu ovakav način našeg 
rada i funkcioniranja mislim da će dovesti do toga da svaki investitor, koji je iole razmišljao o 
potrebi ulaganja i načinu, na neki način ulaganja u grad Tuzla će biti obeshrabren, a time i svi 
oni koji žele, na neki način putem tih investitora ostvariti pravo na rad će imati sve manje 
šansi. 
 Mislim da moramo itekako, na nekom od kolegija razmotriti sve ove probleme i naći 
put za rješavanje istih. Hvala. 
 
JOZO NIŠANDŽIĆ 
 
 Hvala. Ekrem Topić, kao vijećnik, Tuzlanska alternativa. 
 
EKREM TOPIĆ 
 
 Ja sam imo neke, ponukan ovim zaključcima, nisam imo neke posebne potrebe. U 
startu sam rekao da je svaki problem rješiv. Dobro se zna šta je Direkcija radila, s čim je 
Direkcija raspolagala. Zgrada, kad se uđe u zgradu ima svoje odnose, ugovore i dijelove. 
Dijelove. Direkcija je dobila dio svojih stanova i ona je prodala svoje stanove na pomenutom 
objektu i naplatila. 
 Po kojoj cijeni nek utvrđuju istražni organi. Ja kolko znam veoma niska cijena 
kvadratnog metra je bila, na osnovu druge strane.  
 Ponavljam, ponukan zaključcima, ne bi izlazio, ne može se sav belaj Direkcije 
prebacit samo na jedan objekat. To su oštećeni direktno kupci, ne bi ni ovaj ni onaj. Kolko 
eto znamo, prije nismo znali da ima i neki kredit. 
 Da je kupljen brdo Gojtinovac za 350.000 maraka preko puta Merkatora, ja ne znam 
bil ga ja kupio za te pare, ali nije bitno. Đe je to završeno? Kud je s tim? Šta je s tim? I na 
koji način je Tušanj zgrada završena? Nije moguće u sličnim su pozicijama bili da je neki 
mađioničar došo i ekspresno to završio, a ovo nije. 
 Neka sjednu zainteresirane strane, imam informacija da je problem rješiv samo treba, 
kolko je sad moguće, kolko je moguće, kolko ih se sud. Ako se bude stećaj otvaro samo na 
ovu zgradu, neka vam je bog na pomoći. Nek nam je bog na pomoći. 
 Ali ne vjerujem ja svoje ne bi dao. Svoj dio ja nedam, a ti stećaj traži na drugom 
mjestu. 
 Jedan od zaključaka, neka se rješava na način kako se rješavao Tušanj. 
 
JOZO NIŠANDŽIĆ 
 
 Hvala. Gospodin Edim Kadić, vijećnik Bosanske stranke. Izvolite Edime. 
 
EDIM KADIĆ - vijećnik Bosanske stranke 
 
 Dozvolite mi da vas pozdravim, pošto danas izlazim prvi put za govornicu. 

 Ja ću vrlo kratko. Složio bi se sa svojim predhodnikom, gospodinom Alićem, sve što 
je rekao zaista je, bi se trebali ka tome fokusirati. 
 Znači da vidimo način kako da pomognemo ljudima koji su platili stanove, koji 
(MIRNES AJANOVIĆ – Replika.) deset godina, može ispravka krivog navoda, (JOZO 
NIŠANDŽIĆ – Samo izvolite.) znači da vidimo da i je da li može, da li postoji zakonska 
mogućnost da riješimo kao što je riješen Stadion, ili bilo koji druga, drugi način, jer zaista 
deset godina ljudi koji su digli kredite, plaćaju kao podstanari itd. itd. I riješiti ova dva 
radnika, mislim za Grad Tuzlu da, koja su ostala da nije problem. 
 Takođe pošto je počela predizborna kampanja gospodin Sabahudin je zaboravio da 
kaže da mi hoćemo da se borimo za prvo mjesto u svemu. Ove godine Sloboda postane 
prvak, hoćemo Stadiion itd. Hvala lijepo. 
 
JOZO NIŠANDŽIĆ 
 
 Hvala. Replika. Uvaženoj mojoj kolegici Jasminki Mijatović.  
 Podržavamo sve ovo što ste predložili, ali kad je rekla, bila bi sretnija da je Tuzla 
čistija itd. i ja bi to bio sretniji. 
 Neki dan smo išli delegacija za Travnik i prolazili smo po tim gradovima da vam 
kažem tamo gdje su na vlasti HDZ i SDA mi smo onda rekli da je Tuzla ipak čist grad. 
 Bio bi sretan da je Bosna i Hercegovina danas se nalazi na onom mjestu gdje je to bilo 
nekada, a ne sad je na dnu ljestvice u Evropi i da ne govorimo oko toga, a znamo gdje smo se 
nalazili prije rata. 
 Tako da ima oko toga, ali daj da se koncentriramo na ovu informaciju koju idemo oko 
toga i da što kažu pokrenut je postupak i neka svako odgovara za svoja djela. 
 Nadležni će organi reči ko je. Ako je to gradonačelnik kriv, gradonačelnik će 
odgovarati. Ako je to kriv neko drugi, to je taj dio.  
 Zato kažem da se na to fokusiramo, da idemo oko toga. A da ne idemo dalje. 
Jasminka, ja sam vas shvatio kada ste rekli oko toga da nešto nije čistije, iz tih razloga sam se 
javio. 
 Ima repliku gospođa Mijatović. 
 
JASMINKA MIJATOVIĆ 
 
 Gospodine predsjedavajući. ja danas nisam govorila o čišćenju grada, mada sam imala 
i vijećničko pitanje i odgovorno tvrdim da naš grad može biti čišći, ali sam govorila o potrebi 
stvaranja preduvjeta za ulaganje i dovođenje investitora koji će stvoriti povoljno okruženje za 
otvaranje novih radnih mjesta. To sam kazala. (SABAHUDIN IMAMOVIĆ – Ja predlažem 
da Jozo uzme pauzu od pet minuta.) 
 
JOZO NIŠANDŽIĆ 
 
 Jasmin Habul izvolite, vijećnik Saveza za bolju budućnost. 
 
JASMIN HABUL  
 
 Malo smo izgleda otišli od teme. Počeli smo dijeliti gradove po, stranački kaže gad u 
kojem vlada HDZ i SDA. Za mene su ba građani svi isti. 
 Gledaćemo kvalitet življenja, nećemo gledat ko vlada. Mislim predizborno se izgleda 
previđe ušlo. Ja imam važniji stvari ovde. 

 Ja ne znam da li je po Poslovniku, a volio bi da nam se, naravno poslije mene, ako je 
to u mogućnosti obrate ljudi koji su oštećeni za svoje iznose para, pa da oni reknu pravo 
stanje. 
 Ljudi su ovde došli i slušaju ovo, mislim da nismo došli do konačnog rješenja, a 
nismo ja mislim ni na početku tog dešavanja. 
 Ova informacija koju smo dobili od gradonačelnika, pročitali smo svi, elaborarali 
ovde ima dosta stvari koje nisu spomenute. Po meni ovdje je trebao neko biti od predstavnika 
Nadzornog odbora, trebao bi biti v.d. direktor, ili direktor, da ti ljudi dođu pa da pred nama 
daju pravu istinu o svemu tome. 
 Juče smo bili svjedoci na Federalnoj televiziji što kaže širi auditorijum kroje neku 
priču sad, građani će u drugim gradovima pričati o nama, da li je to istina, da li nije, mi smo 
trebali danas što kaže doći do neki ti zaključaka. 
 Savez za bolju budućnost je za rješavanje problema građana. Znači, prvenstveno su 
ovde oštećeni uposlenici Direkcije, evo tu imamo, što kaže, došli smo do nekog rješenja, ali 
bi to morali i kroz zaključak znači da se preostali uposlenici riješe na način da li ti ljudi da se 
preraspodijele na neka radna mjesta u okviru organa uprave ili na neki drugi način koji će biti 
po, rješavati se po njihovim zahtjevima i druga stvar da vidimo šta ćemo sa ljudima koji su 
dali svoj život za rješavanje svoje vlastite egzistencije. 
 Znači za ljude koji su kupili stanove 10 godina što kaže čekaju da rješenje stambenog 
pitanja. Ima tu ljudi koji žive i rade u inostranstvu. Šta će ljudi misliti o nama? 
 Neće taj čovjek više nikad vratiti se sigurno u taj stan koji je započeo, gledaće da 
rasproda i da mu to bude zadnja pomisao za povratak u Bosnu i Hercegovinu kamo li što kaže 
neuzimanje državljanstva u nekoj drugoj zemlji zapadne Evrope. 
 Ako Poslovnik dozvoljava, ja bi volio da se neko od što kaže ljudi koji su stambeno 
ugroženi, materijalno, moralno, svakako obrate pa da čujemo njihovu riječ o svim tim 
zbivanjima. 
  
JOZO NIŠANDŽIĆ 
 
 Hvala. Ima li još neko od vijećnika? Vijećnik Beriz Sakić, Stranke demokratske 
akcije. 
 
BERIZ SAKIĆ 
 
 Ja ću biti kratak, kao uobičajeno, naravno slažem se sa svim svojim prethodnicima i 
ne bi ni jednu riječ da ponavljam. 
 Samo bi rekao da sam ja ovde govorio prije, da smo govorili o investitorima, pa kad 
smo govorili šta treba da im ponudimo, govorili smo ovde nemamo mi zakonske regulative, 
ovako, onako, trebamo poštovati zakone. 
 Ja jesam naravno da se poštuje zakon, dok mi poštujemo zakon, drugi gradovi se 
obogatiše, drugi gradovi imaju mali broj nezaposlenih ili možda nikako, a dok mi grcamo u 
problemima dalje i dalje. 
 Kad je uvažena kolegica doktorica Nada govorila ja sam htio replicirati, ali čekao sam 
da se javim za riječ i na to ću samo replicirati, kad je rekla da smo svi mi ovdje odgovorni. Ja 
kako znam u ovom mom mandatu ni jednu informaciju o ovom preduzeću nisamo 
raspravljali, niti sam ja tamo birao direktora, tako da se ja ne osjećam ni po jednoj, ni po 
čemu odgovoran za sve ovo stanje u toj firmi. Hvala. 

JOZO NIŠANDŽIĆ 
 
 Hvala. Nemam više prijavljenih vijećnika. Zaključujem raspravu vijećnika. Molim 
vas, idemo na izjašnjavanje. 

Ko je za INFORMACIJU O DIREKCIJI ZA IZGRADNJU D.O.O. TUZLA da je 
primimo k znanju? (18) Ima li neko protiv? (Nema.) Uzdržan? (8) 

Konstatujem da je 18 vijećnika glasalo za, odnosno prihvatilo Informaciju, nema niko 
protiv, i osam vijećnika je bilo suzdržano što znači da je INFORMACIJA O DIREKCIJI ZA 
IZGRADNJU D.O.O. TUZLA prihvaćena. 

Molit ćemo sekretara da prijedlog zaključaka, molim vas ovo saslušajte. 
 

MEDIHA NUHBEGOVIĆ 
 
 1. Informacija o Direkciji za obnovu i izgradnju d.o.o. Tuzla potrebno je dostaviti 
Kantonalnom tužilaštvu Tuzlanskog kantona, kako bi isto imalo mogućnost da sagleda 
navode iz citirane Informacije i eventualno moglo sugerisati na koji način istu treba dopuniti i 
sa kojim podacima. 

2. Gradsko vijeće Tuzla, traži da se Informacija o Direkciji za obnovu i izgradnju 
d.o.o. Tuzla uputiti i osobi nadležnoj za vođenje predstećajnog postupka nad Direkcijom za 
obnovu i izgradnju d.o.o. Tuzla, sa preporukom da se poduzmu sve zakonom dopuštene 
mjere, kako bi se zaštitila prava i imovina kupaca stanova u stambeno-poslovnom objektu 
pod nazivom “15. maj” na lokalitetu Brčanska Malta. 

3. Upućuje se molba predsjedniku Općinskog suda u Tuzli, da se kada je u pitanju 
predstečajni postupak nad privrednim društvom Direkcija za obnovu i izgradnju d.o.o. Tuzla, 
posebno ima u vidu status, prava i imovinu kupaca stanova u stambeno-poslovnom objektu 
pod nazivom “15. maj” na lokalitetu Brčanska Malta i da procesne radnje vezane za 
predstečajni postupak treba efikasno provesti. 

4. Traži se od Gradonačelnika Grada Tuzla, da iskoristi zakonske mogućnosti i pruži 
pomoć svim učesnicima izgradnje stambeno-poslovnog objekta “15.maj” kod iznalaženja 
rješenja za dovršetak citiranog objekta (kao u slučaju stambeno-poslovnog objekta “Stadion”) 
tj. izgradnje citiranog objekta od eventualno druge građevinske kompanije, pri čemu sagledati 
da li eventualno postoje zakonske i finansijske mogućnosti da se pomogne dovršetak objekta 
na način da se eventualno pomogne kod plaćanja obaveza (raznih taksi i slično), samo ako je 
to zakonom dopušteno sve sa ciljem zaštite Ustavom zagarantiranog prava na imovinu. 

5. Čim se steknu uvjeti dobijanja potpunije Informacije od strane osobe, koja vodi 
predstećajni postupak, potrebno je dostaviti novu detaljniju informaciju Gradskom vijeću 
Tuzla. 

6. Gradsko vijeće Tuzla očekuje da će svi oni na koje se odnose zaključci, dostave u 
povodu istih informaciju Gradskom vijeću Tuzla. 

7. Gradsko vijeće Tuzla traži da se pomogne kod zbrinjavanja dva preostala zaposlena 
radnika u Direkciji za obnovu i izgradnju d.o.o. Tuzla. 
 
JOZO NIŠANDŽIĆ  
 
 Evo čuli smo prijedlog zaključaka. Je li se slažete s prijedlogom zaključaka, molim da 
digne ruku? (26) Ima li neko protiv? (Nema.) Uzdržan? (Nema.) 
 Konstatujem da su predloženi zaključci jednoglasno prihvaćeni 26 vijećnika je glasalo 
za, nema niko protiv, nema suzdržan.  
 Dozvolite gradonačelnik da se obrati još. Izvolite gradonačelniče. 

JASMIN IMAMOVIĆ 
  
 Ja hoću samo da vam kažem da je u toku sastanak sa TIK-om dugo pripremani. 
Pregovarat ćemo oko objekta Šarene džamije i objekta Medrese. Ja se nadam da ćemo 
osvojiti bar milion maraka kako bi ti objekti se bili što prije završeni, ali evo vidjet ćemo što 
ćemo uspjeti tuzlanski muftija i ja ispregovarati. 
 I to je razlog što moram otići, Aner me mijenjao na licu mjesta, a evo sad moram otići 
ovdje u muftijstvo na sastanak. To je razlog što idem sa sjednice. Eto toliko. Hvala vam na 
razumijevanju. 
 
JOZO NIŠANDŽIĆ 
 
 Hvala gradonačelniče. Ja ću samo malo pre što pređemo na dvanaestu tačku. Moja 
izjava koja je data malo u kontekstu možda sam nesmotreno izjavio. 
 Ja sam rekao nek svako odgovara za svoja djela. I to je suštinski razlog. Evo molim 
vas. Samo to. Svako za svoja djela nek odgovara. Ništa više. Hvala. Idemo na dvanaestu 
tačku. (NADA MLADINA – Mogu li poslovničku?) Izvolte. Izvolte. Gospođa Nada ima 
poslovničku. 
 
NADA MLADINA 
 
 Poslovnička se sastoji u tome da predložim nešto vezano za zaključke s kojima sam 
potpuno saglasna što sam i svojim glasanjem pokazala, ali da kad na prijedlog gospodina 
Ajanovića a sad i na prijedlog Gradskog vijeća, upućujemo ovu informaciju nadležnim 
sudskim i pravosudnim organima i svima drugima, da u popratnom pismu što vjerovatno  će 
sekretar to tako i predsjedavajući napraviti, iskažemo svoju veliku zainteresiranost kao 
Gradsko vijeće da se ovo pitanje riješi na adekvatan način i ažurno, obzirom da mi je poznato 
da u recimo jednoj od opština imamo stečajnog upravnika koji je tu 18 godina a ništa nije 
riješio. 
 Znači da je i to u ovoj državi moguće, a očekujem da se to u Tuzli u vezi sa ovim ne 
bi trebalo događati. Ne mislim bukvalno 18 godina ali ako je moguće da se to riješi na 
adekvatan i ažuran način. 
 
JOZO NIŠANDŽIĆ 
 
 Hvala. Evo to prihvatamo je li tako? Uće i taj dio. 
 
 Prelazimo na dvanaestu tačku dnevnog reda: 
 
  INFORMACIJA O REALIZACIJI PROGRAMA RADA GRADSKOG 
VIJEĆA TUZLA U 2015. GODINI 
 

Predlagač je Kolegij Gradskog vijeća Tuzla. Obrađivač je Stručna služba Vijeća. 
Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo, Komisija za prostorno uređenje i zaštitu 
okoline, Komisija za mlade, obrazovanje i sport, Komisija za komunalna pitanja i pitanja 
mjesnih zajednica, Komisija za saradnju sa jedinicama lokalne samouprave i uprave, 
Komisija za stambena pitanja i klubovi vijećnika. 

Otvaram raspravu. Pitam vijećnike, ima li potrebe za uvodnim izlaganjem molim vas? 
Nema. Hvala. 

Otvaram raspravu klubova. Vidim gospodin Ajanović je prvi digao ruku. Izvolte 
gospodine Ajanoviću. 
 
MIRNES AJANOVIĆ 
 
 Hvala predsjedavajući. Ovo je meni najdraža tačka. Ja. Jest vala baš. Najdraža. Kad 
imamo priliku da se hvalimo. Jeste. Nešto se počesto kritikujemo, predlažemo, nudimo, 
svašta nešto, izmišljamo kako bi bili korisni i onda je. (JOZO NIŠANDŽIĆ – Izvolte. A da ne 
dužimo mnogo je li.) Jest. Neće dugo. Baš neću dužiti. 
 I onda je lijepo kad imamo priliku da sumiramo te rezultate. (NADA MLADINA – 
Dužite. Dužite.) Ono duži sad kad se hvališ. Kad nas hvališ. Kad se hvalimo. 
 Ovo Vijeće je dosta dobro Vijeće i mnogo je efikasnije nego svi prethodni sazivi. Svi 
smo tu pozicija, opozicija, svako na svoj način. Ali evo vidite zanimljivo je od tih uvijek 
nekakvih osamdeset i četiri, pet ili sedam tačaka koje su obavezne za realizaciju 100% rada 
ovog Vijeća za svaku od prethodnih godina, pa uključujući dakle i 2015., mi uradimo mnogo 
više. 
 Eto od tih osamdeset i nešto što smo trebali napraviti, mi smo napravili 502 urađena 
materijala u okviru 416 tačaka. Dakle osamdeset i nešto materijala je trebalo da uradimo, 
uradili smo 502, 416 tačaka. 
 Da ne bi bilo da je slučajno treba napomenuti naravno i četrnaestu, Izvještaj o radu  
četrnaeste godine 586 materijala smo razmotrili, 2013. kada je bila prva godina rada ovog 
Vijeća 622 materijala.  

Kad gledamo pomalo pada. Aktivitet nenormalan, aktivitet normalnog rada izrazito 
jakog pa ispade nenormalno gdje je normalno uraditi 30%  pa reći da su dobro radili. 

Bilo je 622, 586, sad je već 502. Već su brojne stvari realizovane od onoga što mi 
radimo. Nove naravno uvijek dolaze, nove ideje. I ovo Vijeće nikada nije prošlo da neko od 
vijećnika nije ponudio nešto novo. Nekakvu novu ideju, realizaciju, prijedlog, sugestiju ili 
kritiku, a kako bi stanje bilo bolje i kako bi bili korisniji. Svi korisniji. 

I ovdje ne treba izdvajat nikoga, niti pojedinačno, niti bilo koju Političku stranku. Ovo 
je zasluga svih nas. Jedni druge motiviramo. Praktično evo i svojim istupima dovodimo u 
poziciju da se tjeramo da nekako na korektan po meni i sportski način, fer, trudimo se ko će 
dati više da bude bolji, odnosno da bude korisniji. 

I evo na kraju još jednom, ovo Vijeće zaista je jedna od i jedina svijetla tačka u ovom 
teškom društveno-političkom, ekonomsko-finansijskom stanju u Bosni i Hercegovini, gdje se 
sve svodi na nekakve te profiterske interese, ne političke, stranačke, sasvim nebitno, a mi 
nekako pokušavamo biti drugačiji, tolerantniji, dosta je kompromisa, dosta je pa prihvatanje i 
tih negativnih, pa i neosnovanih stavova opozicije gdje ih tolerišemo na način da čak 
dozvoljava se i duža diskusija nego što je Poslovnikom dozvoljeno, nikome se ne uskraćuju 
prava. 

Ali s druge strane opet svako drugi ko želi da kontraargumentuje, demantuje, 
replicira, ispravi krivi navod, ima tu priliku i to je vrlo velika značajka ovog rada Vijeća. 

I da završim sa okolnošću da ovo što pričamo svako ima priliku da vidi, kroz prenos 
sjednica RTV-7, portala Objektivno.ba, na web stranici Grada Tuzla Tuzla.ba su sve sjednice, 
jedna fali, a eto možemo reći sve, Gradskog vijeća u ovom mandatu. U svakom trenutku 
svako može uključiti bilo koju sjednicu i imati audio i video zapis. Svi su stenogrami, 
skraćeni zapisnici, zaključci.  

I treba i u okviru ovog Programa rada reći da pored ovako dobrog rada Gradskog 
vijeća koje treba da prati bolji, sigurno bolji rad izvršnih organa, odnosno izvršne vlasti, 
zaslužni takođe jesu sekretar Mediha Nuhbegović, svi ostali koji su u Stručnoj službi Vijeća 
pravnici, koji maksimalno su na raspolaganju svima nama, ne samo kroz rad Gradskog vijeća, 
konkretno kroz efektivnost i djelovanje same sjednice nego kroz rad komisija, koje na 
adekvatan način pripremaju sjednice Vijeća i rješavaju druge probleme, (NADA MLADINA 
– Od vijećnika.) naravno i samih vijećnika na raspolaganju su svakom vijećniku. 

I još je potrebno pomenuti Kolegij Gradskog vijeća, u kojem također rješavamo 
brojna pitanja, donosimo brojne odluke koje se i ne evidentiraju. Dakle od ovih koliko sam 
nabrojao 622 tačke iz trinaeste godine, 586 iz četrnaeste, 502 iz 2015., Kolegij sigurno uradi 
još otprilike bar jednu trećinu tačaka realizuje ih, koje ne dođu uopšte na Vijeće nego budu u 
realizaciji između Kolegija nadležnih organa Grada Tuzle ili drugih organa kojem Kolegij 
upućuje svoje zahtjeve u cilju rješavanja stanja u kojem se nalaze građani ili privredna 
društva, privatna fizička društva, sasvim je nebitno, svi oni koji zatraže pomoć, ili za koje 
smatramo da je potrebno da ili im pomognemo ili omogućimo bolje uslove života.  

Eto meni je zaista zadovoljstvo biti (JOZO NIŠANDŽIĆ – Hvala gospodine 
Ajanoviću.) učesnik rada ovakog predstavničkog organa i zakonodavnog jer mi donosimo 
odluke sa zakonskom snagom. 

I evo da sad kažem u okolnosti kada bih birao na izborima gdje bi se kandidovao na 
bilo koji drugi nivo vlasti, sa ovom evo mudrošću da tako kažem ili pameću, iskustvom onda 
takođe i svim onim što sam stekao kroz status najstarijeg vijećnika u ovom Gradskom vijeću, 
neka mi oproste oni ostale, ali ja bi se opet najradije kandidovao za ovaj nivo vlasti, koji mi je 
evidentno najdraži jer daje konkretne rezultate i svi se mnogo bolje razumijevamo i slažemo i 
zajednički stvaramo bolju Tuzlu i od Tuzle širimo tu nekakvu bolju atmosferu da može u 
cijeloj Bosni i Hercegovini biti mnogo bolje. Hvala. 
 
JOZO NIŠANDŽIĆ 
 
 Hvala. Od klubova je li ima neko da se još javlja? Ako nema, zaključujem raspravu 
klubova. Otvaram raspravu vijećnika. Gospodin Alić, vijećnik Tuzlanske alternative. Izvolte. 
 
MENSUR ALIĆ 
 
 Ja ću samo da se zahvalim i da odam priznanje sekretaru Vijeća i uposlenim u njenoj 
Službi, da dodam priznanje na ovako jednoj dobroj informaciji, na sažetoj do kraja, 
činkovitoj.  

Šta da kažem? Odlično, zahvaljujem i odajem puno priznanje njihovom radu. To je to. 
Ništa drugo. 
 
JOZO NIŠANDŽIĆ 
 
 Hvala. Je li ima neko još molim vas? Ako nema, zaključujem raspravu vijećnika. 
Slažem se sa prethodnicima pošto su uzeli upravo da i ja pohvalim Službu Vijeća koja zaista 
čini i da uđe u zaključak upravo molit ću sekretaru vas da to dodatno odradite, da zahvalim se 
Službi koja na čelu sa Medihom kao njenim šefom zaista odrađuje prema svim vijećnicima i 
mislim da nijedan vijećnik ne može se žaliti na rad Službe Vijeća.  

(NADA MLADINA – A malobrojna Služba.) A malobrojna je rekli smo. (MENSUR 
ALIĆ – Molim da to bude zaključak.) Evo biće jedan od tih zaključaka. 

Molim vas ko je, sad idemo na izjašnjavanje. Ko je za, odnosno ovo je isto 
informacija.  

Znači izjašnjavamo se za informaciju o realizaciji Programa rada Gradskog vijeća 
Tuzla u 2015. godini. 

Pitam vijećnike, ko je za, molim da digne ruku? (19) Ima li neko protiv? (Nema.) 
Suzdržan? (Nema.) 

19 vijećnika je glasalo za, niko nije bio protiv i suzdržan, te konstatujem da je 
INFORMACIJA O REALIZACIJI PROGRAMA RADA GRADSKOG VIJEĆA TUZLA U 
2015. GODINI, jednoglasno primljena k znanju. 

I evo sad ćemo samo predlog zaključaka da vidimo molim vas. Sekretar će nam to. 
(NADA MLADINA – Mogu li ja pročitati zaključke?) Možete. Može. Može. Može. (NADA 
MLADINA – Mediha ja ću pročitati zaključke.) Može. Nada. Nada će. Evo Nada će. Dat 
ćemo za. 
 
NADA MLADINA 
 
 Evo predlažemo da se usvoji zaključak. 
 Da Gradsko vijeće Tuzla pohvaljuje rad sekretara Gradskog vijeća i svih uposlenika 
Stručne službe Vijeća na realizaciji Programa rada Gradskog vijeća Tuzla. 
 
JOZO NIŠANDŽIĆ 
 
 Pitam vijećnike, ko je za ovaj predlog zaključka, molim da digne ruku? (19) Ima li 
neko protiv? (Nema.) Suzdržan? (Nema.) 
 19 vijećnika je glasalo za, niko nije bio protiv i suzdržan, te konstatujem da je 
jednoglasno usvojen sljedeći zaključak: 

1. Gradsko vijeće Tuzla pohvaljuje rad sekretara Gradskog vijeća i svih uposlenika 
Stručne službe Vijeća na realizaciji Programa rada Gradskog vijeća Tuzla. 

 
Prelazimo na trinaestu tačku dnevnog reda: 
 
INFORMACIJA O REALIZIRANIM PROJEKTIMA I POTICAJU RAZVOJA 

TURIZMA NA PODRUČJU GRADA TUZLA 
 

Obrađivač je Turistička zajednica TK-a. Materijal razmatrali: Komisija za ekonomske 
odnose, Komisija za poduzetništvo i klubovi vijećnika. 

Otvaram raspravu. Pitam vijećnike, ima li potrebe za uvodnim izlaganjem? Nema. 
Otvaram raspravu. Jesam li reko otvaram raspravu klubova? Niko se ne javlja. Zaključujem 
raspravu klubova. Otvaram raspravu vijećnika. Evo ima vijećnica. Izvolte. 
 
DAJANA BAKIĆ 
 
 Hvala vam. Ja sam i u ime Kluba imala zaduženje da iznesem stavove prema ovoj 
tački dnevnog reda. Mi ćemo prihvatiti. (JOZO NIŠANDŽIĆ – Dajan Bakić znači već. 
Izvolte Dajana.)  
 Mi ćemo prihvatiti ovu informaciju mada ne možemo biti zadovoljni kao i kada smo u 
prethodnim diskusijama po ovom materijalu ne možemo biti zadovoljni odnosom Turističke 
zajednice Tuzlanskog kantona prema ovom gradu koji je sjedište Kantona i koji se brzo 

razvija u pravcu turizma i to nam je postala neka jako važna djelatnost kojom se razvija dalje 
privreda i ekonomija ovog grada. 
 Vidimo da je Turistička zajednica imala problema u poslovanju i da su to stvari koje 
se polako rješavaju, da je to vjerovatno blokiralo sve moguće projekte koji bi mogli razviti 
ovu granu i u našem gradu. 
 Nama je drago i mi smo učestvovali u raspravi o Zakonu o turističkim zajednicama 
Tuzlanskog kantona, da je sad stvorena mogućnost da mi na nivou našeg grada osnujemo 
svoju, svoju turističku zajednicu i vjerujem da će se time ubrzati procesi ali evo kao što 
vidimo iz zaključka Službe za razvoj, poduzetništvo i društvene djelatnosti koje smo dobili u 
sklopu materijala prije same sjednice, jest da još nedostaje da se donesu odgovarajući 
podzakonski akti kako bi se ubrzao ovaj proces mogućnosti otvaranja jedne turističke 
zajednice. 

Pa bi ja samo predložila da i zaključak Vijeća bude jednak zaključku ove Službe, a to 
je da se preporučuje Ministarstvu trgovine, turizma i saobraćaja TK-a, da u skladu sa 
Zakonom o turističkim zajednicama pristupi hitnom donošenju odgovarajućih podzakonskih 
akata, koji će stvoriti uvjete za redovno ubiranje turističkih taksi i formiranju turističkih 
zajednica na nivoima općina i gradova, kvaliteniji razvoj, unapređenje i promociju vlastitih 
turističkih potencijala i tako dalje. Hvala.  
 
JOZO NIŠANDŽIĆ 
 
 Hvala. Idemo na izjašnjenje. Ovo je informacija, znači primamo je k znanju. 
 Pitam vijećnike, ko je za primanju ove informacije k znanju, molim da digne ruku? 
(21) Ima li neko protiv? (Nema.) Suzdržan? (Nema.)  

21 vijećnik je glasao za, niko nije bio protiv i suzdržan, te konstatujem da je 
INFORMACIJA O REALIZIRANIM PROJEKTIMA I POTICAJU RAZVOJA TURIZMA 
NA PODRUČJU GRADA TUZLA, jednoglasno primljena k znanju. 

Samo da vidimo sad će nam sekretar ovaj predlog zaključka. Primljena je k znanju, 
da, informacija. (MEDIHA NUHBEGOVIĆ – Gospođica Dajana je mlada i brzo govori a ja. 
Šalim se.) Ali evo gotovo je. Gotova je. Gotova je. Trebala si odmah dati taj dio. 

Evo molim vas da vidimo samo zaključke. 
Gradsko vijeće Tuzla preporučuje Ministarstvu trgovine, saobraćaja i turizma TK-a, 

da u skladu sa Zakonom o turističkim zajednicama TK-a pristupi što prije donošenju 
podzakonskih akata sa ciljem efikasnijeg ubiranja turističke takse i formiranju općinskih, 
odnosno gradskih turističkih zajednica, sve sa ciljem unapređenja turizma. 

Pitam vijećnike, ko je za ovaj predlog zaključka, molim da digne ruku? (23) Ima li 
neko protiv? (Nema.) Suzdržan? (Nema.) 

23 vijećnika je glasalo za, niko nije bio protiv i suzdržan, te konstatujem da je 
jednoglasno usvojen sljedeći zaključak: 

Gradsko vijeće Tuzla preporučuje Ministarstvu trgovine, saobraćaja i turizma TK, da 
u skladu sa Zakonom o turističkim zajednicama TK pristupi što prije donošenju 
podzakonskih akata sa ciljem efikasnijeg ubiranja turističke takse i formiranju općinskih 
(gradskih) turističkih zajednica, sve sa ciljem unapređenja turizma. 

 
 Prelazimo na četrnaestu tačku dnevnog reda: 
 
 PREPORUKE ZA PREVENCIJU I SUZBIJANJE NASILJA NAD I MEĐU 
DJECOM U OSNOVNIM I SREDNJIM ŠKOLAMA 

Predlagač je Gradonačelnik Grada Tuzla. Obrađivač je Stručna služba za poslove 
Gradonačelnika i koordinaciju rada gradskih službi. 

Materijal razmatrali: Komisija za mlade, obrazovanje i sport i klubovi vijećnika. 
Otvaram raspravu. Pitam vijećnike, ima li potrebe za uvodnim izlaganjem? Ako nema, 
otvaram raspravu  klubova. 

Slavuljica Nikola se prvi javio ispred Kluba Socijaldemokratske partije. Izvolte 
Nikola. 
 
NIKOLA SLAVULJICA  
 
 Zahvaljujem predsjedavajući. Ovaj sadržaj koji smo dobili, odnosno tekst i koji smo 
pretpostavljam svi pročitali, je nesporno kvalitetan, odnosno treba da bude upućen tamo gdje 
je i njegova namjena. 
 Međutim, ja moram pomenuti neke stvari koje čine preduslov da se ove radnje iz 
teksta mogu izvršiti. 
 Davno je već poznato, ja sam iz dječije psihologije prije pedeset godina kad sam 
studirao učio to, davno su poznati ovakvi slučajevi iz različitih, u različitim zemljama 
slučajevi maloljetničkog nasilja. 
 Međutim, šta je kod nas najveći probem? Problem je što mi nemamo stabilnu vlast i 
što ta stabilna vlast na nivou države ne stvara ambijent koji je potreban za pravilno vaspitanje 
djece. 
 Taj ambijent nije samo u obrazovnim institucijama, nego i u svakodnevnom životu i 
na ulici, u društvu, na izletu i na svakom drugom mjestu. 
 Vlast postojeća već dugi niz godina bez obzira ko je na čelu vlasti koja je Stranka, svi 
govore o borbi protiv korupcije i protiv mita. A niko ništa ne preduzima da se to sasječe i da 
se strogim kaznama takvi prekršioci zakona kazne. 
 Nama su upravo takvi kod naših mladih bilo u srednjoj školi, na fakultetu, djeca 
možda u osnovnoj školi još to ne razumiju dovoljno, ali su mnogim našima mladim upravo 
uzor oni na nivou aktuelne vlasti svake koji čine te prekršaje. I oni sanjaju sebe u neko doba 
da dođu na tako mjesto i da oni mogu nešta za svoje potrebe tako isto uraditi.   
 Znači taj nedostatak tog ambijenta onemogućava i sprovođenje svakih mjera, koje bi 
činile i preventivne aktivnosti u cilju zaštite našeg podmlatka i djece na svim nivoima, a i 
represivne, gdje su potrebne daleko strožije mjere i zakonske, odnosno zakonske mjere da se 
kazne prekršitelji. 
 Mi danas u Bosni i Hercegovini, ne znam kako je u drugim državama u okruženju, ali 
danas u Bosni i Hercegovini mi nemamo posebnu ustanovu, da ne kažem institut, koji bi 
trebao maloljetne prekršioce da u stvari uči, vaspitava i da ih obrazuje i popravlja. 
 Mi smo imali prije rata takav dom zvao se, u Bileći, gdje su išli maloljetni prestupnici, 
ali tu je bilo više maloljetnih prestupnika koji su krali, koji su varali, ne oni koji su činili 
nasilje, što je.  

Nasilje među djecom je novijeg datuma. I to nasilje je izazvano mnogim uzrocima. 
Spomenuo sam ovaj ambijent u kojem mi živimo, ali ono što je neminovno danas i u svijetu 
vladajuće to je internet, gdje mi na internetu imamo takve sadržaje koje mladi koji sjede 
satima za internetom i jednostavno nastoje da preslikaju  na sebe i da glume tamo nekakve i 
siledžije i da varaju, i da krade, napadaju i tako dalje. 

Dakle pitanje je sada da li mi možemo to uticati na to. Možemo uticati ali bi zato u 
školama morali postojati timovi pedagoga, andragoga, socijalnih psihologa, dječijih 
psihologa, koji bi djecu tokom nastave tokom njihovog školovanja usmjeravali u pravcu koji 

bi bio pozitivan. A ne prepustiti djecu da oni sami ocjenjuju šta će oni gledati, kako će i šta 
naći, koji film i tako dalje. 

Dakle da bi ovo uspjeli da napravimo bar nešto kao odbrambeno sredstvo našim 
učenicima, odnosno našim mladima, moramo imati podršku te vlasti, neću reći nesretne, ali 
vlasti, koja na to ne obazire se uopšte ni u jednom momentu. Na mlade. 

Jer izašao je petog ovog mjeseca jedan vrlo opširan tekst na nekoliko stranica na 
internetu, koji je uzet od Klinike za zaštitu djece Grada Zagreba. Vrlo sadržajan tekst, 
usmjeravajući tekst, ali za realizaciju takvog teksta, takvih uputa na našem prostoru mi 
moramo imati ljude kvalitetne, moramo imati ljude kvalifikovane, moramo imati institucije i 
na kraju krajeva moramo imati podršku od nadležne vlasti. 

Jer ako mi imamo u jednoj školi jednog pedagoga, nemamo psihologa uopšte, a da ne 
govorimo o socijalnog psihologa, nema od toga ništa. Ako mi nemamo andragoga koji će 
raditi sa odraslima, sa roditeljima te djece, isto tako slaba će biti korist.  

I da više ne zadržavam jer bi ja ovdje mogao daleko više da pričam o tome, smatram 
da mi o ovome moramo ne samo uputiti nadležnim institucijama tekst koji imamo pred 
sobom, nego moramo tražiti od vlasti na najvišem nivou da oni preduzme mjere koje je 
potrebno u cilju obezbjeđenja kadra koji će raditi sa djecom i koji će djecu usmjeravati u 
pravcu koji će biti pozitivan i za njih i za ovu zemlju. 

U protivnom nastavimo li ovako kao što smo do sada radili, kod nas će biti sve gore i 
gore i biti će možda i opasnijih slučajeva nego ovo što doživljavamo ovih dana, odnosno 
unazad dvadesetak dana sa ovim dječkom koji se ubio. 

Mi imamo toga i u Tuzli. Imali smo prije tri, četiri godine čini mi se u Hemijskoj 
školi, imali smo to isto. Sutra ne znamo gdje može da se desi i gora i teža stvar. I kažem da bi 
mogli nešto uraditi mi moramo imati podršku od strane vlasti i finansijsku i organizacionu 
podršku moramo imati. I ta kadrovska i finansijska da tako kažem podrška, on će omogućiti 
da možemo preduzeti mjere.  

Stručnjaka manje-više imamo. Kolko imamo svršenih pedagoga, psihologa na Birou 
za zapošljavanje i koji su školovani isključivo za Biro jer nemaju se gdje zaposliti. A škole 
vape za tim kadrom. Zašto vape? Pa zato što ne obezbjeđuju se sredstva i nema politike 
obrazovanja mladih i šta je potrebno da se preduzmu sve koje mjere tu moraju biti određeni 
kadrovi. Mi to nemamo.    

Dakle naš odavde i odavde između ostaloga povodu ovog teksta koji smo dobili, mora 
da ide apel prema višim nivoima vlasti. Kantonu da se obraćamo nemamo mi se šta obraćati 
Kantonu jer to je i Kanton je skroz tanak. Na kraju krajeva Kanton je nama smetnja svima. 
(NADA MLADINA – Ima ministarstvo. Ima ministarstvo u Kantonu.) Pa da bili bi sigurno 
opština, odnosno Grad Tuzla imo bi više para. 

Prema tome na višim nivoima vlasti moramo apel poslati u povodu ovoga i tražiti od 
njih ono što smatramo da je potrebno da bismo naše mlade na određen način zaštitili, 
vaspitali i obrazovali, da oni kad odrastu do srednje škole da budu zdravi, veseli i potencijalni 
stručnjaci o kojima će se možda poslije pričati. Na ovaj način o Bosni i Hercegovini će se 
pričati sasvim ružno.  

Na kraju krajeva još jedna samo stvar. Ono što mi danas svaki dan vidimo, znate, to 
vidimo da i naši roditelji griješe. Kupuju djeci pištolje, razne automatske puške, kupuju 
noževe neke, mačeve kupuju, kupuju neke robote koji su tamo nabildani pa tuku sve živo i 
oni glume.  

Ide jedan dječkić prije mjesec, ne dva, tri mjeseca ima. Ide sa majkom, majka vodi 
kćerkicu, a dječkić je automatsku pušku kupio, plastična doduše, i ide i on po ulici 
tatatatatatatata. Šta će biti od njega za dvadeset godina? 

Dakle moramo o tome svemu brinuti i ja sa ovim završavam. Hvala vam na pažnji, a 
nadam se da ćemo ipak ovim potezom nešto uraditi. 
 
JOZO NIŠANDŽIĆ 
 
 Hvala Nidžo. Hvala li ti. Gospodin Ajanović je sad, a nek se pripremi, poslije 
Ajanovića dolazi Edin, pa će Jasminka. Izvolte Ajanoviću. 
 
MIRNES AJANOVIĆ 
 
 Kome zatreba olovka ovdje je pored. Neko je zaboravio. Teška tema. Evo čuli smo za 
ovaj događaj kada je bio napad na djevojčicu, kada smo gledali kako je brutalno tuku druge 
djevojčice. Pa smo imali nekoliko vanrednih sjednica. Komisija je stalno, Komisija za ljudska 
prava stalno je bila u zasjedanju. 
 Bili smo u školi. Neki su se nastavnici bunili. Profesori. Šta vi to nama dolazite, pa 
kao nas nešto istražujete. Mi smo samo želili pokušati da pomognemo. 
 Pokazalo se da dosad taj pedagoški pristup razvoju djece nije dovoljan i nije dobar. 
Vrijeme je pregazilo sve ono što smo i ja sam prvi fakultet završio u tom pedagoškom smislu, 
smjeru. I ono što smo učili uči se i danas. Ništa nije promijenjeno. Dakle prije rata i sad je 
isto. A prošlo frtalj stojeća. Četvrt stoljeća kad pogledate. I ništa se nije promijenilo. 
 A za razliku od recimo onog vremena prije rata, evo kada smo mi to nešto obučavali 
se kako da budemo pedagozi, kako da djecu obrazujemo pored toga što će ih roditelji svakako 
naučiti šta znači život, vaspitati, oni se svakako obrazuju i kroz školu. 
 Tad je bio ono jedan TV Sarajevo, TV Beograd, TV Zagreb i to je to. I sve ono što se 
danas izučava je zasnovano na tom stanju. Jedan, dva, tri programa, jedan radio program, 
djeca to relativno nisu ni gledala, igrala se klikera, nekakvih igara raznih vrsta. Naumpade mi 
i ono i šlauf. Nije šlauf. Kako se ono zove? Hajde svega nečega su igrali se. Nije ni važno. 
Zanimljivo je bilo to nekad davno. 
 A danas mi na istom nivou obrazovanja imamo u jednom paketu medijskog nekakvog 
prezentiranja kablovske televizije pa gotovo dvije stotine programa. I većina je nasilje. Od 
crtanog filma do onog horora koji je svakako jest jednako nasilje, ali je između ostalog i sve 
ostalo nasilje. 
 I mi smo postali generalno, većina nas i to je tako, nasilni radi zabave jer nas nasilje 
zabavlja. Ili je film koji je nasilan zabavan. Horor gdje se nešto kolje. Ispadaju mu crijeva, 
oči  čupaju se. To joj dobro. Jesi li gledo kaže. 
 Kroz igre koje uzmete automobil pa ganjate ljude gazite po cesti, izađete pa tučete 
slučajne prolaznike ili nešto slično. 
 I geneneralno nasilje je postalo profit. I to se plaća. I sad mi u okviru takvog stanja, 
tolikog silovanja djece, roditelja, svih nas nasiljem, čudimo se što imamo to nasilje ovakve 
vrste. Gdje je postalo kako kažu in ili moderno kad vidite da je neko nasilan prema nekome. I 
taj koji trpi nasilje on nešto jadan, jado, pa de ga još drobi do kraja. 
 Ne, čak koliko pričati o ovome može dati rezultat. Koliko sam puta govorio pa nešto 
iz ličnog primjera, a nije se realizovalo, te djece po školama kada dolaze, pa kada ih tuku 
stariji onako iz zabave ili da im otmu onu marku ili tad par dinara ili kolko je bilo kad hoće 
kiflu sebi uzeti i ne mogu ništa.   
 Treba doći opet u školu, čeka ga opet taj nasilnik, profesor okreće glavu u stranu. 
Pogotovo danas. I tad je bio problem. Danas je poseban problem. Danas već reakcije ne 
smijete vi mom dijetu ništa, politički moćnici, finansijski moćnici. 

 I ja sam to počesto govorio jer sam ja osjećaj teret toga drugačije kao nekakav 
osnovac na početku. Rano ostao bez oca, sa šest godina. Pa nekad dijete ima zaštitu i nekad 
uspije kroz oca koji dođe, pa nešto zaprijeti onom drugom malo većem od njega koji ga tuko, 
nemoj više to da radiš. 
 A u situaciji kada sam i ja dobijao onako ono batine od onih starijih, pa dođeš u školu 
šta ćeš, kako ćeš. Pa sam gledo jedan film koji me je promijenio. Suprodstavljanju nasilju 
jednog malog čovjeka koji se suprodstavio nepravdi, iživljavanju onih jačih i svih ostalih i to 
me motivisalo da upražnjavam to što je on radio i onda više nije niko imao priliku da na bilo 
kakav način se iživljava nadamnom. I danas u političkom stavu i u pravnom i svakakvom. To 
me izgradilo u to što jesam. 
 Jedan mali čovjek je uspio svojim rukama i nogama, svojim tijelom da se suprodstavi 
jakim, snažnim na adekvatan način vježbom, sportom. 
 To je ono što nemamo danas i što govorimo da treba dati djecu priliku da i sami budu 
jači, snažniji. Ali je malo tih takvih sad filmova gdje je borba za pravdu, u stvari suština 
života, a ne borba za zabavu kroz zloupotrebu onoga što čovjek stekne kao nekakve 
borilačke, sportske vještine.  
 Apelovati možemo. Jedan od zaključaka jeste da ove zaključke sve koje smo mi kao 
Vijeće usvajali, pa i Komisija za ljudska za prava, ponovo aktueliziramo i kroz ove zaključke. 
Gradonačelnik je to lijepo uradio u dvadeset i jednoj tački. Ima dobre suštine, analiza je 
dobro napravljena. Ne bih ponavljao.  

Ko god želi da pogleda koga interesuje ko bude slušao ovo na stranici Gradskog 
vijeća ima ovaj materijal, Preporuka za prevenciju i suzbijanje nasilja nad i među djecom u 
osnovnim i srednjim školama u Tuzli. 

Dakle Grad Tuzla je putem evo gradonačelnika i svih nas koji smo učestvovali iz 
svega onoga što smo radili u prethodnom periodu kada smo mi davali mnogo šira 
obrazloženja rješenja ovog problema, to sublimirao u ove dvadeset i jedne evo tačke, u 
dvadeset i jednoj tački u okviru istog Konvencije o pravima djeteta. 

Urađen je dobar poso sa ove strane. Evo imamo ovaj Edukacijsko rehabilitacijski 
fakultet,  pa čak evo tu se počinje malo školovati i poseban smjer poremećaj u ponašanju, ali 
sam opet neke saznao da imaju i profesorima kojima zaista treba dobra edukacija ili ih 
skloniti odatle. 

Ne bih sada. Imam jedan konkretan slučaj strašnog iživljavanja nad djetetom i ocem 
djeteta na upravo od jednog profesora ovog fakulteta. Što me još više zabrinjava. Puno, 
potpuno, brutalno iživljavanje i zloupotreba od osobe koja treba da školuje djecu da nemaju 
poremećaj u ponašanju. 

Devijacija je na sve strane. Ne bih sada ime. Prepoznat će se. Ima da, ako reaguje vrlo 
rado ću reći to ime sa zadovoljstvom jer nisam dosad sreo osobu koja na takav brutalan način 
zloupotrebljava status roditelja i uništava vlastito djete da bi se svetilo ocu koji jednostavno, 
neću da koristim riječ obožava jer to ne smijem koristiti, ali bi sve učinio za to svoje dijete 
kojem gotovo i nije moguće da pristupi zbog majke koja mrzi sve oko sebe. O tom potom. 

Devijacija je puno. Drago mi je da je gradonačelnik ovo uradio. Da smo mi kao 
Gradsko vijeće i pored onoga što smo tada napravili evo i sad adekvatno reagovali. 
Izivinjavam se malo za onako iznošenje možda i ličnih stavova, pa i prikrivanja emocija zato 
što danas neko dijete treba otići u školu pa biti žrtva nekog koji će se iživljavati nad njim i 
jadan doći kući nemoći dobiti pomoć možda ni od roditelja koji ga neće shvatiti i koji nemaju 
kad ni da ga shvate radi borbe za egzistenciju.  

A možda ga i čuju ne razumiju, ili ne mogu niša uraditi ne smiju ni oni jer će doći i 
onaj drugi otac koji je još moćniji, jači. Društvo je loše. Pokušajmo svako od nas na bilo 
kakav način kakav god je mogući razgovor sa prijateljem bilo gdje, pa i za ovom govornicom 

da apelujemo na profesore, pedagoge od početka, dakle od obdaništa, da u nama odgajaju tu 
borbu za pravdu, da razumijevamo šta je pravedno. Da nije pravedno kad neko trpi bilo 
kakvu vrstu nepravde, gdje se na nekakav način prvo osposobimo da se možemo 
suprodstaviti pa onda pokušamo zaštiti druge. Hvala. 
 
JOZO NIŠANDŽIĆ 
 
 Hvala. Ispravku krivog navoda, Enes Huseinagić, samostalni vijećnik. Izvolte Enese. 
A nek se pripremi samo molim vas kod mene ovdje je Edin Haračić, pa onda Jasminka. 
Izvinjavam se pošto smo malo. 
 
ENES HUSEINAGIĆ – samostalni vijećnik 
 
 Klasična ispravka navoda nije, samo jedna dopuna. Gospodin Ajanović mi dao jednu 
ideju da vam ispričam pa da pokušate vidjeti u čemu je problem i sagledati. 
 Gospodin Ajanović kaže nije se ništa promijenilo ni prije rata ni poslije. I ja sam taj, 
čak je i majka išla, bila obrazovni radnik. Međutim, da vam kažem. Nauka je dosta 
napredovala i na ovom polju. 
 Problem je kod nas. Mislim kad budem na sledećem ako budete zainteresirani  ispričat 
ću vam kako je biran jedan ministar za borazovanje pa se nećete čuditi ovim stvarima. Ali ću 
vam ispričat ovo. 
 Škola osnovna je koncipirana obzirom da je istraživanje pokazalo da najviše, da 
najviše se ovo zlostavljanja događa otprilike negdje šesti i sedmi razred. Nauka svugdje u 
svijetu su napravili jedinstven jedan ovaj sistem, ne samo da bi bila ta transnacionalna 
pokretljivost i učenika i studenata i uposlenika, nego da bi se taj obrazovni sistem 
oharmoniziro u jednu ruku. 
 Zato je osnovna škola zamišljenja da bude iz tri trijade. Prve dvije trijade bi bile, 
predavo bi, odnosno sa učenicima bi bio kao što i stoji u onom materijalu da se malo pojača 
taj dio koji se odnosi na razredne starješine, da to radi nastavnik razredne nastave. 
 Iz razloga zato što nastavnik razredne nastave ili učitelj kako smo prije zvali ili 
učiteljica, je akcenat daje na taj odgojni rad. Nema predmeta. Svaki nastavnik koji dolazi, 
izmjenjuju se, nemaju nastavnici čak ni da pitaju djecu kako je, obzirom da ga tjera onaj 
nastavni plan i program i on dolazi i puca ono gradivo, naravno djecu i ne pita i ovo sve i to 
je zamišljenjo.  
 Međutim, ono što je bilo pa sam zato izašo, zgodno mi bilo ovo što je gospodin 
Ajanović reko, a to je da je kod nas napravljena jedna lakrdija u Bosni i Hercegovini, u 
smislu da bi se nekako premostio taj dio nezaposlenosti obrazovnog kadra, a to je nastavnici 
predmetne nastave,  i do šestog razreda je uvedeno, u petom i šestom razredu je uvedeno da 
to predaje predmetni nastavnici. Svugdje u svijetu to radi učitelj. 
 S tim da je trebalo naravno reformirati i univerzitete, pa da nastavnik predaje dva, tri 
predmeta da to ne bude samo jedan predmet. Međutim, trebalo je da vam kažem dosta da se 
zaposli i da se ne znam napravi i studenata da se primi. Naravno to je kod nas obrazovanje se 
ne smatra kao unapređenje života nego unapređenje da vam kažem ličnih ovih promocija, 
afirmacija i ovo, ono. 
 Znači sedmi i osmi i deveti razred je shvaćen, gdje bi učiteljica izvela tu djecu da 
odgojni dio im dat dobar temelj gdje bi izvela, i sedmi i osmi i devet razred je shvaćen kao 
mala srednja škola da se djeca uvedu u da li u zanimanje ili na dalje školovanje. 
 Kod nas je problem što svaki puta obrazovanje ovako bude pod nekom socijalnom 
dimenzijom, daj da zaposlimo, daj da ide, da nema kvalitetnog kadra i zato je ovako. 

 Nije ovo čudo da vam kažem što se nama događa. Biće naravno još i gore stvari. Ali 
jednom treba oni koji dolaze na, u obrazovanje, koji dolaze u vlast, treba jednom to usaglasiti 
onako  kako je sav svijet to usaglasio. 
 Dalje. Nije ni čudno, promijenilo se, djeca se identificiraju kroz sve. Pa nije vam ni 
čudo ovako da oni rade kad vidite premijera koji kaže hajde da lupamo i razbijamo. Svi ste to 
mogli vidjeti skoro. 
 Znači djeca se identificiraju kroz nas. Nema više onih idola kroz sport, kroz nauku, 
nego su idoli postali ovi koji su sad na vlasti. Hvala lijepo.        
 
JOZO NIŠANDŽIĆ 
 
 Hvala. Mislim da ste s time završili i onu svoju diskusiju. (ENES HUSEINAGIĆ – 
Jesam. Nema problema.) Dobro je. Replika. Edin Haračić, ispred Kluba Stranke demokratske 
akcije. Izvolte. A Jasminka nek se pripremi Mijatović. Izvolte Haračiću. 
 
EDIN HARAČIĆ 
 
 Zahvaljujem. Pa evo pokušat ćemo da damo i mi svoj doprinos po pitanju ove 
preporuke koju smo, o kojoj treba da se izjasnimo kao Vijeće, s tim što evo ja u uvodu možda 
želim malo ovako pokušat ovaj problem predstaviti i na malo jedan širi način jer ponukani 
smo očigledno, odnosno gradonačelnik je bio ponukan dešavanjima ovog slučaja 
samoubistva malog dječaka, što naravno je na cijelu zajednicu pa i na naš grad i svi koji smo 
zapravo i roditelji ostavilo jak utisak i evo dovodi nas kažem sve skupa i kao lokalnu 
zajednicu u situaciju da pokušamo djelovati i da se ovakve i slične stvari u što manjem obimu 
dešavaju u budućnosti. 
 Iz tog razloga ja želim kazati da bi, da je trebalo možda povesti računa obzirom da je 
obrađivač ovih preporuka bila samo Stručna služba za poslove Gradonačelnika i koordinaciju 
rada gradskih službi i Odjeljenje za promociju kulture Grada i pitanja mladih.  
 Za ovu ovakve ove preporuke mislim da je trebalo konsultovati i uključiti jedan širi 
krug stručnih ovaj i odgovornih ljudi i iz drugih branši. Dakle ne samo oni koji su uključeni u 
rad gradskih službi. 
 Zato što kažem u samom naslovu ima prostora da se obzirom da ne znamo ishod je li 
da li je to bilo samo u pitanju vršnjačko nasilje, možda je u pitanju nasilje u porodici, ali 
istraga će nakon svega nadamo se predočiti javnosti šta je po sredi. 
 Ali obzirom da je predstavljeno ovo sad ovako kao problem vršnjačkog nasilja ili 
nasilja među djecom u osnovim i srednjim školama, ja ću evo obzirom da sam i te struke 
podijeliti sa javnošću ovo, iz prostog razloga što je dobro da građani koji su zainteresovani da 
saznaju posebno roditelji i ovi mladi roditelji koji upravo imaju priliku da se osposobe, 
odnosno da imaju što više informacija kojima mogu prepoznati i otkloniti neke devijacije kod 
svoje djece, bilo da su u uzrastu školskom ili predškolskom, u svakom slučaju ima osnova da 
se upoznaju sa nekim rizičnim faktorima, a u tom slučaju radi se o rizičnim faktorima koji su 
vezani za lokalu zajednicu, rizični faktori koji su vezani za porodično okruženje i za školsku 
sredinu. 
 Ovdje su kolege se dotakle dakle nekih momenata koje ću ja evo pokušat kratko da 
takođe podebljam, zato što su primjećeni od strane nauke kao rizični faktori za koje mi 
možemo evo i kao lokalna zajednica ali i sve skupa kao društvo kroz sve institucije da 
popravimo kroz zakonsku regulativu i kroz određene sankcije, ali da se one preciziraju, 
definišu i da kažem budu u funkciji stvaranja što boljeg okruženja i u školi, porodici i u samoj 
lokalnoj zajednici. 

 Dakle rizični faktori u lokalnoj zajednici, u rizične faktore, neke od rizičnih faktora 
predstavlja dostupnost psihoaktivnih supstanci, koja je na našu žalost veoma rasprostranjena. 
Dakle tu nema posebno šta da se kaže. 

Dakle nijedan problem, pa ni ovaj vršnjačkog nasilja, se ne može posmatrati 
izolovano, nego je on često, struka to kaže, često produkt složenih radnjih, postupaka i drugih 
devijacija koje na žalost, kojima su skloni mladi iz određenih razloga, a o kojima evo kažem 
mi ćemo pokušati na neki način kazat, ukazat na neke da bi evo bili u cilju prevencije pojava 
koje su u zadnje vrijeme se dešavale. 
 Zatim. Dostupnost, neko je pomenuo, vatrenog i hladnog oružja. Zatim dalje mislim 
da je važno znati da su rezultati impirijskih istraživanja ukazali na to da se nepotpuna i 
nedovoljna određenost izvjesnih zakonskih i podzakonskih normi kao i njihova međusobna 
protivriječnost i neusklađenost, dovodi do stvaranja ulova koji pogoduju prestupničkom 
ponašanju. 
 Primjera radi. Evo opštim nastojanjima koja su usmjerena ka informisanosti djece i 
omladine o štetnim efektima upotrebe cigareta i alkohola, protivriječna su politici 
reklamiranja tih istih cigareta i alkohola. Festivali piva i slično. 
 Mi smo imali nedavnu situaciju da smo ovdje na Vijeću trebali, bilo nam je ponuđeno 
da mi ne znam da li sponzorišemo ili na neki način, uglavnom izdvojimo sredstva za one 
pivopije i tako dalje. Znači to je ta protivriječnost.  

Na jednoj strani koja je i zakonski nažalost podržana, gdje imamo te grad izljepljeni, 
svi gradovi izljepljeni tim silnim reklamama za cigarete, alkohol i tako dalje, a s druge strane 
u odgojnom i obrazovnom smislu pokušavamo djeci objasniti štetnost i posljedice ovaj 
konzumiranja ovih psihoaktivnih supstanci. 
 Ono što je posebno od ovih rizičnih faktora u lokalnoj zajednici a što će se nadovezati 
na ovo što su neke kolege istakle je važna i ta medijska slika upotrebe nasilja. Postoje brojna 
istraživanja kojima je ustanovljeno postojanje i jasne korelacije između takozvane medijske 
slike nasilja i razvoja agresivnog i nasilničkog ponašanja mladih ljudi. Dakle upravo ovo što 
su kolege istakle.  
 Mediji putem svojih programa u kojima je previše nasilja jesu uzrok, to nauka 
potvrđuje, i korelacija da budu motiv mladoj djeci, omladini, koja nije mentalno zrela da 
shvati a da to vidi kao uzor u ponašanju i da to predstavlja jednu vrstu i oblik  razvoja 
agresije kod mladih, što naravno i dovodi do ovakvih posljedica kakve smo imali. 
 Dalje evo mogu ukazati koji su to rizični faktori u porodičnom okruženju. To su 
porodična istorija problema u ponašanju. Dakle zatim problemi u funkcionisanju porodice, 
porodični konflikti, stavovi roditelja koji favorizuju prestupništvo, jer dosta je takvih 
porodica. Posebno to je kod disfunkcionalnih porodica istaknuto. 
 Ali neću ulaziti dalje. Evo samo da istaknem evo najznačnije obzirom na vrijeme koje 
nam je na raspolaganju. 
 Zatim rizični faktori u školskoj sredini su rano i učestalo antisocijalno ponašanje u 
školi, školski neuspjeh koji počinje u osnovnoj školi, nedovoljna posvećenost školi i 
školskim obavezama i slično.  
 Sve u svemu kada uporedimo sa ovim preporukama koje imamo pred sobom da ih kao 
ovakve pokušamo prihvatiti. Ja sam ih isčitao a ne mogu a da se ne otmem utisku da prvo 
zadiru sve institucije i nivoe vlasti koje su inače predviđeni za donošenje zakona i 
podzakonskih akata koji regulišu ovu oblast.  
 Mi kao lokalna zajednica, kao Gradsko vijeće, smatram da imamo mehanizme i oni su 
trebali biti, ove preporuke su trebale biti usmjerene ka onim institucijama prvenstveno kojima 
smo mi kao lokalna zajednica osnivači, a koje izravno mogu da utiču kroz svoj rad i 
programe da preveniraju određene pojave nasilja u školi, u porodici i tako dalje. 

 To su prije svega mediji jer mi smo osnivači Radio-televizije RTV-7. Dakle postoji i 
evo ovo je na neki način, ne znam je li direktorica i, a sigurno da će imati  možda prilike da 
se upozna, da u svojim programskim šemama potakne sve ove subjekte i stručna lica upravo 
sad kada je evo aktuelno ovaj problem vršnjačkog nasilja da animira i potakne i ustupi 
prostor da se u medijima iskaže stav struke, stručnjaka i svega onoga što je potrebno da se 
kroz medije da doprinos i da osnaži značaj i uticaj svih subjekata da ovakve stvari 
preveniramo. 
 Posebno kao savjetodavno u pravcu roditelja i svega onoga što može doprinijeti 
kažem rješavanju ovakvih problema. 
 Zatim Javna ustanova Naše dijete, koje takođe je pod našom ingerencijom. Izuzetno, 
skoro pa najvažniji oblik socijalizacije i najbitniji, gdje se temelji socijalizacije upravo čine 
do sedam godina, to je ovaj preškolski odgoj, a mi smo kao osnivači ove Ustanove, takođe 
dakle treba da bude uključena u ovaj kroz svoje programe, aktivnosti, takođe i svoj rad da 
uključi i ove mjere, preporuke i sve ono što može prilagoditi svom radu da bi preduprijedili 
ovakve pojave, odnosno umanjili. 
 Zatim tu je Policijska uprva Tuzla koja je na našem nivou nadležna i naravno Centar 
za socijalni rad koji takođe smo mi kao osnivači i koji u svom opisu poslova i djelovanja  
takođe ima puno prostora da učini puno po ovo pitanju. 
 Druga je stvar što smo mi godinama ukazivali na problem nedostajanja kadra. Jer lako 
je napisati određene preporuke i uputiti na adrese, ali prije toga treba stvoriti i određene 
predzakonske uslove.  

U ovom slučaju činjenica je da u Centru za socijalni rad  po standardima a to se 
odnosi na broj stanovnika, nedostaje čini mi se više od deset socijallih radnika i to samo po 
sebi govori da oni rade pod izuzetno teškim okolnostima i ne mogu adekvatno odgovoriti 
svim potrebama i problemima koja su ove prirode. 
 Zato ovaj nije dovoljno samo to deklarativno istač, već mi kako Gradsko vijeće a 
posebno gradska administracija treba da povede računa, da se iznađe način da se što veći broj 
stručnjaka, odnosno da se Centar za socijalni rad dovede u onu poziciju u kakvoj je bio prije 
rata, sa brojem stručnih lica koja će raditi svoj stručni i socijalni rad a ne administratirati, 
administrativne poslove kao što je sada slučaj u šta sam se lično uvjerio da jednostavno ne 
mogu da izađu iz kancelarije od silne papirologije a ovakve vrste problema, devijacija, traže 
socijalne izvide, traže prisustvo i angažovanje i odlazak u porodice odakle kažem dobrim 
dijelom problemi i potiču. 
 Dakle ovo su, ove institucije naše za koje mi imamo ingerencije su prvenstveno 
trebaju da se ove preporuke usklade i usmjere na njih, a mi  za više nivoe vlasti kao i dosad 
što smo činili možemo samo je li uputiti apel ovako javno da svi oni koji su postavljeni na te 
funkcije, misleći na Ministarstvo obrazovanja, Pedagoški zavod, Ministarstvo unutrašnjih 
poslova, sudstvo i tužilaštvo, da se uključe na svojim nivoima na svoj način i da zakonski 
određuju ovu oblast na kvalitetniji način.    
 Jer očigledno sve mjere i svi zakoni u našoj državi svakako imaju obavezu da se 
usklađuju sa intencijama i približavanju ovim evropskim, evropskim zakonima i ovaj 
deklaracijama na kraju krajeva, pa i onim UN-a koje su date uglavnom u vidu preporuka, te 
stoga smatram da i ovo u obliku zaključka molim sekretara da pokuša uobličiti da obavežemo 
kažem ove naše za koje smo mi nadlženi a to su pobrojane ove ustanove i preduzeća kojima 
smo mi Osnivač. 
 Na kraju evo samo da, iskoristit ću priliku da repliciram ovako prvom govorniku 
našem kolegi Slavuljici, gdje je istakao da nasilje među djecom nije novijeg datuma, s čim se 
lično ne slažem a i istorija govori da to nije tako. 

 Nasilje među mladima i u školi je staro kolko i sam obrazivni sistem. Dakle uvijek je 
postojalo. Ali mi imamo problem prihvatiti činjenicu da je, da smo postali globalno selo, da 
protok informacija je neuporedivo brži, zapravo vi u svakom dijelu svijeta šta god se desi 
znači za kratko vrijeme cijeli svijet sazna šta se desi. 
 Iz tog razloga imamo možda iskrivljenu sliku da je to nešto novijeg datuma a nije. 
Uvijek je toga bilo. Suština je dakle da mi evo na svom nivou razumijemo ovu problematiku, 
da utičemo na sve institucije, posebno one za koje mi imamo ingerencije i koje sam naveo i 
da na takav način damo doprinos rješavanju ovog problema. Toliko. Hvala. 
 
JOZO NIŠANDŽIĆ 
 
 Hvala. Gospođa Jasminka Mijatović, ispred Kluba Hrvatske demokratske zajednice. 
Izvolte Jasminka. A nek se pripremi Jasmin Habul.   
 
JASMINKA MIJATOVIĆ 
 
 Hvala gospodine predsjedavajući. Kad se otvarao Disciplinski centar za maloljetnike 
to jutro sam na televiziji pročitala na onom titlu jednu dobru poruku. Čovjek drugi dio života 
najčešće iskoristi da bi ispravljao pogreške iz prvog dijela života. 
 To sam iskoristila u svom govoru koji sam imala i obraćanja prilikom otvaranja 
Centra i danas dan mislim tako. Dijelim razmišljanja da je ovo stoljetni problem, ali da se 
život mijenja i da se problem reflektira u stvarnosti na različit način. 
 Kada je riječ o preporukama koje smo dobili od strane Gradonačelnika, ja uopće 
nemam niti jednu primjedbu. Jedina moja primjedba je da preporuka za prevenciju i 
suzbijanje nasilja među djecom, odnosno maloljetnička delikvencija, treba biti obrađena ne 
samo u osnovnim i srednjim školama, nego takva vrsta nasilja vršnjačkog se dešava i na ulici 
i u zatvorenim prostorima, pa evo svjesni smo i u domovima tamo gdje postoje nažalost 
problemi i gdje su djeca izložena nasilju zbog situacije u kojoj su se našla ne svojom voljom.  
 Ono što je prevažno istači je da najčešće govorimo o potrebi izmjene zakona. Ja 
odgovorno tvrdim da potreba izmjene zakona kad god se desi neki problem e nije ta koja 
rješava problem, jer Zakon o zaštiti postupanja sa djecom i maloljetnicima u kaznenom 
postupku u Federaciji Bosne i Hercegovine  je stupio na snagu 2014. godine. 
 Znači Zakon treba implementirati i u onoj mjeri u kojoj potrebno dogradi. To je 
Zakon koji se temelji na pretpostavkama pristupa Bosne i Hercegovine Evropskoj uniji i 
rađen je uz sinhronizaciju sa nizom institucija kako u Bosni i Hercegovini tako i van, a 
prevashodno u Federaciji Bosne i Hercegovine. 
 Ono što kao tadašnja ministrica moram istači kako pozitivan primjer je pozitivna 
sinhronizacija djelovanja viših institucija. Problem maloljetnike delikvencije ili problem 
ponašanja ili međuvršnjačkog nasilja nije problem koji se dešava samo u jednom segmentu. 
 Tu je neophodna cjelovita analiza a koja je tada pokazala da je nepohodno kako raditi 
sa lokalnom zajednicom tako i sa višim razinama vlasti, nevladinim sektorom, zdravstvenim 
institucijama i evo zašto ne pomenuti ja izuzetno pozitivna iskustva sam imala sa Biroom za 
ljudska prava Tuzla koji je napravio, sačinio cjelovitu analizu koja je meni poslužila kao 
osnova za izradu Zakona o osnivanju, nakon toga operativnog plana. U konačnici smo imali 
Disciplinski centar za maljotenike, kao jedna od rijetkih institucija u Bosni i Hercegovini a 
sada imamo Odgojni centar za maljotenike koji je jedini u državi Bosni i Hercegovini i koji je 
kantonalna institucija. 

 Moram istači pozitivna iskustva sa centrima za socijalni rad, nekim školama, reću i 
negativna iskustva, Ministarstvom unutrašnjih poslova, medijima, zdravstvenim institucijama 
i posebnu zahvalnost evo i sad ću reći tada a i sada, zahvaljujem Općini Tuzla. 
 Općina Tuzla, sada Grad, ali tada je bila Općina, je prepoznala problem, istina to sve 
se dešavalo nakon ubistva i paralelno s tim maloljetnika u tramvaju, je takođe prepoznala 
potrebu i dodijelila besplatno na korištenje prostor ranijeg Centra za socijalni rad koji koristi i 
danas dan a sada Odgojni centara za maloljetnike, ali tada Disciplinski centar za maloljetnike 
jer je prostor bio jedina karika koja je nedostajala u lancu kako bi se uspostavio fukcionalan 
sistem koji će pomoći u rješavanju ovog problema. 
 Problem je prepoznat tada u dvije faze, sada je to pod ingerencijom jednog 
Ministarstva i to u dijelu potrebe prevencije koja se odvija u obrazivnim institucijama i 
problem koji je vezan za pravosudne institucije  koje izriču penalne mjere svima onima koji 
su na neki način u sukobu sa zakonom. 
 Ja sam tada govorila a i sada kada je riječ o Odgojnom centru za maloljetnike, da je on 
izuzetno važan, zbog toga što mi kategoriji sad ću reći maloljetnika koji su u blagom sukobu 
sa zakonom jer nisu počinitelji teških dijela treba im na neki način pomoći da se kroz 
resocijalizaciju usmjere na pravi put. 
 Oni su zbog ne možda uvijek svoje greške skrenuli sa tog pravog puta i ovo je 
institucija koja i danas dan zahvaljujući bivšem a i sadašnjem direktoru Husiću daje izuzetno 
značajan doprinos  kako bi se maloljetnička delikvencija pomatrala na adekvatani zakonit 
način i pomoglo toj djeci koja su u sukobu sa zakonom. 
 Ja ću istači i neke statističke pokazatelje, jer u vremenu prije osnivanja Centra smo 
imali 500 do 600 maloljetnika godišnje na području Tuzlanskog kantona koji su u sukobu sa 
zakonom, a ja imam informaciju da je takvih prošle godine 113 i da je svake godine u padu 5 
do 10%. 
 Ova informacija ni u kom slučaju ne govori da smo mi imuni jer sam već rekla i 
razvijeniji sustavi od nas se susreću sa tim problemom, ali možda imamo sinhronizaciju 
djelovanja više institucija  koje su spremen odgovoriti za ne daj Bože neku situaciju. 
 Mislim da preventivni tretmani, tretmani koji se rade sa djecom u školama su itekako 
važni i oni su na neki način, neću ponavljat, opisani u ovoj preporuci Gradonačelnika koja je 
obrađena na adekvatan način, moraju pardon dobiti neku medijsku pozornost. 
 Evo već smo kazali da mediji na neki način usmjeravaju svojim sadržajem i 
neprimjerenim sadržajem za tu generaciju u nekom putu za koji mi ne želimo da djeca 
odrastaju i da se pojave na njemu i da sve ono što se radi u školama na prevenciji treba na 
neki način adekvatno biti prezentirano i u javnosti. 
 Moram istač da se slažem sa kolegom Ajanovićem. Nekako nije tajna u tome da 
imamo toliko neuposlenog kadra. Obrazovni sistem mora doživiti transformaciju takve vrste 
da se obrazovanje provodi na način koje je potrebno sadašnjem vremenu. 
 Ako smo se mi obrazovali u nekom drugom vremenu a sad implementirati trebamo u 
ovom vremenu i susrećemo se sa problemima sa kojima nismo mogli ni zamisliti da se 
susretnemo, mislim da je ta reforma itekako potrebna i da svi oni koji mogu dati svoj 
doprinos u reformi obrazovnog sustava treba da je daju. 
 Takođe mislim da je značajno kada je riječ o ovom segmentu da ne može se 
amnestirati nitko od odgovornosti da kažu roditelji nisam znao, nisam primjetio. Uvijek 
postoji neki znak koji dijete na neki način prezentira roditeljima, ali roditelji iz nekog njima 
možda opravdanog ili neopravdanog razloga nekad taj znak zanemare. 
 Moja iskustva i istraživanja koja sam imala je da je najčešće riječ o obiteljima koje su 
nepotpune ili čak onim obiteljima koje u potrazi za materijalnom sigurnošću, pa čak i 
karijerom, zanemare svoju roditeljsku ulogu. 

 Mislim da mi svi kao roditelji moramo na neki načion dograđivati sebe i bez obzira na 
situaciju u kojoj se nalazimo neku pozitivnu žrtvu imati u tom segmentu implementaciju 
osnovne uloge.   
 To je ono što je najznačajnije i evo ja sam istakla i dobru suradnju i sinhronizaciju 
djelovanja i podijelit ću sa vama, tada sad je to već prije šest, sedam godina, istraživanja su 
pokazala da je najveći postotak maloljetničke delikvencije i međuvršnjačkog nasilja bio u 
urbanim sredinama. 
 One općine koje su na neki način prostorno manje i one općine gdje još uvijek se gaji 
taj tradicijski način života koji ja ne podržavam uvijek ali moramo reći da ima svojih 
pozitivnih strana, nije zabilježen ili je veoma rijetko zabilježen problem međuvršnjačkog 
nasilja. 
 Znači ipak i ta neka modernizacija vremena bez obzira na sve prednosti koje ima ima i 
svojih negativnih strana i to moramo prihvatiti. 
 S druge strane prilikom formiranja tada je bio i otpor lokalne sredine. Nekako, ja ću 
preformulirati izjavu kolege Ajanovića, u dijelu straha. Mi živimo u vremenu straha, pa je 
strah roditelja od tih nekih moćnika, strah susjeda od djece koja su u sukobu sa zakonom, 
strah i škole. 
 Kad sam na početku rekla da su pojedine obrazovne institucije dale doprinos ali neke 
nisu, ja imam negativno iskustvo sa školom koja je bila protiv formiranja Disciplinskog 
centra a sama je imala najviše učenika koji su bili u problemu sa zakonom. 
 Tako da ta sinhornizacija rada i djelovanja je neophodna. Potporu ovom radu i ovom 
uspjehu sada Odgojnog centra od prošle godine s mje strane stoji, a informaciju u ovom 
obliku podržavam, s tim da mislim da se može odnositi ne samo na škole nego i na sve drugo. 
Hvala. 
 
JOZO NIŠANDŽIĆ 
 
 Hvala. Gospodin Jasmin Habul, ispred Kluba Savez za bolju budućnost. Izvolte 
Jasmine.   
 
JASMIN HABUL  
 
 Teško je bilo šta govoriti poslije izlaganja kolegice Jasminke i kolege Haračića, ali ja 
ću pokušati to malo što kaže narodnim riječima reći. 
 Ova informacija je dobra i korisna baš u ovom sad periodu nakon onih dešavanja koja 
se dešavaju u Federaciji Bosni i Hercegovini. Trebalo bi je možda proslijediti putem našeg 
emitera znači Javnog preduzeća RTV-7 i napraviti par emisija koje, dok je, u trajanju školski 
raspust da to djeca pogledaju u nekim terminima zajedno sa svojim roditeljima, da se na 
takav način pokuša neke stvari preventirat. 
 Mi uvijek se bavimo posljedicima a nikad razlozima. Svjedoci smo sakrivenih 
činjenica. Nažalost nakon dvedeset godina dobijamo činjenicu da u našem gradu živi jedan 
sad već odrasla osoba koja je našla utočište u naš grad kome je pobijena čitava porodica. 
 Egzekutori su slobodni, žive, rade. Pretpostavljam da su roditelji možda čak i 
profesori, pedagozi. Znači nisu identifikovani niti kažnjeni. Razlozi i jedni od razloga i među 
tog vršnjačkog nasilja glavni razlozi se nalaze upravo u porodici. Znači iz porodice dolazi 
sve.  

Ne možemo mi sad prepustiti da našu djecu vaspitaju ljudi, profesori u osnovnim i 
srednjim školama i obdaništima. Oni mogu vršiti  nadogradnju ali osnovni embrion razvoja je 
porodica. 

Porodice su zapostavljene iz niz razloga, kako socijalnih jer roditelji trče za novcem 
za egzistencijom, tako i zbog samog sadržaja koji se pruža  našoj djeci. 

Gdje smo mi tome krivi kao Gradsko vijeće? Na prošlim, proteklim sjednicama, 
pogotovo na zadnjoj sjednici, Klub Saveza za bolju budućnost je putem Amandmana pokušao 
podržati neka sportska društva koja se ne mogu samofinansirati, gdje se okupljaju djeca ona 
koja nemaju, roditelji koji nemaju sredstava upućuju djecu da treniraju u ove trenažne 
procese na takim nekim manjim sredinama, kao što je Mjesna zajednica Kiseljak, 
Slavinovići, Simin Han. 

Svi ti sportski klubovi oko sebe okupljaju djecu koja su željna sporta ali njihove 
mogućnosti su male zato što ti klubovi jednostavno ne mogu da se finansiraju. 

To su bila beznačajna sredstva ali vrlo značajna za razvoj i zdrav razvoj djece. Nismo 
im ta sredstva dali, ne znam iz kog razloga. Dali smo ispijačima piva ko što je malo pre 
gospodin Haračić dao i to je loša poruka bila za građane. Nadamo se da će se u dogledno 
vrijeme ispraviti.    

Tako da u tom smijeru što kaže. Tuzla je nažalost imala dva jako teška incidenta koja 
su dobila medijsku pažnju u negativnom kontekstu. To je slučaj Hemijske škole, gdje smo svi 
mogli da pratimo, osuđeno je to, da li na dovoljan način ne znamo, i imamo još jedan slučaj 
koji još uvijek nije završen, to je Doma za djecu bez roditelja, gdje su se doživile jako loše 
stvari, stravične. Da sam se ja lično pito svi jedan uposlenik  bi dobio otkaz. Međutim, dokle 
je to sve došlo, ne znamo.  

Da se takve stvari ne bi događale što kaže mi kao Gradsko vijeće bi trebali u 
planiranju i kreiranju budžeta, u rebalansu budžeta povesti računa da usmjerimo te sportske 
klubove koji što kaže sam već naglasio, nisu profitabilni sami od sebe da se bar na takav 
način usmjerava i okuplja omladina u tim nekim manjim sredinama i da ti ljudi  koji vode te 
sportske klubove sigurno neće potencirati nasilje, neće potencirati neke negativne stvari i 
dovesti da se o ovom stvarima raspravlja. Hvala. 
 
JOZO NIŠANDŽIĆ 
 
 Hvala. Od klubova više nema niko. Zaključujem raspravu klubova. Otvaram raspravu 
vijećnika. Javio se vijećnik Mirza Tupajić, vijećnik Stranke demokratske akcije. Izvolte. 
 
MIRZA TUPAJIĆ 
 
 Ja bi vas sve pozdravio ponovo. Jako široka tema. (JOZO NIŠANDŽIĆ – Izvolte. 
Izvolte vi. Samo nastavite.) Jako široka tema. Moglo bi se mnogo toga o ovom diskutovati i 
ja, već su prethodnici mnogo toga rekli.  

Ja bih evo isto tako pohvalio  jedinstven znači Odgojni centar za maloljetnike i 
mladog i energičnog direktora, koji se trudi spram svojih mogućnosti da popravi ovo stanje 
koje je trenutno. 

Kao neko ko je radio u prosvjeti, u srednjim školama i osnovnim, znači u prosvjeti, 
neko ko sad radi znači na Univerzitetu, mogu iz prakse mnogo toga reći šta, šta, šta se dešava 
nažalost.  

Znači živimo u dobu kada je svaki mladi čovjek za internetom a internetu mu nudi to 
što mu nudi. Nažalost dosta toga negativnog, agresivnog i može se zaključiti da paterfamilias 
nije više decidno znači on faktor odgoja nego društvo kao takvo. 

Znači internet i neki drugi mediji, ulica i, i, a naravno vidimo sve šta, šta, šta i 
interenet i šta drugi mediji i ulica i društvo negativno nudi prema mladim ljudima. Nažalost, 

evo to je neko kazao, da nisu današnji heroji mladim, našoj djeci, mladim ljudima, neki 
znanstvenici, neki izuzetni sportisti, nego su tu neki pa i kriminalci i tako dalje. 

Nažalost nemamo ni dobru cenzuru. Evo pogledajte vezano za ove realiti šou, jeste, a 
kakva mraka samo, dno dna se pojavi samo. Zmaj od Šipova. Znači jedna, mislim ovo, tri 
tačke kad samo Zmaj od Šipova i njegove nebuloze i tako, osuđeni kriminalci, i to djeca 
nažalost gledaju. 

Sve to. (ELVIR KASUMOVIĆ – A Stanija ti ne smeta.) Ha? (ELVIR KASUMOVIĆ 
– Stanija ti ne smeta.) Stanija. (JOZO NIŠANDŽIĆ – Da završi. Gleda, gleda sve on.) 
Gledaju i roditelji i sve to. Nažalost. (EKREM TOPIĆ – Otkud ti to sve znaš?) Priča se. 
(JOZO NIŠANDŽIĆ – Idemo malo.) 

Neko je spomenuo vezano za naučno, onaj za nastavne planove i programe koji su 
prenatrpani, što jest. Djeci, danas škole nisu više ko, da je osnovna škola što bi trebalo biti, 
više odgojna ustanova nego obrazovna, znači da ima tolko tih detalja odgojnog dijela. 
Nažalost toga je sve manje zbog prenatrpanih planova i programa. 

Ja bi evo gledajući ovu pohvalio ovu preporuku, iako znači Grad Tuzla nema neke 
ingerencije ali fina preporuka znači od ove Službe, posebno tačka ovdje, znači tačka pet u 
ovim mjerama znači koje ima ukupno dvadeset i jedan, a to je formirati kaže stručne timove u 
školama sastavljen od stručnih kadrova. Socijalni radnik, socijalni pedagog i psiholog. 

I ja mislim da prije godinu i po dana ja sam tražio taj zaključak da, i usvojen je na 
Vijeću, da se traži od Ministarstva obrazovanja za ovaj Grad Tuzlu da se zaposle ti potrebni 
kadrovi. 

Eto toliko. 
 
JOZO NIŠANDŽIĆ 
 
 Hval. Hvala. Na redu je gospođica Dajana Bakić, vijećnica Socijaldemokratske 
partije. Izvolte  Dajana. 
 
DAJANA BAKIĆ  
 
 Hvala. Evo i ja ću iskoristiti priliku da govorim o ovom problemu koji je, koji je 
ozbiljan i kompleksan i treba se intersektoralno riješiti, počevši od svih faktora razvoja 
ličnosti djeteta, gdje je na prvom mjestu porodica, pa zatim škola, vršnjaci i mediji, koji 
danas sve više imaju tu odgojnu ulogu, ali do kasnijih nekih institucija vlasti i svih ostalih 
relevantnih institucija koje se bave pitanjima odgoja i obrazovanja, ali i pitanjem vršnjačkog 
nasilja i suzbijanja, odnosno smanjivanja je li istog u ovom društvu. 
 Drago mi je da i mi kao lokalna zajednica imamo tu odgovornost prema ovom 
problemu i da trebamo uraditi sve da, da, da ovaj da se problem taj riješi. Drago mi je da smo 
reagovali ovako brzo, s obzirom da je postalo sve vidljiviji problem je li u zajednici nakon 
posljednjih nesretnih slučajeva koje smo doživili. 
 Mi smo u Tuzli imali dva protesta. Sjećam se prije nekoliko godina koji su bili vezano 
za ovaj problem, odnosno problem nasilja koji se desili u školama u našem gradu.  
 Ono što, dosta je toga rekla što sam i ja planirala reći je rekla gospođa Jasminka, 
vezano za instituciju, odnosno Javnu ustanovu Disciplinski centar za maloljetničku 
delikvenciju, koja ja smatram da treba postati sastavni dio ove informacije.  

Dole kada se nabrajaju pristup problemu nasilje među djecom u smislu nadležnih 
institucija, svakako da tu ulogu značajnu imaju Ministarstva pravosuđa i relevantna 
pravosudna tijela koje procesuiraju ovakve slučajeva ali i Disciplinski centar za maloljetničku 
delikvenciju. 

I ja sam jedno vrijeme pratila izvještaje te Ustanove i drago mi je bilo čuti da oni 
nakon programa resocijalizacije nisu imali nijednog povratnika, što govori o značaju jedne 
ovakve institucije za rješenje problema međuvršnjačkog nasilja, a svi znamo u kakvom oni 
objektu rade i s kakvim problemima se susreću. 

Oni dugo nisu imali odvojen ulaz od Biroa za zapošljavanje, nisu dugo imali ni 
kamere, nisu imali potrebno vozilo, tako da i dalje postoji problem i kadra, pa oni koriste 
priliku kada su javni poziv Ministarstva za boračka pitanja Tuzlanskog kantona da uposle 
pripravnike, tako da kontinuirano cirkulište kadar koji bi trebao da bude po meni 
kontinuirano prisutan i upućen u probleme sa kojima se je li susreće i ova Ustanova, odnosno 
sa problemima koje rješava ova Ustanova efikasno kao što vidimo. 

Tako da smatram i mogao bi biti jedan od zaključaka, da se nadležno Ministarstvo ali 
i Skupština Tuzlanskog kantona, odnosno i Vlada Tuzlanskog kantona više uključi u 
sistemsko rješenje problema sa kojima se susreće ova Javna ustanova Disciplinski centar za 
maloljetnike, s obzirom da evo kontinuirano pokazuje efikasanost u radu i donekle rješavaju 
problem međuvršnjačkog nasilja. 

U tom smislu i finansijska podrška je podrška kada su u smislu resursi i ljudski i 
infrastrukturni i finansijski, svaki dakle mogući. 

Ono što meni nedostaje u ovoj infromaciji jesu neki podaci istraživanja. Ja sam 
pokušala naći nešto je li pripremajući se za sjednicu na internetu i vidjela sam da je 
posljednje istraživanje koje je urađeno na temu vršnjaškog nasilja u Tuzli, odnosno u 
Tuzlanskom kantonu, urađeno od strane Udruženja Vesta i Vijeće učenika i roditelja 
Tuzlanskog kantona 2008. godine, a na bazi Programa prevencije nasilja među djecom u 
školama, koje je isto Udruženje dakle radilo 2006. godine, tako da mi nemamo ažurirane 
podatke o generalno vršnjačkom nasilju, ko su nasilnici, koje je najčešće oblik nasilja koji se 
vrši u školama i tako dalje, dakle sve ono što je vezano za ovaj problem, ali u tom 
istraživanju evo govori da je, da su najčešći počinioci nasilja stariji učenici, pa zatim vršnjaci, 
zatim odrasle osobe i da je najčešći oblik nasilja u odnosu na sva ostala fizičko nasilje. 

Ali ne trebamo zanemariti je li utjecaj i emicionalnog, socijalnog, seksualnog, 
ekonomskog ili svakog drugog oblika nasilja na  razvoju ličnosti djeteta i mladih ljudi, dakle 
koja su u svakom slučaju prisutna. 

Ja se slažem sa drugom, kolegom Haračićem, da je i prije bilo prisutno nasilje u 
školama i među mladima. Istraživanja posljednja pokazuju kada su u pitanju manjinske 
skupine stanovništva i generalno da je vršnjačko nasilje zapravo najizraženiji oblik nasilja i 
da se često vrši od strane nepoznatih osoba, na osnovu možda izgleda ili tako dalje, tako 
dalje, što su jako zabrinjavajući podaci tako da se ovom problemu treba temeljito, temeljito 
posvetiti. 

Dakle ja se slažem da je problem bio prisutan i prije samo možda je sad više vidljiv je 
li, što nama opet dozvoljava da iskoristimo svaku moguću priliku da razgovaramo o ovom 
problemu ali da poduzmemo konkretne mjere. 

Ja mislim i tražim da to bude jedan od zaključak, da Ministarstvo obrazovanja, nauke, 
kulture i sporta u suradnji sa Prosvjetno pedagoškim zavodom Tuzlanskog kantona i u 
suradnji možda sa Udruženjem pedagoga i školama treba sprovesti jedno istraživanje u 
školama o vršnjačkom nasilju, (NADA MLADINA – I sa nevladinim organizacijama.) i sa 
nevladinim organizacijama koje se bave dakle ovim pitanjima, kako bi mi imali konkretne 
pokazatelje o tome kolko je zastupljeno, ko su počinioci, da ne dajemo možda neke zaključke 
u smislu da su to obično, da se najčešće vrši nad slabijim, povučenijim djetetom jer to možda 
u ovom slučaju možemo na neki način staviti je li, učiniti vidljivim možda neku populaciju 
koja u ovom slučaju možda i nije ona na koju se najviše vrši nasilje. 

Postoje podaci da su najčešće i žrtve nasilja i nasilnici u isto vrijeme, tako da se treba 
posebna pažnja posvetiti tom bulingu, odnosno nasilju u školama.  

Kada su u pitanju preporuke, ja ću se osvrnuti na njih nekoliko. Slažem sa apsolutno 
da se  treba posebna pažnja posvetiti dakle radom u jednoj odjeljenskoj zajednici, da se više 
svakako treba posvetiti edukaciji učenika i učenica o vršnjačkom nasilju i kako ga prepoznati 
i verbalno nasilje kojem smo takođe često izloženi ali nismo možda ni svjesni je li da ga 
doživljavamo u to vrijeme, kako ga prepoznati, kako ga prijaviti i kako ostati zaštićen.  

To je nešto opet što treba ovaj sistem da pruži, ali i znamo je li živimo u društvu u 
kojem je nekako sve osjetljivo da se priča o tim stvarima i možda i ne možemo dobiti na 
kraju konkretne pokazatelje u istraživanju zato što se najčešće žrtve nasilja boje prijaviti je li. 

Možda ako bi sutra bili ponovo izloženi nasilju ili znamo da je često i sramota kod nas 
je li biti izložen nasilju, što je onako dovoljno govori o tome koliko trebamo raditi na 
senzibilizaciji društva o pitanju nasilja i među djecom i u porodici i tako dalje i tako dalje. 

Apsolutno treba raditi na pedagoškim standardima. Eventualno na osnovu nekih 
pokazatelja koje dobijemo u radu sa školama i univerzitetima da se oni mijenjaju. Sada 
imamo situaciju da svaka srednja škola ima jednog pedagoga ali postoje osnovne škole u 
kojima na dvije škole radi jedan pedagog i on apsolutno ne može da zadovolji obaveze koje 
se od njega je li očekuju. 

Često su dodatno opterećeni poslovima koje bi trebalo raditi nastavno osoblje, ali i 
direktori škola, ili i administracijom, tako da malo pažnje se realno može posvetiti i odgojnoj 
komponenti u radu sa učenicama i učenicima. 

Tako da to apsolutno treba osigurati da svaka škola ima barem jednog pedagoga, a po 
pedagoškim standardima sada je škola kada ima više od hiljadu učenika trebala bi da ima više 
pedagoga.  

Apsolutno bi trebali uvesti i kada, i obavezu da svaka škola ima i psihologa i 
socijalnog radnika, s obzirom da je kod nas inkluzivno školstvo, odnosno  odgoj i 
obrazovanje, postoje dakle osobe sa invaliditetom ili djeca sa teškoćama u razvoju koja 
pohađaju škole i za sada se nedovoljno pažnje posvećuje njima a znamo da trebaju u tom 
smislu posebnu pažnju kada je u pitanju rad u jednoj odgojno-obrazovnoj zajednici.  

Ali dodatno programima osposobiti i vršnjake koji su bitan faktor u razvoju ličnosti da 
budu senzibilni i da znaju je li na koji način komunicirati i sarađivati sa djecom sa smetnjama 
u razvoju. 

Neke stvari ovdje kao što je savjetodavni rad sa roditeljima ili kao što su sistemi 
pravila u školama već postoje ali je problem što se one ne implementiraju ili nisu se temeljito 
dakle posvetilo tom radu, tako da apsolutno to je nešto što podržavam i podcrtavam. Dakle 
kao i mnogi zakoni u Bosni i Hercegovini postoje neke pravila ali se one je li ne 
implementiraju, tako je i u pravilima, pravilima u školama. 

Ona svakako jesu prisutna i jasna i dosljedna, samo što se njima dosljedno ne upravlja 
i dosljedno se ne implementiraju. 

I apsolutno podcrtavam dakle ozbiljnije pristupanje realizaciji časova odjeljenjske 
zajednice i izradi vodiča za nastavnike koji. Mada nastavno osoblje, odnosno pedagozi i 
psiholozi tokom svog obrazovanja na univerzitetima imaju metodiku čak četiri predmeta, s 
obzirom da sam ja završila pedagogiju i psihologiju, i svo ono nastavno osoblje iz predmetne 
nastave oni ako će raditi kao prosvjetni radnici moraju dakle položiti niz nekih predmeta i 
raditi pedagošku praksu, kako bi se osposobili dakle za rad u jednoj odjeljenskoj zajednici ali 
u zajednici učenika i učenica kome trebaju, gdje trebaju puno pažnje posvetiti odgoju i 
obrazovanju. 

Tako da oni jesu obučeni dodatno ali se treba dodatno posvetiti određenim temama 
kao i što jeste vršnjačko nasilje. 

I mislim da ne bi bilo loše, to je nešto što sam gledala je li u filmovima, ali institucije 
dobrovoljnog rada mislim da bi bila efikasna u ovom smislu kao odgojna mjera možda koja 
se ističe maloljetnim delikventima. (MEDIHA NUHBEGOVIĆ – Ima rad za opće dobro na 
slobodi.) Ima rad za opće dobro na slobodi.    

Pa mislim da bi to bila značajna kao neka institucija ili mjera u smislu podsticanja 
društvene odgovornosti ali i volonterizma i moglo bi značiti da se riješi ovaj problem. 

Tako da apsolutno podržavam ove preporuke i nadam se da su moji neki prijedlozi 
zaključaka doprinjeli ovome i mislim da ne trebamo stati na ovome, da treba se kontinuirano 
posvetiti pažnja sa u suradnji sa nekim relevantnim stručnjacima i stručnjakinjama iz ove 
oblasti i u narednom periodu. 

Ja ću iskoristiti ovu priliku, komunicirala sam sa kolegama vijećnicima i vijećnicama, 
i složili smo se da predložim jedan zaključak u ime dakle svih nas, u ime Gradskog vijeća 
Tuzla, koji je usko vezan dakle za ovu temu, a glasi: 

Gradsko vijeće Grada Tuzla, osuđuje vršnjačko nasilje a posebno skrnavljenje 
šaranjem spomenika Poginuloj mladosti na Kapiji i apeluje na nadležne organe da učine sve 
kako bi se  prevenirale i sankcionisale ove i druge sliče neprimjerene pojave. (JOZO 
NIŠANDŽIĆ – Hvala. Je li to to?) Hvala. Jeste. 
 
JOZO NIŠANDŽIĆ 
 
 Ja više nemam prijavljenih. Zaključujem znači raspravu vijećnika. Ićemo prvo na 
usvajanje ove preporuke a onda ćemo materijale je li molim vas. Molim vas vijećnici. 
Zaključio sam raspravu Nidžo molim vas. Pa imali ste kao predsjednik Kluba. Nisam vas. Ja 
sam mislio da ste digli zato da vas vidim kad budemo glasali. O tome se radi. 
 Molim vas, ko je za preporuke za prevenciju i suzbijanje nasilja nad i među djecom u 
osnovnim i srednjim školama. 
 Pitam vijećnike, ko je za, molim da digne ruku? (20) Ima li neko protiv? (Nema.) 
Suzdržan? (Nema.) 
 20 vijećnika je glasalo za, niko nije bio protiv i suzdržan, te konstatujem da su  
PREPORUKE ZA PREVENCIJU I SUZBIJANJE NASILJA NAD I MEĐU DJECOM U 
OSNOVNIM I SREDNJIM ŠKOLAMA, jednoglasno usvojene. 
 Idemo na predlog zaključaka koji su proistekli molim vas. Samo malo. Idemo. Izvolte 
Mediha. 
 
MEDIHA NUHBEGOVIĆ  
 

Evo ovako. Predlažemo sljedeće zaključke: 
1. Prihvata se tekst Preporuka za prevenciju i suzbijanje nasilja među djecom u 

osnovnim i srednjim školama. 
2. Preporuku dopunjenu konkretnim prijedlozima iz diskusija vijećnika dopuniti i 

proslijediti nadležnim organima. 
3. Gradsko vijeće Tuzla smatra, da je neophodno kadrovski i materijalno ojačati Javnu 

ustanovu Centar za socijalni rad Tuzla, kako bi mogla između ostalog adekvatno odgovoriti 
zadacima vezano za sprečavanje vršnjačkog nasilja.  

4. Aktueliziramo ranije zaključke Gradskog vijeća Tuzla, Komisije za ljudska prava i 
slobode i drugih komisija i tijela Gradskog vijeća Tuzla u vezi sa maloljetničkom 
delikvencijom i u oblasti suzbijanja nasilja među djecom. 

5. Traži se od Skupštine i Vlade Tuzlanskog kantona, da se aktivnije uključe u 
stvaranje kadrovskih i materijalnih uvjeta za rad Javne ustanove Disciplinski centar za 
maloljetnike Tuzlanskog kantona. 

6. Traži se od Ministarstva obrazovanja, nauke, kulture i sporta Tuzlanskog kantona, 
da u saradnji sa Prosvjetno-pedagoškim zavodom, Udruženjem nastavnika i nevladinim 
organizacijama provede anketu u školama o postojanju i oblicima vršnjačkog nasilja. 

7. Gradsko vijeće Tuzla osuđuje vršnjačko nasilje, a posebno skrnavljenje šaranjem 
spomenika poginuloj mladosti na „Kapiji“ i apeluje na nadležne organe, da učine sve kako bi 
se prevenirale i sankcionisale ove i druge slične neprimjerene pojave. 

8. Stručna služba Vijeća će izvod iz stenograma sa ove 18-te. redovne sjednice 
Gradskog vijeća Tuzla dostaviti Stručnoj službi za poslove Gradonačelnika i koordinaciju 
rada gradskih službi, s ciljem realizacije ovih zaključaka. 
 
JOZO NIŠANDŽIĆ 
 
 Hvala Mediha. Evo imamo Jasminka. Izvolte Jasminka. Mijatović. 
 
JASMINKA MIJATOVIĆ 
 
 Moja je ispravka samo u dijelu da se sad Disciplinski centar zove Odgojni centar za 
maloljetnike nakon ovog Zakona. 
 
JOZO NIŠANDŽIĆ 
 
 Hvala. Hvala. Evo čuli smo predlog zaključaka. 
 Pitam vijećnike, ko je za ove zaključke, molim da digne ruku? (22) Ima li neko 
protiv? (Nema.) Suzdržan? (Nema.) 
 22 vijećnika glasala su za, niko nije bio protiv i suzdržan, te konstatujem da su 
jednoglasno usvojeni sljedeći zaključci: 

1. Prihvata se tekst Preporuka za prevenciju i suzbijanje nasilja među djecom u 
osnovnim i srednjim školama. 

2. Preporuku sa konkretnim prijedlozima iz diskusija vijećnika dopuniti i proslijediti 
nadležnim organima. 

3. Gradsko vijeće Tuzla smatra, da je neophodno kadrovski i materijalno ojačati JU 
Centar za socijalni rad Tuzla, kako bi mogla između ostalog adekvatno odgovoriti zadacima 
vezano za sprečavanje vršnjačkog nasilja.  

4. Aktueliziramo ranije zaključke Gradskog vijeća Tuzla, Komisije za ljudska prava i 
slobode i drugih komisija i tijela Gradskog vijeća Tuzla u vezi sa maloljetničkom 
delikvencijom i u oblasti suzbijanja nasilja među djecom. 

5. Traži se od Skupštine i Vlade Tuzlanskog kantona, da se aktivnije uključe u 
stvaranje kadrovskih i materijalnih uvjeta za rad JU Odgojni centar za maloljetnike 
Tuzlanskog kantona. 

6. Traži se od Ministarstva obrazovanja, nauke, kulture i sporta TK, da u saradnji sa 
Prosvjetno-pedagoškim zavodom, Udruženjem nastavnika i nevladinim organizacijama 
provede anketu u školama o postojanju i oblicima vršnjačkog nasilja. 

7. Gradsko vijeće Tuzla osuđuje vršnjačko nasilje, a posebno skrnavljenje šaranjem 
spomenika poginuloj mladosti na „Kapiji“ i apeluje na nadležne organe, da učine sve kako bi 
se prevenirale i sankcionisale ove i druge slične neprimjerene pojave. 

8. Stručna služba Vijeća će izvod iz stenograma sa ove 18-te redovne sjednice 
Gradskog vijeća Tuzla će dostaviti Stručnoj službi za poslove Gradonačelnika i koordinaciju 
rada gradskih službi, s ciljem realizacije ovih zaključaka. 

 
Prelazimo na petnaestu tačku dnevnog reda: 
 
INFORMACIJA O ČIŠĆENJU SNIJEGA NA PODRUČJU GRADA TUZLA 

 
Predlagač je Gradonačelnik Grada Tuzla. Obrađivač je Služba za komunalne poslove, 

izgradnju i pitanja mjesnih zajednica. 
Materijal razmatrali: Komisija za komunalna pitanja i pitanja mjesnih zajednica i 

klubovi vijećnika. 
Snijeg je otišao, više nema potrebe. Ima li potrebe za uvodnim izlaganjem molim vas? 

Ako nema, otvaram raspravu klubova. Nema. Zaključujem raspravu klubova. Otvaram 
raspravu vijećnika. Zaključujem raspravu vijećnika. 

Molim vas samo da se izjasnimo. Imaju prijedlozi dobri da vam kažem a to će biti. Ko 
je. Prihvatamo znači. 

Pitam vijećnike, ko je za to da prihvatimo informaciju k znaju sa prijedlozima mjera 
koji su dati, molim da digne ruku? (22) Ima li neko protiv? (Nema.) Suzdržan? (Nema.) 

22 vijećnika su glasala za, niko nije bio protiv i suzdržan, te konstatujem da je 
INFORMACIJA O ČIŠĆENJU SNIJEGA NA PODRUČJU GRADA TUZLA, jednoglasno 
primljena k znanju. 

 
Prelazimo na šesnaestu tačku dnevnog reda: 
 
NACRT ZAKONA O IZMJENAMA I DOPUNAMA ZAKONA O ZAŠTITI OD 

POŽARA I VATROGASTVU NA PODRUČJU TUZLANSKOG KANTONA 
 

Obrađivač je Kantonalna uprava civilne zaštite. Materijal razmatrali: Komisija za 
statutarna pitanja i propise, Komisija za komunalna pitanja i pitanja mjesnih zajednica i 
klubovi vijećnika. 

Otvaram raspravu. Pitam vijećnike, ima li potrebe za uvodnim izlaganjem? Nema. 
Otvaram raspravu klubova. Zaključujem raspravu klubova. Otvaram raspravu vijećnika. 
Zaključujem raspravu vijećnika. 

Molim vas, samo da pitam sekretara radi ovoga molim vas. Ovo je. (MEDIHA 
NUHBEGOVIĆ – Vodili raspravu i da prihvatamo sugestije Službe civilne zaštite i komisija 
vezano za ovo.) Evo čuli ste. 

Pitam vijećnike, ko je za ovaj prijedlog, molim da digne ruku? (19) Ima li neko 
protiv? (Nema.) Suzdržan? (Nema.) 

19 vijećnika je glasalo za, niko nije bio protiv i suzdržan, te konstatujem da je 
jednoglasno usvojen sljedeći zaključak: 

Prihvataju se sugestije Službe civilne zaštite i komisija u vezi sa Nacrtom zakona o 
izmjenama i dopunama Zakona o zaštiti od požara i vatrogastvu na području Tuzlanskog 
kantona. 

 
Prelazimo na sedamnaestu tačku dnevnog reda: 

 
KADROVSKA PITANJA 
a) Izbor člana Gradske izborne komisije 

b) Razrješenja i izbori u Komisijama Gradskog vijeća Tuzla 
c) Razrješenja i izbori u savjetima mjesnih zajednica 

 
Evo ja ću samo dozvolite mi. Predlagač je Komisija za izbor i imenovanja. Materijal 

razmatrali: Komisija za statutarna pitanja i propise pod a) i klubovi vijećnika. 
Napomena. Molim vas saslušajte ovo dobro. 
U vezi sa podtačkom a), znači koje se odnosi na člana Izborne komisije, Komisija za 

statutarna pitanja i propise je donijela sljedeće zaključke: 
Komisija za statutarna pitanja i propise je mišljenja da se Javni oglas za imenovanje 4 

(četiri) člana Gradske izborne komisije Tuzla, objavljen u listu “Oslobođenje” dana 01. 06. 
2015. godine i web stranici Grada Tuzle od 02. 06. 2015. godine treba obnoviti u dijelu 
izbora četvrtog člana Gradske izborne Komisije. 

Naime, nakon provedenog Javnog oglasa, kandidat muškog spola iz reda Bošnjačkog 
naroda je osmi tj. posljednji po broju bodova na Konačnoj rang listi kandidata iz reda 
Bošnjačkog naroda, sa ukupno 8 bodova dok drugorangirani kandidat, osoba ženskog spola, 
ima 14,6 bodova od maksimalno 15 bodova.  

Dakle, radi se o kandidatu koji je na Javnom oglasu, iako je prešao minimalni prag, 
najlošije rangiran, te je izražena sumnja u opravdanost njegovog imenovanja samo iz razloga 
što je osoba muškog spola, jer postoji opasnost da bi to bilo diskriminacija u odnosu na 
drugorangiranu i ostale kandidatkinje iz reda Bošnjačkog naroda, koje su bolje plasirane. 

S druge strane imenovanje drugorangirane kandidatkinje bi predstavljalo povredu 
člana 2.2 stav (4) Izbornog zakona Bosne i Hercegovine („Službeni glasnik Bosne i 
Hercegovine“, broj 23/01., 7/02., 9/02., 20/02., 25/02., 4/04., 20/04., 25/05., 52/05., 65/05., 
77/05., 11/06., 24/06., 32/07., 33/08., 37/08., 32/10., 18/13. i 7/14.), (U daljem tekstu: Izborni 
zakon Bosne i Hercegovine.) kojm je propisano: 

U sastavu općinske izborne komisije i biračkog odbora osigurat će se da broj članova 
manje zastupljenog spola bude najmanje 40% od ukupnog broja članova.   

Komisija smatra da bi u oba slučaja moglo doći do povrede Izbornog zakona Bosne i 
Hercegovine i Zakona o zabrani diskriminacije („Službeni glasnik Bosne i Hercegovine“, 
broj 59/09.) te predlaže da se obnovi javni oglas za imenovanje četvrtog člana Gradske 
izborne Komisije, te da se postupi po članu 7. stav (1) tačka b) Uputstva o utvrđivanju 
kvalifikacija, broja i imenovanju članova izborne komisije osnovne izborne jedinice u Bosni i 
Hercegovini („Službeni glasnik Bosne i Hercegovine“, broj 9/10., 37/10. i 74/11.), (U daljem 
tekstu: Uputstvo.) kojim je propisano:  

„Pored općih uvjeta propisanih zakonom, tekst oglasa iz tačke a) ovog člana obavezno 
sadržava i posebne uvjete propisane članom 2., 2.3 i 2.14 Izbornog zakona Bosne i 
Hercegovine i članom 2. i 3. ovog Uputstva, kao i napomenu o potrebnoj polnoj i nacionalnoj 
strukturi.“ Završen citat. 

Predlažemo da zaključak, Komisije znači za statutarna pitanja i propise, prihvati i 
ovlasti predsjedavajući Gradskog vijeća Grada Tuzla, da u skladu sa navedenim zaključkom 
pošalje na objavu ponovljeni javni konkurs za člana Gradske izborne komisije u koji će se 
ugraditi mišljenje Komisije za statutarna pitanja i propise. 

Ovo je stav Komisije molim vas. Evo to je to. Znam da je Komisija još, imamo. 
Jesmo li za to molim vas? Imate li ili da glasamo? Izvolte. Ima gospodin. Otvaram raspravu. 
Gospodin Kasumović, ispred Saveza za bolju budućnost. Izvolte. 

ELVIR KASUMOVIĆ 
 
 Velika je se polemika po ovom pitanju vodila i evo da kažem ja i kao član ove 
Statutarne komisije ja sam bio protiv toga da se raspisuje ponovo. Naš stav je da trebamo 
imati kvalitetne ljude a obzirom da nije tamo ni imperativnog karaktera da li će se raditi o 
osobi muškog ili ženskog, preporuka jeste znači, ali nije imperativnog karaktera. 
 Prema tome stav nas Saveza za bolju budućnost kao Kluba je da sledeća osoba po 
broju osvojenih bodova se imenuje iz reda Bošnjačke nacionalnosti, bez obzira da li se to radi 
o muškoj, ženskoj, čak je i osoba muškog, znači sledeća rangirana muškog pola je sudu se 
obratila po tom pitanju. Dobilo je negativan odgovor od suda. Znači evo imamo i neke pravne 
osnove po tom pitanju. 
 Mi smo za kvalitetne kadrove, da mogu u svakom momentu da se odazovu onom 
pozivu i zadatku za koje ih mi imenujemo. Smatramo da je ta Komisija u skladu sa svojom 
nadležnosti odabrala i rangirala po broju osvojenih bodova one osobe tako kako jeste. 
 Prema tome naš stav je da se ne raspisuje, da se ide na to da osoba koju već imamo 
koja je rangirana po sledećem broju bodova da ona ide kao član Izborne komisije jer se već 
dugo odugovlači po pitanju ovoga, već nekoliko mjeseci mi radimo i evo već drugi ili treći 
put dobivamo Urgenciju Centralne izborne komisije da se riješi konačno ovo, ovo pitanje. 
 Ono se neće riješiti ni u neko dogledno vrijeme, tako da evo po našim pretpostavkama 
može se vrlo lako desiti da za ove općinske, odnosno je li gradske izbore, nemamo jednog 
člana Komisije. Da nećemo moći jednostavno, da ćemo biti u cajtnotu, nećemo moći 
vremenski udovoljiti onim svim zakonskim okvirima da bi imenovali osobu, odnosno petog 
je li člana Komisije. 
 S tim u vezi evo ja još jednom podvlačim, naš stav je jasan, mi smo za to da se 
imenuje osoba  jer nemamo razloga, nemamo pravnog osnova za poništavanje tog dijela. 
 Ja znam da bi imali pravni osnov i razlog za poništenje da nismo imali nekoga ko je se 
prijavio i da smo imali osobu, odnosno da su bile te osobe koje su se prijavile a koje nisu 
nikako zadovoljile one kriterije koje je li Komisija postavila pred njih. 
 Obzirom da ovdje imamo osobe koje su zadovoljile kriterije, osvojile jedan da kažem 
veliki broj bodova, smatramo da treba da stavimo osobu sledeću rangiranu, bez obzira da li se 
radi o osobi muškog ili ženskog pola. 
 S tim u vezi želim samo napomenuti da imamo dosta općinskih izbornih komisija koje 
su sastavljene od samih muškaraca ili samih žena. Evo čak i Centralna izborna komisija 
recimo ima samo jednu ženu u svom sastavu Centralne izborne komisije. 
 Znači da ono za što se mi vežemo da treba da bude nije imperativnog karaktera, da 
treba da bude balans između osoba muškog, ženskog pola, nije još jednom kažem 
imperativnog karaktera.   
 Moram da napomenem da ukoliko budemo se pridržavali ovog stava da moramo 
imperativno primjenjivati ovo načelo po pitanju ravnopravnosti polova morat ćemo izvršiti i 
reorganizacije svih ovih komisija koje djeluju uz, uz Gradsko vijeće, jel napomenut ću da 
imamo i Komisiju ra ravnopravnost polova koja je isto tako sastavljena od jednog pola i tako 
dalje. 
 Naravno ja, ali ukoliko se i to radi o kvalitetnim osobama ja sam i za to neka su 
sastavljene od osoba jednog pola, samo ako će to biti kvalitetni ljudi koji će dati 
konstruktivne prijedloge, ideje i tako dalje. 
 Znači  ukoliko krenemo imperativno da se držimo ovog da kažem polnog balansa 
pretpostavljam da će onda neko pokrenuti i pitanje polnog balansa u svim tim komisijama u 
okviru Gradskog vijeća. Hvala. 

JOZO NIŠANDŽIĆ 
 
 Hvala. Prvo se javio gospodin Ajanović pa Mirza Tupajić. Prvo se Mirza, izvinjavam 
se, ovaj Ajanović. (MIRNES AJANOVIĆ – Ako hoće koelga.) (MIRZA TUPAJIĆ – Ne. Ne. 
Ne.)  

Vi ste prvo, pa vidio sam, pratim kolko mogu da pratim, mislim da ste vi sad na redu. 
Izvolte. 
 
MIRNES AJANOVIĆ 
 
 Ovaj stav koji je usvojila Komisija razmatran je više mjeseci i na kraju pa i ja kao 
potpredsjednik Komisije sam inicirao ovakav prijedlog. I obrazložio ga. Pa evo i najkraće i 
vama zašto je Komisija usvojila ovakav stav. 
 Vidjeli ste. Najlošije rangiran je muškarac koji ima mnogo manje bodova nego recimo 
žena. Između. Ali u tom konkursu nije bilo na adekvatan način naznačano ono što je kasnije 
dostavljeno od strane Izborne komisije kao preporuka, uputa i obaveza. A što je sad 
obrazložene od strane Statutarne komisije. 
 Ako bi mi evo prihvatili da ide drugi kandidat koji ima više bodova, žena, to bi bilo 
po svemu ovome što smo dobili kroz ovu dokumentaciju direktna povreda ravnopravnosti 
spolova.  

I iz te konkursne procedure ovaj muškarac bi imao puni pravni osnov podnijeti tužbu 
po Zakonu o zabrani diskriminacije članu 2., a u okviru tačke, člana 6., vezano za član 11. i 
12. i sugurno na sudu dobiti spor. To je definitivno. Svaki advokat taj spor može dobiti. 
 Dakle ako mi odlučimo se za varijantu da ne imenujemo tog muškarca a imenujemo 
sledećeg ženu napravili smo diskriminaciju jer muškarac po propisu kako je rečeno, nije kaže 
imperativ, ali je preporuka, je taj koji treba da bude biran.  
 Diskriminacija nije samo kada je malo žena ili kada se žene ne biraju, nego kada u 
nekoj situaciji treba da bude izabran i dovoljan broj muškaraca, pa i ne izabere se muškarac i 
tad je diskriminacija. Nije rečeno borite se za ravnopravnost žena nego ravnopravnost 
spolova. 
 Dakle ako se odlučimo za vađenje bilo čega iz onog konkursa, imamo situaciju da će 
doći do tužbe. Ako bi izabrali ovog muškarca, ova druga žena može tužiti i ona će na sudu 
dobiti, oborit će konkurs i imat ćemo problem. 
 Oba su slučaja, u oba slučaja Grad Tuzla će biti tužena i izgubiti će i imat će troškove 
i nećemo imati člana Izborne komisije izabranog možda za godinu do dvije dana. To je 
sigurno. A vidjeli smo da moramo što prije i hitno je, prioritetno stavljeno na Vijeću kao 
upozorenje pogotovo radi mogućnosti i vjerovatnoće i zakonske obaveze provođenja 
izbornog procesa u ovoj godini za lokalne izbore. Možda će i odgoditi, možda, ali veća je 
vjerovatnoća da će biti. Dovest ćemo dakle Vijeće u stanje da falit će jedan taj četvrti član. 
 A onda pošto nemamo mi imunitet, svi mi možemo zbog diskriminacije imat krivičnu 
odgovornost. Komotno može se ovako uzeti spisak nas vijećnika, predat u tužilaštvu i 
tužilašto to može držati u ladici, a može izvaditi iz ladice što bi trebalo da uradi i da 
procesuira nas vijećnike jer smo svjesni donijeli odluku koja je direktna diskriminacija i 
povreda Krivičnog zakona Federacije Bosne i Hercegovine. 
 Ja sam to tako objasnio na Statutarnoj komisiji i reko da ja ne želim da učestvujem u 
tome. Neću bilo koga da diskriminiram, neću da nosim odgovnorsti ni za koga i da je jedina 
situacija koja rješava ovaj problem obnoviti konkurs. 

 Pa nek ovaj muškarac ponovo se kandiduje, neka se ako želi bolje pripremi, imat će 
opet uslove da bude jer u slučaju egzistiranja konkursa jedna i druga osoba mogu podnijeti 
tužbu. 
 Ako obnavlja se konkurs nema više tužbe. Gotovo. Ne postoji osnov za podnošenje 
tužbe jer niko nije iz tog konkursa ostvario prava i nema povrede nikakve na jednakost u 
postupanju, ili nejednakost u postupanju, kako je to definisano članom 2. Zakona o zabrani 
diskriminacije. 
 I zato je jedino rješenje koje je moguće uraditi, koje će riješiti za mjesec ili dva 
najkasnije kroz žalbu eventulano ako se neko bude žalio od kandidata, problem popune 
četvrtog člana Izborne komisije, Lokalne izborne komisije Grada Tuzla, da se obnovi konkurs  
i da se naznači bez ikakve, ikakvog ustručavanja, u konkursu traži se muškarac određene 
nacionalnosti. 
 I to nije nikako diskriminiranje nekih drugih, nego je propisano Izbornim zakonom da 
u toj Lokalnoj izbornoj komisiji treba da bude zastupljenost ravnopravna spolova. Fali 
muškarac. 
 Meni je žao što se mora tako razmišljat, što mi moramo na takav način donositi 
odluke, ali ako ne donosimo odluke na takav način onda ćemo sutra zapasti u goru situaciju, 
gdje ćemo reći ne interesuje nas prava muškaraca, prava žena, Bošnjaka, Srba, Hrvata, 
Ostalih, mi ćemo raditi kako hoćemo. Nas ne interesuje ravnopravnost, popis, propis, prava i 
jednih, drugih i trećih  i svih ostalih, nego hoćemo mi kako mi smatramo da treba. 
 Zato je i zakonom definisano, zato je i odlukama Evropskog suda definisana povreda 
prava građana u odlukama Sejdić-Finci, Zornić protiv Bosne i Hercegovine, povreda prava 
građana zbog nepoštivanja njihovog prava na ono što oni jesu. 
 I nažalost, nažalost, pa i na sreću multikulturalnost Bosne i Hercegovine jeste 
različitost a ne kad kažemo mi smo ništa. Ako kažemo mi smo ništa onda nismo ono što treba 
da budemo multikulturalni. Jer iz različitosti može tek izaći ta multikulturalnost, 
multietičnost i ono što jeste specifičnost Bosne i Hercegovine da svi treba da egzistiramo i  
poštujemo jedni druge. 
 Iz tog razloga evo obrazloženje je na ovakav način bilo na Statutarnoj komisiji koje 
sam prezentirao kao eto potredsjednik Komisije i prihvaćeno i evo i vama sam obrazložio.  

Ja uvažavam stav kolege Elvira.  Razumijem zašto i on smatra da bi trebao da ide 
drugi kandidat, gledajući sa te pozicije bilo kakve evo iz tog dijela konkursne procedure, ali 
nećemo riješiti slučaj, dobit ćemo blokadu radi sudskog postupka i tek tada ćemo imati 
ogromne probleme a možda i posljedice koje će biti po nas vrlo neugodne. (ELVIR 
MAHMUZIĆ – Stav Kasumović Elvira. Elvira Kasumovića.) Elvira Kasumovića. Dakle da 
ne bi bilo našeg. Jeste. 
 
JOZO NIŠANDŽIĆ 
 
 Hvala gospodine Ajanoviću. Mirza Tupajić se javio također. (MIRZA TUPAJIĆ – Ja 
dajem riječ Kleju u ime Kluba a ja ću kao vijećnik.) A izvinjavam se onda. Izvolte. Gospodin 
Edin Haračić. 
 
EDIN HARAČIĆ 
 
 Evo slušajući kolegu a nisam imao priliku da kolegu Kasumovića čujem o čemu je 
diskutovao, ali vezano za ovo imenovanje apsolutno se ne slažemo sa tim da treba ići u 
poništavanje ovog legalnog Javnog oglasa koji je bio, iz prostog razloga što u tekstu Javnog 

oglasa za imenovanje člana Gradske izborne komisije spominje se samo nacionalna 
pripadnost ali ne i spolna. 
 Svi zakonski znači rokovi za imenovanje četvrtog člana su probijeni. Evo ja 
postavljam pitanje zašto se to čini kada je konkurs protekao regularno? 
 Član 2., tačka 14. Izbornog zakona jasno navodi da će sastav Glavne izborne komisije 
u pravilu, u pravilu, odražavati ravnopravnu zastupljenost spolova. Za to imamo, evo imam i 
kod sebe dokaze na o imenovanjima mnogima dakle glavnih izbornih komisija gdje imamo 
jednu ženu a sve ostali su muškarci, ili jednog muškarca a sve ostale su žene i tako dalje. 
 Da vam, evo mnogi su primjeri za to, a ja ću vam posebno izdvojiti ovaj za to znači da 
nije uslov to, što sam sastav Centralne izborne komisije ukazuje da imamo samo jednu ženu 
od svih članova. Dakle. Ja u nekim drugim opštinama. A i sam sastav Centralne izborne 
komisije evo dokaza da imamo samo jednu ženu a ostalo su sve muškarci. 
 Dakle pravnog osnova za poništenje konkursa nema. Ako mislite da ima, evo ja pitam 
sekretara Vijeća da navede gdje se to krši pravni osnov ovog konkursa?  

Naša. Naša odluka. (JOZO NIŠANDŽIĆ – Sve su pravnici u toj Komisiji molim vas. 
Pa nemojte tražiti od sekretara takve. Svi pravnici. Šest pravnika je bilo tu.) Predsjedavajući, 
ja sam. Evo kolko je šest pravnika ja obrazlažem da nema pravnog osnova. Nek. (JOZO 
NIŠANDŽIĆ – Pa dobro vi imate mišljenje. Izvolte.)  Nek sekretar Vijeća kao pravnik kaže 
ima li kršenja pravnog osnova. Nek javno kaže. 

Naša odluka treba da potvrdi Rang listu koju je sačinila Komisija za izbor i 
imenovanja i da imenujemo kandidata sa liste i obzirom da su probijeni svi rokovi da 
završimo i mi svoj dio posla jer nas je evo kao što smo imali prilike da vidimo upozorila i na 
to ova Centralna izborna komisija. 

Spolna struktura imenovanjem kandidatkinje koja je sledeća na listi, dakle pored ove 
koja je ranije ušla u sastav Komisije, dakle nije sporna jer i dalje imamo dva muškarca u 
Komisiji. Znači i dalje imamo dva muškarca u Komisiji. 

Smatram da bi vodilja pri izboru četvrtog člana treba da bude znanje i sposobnost kao 
što je Komisija za izbor i imenovanje već procijenila. 

U toku žalbenog postupka evo istaknuto je, imali smo žalbu muškarca iz reda 
Bošnjačkog naroda koji je po rezultatu na Rang listi bio osmi i on se žalio na narušenu 
zastupljenost spolova, a takođe imamo i odgovor Suda Bosne i Hercegovine koji je ovo 
ocijenio kao neosnovano. I to nam jasno govori dakle da nije sporna i nije presuđujuća ova 
spolna zastupljenost.  

Dakle ovdje bi se radilo kažem o neposrednoj ukolko bi prekršili ovo i oborili na neki 
način ovdje bi se tek tad radilo o neposrednoj diskriminaciji na osnovu spola po članu 2. 
Zakona o diskriminaciji i člana 2. i 3. Zakona o ravnopravnosti spolova. 

Ovo dakle pitanje ne treba pretvarati u političko već je to pravno pitanje i treba 
ispoštovati pravnu proceduru kako jest. Treba poštovati Izborni zakon i izvršiti imenovanje iz 
postojeće Rang liste, jer kao što sam naveo član 2., 14., stav 2. jasno navodi da će CIK 
poništiti imenovanje ukoliko ono ne bude u skladu sa stavom 1. pomenutog člana i tek tada bi 
imali pravni osnov za poništenje Javnog oglasa i procedure imenovanja člana  Glavne izborne 
komisije. 

Kao što rekoh neravnopravna zastupljenost spolova nije pravni osnov za poništenje 
javnog oglasa što sam evo potkrepio ovim dokazima pa čak i sastavom same Centralne 
izborne komisije. 

Takođe ne trebamo se plašiti i nema ovdje krivične odgovornosti pogotovo Gradskog 
vijeća iz prostog razloga što u ovom slučaju Centralna izborna komisija daje saglasnost na 
imenovanje, tako da mi kao Gradsko vijeće imamo obavezu zasutaviti poništavanje i  
kompletirati članove Glavne izborne komisije na predloženi način. Toliko. 

JOZO NIŠANDŽIĆ 
 
 Hvala. Replika je li tako? Gospodin Ajanović ima repliku. Izvolte. Imamo dva opet 
prijedloga pa ćemo se izjasniti i gotovo. 
 
MIRNES AJANOVIĆ 
 
 Komisija je raspravljala više mjeseci o ovome, iako nije trebala, ali eto pokušali smo 
da čujemo i stavove drugih. 
 Ovaj prijedlog koji je danas stavljen na Vijeće je razmatran od strane sedam pravnika. 
I odluka je bila šest na prema jedan. Šest je glasalo za ovakav prijedlog koji je došao na 
Vijeće, jedan je bio protiv. 
 Okolnost da u nekim opštinama ima samo jedan član jedne nacionalnosti a treba biti 
više, po meni se ne bi smjelo ni pominjati za ovom govornicom kao nekako pravilo.  To znači 
ako neko krši prava građana treba da bude pravilo i ovom Vijeću da i mi kršimo prava 
građanima. To je pogrešno. (NADA MLADINA – Nije. On je govorio o spolu.) 
 Isto je. I spolna neravnopravnost je krivično djelo, isto diskriminacija, i kroz povredu 
dakle odredbi Krivičnog zakona Federacije Bosne i Hercegovine i Zakona o zabrani 
diskriminacije. Isto. Sasvim nebitno. (NADA MLADINA – Dobro.) 
 Drugo. Evo replika. Sud BiH donio odluku. Sud BiH je donosio odluku u okviru 
upravnog postupka. Zakon o zabrani diskriminacije u članu 11. definiše da bez obzira na 
vođenje upravnog postupka imate pravo podnijeti tužbu po osnovu člana 12. a u  vezi sa 
članom 2. i 6. 
 I potpuno nebitno šta je odlučeno u upravnom postupku, vi imate pravo voditi sudski 
spor, gdje sud zanemarije sve što je urađeno u tom postupku upravnom. Odlučuje na osnovu 
činjenica koje su jasne. 
 Je li se traži ovo, ako izaberemo muškarca ova druga će reći ja sam imala više bodova, 
ona će tužiti. Ako izaberemo ovu drugu osobu, ženu, muškarac će tužiti ja sam muškarac nju 
ste izabrali, on će tužiti.   
 Za dvije, tri godine nećemo imati člana Izborne komisije. Toliko traje sudski 
postupak. On jest po hitnom postupku. Dok uđete u sudsko rješavanje treba vam pola godine 
do godinu. Dok uložite žalbu. Žalba za radni spor zna trajati po tri, četiri godine čeka se na 
sudu. Zato što su sad opštinski sudovi počeli više raditi, nema adekvatnog broja kantonalnih 
sudija, u drugostepenom postupku, imamo blokadu rada.  

Završite posao za pet, šest mjeseci pred opšinskim sudom, čekate tri godine pred 
kantonalnim. Za radni spor. Gdje ste izgubili radno mjesto, po hitom postupku trebate da ga 
dobije nazad. Osim u slučaju ako se desi da vam sud usvoji mjeru osiguranja ili privremenu 
mjeru ali i to je teško, vrlo teško dobiti. 

I gdje je osnov za obnavljanje postupka. Osnov je u tome da onaj ko recimo otvori 
konkurs ili putem konkursa traži bilo šta ima pravo reći neću. Po sudskoj praksi govorim kao 
advokat. 

Sud ne daje nikakva prava niti bilo ko može crpiti bilo kakva prava iz obnovljenog 
konkursa. Jer nije došlo do povrede jednakosti prava bilo koga. Kad jednog izaberete a onda 
sudski postupak se može aktivirati. 
 Kad nikog ne izaberete sudska praksa je takva nikom ništa. Idi ponovo u konkursnu 
proceduru pa se probaj ponovo kroz tu ponovnu proceduru uključiti i dobiti određena prava. 
Govorim kroz sudsku praksu. 

 I uvijek može, možda je to pogrešno, sasvim nebitno sad šta mi mislimo, sudska 
praksa je takva nema crpljenja prava iz nečega što neko nije ostvario pa da vi se smatrate 
povređeni sa svojim pravima.  
 I uvijek onaj ko objavljuje konkurs može reći nisam zadovoljan iz bilo kojih razloga 
hoću ponovo. Pa ponovo taj isti ima pravo da dođe. Niko mu neće uskratiti pravo. Ali to je 
tako kroz sudsku praksu.   
 Odlučeno je kroz ovih više mjeseci da određeni kandidat nije zadovoljio iz nekih 
razloga, nije se spremio, nije znao, sticanjem okolnosti bio sam i sad treba da se izabere neko 
ko nije adekvatan za nešto što je vrlo bitno, suštinski bitno za izborni proces član Izborne 
lokalne komisije i mi sad trebamo ući u zamku da nemamo nikoga, da fali član, da napravimo 
blokadu možda eto da li kako će biti, CIK nas upozorio da će biti nedopustivo da mi ne 
izaberemo za vrlo kratko vijeme određenog člana, tog dodatnog četvrtog, i jedino ispravno 
rješenje koje neće napraviti problem jeste ovo što smo predložili i koje smo mi kao pravnici, 
opet ću vam reći, šest na prema jedan, usvojili. 
 Voljeli bi da je drugačije. Da su propisi u Bosni i Hercegovini drugačiji, nisu, u 
okviru propisa smo djelovali, tražili smo sugestije naravno na naša sva pitanja, ne sugestije 
nego odgovore i sekretara Gradskog vijeća koji nije odlučivao, nego smo tražili informacije u 
samom predmetu u smislu gdje je tačno šta predloženo, koliko je traženo, kakvi su propisi. 
 Nije bezazleno donesena odluka. Nakon više mjeseci odluka, raspravljanja, konačno 
smo mi shodno obavezi Centralne izborne komisije kao Statutarna komisija zauzeli stav, on 
je pred vama, predlažem da ga izglasamo i da za vrlo kratko vrijeme ostavimo iza sebe ovaj 
problem i da imamo u punom kapacitetu  izabrano tijelo Lokalne izborne komisije za naredne 
lokalne izbore. Hvala. 
 
JOZO NIŠANDŽIĆ 
 
 Hvala. Evo vidim prvo se javio Haračić, pa Kasumović. Ali nema potrebe. Imamo dva 
predloga i ićemo na izjašnjavanje i Bože moj, šta ćemo. Izvolte Haračiću. Ja ne mogu vama 
oduzeti pravo. Imate pravo da. 
 
EDIN HARAČIĆ 
 
 Naravno. Pa imamo mi dva prijedloga a imamo situaciju da većina može preglasat, 
odnosno izglasat, da se poništi da se ide u novi.  
 Prvo naveo sam u svojoj diskusiji da su probijeni svi rokovi. Drugo. Dokazo sam 
činjenično da član 2., 14. Izbornog zakona decidno navodi, da kaže se da u pravilu, što znači 
to je imperativna norma.  

Prema tome imaju, naveo sam da u Gradskoj izbornoj komisiji kako je izvršena 
procedura i kada se imenuje ženska osoba ne mijenja situaciju u smislu da imamo dva 
muškarca. Znači nije ugrožena spolna zastupljenost. Prema tome ne vidim šta je sporno. 
 Moje pitanje ponovo postavljam, koji je pravni osnov da se obori ovaj konkurs? Koji 
je pravni osnov? Nema ga.  
 Prema tome, ako ima volio bi da se jasno kaže i nema potrebe da se ovdje obara 
konkurs koji je ispravan. Oni koji su konkursila su pokazali znanje. Komisija za izbor i 
imenovanje je procijenila i valjda to treba i nama da bude imperativ. Da se cijeni znanje i 
sposobnost, što su pokazali svojim rezultatom. 
 Napomenuo sam dakle muškarac koji se žalio zbog spolne ravnopravnosti je bio osmi 
po rezultatu i opet sam naveo, sud je odbio njegov zahtjev kao neosnovan. Šta treba tu još s 

pravne strane da se oko toga kalkuliše već da se prizna da je takav izborni, takva Rang lista i 
oni najbolji su, treba da uđu u sastav Komisije. (JOZO NIŠANDŽIĆ – Hvala.) 
 Pri tome se ne krši kažem ni na koji način nijedna pravna norma, samo ćemo je mi 
prekršiti, odnosno preglasat ćete nas i poslat ružnu poruku da se ne cijeni rad, sposobnost i 
znanje, već se cijeni nešto drugo, a bojim se da je to samo politička podobnost. 
 
JOZO NIŠANDŽIĆ 
 
 Hvala. Kasumoviću. (MIRNES AJANOVIĆ – Ispravka krivog navoda.) Ispravka 
krivog navoda. Izvolte. Imate prednost. 
 
MIRNES AJANOVIĆ 
 
 Ostat će nejasno. Kolega Haračić govorio sud je to presudio da on kao nešto nema 
prava. 
 Da ne bi bilo nejasno, tačno je. Sud BiH eto jest odlučivao u tom, ali nije to bio sudski 
postupak po pravu Zakon o zabrani diskriminacije ili Zakonu o parničnom postupku gdje vi 
imate pravo da tužite i da ostvarujete svoja prava koja vam neko uskrati. 
 Ovo je upravni postupak. Centralna izborna komisija je upravni organ Bosne i 
Hercegovine. Oni su odlučivali u prvostepenom postupku. U Izbornom zakonu definisano, 
drugostepeni  organ u upravnom postupku je Apelacioni odjel upravnog odjela Suda Bosne i 
Hercegovine.  
 Glupo. To je trebalo biti nekakvo ministarstvo ili nešto slično. Ali eto stavili su 
Apelacioni odjel upravni odjel Suda BiH. Ali to je upravni postupak i dalje. Ne sudi sud u 
klasičnom smislu suđenja, nego samo odlučuje drugostepeni organ. 
 Imam više slučajeva gdje je otvoreno protiv Centralne izborne komisije odluke Suda, 
Upravnog odjela Suda BiH, postupak se vodi po Zakonu o zabrani diskriminacije pred ovim 
našim sudovima i pred sudovima u Sarajevu. Potpuno nezavisno od toga šta je uradio sud u 
upravnom postupku jer člna 11. Zakona o zabrani diskriminacije definiše, da je nezavisno od 
toga, da li se vodi, da li je u toki upravni postupak, može se podnijeti tužba po ovom Zakonu 
o zabrani diskriminacije. O tome govorimo. 
 Sudska odluka ovdje nije sudska odluka u klasičnom suđenju gdje sud odlučuje, nego 
odluka drugostepenog organa u uprvnom postupku koja ne može biti smetnja za podnošenje 
tužbe, pa ni po ZPP-u, ni po Zakonu o zabrani diskriminacije, niti po bilo kojem drugom 
osnovu koji se pred sudom može tražiti od bilo koga da ostvaruje svoja prava. Samo da to 
bude jasno. 
 Kolega Haračić kad ovo govori on ne griješi kad pominje sud, ali to nije klasično 
suđenje nego jednostavno, jednostavno klasični upravni postupak i drugostepeni organ kao 
što ovdje imamo brojne situacije, imamo neke odluke, imamo drugostepeni čak i opštinski 
organ. Drugostepene komisija. Ili Kantonalna drugostepena komisija. 
 I to je sve upravni postupak i ne može niko reći da je to suđeno. Ne, nije suđeno. I ovo 
nije suđeno. Sud što je radio je samo rješavao upravni postupak. Čak nije ni bilo tužba po 
upravnom sporu i sud i kad i to sudi kad je tužba po upravnom sporu opet se to, to je opet 
upravni postupak. Opet ne isključuje pravo bilo kojeg lica da po članu 11. Zakona o zabrani 
diskriminacije i pored tog postupka podnese još jednu tužbu i da vodi dva postupka uporedo 
jer je ovo upravni a ovo sudski, gdje se odlučuje nezavisno od ove odluke, nezavisno da li je 
čak i Ustavni sud odlučivao o odluci Suda BiH-a koji je bio drugostepeni organ u upravnom 
postupku. 

 I pored odluke Ustavnog suda koji potvrdi odluku Suda BiH u toj situaciji opet se 
vode postupci, imam takve sporove koje vodim kao advokat, i sud odlučuje i sudi po tome 
nezavisno i nema pravo da gleda odluke ni Suda BiH, ni Ustavnog suda koji je eventualno 
potvrdio takve odluke. 
 
JOZO NIŠANDŽIĆ 
 
 Hvala. Kasumović. Izvolte. Mislim da sa ovim okončamo ovu ipak diskusiju i da 
idemo na izjašnjenje. (EDIN HARAČIĆ – Polako predsjedavajući da vidimo.) Pa nećemo do 
ujutro ostati. Imamo dva prijedloga i glasat ćemo. Vidite vi. Šta ti je. Kako ba. (JASMIN 
HABUL – Ovo je vrlo bitna stvar.) Izvolte Kasumoviću.  (JASMIN HABUL – Član 
Komisije. Nije ovo.) Ja sam njemu dao.   
 
ELVIR KASUMOVIĆ 
 
 Hvala vam lijepo. Hvala vam lijepo ovaj predsjedavajući. Niste tako prilikom 
jedanaeste tačke bili hrabri pa da krenete tako tim. Ali nemojte sada da se vraćamo po tom 
pitanju. Sačekajte malo. (JOZO NIŠANDŽIĆ – Ja vam ništa nisam rekao.) Mi smo bili 
korektni po jedanaestoj tačci a mogli smo svašta. Nemojte molim vas. Budite korektni prije 
svega. 
 Želim da kažem ovdje po izlaganju kolege Ajanovića. Tačno je da je bilo šest osoba 
koje su iz, odnosno šest članova Komisije, ali za samo stavljanje u proceduru ove tačke da bi 
došla na dnevni red. Znači radi se o stavljanju u proceduri, a ne iznošenje svog ličnog 
mišljenja. Mada su neki čak iznijeli to svoje lično mišljenje koje je zapisnički konstatovano, 
ali su određene osobe rekle da su one  samo da se to stavi u proceduru da bi mi ko Vijeće 
razmatrali o svemu ovome. Ali ne znači to i davanje svoje saglasnosti po pitanju ove tačke. 
 Ovdje se spominje Zakon o zabrani diskriminacije. Meni je to uredu da se radi po 
pitanju tog Zakona. Međutim, nema uporišta u svemu ovome, Zakon o zabrani 
diskriminacije, zbog toga prethodno pitanje ovog svega nije imperativnog karaktera. Znači ne 
radi se o imperativnom. 
 Da je tamo imperativnog karaktera i da kaže mora da bude ne znam tolko i tolko 
osoba muškog pola, tolko i tolko osoba ženskog pola. Znači to nije tamo navedeno. Nije 
imperativnog karaktera. 
 Sud može da razmatra u tom slučaju ukoliko je samo imperativnog karaktera. U ovom 
slučaju kad nije imperativnog karaktera sud nema o čemu da raspravlja. Sud će se oglasiti 
nenadležnim po tom pitanju i prebaciti Centralnu izbornu komisiju, a do koje smo opet mi 
dobili ovaj Preporuku da što prije to riješimo i na onaj način da se, da se, da se osoba sa, 
najkvalitetnija da kažem osoba sa najvećim brojem bodova koja je rangirana da se prihvati 
kao takva kao sledeći kandidat. 
 Ja moram da čak, da pohvalim evo ovdje javno stav ovih vijećnika Stranke 
demokratske akcije. Evo sad sam od njih sazno da se čak o ovoj osobi muškog pola radi o 
njihovom članu. Iz Stranke demokratske akcije. Ali oni opet zastupaju kvalitet a ne guraju 
svog člana.  

E stvarno želim da vam odam jedno javno priznanje  po tom pitanju, jer su činjenice 
stoje na strani osobe koja je dobila od tri člana Komisije 14,6 bodova, a osoba muške poli, 
muškog pola o kojem pričamo je dobila je 8. Znači maltene duplo više glasova, (JOZO 
NIŠANDŽIĆ – Malo da saslušamo molim vas.) odnosno bodova je osvojila osoba koja je 
rangirana. 

Vidite nešto. Ima jedna dobra praksa na Univerzitetu. Zlatni studenti se uzimaju u 
prioritet. Ne priča se ni o soba ni muškog, ni ženskog pola. Nego zlatni studenti se uzimaju u 
prioritet zapošljavanja.  

Eh sad hoćemo li mi krenuti nekim drugim putem pa da kažemo ne, ispoštovat ćemo 
iako nije imperativnog karaktera neku Preporuku, uzet ćemo nekvalitetne ljude, stavit ćemo 
ih u te komisije, a oni koji su kvalitetni i koji su svojim zalaganjem i sposobnošću pokazali da 
mogu da se odazovu svim tim pozivima njih ćemo jednostavno eliminisati samo zato što su 
drugog krvnog zrnca ili zato što su drugog pola. 
 
JOZO NIŠANDŽIĆ 
 
 Hvala. Ispravka krivog navoda ima Ajanović. Ispravka krivog navoda. 
 
MIRNES AJANOVIĆ 
 
 Kolega Kasumović je tačno rekao šest na prema jedan je glasalo za, ali upravo za 
ovakvu odluku. Predsjedavajući je na početku kada je čitao prijedlog, čitao zaključak 
Komisije za statutarna pitanja i propise. (JOZO NIŠANDŽIĆ – Tako je.) U cijelosti dakle.  

Gdje piše lijepo. Komisija za statutarna pitanja i propise je mišljenja da Javni oglas za 
imenovanje četiri člana Gradske izborne komisije, objavljen u listu “Oslobođenje” dana 01. 
06. 2015. i na web stranici Grada Tuzle, www Tuzla.ba i tako dalje, treba obnoviti u dijelu 
izbora četvrtog člana Gradske izborne Komisije. I dalje tekst evo ga cijeli koji je 
predsjedavajući pročitao. 

Ovo je stav Komisije. Komisija ne odlučuje, ona preporučuje Vijeću i daje mišljenje 
kako Vijeće treba da glasa. 

I dakle nije ovo bilo stavite vi samo u proceduru, nego je donesena odluka i Kolegija 
da se Komisija izjasni o prijedlogu i da taj prijedlog ide na Vijeće i da Vijeće se izjašnjava o 
tom prijedlogu. 

I evo na kraju, informacija da čujemo da su ovdje neki od ovih članovi nekih stranaka, 
a u Lokalnoj izbornoj komisiji ne smiju biti članovi stranaka, daje dodatni argument da se 
ovaj konkurs mora obnoviti. 

Bez više dalje bilo kakve vrste rasprave. (EDIN HARAČIĆ – Ispravka krivog 
navoda.) 
 
JOZO NIŠANDŽIĆ 
 
 Tupajić je se bio prijavio. Jesi li ti replika? Ako je replika imaš prednost. (EDIN 
HARAČIĆ – Imam.) Izvolte. Repliku ima. (MENSUR ALIĆ – Kolko replika ima?) Pa dvije 
replike. A ovde je, ovo mu je druga replika. Ovo je druga. Nemaš više. 
 
EDIN HARAČIĆ 
 
 Evo ispravka krivog navoda može. Ako bi se analiziro sastav ove svih koji su ušli u 
sastav Glavne izborne komisije onda bi vidili da ima i članova SDP-a. 
 Prema tome ne može se to uzimati za osnov i pravo je nečije na koji način je to 
regulisano da on ne vrši političko djelovanje u ime Stranke već da radi poso za koji je 
izabran, je sasvim dovoljno. 
 I prema tome nema potrebe da, opet kažem, da ovo pretvorimo u političko pitanje. 
Zato sam to u svom izlaganju naglasio. Nema prostora za političko djelovanje na ovaj način, 

već da pustimo onako kako je izvršen odabir na Rang listi i prošli su oni koji su najbolji i 
najsposobniji. 
 Sve suprotno od ovoga mi griješimo prema tim ljudima i šaljemo krivu poruku. Pa 
izvolte kolege ako smatrate da treba tako da radimo onda preglasajte. 
 
JOZO NIŠANDŽIĆ 
 
 Hvala. Gospodin Tupajić. Izvolte. Vi ste se bili prijavili, pa ste odustali, pa evo sad 
ponovo. Hajde. 
 
MIRZA TUPAJIĆ 
 
 Pa nije bio tu moj kolega koji je bio zadužen da diskutuje o ovome ali evo ja ću samo 
jednu stvar dodati. 
 Znači imamo dvije opcije. Jedna je opcija da izaberemo kvalitet, mladost, znanje, 
sposobnost i to je znači Komisija za izbor i imenovanje i, znači tamo u papirima vidimo jasno 
znači i odgovore na pitanja i tako dalje. Druga je opcija znači obnavljanje konkursa. 
 E sad ja vas pitam. Ponovo ide konkurs. Hoćete li vi navesti u konkursu ne može se 
prijaviti žena? Znači može se ponovo desiti. I opet se ponovo neko, neki muškarac koji će biti 
možda petnaesti, žali se. Znači možemo isto ovo imati. 
 Možemo li mi to sad na konkursu napisati evo to je to. Ako ima, a ja mislim da nema 
pravnih razloga, ako je žena, znači sad da ide ponovo konkurs i da piše, imamo li sad pravni 
neki lijek da kaže se tamo ne može se žena javiti. Ženski pol se ne može javiti. Samo 
muškarac. Nemamo. I znači opet ćemo se, može isto desiti. 
 
JOZO NIŠANDŽIĆ 
 
 Hvala. Kasumoviću jeste li se vi, odnosno, izvinjavam se. Habule izvolte. 
 
JASMIN HABUL 
 
 Ispast će sad kad opozicija nekog brani znači on ne mora biti izabran. Evo u ovom 
slučaj mi ćemo. (ELVIR MAHMUZIĆ – Vi ste protiv muškaraca.) Ma nismo protiv 
muškaraca. Mi smo uvijek za najbolje i najbolji trebaju da budu i ostajemo pri najboljim.  
 Rang lista postoji i nema razloga da. Kad čovjek pogleda pitanja koja su  ovdje 
zastupljena u ovom tu nije ništa bilo teško. Kaže i onaj iole ko malo poznaje upravni 
postupak koji se bavio tim mogo je odgovoriti na ona pitanja. 
 Ipak čovjek je dobio vrlo malo bodova u odnosu na kandidata koji je skoro dobio 
apsolutan broj bodova. 
 Nažalost svjedoci smo i prilikom odabira uposlenika kad kaže čovjek prvi na rang listi 
ne mora biti primljen biće primljen onaj peti. Ti peti su uvijek primani i zato nam je ovaka 
situacija. 
 
JOZO NIŠANDŽIĆ 
 
 Hvala. Zaključujem raspravu. Imamo dva predloga molim vas. Imamo prvi prijedlog 
znači prijedlog Komisije statutarne, a drugi prijedlog koji je predložio gospodin Kasumović i 
koji su predložili i ostali. Je li tako? (EDINA HARAČIĆ – Ima. Bilo je moje pitanje upućeno. 
Volio bi da mi odgovori sekretar Vijeća.)  

Pa nije obavezna zato što je Komisija za statut i propise svi pravnici. Šta ima od nje da 
tražite. Ja pitam sekretara ima li potrebe? Pa nema potrebe. (EDIN HARAČIĆ – Evo ja sam 
kao vijećnik postavio pitanje, ima li kršenja pravnog osnova po pitanju ovog Javnog oglasa?) 
Nije ona sud. Nemojte je uvlačiti u taj dio. 

Molim vas, idemo prvo na izjašnjavanje. Znači imamo prijedlog Komisije za 
statutarna pitanja i propise. 

Prihvata se mišljenje Komisije za statutarna pitanja i propise sa sjednice od 19. 01. 
2016. godine i ovlašćuje predsjedavajući Gradskog vijeća Grada Tuzla, da u skladu sa 
navedenim zaključkom pošalje na objavu ponovljeni javni konkurs za člana Gradske izborne 
komisije u koji će ugraditi mišljenje Komisije za statutarna pitanja i propise. 

Ko je za ovakav prijedlog molim vas? (EDIN HARAČIĆ – Čekaj. Je li to za obaranje 
konkursa?) Ovo je prijedlog Komisije molim vas. (EDIN HARAČIĆ – Koje komisije?) 
Komisije za statutarna pitanja i propise. Mi predlažemo sad taj da ide na izjašnjavanje. 
(NADA MLADINA – Predlaže Komisija za izbor i imenovanja.) Komisija za statutarna 
pitanja i propise.  

(ELVIR KASUMOVIĆ – Je li ona nadležna za to oprostite?) Jest. Jest. (ELVIR 
KASUMOVIĆ – Nije. Nije. Nije nadležna. Komisija za izbor i imenovanje je nadležna za to. 
Vidite.)  Molim vas ovdje prijedlog Komisije ima živi bili. Pa nemojte ovako. Kolko? Dajte 
mi. (MIRNES AJANOVIĆ – Protiv. Za.)  

Ima li protiv? Suzdržani? (EDIN HARAČIĆ – Ima protiv.) (SABAHUDIN 
IMAMOVIĆ – Mi smo protiv svi.) (MIRZA TUPAJIĆ – Polako predsjedavajući.) 

Za prijedlog znači koji je Komisija za statutarna pitanja i propise predlaže Gradskom 
vijeću, 18 vijećnika se izjasnilo za taj prijedlog, protiv je bilo 7 vijećnika. Evo molim vas.  

(NADA MLADINA – Imam ja poslovničku.) Izvolte. (EDIN HARAČIĆ – Imam i ja 
poslovničku.) (MIRZA TUPAJIĆ – A desit će vam se isto. Ponovo.) 
 
NADA MLADINA 
 
 Ja se zaista predsjedavajući izvinjavam, ali ja sam shvatila da prijedlog koji je dala 
Komisija za statutarna pitanja i propise Vijeću predlaže Komisija za izbor i imenovanje. Ja 
sam tako shvatila. 
 
JOZO NIŠANDŽIĆ 
 
 Ne ovdje je bilo riječ o Komisiji za statutarna pitanja koja predlaže šta sa time, da li 
ide ovako molim vas. Idemo dalje. 
 Molim vas, ko je za. Molim vas. Pa možemo li da završimo glasanje? Pa dozvolite mi 
ba. Ajanoviću da glasamo. (EDIN HARAČIĆ – Završili smo glasanje. Sad je.) Imamo vaš. 
Imamo vaš prijedlog. (MIRNES AJANOVIĆ – Predsjedavajući poslovnička.) (EDIN 
HARAČIĆ – Ima poslovnička pa onda.) Izvolte poslovnička. (MIRNES AJANOVIĆ – Je li 
on tražio poslovničku ili ja?) On je prvo moram ti reći. 
 
SABAHUDIN IMAMOVIĆ 
 
 Neka nam sekretar pročita iz Poslovnika tamo ulogu Komisije za statutarna pitanja i 
propise. 
 Komisija za statutarna pitanja i propise kao i svaka druga je sastavljana od 
predstavnika političkih stranaka. Znači tamo, zna se ko daje autentično tumačenje propisa. 
Onaj ko je donio propise. Oni mogu dati svoje mišljenje ali ono ne obavezuje Gradsko vijeće. 

 I tamo može po političkoj osnovi biti naglasavanja. Dakle nije Komisija za statutarna 
pitanja i propise zadnji korak u odlučivanju i obrazlaganju nekog pravnog pitanja. 
 I tamo nažalost preovladavaju često politički kriteriji a ne pravni. Tako da samo se 
pozivati na Komsiju nije uredu. 
 
JOZO NIŠANDŽIĆ 
 
 Još jednu poslovničku ima gospodin Ajanović. Izvolte. 
 
MIRNES AJANOVIĆ 
 
 Ne odlučuje ovdje Komisija za statutarna pitanja i propise u ime Gradskog vijeća. 
Ono daje prijedlog, mišljenje, a Vijeće taj prijedlog, mišljenje prihvata ili odbija. (JOZO 
NIŠANDŽIĆ – Tako je.) 
 I mi smo prihvatili prijedlog i izjasnili se, neka me prati sekretar Gradskog vijeća, da 
se obnavlja konkurs. A da će se u obnovi konkursa naznačiti i ovo mišljenje koje je 
naznačeno. A može i sekretar pojasniti dodatno.  

Dakle, Gradsko vijeće odlučilo a ne Komisija, na prijedlog od jedne komisija. Mogla 
je neka druga, Izbor i imenovanje, ali nebitno. Mi ovdje smo mogli kao Gradsko vijeće sami 
donijeti prijedlog i sami ga inicirati, ali je Kolegij gradskog vijeća tražio od Komisije za 
statutarna pitanja i propise da ta Komisija da prijedlog Vijeću koji će po njima biti nekakav 
koji eto Komisija zauzme, a onda Vijeće se izjašnjava prihvatala li ga kao svoj ili ne.  

Mi smo se izjasnili i prihvatili taj prijedlog  kao svoj i tako smo i glasali. I to je jasno. 
I ne treba da bude bilo kakve zabune, a evo neka sekretar još dodatno ako smatra pojasni. 

Ako nešto ima sporno možemo i ponoviti glasanje pa opet precizirati šta je, kako ne bi 
bilo bilo kakvog nesporazuma i kako bi svima bilo jasno za šta su glasali. 
 
JOZO NIŠANDŽIĆ 
 
 Je li poslovničku još neko ima. (EDIN HARAČIĆ – Nije. Želim samo da.) (MIRNES 
AJANOVIĆ – Hajde da čujemo sekretara. Gotov je sad.) Mediha imate li vi šta o tome? 
 
MEDIHA NUHBEGOVIĆ 
 
 Dakle sasvim je nesporno da Komisija za izbor i imenovanja predlaže sva 
imenovanja. No međutim ja, vi ste dobili u materijalu svi vijećnici, Izvještaj o provedenom 
Javnom oglasu za imenovanje četiri člana Gradske izborne komisije, objavljenom i tako 
dalje, na koji su se potpisali je li članovi Komisije za izbor i imenovanje, ovdje u tački 10. tog 
Izvještaja, ja bi vas zamolila da otvorite, svi su vijećnici dobili ovo u materijalu. Znači u tački 
10. onda kad smo odložili mi izjašnjenje ako se sjećate, ja mislim da je to bio avgust ili 
septembar prošle godine, pa se kaže: 
 Na Listi uspješnih kandidata po Javnom konkursu nalazi se osam žena i tri muškaraca, 
od kojih dva kandidata iz reda Hrvatskog bira se jedan, jedan iz reda Bošnjačkog, prilikom 
izbora Radna grupa je li koja je vršila intervjue je nastojala u cjelosti ispoštovati odredbe o 
ravnopravnoj nacionalnoj zastupljenost, a nastojala je ispoštovati i odredbe o spolnoj 
zastupljenosti, pa je sa Liste uspješnih kandidata predložila Smiljana Stojaka kao kandidata 
sa najvećim brojem glasova iz reda Hrvatskog naroda. 

Kada su u pitanju kandidati iz reda Bošnjačkog naroda Radna grupa konstatuje kako 
je kandidat Adnan Kalesić nije osvojio dovoljan broj bodova, odnosno manje od šest bodova 

na stručnim pitanjima u vezi sa poznavanjem Izbornog zakona BiH, pa ne može biti 
predložen za člana Gradske izborne komisije, što proizilazi iz tačke 6. Pravila za ocjenjivanje 
kandidata koji će pristupiti intervju na raspisanom Javnom oglasu za imenovanje četiri člana 
Gradske izborne komisije u listu Oslobođenje, dana 01. 06. 2015. godine i web stranici Grada 
Tuzle 02. 06. 2015. godine koji je usvojila Komisija za izbor i imenovanja dana 18. 06. 2015. 
godine, objavljenom na web stranici grada Tuzle dana 19. 06. 2015. godine, preostali kanidat 
muškog spola Ramiz Softić je osmi, odnosno posljednji kandidat koji je zadovoljio na 
intervju po broju bodova na Listi kandidata iz reda Bošnjačkog naroda ima ukupno 8 bodova, 
naredni tj. sedmi na Rang listi ima 12 bodova, dok najuspješniji tj. prvi kandidat na Rang listi 
ima 14, 9 bodova od maksimalno 15. 

Dakle radi se o kandidatu koji je na Javnom konkursu, iako je prešao minimalni prag, 
najlošije rangiran i ne bi ga bilo opravdano imenovati u Gradsku izbornu komisiju. 

S obzirom da je navedenom odredbom predviđeno da se u pravilu treba voditi računa 
o ravnopravnoj zastupljenosti spolova koja podrazumijeva da bude najmanje 40% kandidata 
manje zastupljenog spola, te imajući u vidu činjenicu da kandidatu Mensuru Mujariću još 
traje mandat do septembra 2015. godine, Komisija za izbor i imenovanje Gradskog vijeća 
Grada Tuzle predlaže da se djelimično obnovi javni oglas za jednog člana Gradske izborne 
komisije Tuzla. 

Dakle zaključak koji je predložen znači može biti predložen samo kao prijedlog 
Komisije za izbor i imenovanja, uvažavajući mišljenje Komisije za statutarna pitanja i 
propise. 
 
JOZO NIŠANDŽIĆ 
 
 Molim vas. (BERIZ SAKIĆ – Poslovnička.) Izvolte. 
 
BERIZ SAKIĆ 
 
 Što je reko moj kolega Ekrem ja sam zbunjen. Ako je čovjek prešo prag ima 8 
bodova, zašto ga mi onda ne stavljamo. Najlošije rangiran ali prešo prag čovjek. On je na 
listi. I onda on je trebo da prođe. Ja ne znam šta je razlog, šta je problem ovdje. 
 Drugo da čovjek nije prošo nikako, da je ispod kao što je onaje ne znam tamo ispod 6 
bodova, nije prešo prag i ne možemo ga imenovati. 
 A ako je čovjek prešo prag, šta je razlog da ga onda mi ne imenujemo. A što je zadnji 
igrom slučajeva, ocjena je i 10 i ocjena je 6, ali je prošo i ovaj sa 6. (NADA MLADINA – 
Loše prošo.) Ali je prošo. 
 
JOZO NIŠANDŽIĆ 
 
 Samo da vas podsjetim molim vas, mi smo na jednoj od tih sjednica, ne znam koja je 
sad po redu, kad se o tome raspravljalo, upravo donijeli odluku tada na Vijeću, da ova tri 
člana idu a četvrti ne ide. Prema tome ništo to nije sporno. Ne znam šta je sporno sad. 
(MIRNES AJANOVIĆ – Poslovnička.)  

Izvolte poslovničku. Poslovničku ima. (MENSUR ALIĆ – Mislim da je završeno 
glasanje. Predsjedavajući ja vas molim da nastavite sa sjednicom dalje.) Pa zato kažem. Ali 
ometaju me oni. (MENSUR ALIĆ – Nastavite sjednicu, daj na sledeću tačku dnevnog reda.)  

MIRNES AJANOVIĆ 
 
 Predsjedavajući, mi smo se izjasnili. Ako sekretar iz bilo kojih razloga smatra da je 
bilo šta sporno po prijedlogu vašeg prijedloga koji je stavljen na glasanje, (JOZO 
NIŠANDŽIĆ – Možemo obnoviti.) molim da se obnovi ali da se jasno precizira šta je.  

Ako sekretar smatra da ste vi na precizan način prezentirali Vijeću kakvu odluku 
treba, za kakvu odluku treba da se izjasni, onda ne treba ponavljati. 

Ali da ne bi bilo zabune, ja bi zamolio da se sekretar samo izjasni, i ako je bilo šta 
možda nejasno, uvijek imamo pravo kao što imamo pravo obnoviti konkurs obnoviti glasanje 
ako nekome nešto nije bilo jasno. 

To je pravo sa kojim raspolažemo i evo da čujemo izjašnjenje sekretara i prijedlog ako 
je potrebno za ponavljanje kakav i za šta se izjašnjavamo.  
 
JOZO NIŠANDŽIĆ 
 
 (EDIN HARAČIĆ – Poslovnička.) Izvolte. 
 
EDIN HARAČIĆ 
 
 Evo da kažem da meni nije ovo uopšte jasno zašto smo se doveli u ovakvu situaciju 
kad nije bilo potrebe.  
 Naglasio sam, probijeni su svi rokovi. CIK nas je upozorio. Sad ako preglasate, ako 
oborite ovaj regularni Javni oglas koji je bio, treba još nekoliko mjeseci dok prođe procedura 
žalbi i tako dalje, a CIK nas je već upozorio na to, ne znam zašto se mora i ima potrebe 
raspisivat. 
 Zato postavljam pitanje, kao gradski vijećnik hoću da mi se odgovori, imamo 
sekretara vijećnika, sekretara Vijeća koji je pravnik, je li u Javnom oglasu bilo kršenja bilo 
koje pravne norme da se konkurs mora obnoviti? 
 Evo tražim i insistiram da mi sekretar Vijeća odgovori. (MIRNES AJANOVIĆ – 
Poslovnička intervencija.) 
 
JOZO NIŠANDŽIĆ 
 
 Ja zaista ne znam, nije mi jasno zašto tolko uporno insistirate. Izvolte Ajanoviću. 
(EDIN HARAČIĆ – Eto zato što sad insistiram.) E pa nećemo sad ćemo prekinuti da znate 
to. Sad ćemo prekinuti i nećemo više. (MIRZA TUPAJIĆ – Pa ne možeš tako.) Sad ćemo 
prekinuti. Pa deset puta idemo.  
 
MIRNES AJANOVIĆ 
 
 Predsjedavajući. Predsjedavajući. (JOZO NIŠANDŽIĆ – Izvolte.) Ima se pravo u 
okviru prava koje imamo, tako ćemo i raditi. (JOZO NIŠANDŽIĆ – Ima pravo. Pa izašao. Pa 
deset puta repliciraju.) Neka. Molim vas. 
 Vidite. O ovome su odlučivale dvije nadležne komisije. Sekretar Vijeća je pročitala 
jedan, jednu Komisiju, zaključak Komisije. Vi ste kao predsjedavajući pročitali, ona je, 
gospođa Mediha je pročitala stav Komisije za izbor i imenovanje, vi ste stav i mišljenje 
Komisije za statutarna pitanja i propise. 

 I ne može sekretar sad odgovarati u ime ovih komisija. I ne treba se izjašnjavati niti 
dovodit sekretara u neugodnu poziciju da sekretar nešto odlučuje u ime komisija Vijeća koje 
su raspravljale detaljno i dale svoja izjašnjenja. 
 Sekretar može samo ovdje, da li smo mi poslovnički jasno prezentirali vijećnicima 
proceduru prilikom izjašnjenja u ovom smislu, sad da li je potrebno eventualno ponoviti 
glasanje ili je glasanje bilo validno u smislu jasne  odluke Gradskog vijeća o zauzetom stavu 
u vezi ovog pitanja. 
 A ovo ostalo, ne možemo dovoditi sekretara u poziciju da sebe stavlja u nešto što, u 
nezavidno poprilično što je već odlučeno od strane komisija Gradskog vijeća. 
 
JOZO NIŠANDŽIĆ 
 
 (EDIN HARAČIĆ – Predsjedavajući.) Ja vas molim, pa zaista smo iscrpili 
maksimalno. (ELVIR KASUMOVIĆ – Nismo još.) I glasali smo. (ELVIR KASUMOVIĆ – 
Nismo još.) Pa kako nismo. Idemo sve po zaključcima inače i Vijeća i Kolegija Vijeća. I sve 
je sprovedeno kako je traženo. Jedinstveni smo bili na Kolegiju Vijeća. (EDIN HARAČIĆ – 
Dozvolite da.) Izvolte. Izvolte.  Pa evo sad ćemo još jednom. 
 
EDIN HARAČIĆ 
 
 Ja nisam pravne struke i zato imamo sekretara Vijeća koja je pravnik i ako smo u 
ovakvoj situaciji kakvoj jesmo, evo ja dozvolite da mogu biti neuk za ove stvari iako sam 
iznio neku argumentaciju, hoću da mi se odgovori da znam je li, zašto se obara ovaj, ovaj 
Javni oglas? 
 Sekretar Vijeća je najpozvaniji kao pravnik i tu je između ostalog da tumači nama da 
pojasni koji nismo pravne struke, na kraju krajeva to nam je i Pravilnik naš uređuje da mi 
možemo zahtjevat i tražiti da nam se odgovori i posebno pravna pitanja da nam se protumače. 
 Evo ja sad postavljam jednostavno samo pitanje da se odgovori sa njega sa da ili ne. 
Ne mora se ni ulaziti u tu širinu. Da li je bilo povrede bilo koje pravne norme po pitanju ovog 
Javnog oglasa, da je bio razlog da se ovaj Oglas poništi? 
 Eto to je moje pitanje i insistiram, insistiram da mi sekretar Vijeća odgovori. 
 
JOZO NIŠANDŽIĆ 
 
 Nemate. (MIRNES AJANOVIĆ – Poslovnička intervencija.) Izvolte poslovničku. Pa 
dajte molim vas da završimo oko te. (MIRNES AJANOVIĆ – Pa dobro hoćemo, ali.) 
 
MIRNES AJANOVIĆ 
 
 Predsjedavajući, treba da završimo, ali ne možemo završiti na način da ispade da se 
nešto vijećniku  nije htjelo objasniti. 
 Vijećnik ima pravo biti neuk. Ali nema pravo tražiti od sekretara da se izjašnjava o 
odluci nadležnih tijela. Sekretar se samo može izjasniti o ovome, je li Komisija za izbor i 
imenovanje i Komisija za statutarna pitanja i propise imala pravo da odlučuje kako je 
odlučila. E to možemo pitati sekretara. 
 A ne u odluku. Nema sekretar pravo da ulazi u odluku komisija. Samo se može pitati 
ako vas interesuje, je li Komisija za izbor i imenovanje imala pravo donijeti onako mišljenje, 
je li Komisija za statutarna pitanja i propise imala pravo donijeti onako mišljenje. To sekretar 
može odgovoriti. To u okviru poslovničkih odredbi. 

 A ne u odluku. Ne odlučuje sekretar o odluci. Odlučuju članovi Komisije. I nemojte i 
protuposlovnički je tražiti uputu za govornicom da sekretar nešto govori. Ako ste nešto imali, 
vi ste moglil doći kod sekretara pa pitati pa da vam sekretar kaže, objasni, zatražiti od 
sekretara ako hoće, a ne da mora to uraditi. 
 I nemojte da bespotrebno idemo dalje. Ovo nije poslovnički osnovano. Ostajemo na 
ovom dijelu gdje sekretar se može izjasniti o načinu glasanja da li je potrebno ponoviti ili ne. 
I to je obaveza sekretara a ne ovo drugo. 
 
JOZO NIŠANDŽIĆ 
 
 Dobro. (ELVIR KASUMOVIĆ – Imam i ja poslovničku. Ja nisam nikako.) Izvolte. 
Molit ću vas, uvažite da još evo damo po jednu poslovničku i zaključujem. Ja znam da su 
vijećnici nestrpljivi i sa razlogom su ljudi reaguju što sam dozvolio. Pa to zaista nema smisla. 
Ne može manjina većinom vladati. To je jasno i nemojte biti djeca. 
 
ELVIR KASUMOVIĆ 
 
 Ja. Ja znam da. Naravno da ne može. To je demokratsko načelo. (JOZO NIŠANDŽIĆ 
– Izvolte. Imate poslovničku.)  
 Ja želim samo da uputim na Poslovnik sa ove strane da smo mi kao Vijeće prošli put 
raspisali, odnosno tražili da se raspiše oglas za člana Izborne komisije na traženje Komisije 
za izbor i imenovanja a ne na osnovu traženja komisije, Statutarne komisije. 
 Sad se dešava presedan dešava se da uplitanje u nadležnost druge Komisije, ja ne 
žalim da se kao član i drago mi da sam glaso protiv svega toga, ne želim da se uplićem u rad i 
da kažem majoriziram ovu Komisiju za izbor i imenovanja. Oni su ti koji su dužni. 
 Imamo li mi zaključak ove Komisije da su oni nama dali svoju saglasnost da se 
raspiše djelimično, djelimično da se poništi onaj? (MENSUR ALIĆ – Pa sad je pročito.) 
(JOZO NIŠANDŽIĆ -  Pa sa sad pročito. Sad pročito.) Od Komisije? (MENSUR ALIĆ – Sad 
je pročito.) (JOZO NIŠANDŽIĆ – Od Komisije za izbor i imenovnaja.) (NADA MLADINA 
– To sam ja pitala i sekretar je pročitala.)  

(JOZO NIŠANDŽIĆ – I dobili ste ga vi. I vi ste bili na Kolegiju Vijeća kad smo 
jednoglasno zaključili da upravo Statutarna komisija ponovo uzme kao stručni organ da 
predloži.) Ne Statutarna.  

Oni su rekli, nisu se htjeli izjasniti po tom pitanju kolko ja znam. Komisija za izbor i 
imenovanja nisu se htjeli izjasniti po tom pitanju. (JOZO NIŠANDŽIĆ – Pa ne možemo dva 
puta izjašnjavat se. Izjasnila se Komisija i pročitali. I pročitali zaključak.) Znam, ali oni su 
trebali da kao nadležna Komisija oni su trebali da se izjasne po tom pitanju. (NADA 
MLADINA – Izjasnili su se. Sad je meni pročitala.) (JOZO NIŠANDŽIĆ – Evo, evo malo 
samo da završi. Nek završi.) 

I ja podržavam u potpunosti kolegu Haračića. Mislim sekretar je ta da nam da pravna 
tumačenja svega ovoga. On traži da mu se iznese pravno tumačenje svega, da sekretar kao 
stručno lice Gradskog vijeća treba da odgovori na to pitanje i iznese ne svoj subjektivni nego 
objektivni  odgovor po pitanju svega ovog. 
 
JOZO NIŠANDŽIĆ 
 
 Hvala. Poslovničku ima samo molim vas Hasanbašić. Gospodin Hasanbašić, a član je 
Komisije za izbor i imenovanja. 

ADMIR HASANBAŠIĆ – vijećnik Narodne stranke Radom za boljitak 
 
 Ovako da ne bi bilo zabune. Komisija za izbor i imenovanje ne raspisuje nikakve 
konkurse. Mi smo, znači Gradsko vijeće je raspisalo konkurs. Mi smo dobili zadatak da 
formiramo jednu Radnu grupu koja će izvršiti intervju sa svim kandidatima. 
 Mi smo izbodovali znači sve kandidate i te kandidate smo sa bod listom dostavili 
Gradskom vijeću. I Gradsko vijeće treba da se izjasni. 
 E sljedeća stvar. Znači sljedeće. Kad je u pitanju Komisija za statutarna pitanja, oni su 
dobili od Kolegija, je li tako, Kolegija Gradskog vijeća da razmotre šta je najbolje rješenje. 
Oni su predložili da se obnovi konkurs. To Statutarna komisija nije morala ni predložiti. 
Mogao sam ja kao vijećnik dati prijedlog da se obnovi ili ne obnovi a vi možete usvojiti ili ne 
usvojiti.  
 Isto tako kolega Haračić mogao je predložiti da bude muški onaj što je na listi da 
njemu damo podršku ili da bude ženski da predloži Kasumović. 
 Znači nema tu nikakve veze ko je šta predložio. Znači prijedlog je bio u ovom slučaju 
ispred Komisije za statutarna pitanja, prijedlog je bio taj, dobio je većinu glasova i mislim da 
se džaba ovdje rasplinjavamo. Eto to je moje. 
 
JOZO NIŠANDŽIĆ 
 
 (EDIN HARAČIĆ – Ispravka krivog navoda.) (EKREM TOPIĆ – Nema na 
poslovničku ispravke.) Ovo je poslovnička bila. Tačno. Nema poslovničke. 
 Molim vas, ima li potrebe da obnovimo ovo glasanje? Samo vas pitam. (EDIN 
HARAČIĆ – Nema potrebe.) Nema. Ako nema, idemo dalje. (MEDIHA NUHBEGOVIĆ – 
Ima potrebe.) Ima potrebe. Hajte molim vas. (EDIN HARAČIĆ – Jasno je nama sve. Nije 
bilo pravnog osnova za obaranje konkursa i gotovo.) Hajde hoćeš li ti to prezentovati. Hajde 
molim te sekretaru prezentuj. Hajmo malo da saslušamo molim vas. 
 
MEDIHA NUHBEGOVIĆ 
 
 Dakle ovako. Ja koliko to shvatam s obzirom je li da me se svo vrijeme vijećnici 
pitaju i ja sam odgovoran državni službenik i ja ću odgovorit. 
 Dakle ovdje se ne, ovdje se ne obara nikakav javni konkurs. Dakle ovo što je rekao 
kolega, gospodin Hasanbašić iz Komisije za izbor i imenovanja, Komisija je provela 
proceduru i tad je predložila, znači imamo Izvještaj, svi imamo Izvještaj Komisije, (JOZO 
NIŠANDŽIĆ – Bio na Vijeću.) bio na Vijeću, da se djelimično za jednog člana Gradske 
izborne komisije ponovi konkurs. 
 S obzirom da je i tad bilo različitih mišljenja i tumačenja, onda smo išli na to da 
tražimo mišljenje Centralne izborne komisije i drugih nadležnih organa. No međutim, od 
Centralne izborne komisije nam je stigao jedan neodređeni odgovor, koji je rekao u smislu, 
Općinsko vijeće ima, to je dostavljeno i Kolegiju Vijeća taj odgovor, će odlučiti na koji način 
će izvršiti izbor člana Gradske izborne komisije. Dakle tako je pisalo i taj su odgovor dobili 
svi predstavnici klubova i vijećnika u Gradskom vijeću Tuzla. 
 Dakle konkurs bi se oborio ako bi se poništio bilo djelimično ili bilo u cjelosti. Znači 
Gradsko vijeće ima pravo da izabere nekog sa Liste uspješnih kandidata. Da vam kažem bilo 
je i u drugim općinama što ja naravno ne smatram ispravnim, da su izabrali drugog ili trećeg 
kandidata na listi.  



99 

 

No međutim, dešavaju se i situacije kada je li neko ocijeni da iz ovih ili onih razloga 
nije opravdano izvršit izbor niti jednog kandidata sa liste pa se iz tih razloga konkurs 
obnavlja.  

Takvu situaciju smo imali skoro kad je u pitanju Visoko sudsko tužiteljsko vijeće. Oni 
su odlučili dakle iako sam tekst konkursa nije imao nikakvih manjkavosti da se ne odluče niti 
za jednog kandidata pa su ponovili javni konkurs. To je skoro bilo. 

Dakle ja ne ulazim u to kakvu će, niti imam pravo, kakvu će odluku donijeti Gradsko 
vijeće.  

Što se tiče samog Poslovnika o radu Gradskog vijeća, tačno je, znači da na prijedlog 
Komisije, znači ovdje nam je Komisija za izbor i imenovanja imala dvojaku ulogu.  

Dakle da se možda glasanje ponovi, da na temelju prijedloga i iz Izvještaja Komisije 
za izbor i imenovanja  o provedenom Javnom oglasu za imenovanje četiri člana Gradske 
izborne komisije Tuzla, objavljenom u listu “Oslobođenje” dana 01. 06. 2015. godine i na 
web stranici Grada Tuzle www Tuzla.ba objavljenom dana 02. 06. 2015. godine sa konačnom 
Rang listom, a uvažavajući mišljenje Komisije za statutarna pitanja i propise od 19. 06. se 
predlaže znači da se djelimično ponovi ovaj Javni konkurs i ovo što je dalje predsjedavajući 
rekao. (EDIN HARAČIĆ – A nema pravnog osnova.) 
 
JOZO NIŠANDŽIĆ 
 
 Evo čuli ste molim vas. Ima li potrebe? 
 Pitam vijećnike, ko je za, molim da digne ruku? (19) Ima li neko protiv? (7) 
Suzdržan? (1) 
 19 vijećnika je glasalo za, 7 vijećnika je bilo protiv i 1 vijećnika je bio suzdržan, te 
konstatujem da je većinom glasova usvojen sljedeći zaključak: 
 Prihvata se prijedlog Komisije za izbor i imenovanja iz Izvještaja Komisije za izbor i 
imenovanja o provedenom javnom oglasu za imenovanje 4 (četiri) člana Gradske izborne 
komisije Tuzla, objavljenom u listu “Oslobođenje” dana 01.06.2015. godine i na web stranici 
Grada Tuzla (www.gradtuzla.ba) objavljenom dana 02.06.2015. godine (izvještaj od od 
26.06.2015. godine), uvažavajući mišljenje Komisije za statutarna pitanja i propise iz 
Izvještaja sa sjednice od 19.01.2016. godine, te ovlašćuje predsjedavajući Gradskog vijeća 
Grada Tuzla, da u skladu sa navedenim zaključkom pošalje na objavu  ponovljeni javni oglas 
za jednog člana Gradske izborne komisije Tuzla s tim da će se u raniji tekst ugraditi citirano 
mišljenje Komisije za statutarna pitanja i propise. 
 Idemo dalje. Podtačka b) molim vas. 
 Gradsko vijeće Grada Tuzla prihvata prijedlog Komisije za izbor i imenovanja, a na 
inicijativu Saveza za bolju budućnost Bosne i Hercegovine, Gradski odbor Tuzla, da se:  

Džemal Džindo razrješava dužnosti predsjednika Komisije za ekonomske odnose, a 
da se Nedžad Pihljak se bira na dužnost predsjednika Komisije za ekonomske odnose. 

Pitam vijećnike, ko je za ovaj prijedlog, molim da digne ruku? (20) Ima li neko 
protiv? (1) Suzdržan? (3) 

20 vijećnika je glasalo za, 1 vijećnik je bio protiv i 3 vijećnika su bila suzdržana, te 
konstatujem da je većinom glasova usvojen prijedlog Komisije za izbor i imenovanja, te se: 

- Džemal Džindo razrješava dužnosti predsjednika Komisije za ekonomske odnose, 
- Nedžad Pihljak se bira na dužnost predsjednika Komisije za ekonomske odnose. 
Gradsko vijeće Grada Tuzla prihvata prijedlog Komisije za izbor i imenovanja, a na 

inicijativu Saveza za bolju budućnost Bosne i Hercegovine, Gradski odbor Tuzla, da se:  
Nedžad Pihljak razrješava dužnosti člana Komisije za izbor i imenovanja, a Huso 

Fejzić se bira na dužnost člana Komisije za izbor i imenovanja. 

Pitam vijećnike, ko je za ovaj prijedlog, molim da digne ruku? (21) Ima li neko 
protiv? (1) Suzdržan? (3) 

21 vijećnik je glasao za, 1 vijećnik je bio protiv i 3 vijećnika su bila suzdržana, te 
konstatujem da je većinom glasova usvojen prijedlog Komisije za izbor i imenovanja, te se: 

- Nedžad Pihljak razrješava dužnosti člana Komisije za izbor i imenovanja, 
- Huso Fejzić se bira na dužnost člana Komisije za izbor i imenovanja. 
Podtačka c): 
Gradsko vijeće Grada Tuzla prihvata prijedlog Komisije za izbor i imenovanja, a na 

inicijativu Stranke demokratske akcije Općinski odbor Tuzla, odnosno Gradski odbor Tuzla, 
izvinjavam se, da se:  

Senad Mehmedinović razrješi dužnosti člana Savjeta Mjesne zajednice Kiseljak, a 
Admir Mehmedinović se bira na dužnost člana Savjeta Mjesne zajednice Kiseljak. 

Pitam vijećnike, ko je za ovaj prijedlog, molim da digne ruku? (24) Ima li neko 
protiv? (Nema.) Suzdržan? (Nema.) 

24 vijećnika su glasala za, niko nije bio protiv i suzdržan, te konstatujem da je 
jednoglasno usvojen prijedlog Komisije za izbor i imenovanja, te se: 

- Senad Mehmedinović razrješi dužnosti člana Savjeta MZ Kiseljak, 
- Admir Mehmedinović se bira na dužnost člana Savjeta MZ Kiseljak. 
I imamo još jedan. 
To je Gradsko vijeće Grada Tuzla prihvata prijedlog Komisije za izbor i imenovanja, 

a na inicijativu Socijaldemokratske partije, Gradski odbor Tuzla, da se:  
Ključić Hamid razrješi dužnosti člana Savjeta Mjesne zajednice Gornja Tuzla, a 

Muslić Muharem se bira na dužnost člana Savjeta Mjesne zajednice Gornja Tuzla. 
Pitam vijećnike, ko je za ovaj prijedlog, molim da digne ruku? (26) Ima li neko 

protiv? (Nema.) Suzdržan? (Nema.) 
26 vijećnika je glasalo za, niko nije bio protiv i suzdržan, te konstatujem da je 

jednoglasno usvojen prijedlog Komisije za izbor i imenovanja, te se: 
- Ključić Hamid razrješi dužnosti člana Savjeta MZ Gornja Tuzla, 
- Muslić Muharem se bira na dužnost člana Savjeta MZ Gornja Tuzla. 
 
Prelazimo na osamnaestu tačku dnevnog reda: 
 
ZAHTJEV ZA UKIDANJE DISKRIMINACIJE U ODNOSU NA 

UPOSLENIKE, KOJI PRIMAJU PLATU I NAKNADE IZ BUDŽETA 
TUZLANSKOG KANTONA 
 

Obrađivač je Mirnes Ajanović. Materijal razmatrali: Komisija za ljudska prava i 
slobode i klubovi vijećnika. 

Gospodine Ajanoviću izvolte. Nadam se da nećemo dugo. Je li tako? 
 
MIRNES AJANOVIĆ 
 
 Nećemo. Radi se o okolnosti da je Kanton 23. 10. 2015. godine usvojio zaključak da 
neće biti isplate regresa za uposlenike, brojne prosvjetare, policije, sve one koji imaju plate 
po, oko 600 maraka. 
 I ta odluka nije sporna u smislu da neće biti regresa. Međutim, regres je isplaćen za 
one koji imaju platu preko 1.500 maraka. Dvije, 3.000 maraka i slično. 
 Direktno je došlo do povrede Zakona o zabrani diskriminacije, Komisija je to utvrdila, 
člana 2. nejednako postupanje od strane organa koji je definisano članom 6. Zakona i 

Komisija je zauzela stav, tražili smo od njih odgovore. Oni i dalje smatraju, pozivaju se na 
određene propise, kao navodno ovi imaju pravo a ovi drugi nemaju. Ne može se dozvoliti 
nejednako postupanje.  

Ako regresa nema nizakoga onda nema povrede. Ako bilo kome se da regres, a ovi 
ljudi koji imaju platu 500, 600 maraka, razni uposlenici koji jedva egzistiraju od te plate i 
prehranjuju svoje porodice a neko ko ima 3.000 maraka dobije regres, onda je to zaista 
nejednako postupanje. 

I mi kao Vijeće, predlažem sekretar da zauzme stav, da Vijeće smatra da se u, na 
osnovu odluke i zaključaka, informacije Komisije za izbor i imenovanje, radi o povredi prava 
iz člana 2. Zakona o zabrani diskriminacije o nejednakom postupanju, te tražimo da Vlada 
Kantona ukine svoju odluku i regres isplati svim licima kako im pripada, budžetskim 
korinicima.  

Ali kad se kaže budžetskim korisnicima nešto ispade kao da su to neki profiteri. Radi 
se o policiji i radnicima u sudstvu, obrazovanju, prosvjeti. Dakle ne sudijama, nego onima 
koji rade za plate koje su eto možemo reći nekoliko stotina maraka. 

Pa da, i da se ujedno stavi u prilogu i informacija Komisije i da tražimo odgovor po 
našem zahtjevu kada će ići u realizaciju, a kako se ne bi desilo da ovo rezultira krivičnom 
odgovornošću jer je direktno povreda odredaba Krivičnog zakona Federacije Bosne i 
Hercegovine, nejednakog postupanja, odnosno diskriminacije po evo u ovom slučaju radnom 
odnosu. Pravima iz radne obaveze. 
 
JOZO NIŠANDŽIĆ 
 
 Hvala gospodine Ajanoviću. Da sačekamo samo predlog ovaj. Pa će nam sekretar 
samo. Ja samo da podsjetim predsjednike klubova. Mi smo se jutros na Kolegiju dogovorili 
kad su inicijative da se ne čitaju nego da se prihvate u paketu i proslijedimo svakom ko je 
nadležan za to.  

(NEDŽAD MALIKIĆ – Nismo to rekli. Nismo to rekli.) Niste rekli. (EKREM TOPIĆ 
– Jesmo rekli za ovo.) Inicijative. (NEDŽAD MALIKIĆ – Inicijative diskutuju se.) Dobro. 
(EKREM TOPIĆ – Jesmo rekli smo za današnju sijednicu.) (NEDŽAD MALIKIĆ – Nismo. 
Nismo.) (MIRNES AJANOVIĆ – Jesmo. Jesmo.) (EKREM TOPIĆ – Jesmo li bili na istom 
Kolegiju?) (IVICA KOVAČEVIĆ – Rekli smo da su ostarile i da treba  da se.) (NEDŽAD 
MALIKIĆ – Mi smo rekli da su toliko ostarile da ih moramo.) Polako. Sačekaj. Nismo još 
došli do njih. Sačekaj. (BERIZ SAKIĆ – Ma kakve ima veze, svakako neće biti urađene.) 
(NEDŽAD MALIKIĆ – Nek neće.) (NADA MLADINA – Nemaš koga podsjetiti. Vidiš da 
nema nikog sad. Sami sebe zaplićemo, sami sebe otplićemo.) 

Samo da vas podsjetim. 17 inicijativa ima. 17 inicijativa. (NEDŽAD MALIKIĆ – 
Imali smo pravilo svako izađe i nešto kaže o svojoj inicijativi.) (ENES HUSEINAGIĆ – 
Dogovorili ste, poštujte što ste dogovorili.) (NADA MLADINA – Ma ja sam zamolila. Rekla 
sam da ne vjerujem, ali da.) (EKREM TOPIĆ – Upravo tako.) (NADA MLADINA – Jesam li 
rekla.) Jeste. Jeste. Rekla je. (NADA MLADINA – Jesam li rekla da ne vjerujem. Ali 
dogovor je dogovor. Dogovorili se i. Ali dobro. Odluka je Vijeća.) Dobro. Dobro. Dat ćemo. 
Pa ja neke koje su bitne. U pravu ste. (NADA MLADINA – Ko želi da obrazloži obrazložit 
će.) 

Evo molim vas po ovome što je gospodin Ajanović upravo malo prije govorio za 
zahtjev za ukidanje diskriminacije, odnosno tako, predlog zaključaka molim vas: 

1. Gradsko vijeće Tuzla smatra da se na osnovu mišljenja Komisije za ljudska prava i 
slobode, djelimična isplata regresa uposlenicima, koji se finansiraju iz Budžeta Tuzlanskog 

kantona (Dijelu uposlenika, a ne svim uposlenicima.) predstavlja kršenje člana 2. Zakona o 
zabrani diskriminaciji (Nejednako postupanje.). 

2. Traži se od Vlade Tuzlanskog kantona, da u vezi sa zahtjevima Gradskog vijeća i 
komisije poduzmu na zakonu zasnovane mjere da se otkloni diskriminacija i da se o svemu 
informiše Gradsko vijeće Tuzla. 

(MIRNES AJANOVIĆ – Stavite konkretno. Da se isplati regres svim usposlenicima.) 
(MEDIHA NUHBEGOVIĆ – I isplati regres.) I da se isplati regres. (MIRNES AJANOVIĆ – 
Svim uposlenicima.) Svim. 

Pitam vijećnike, ko je za ove zaključke, molim da digne ruku? (19) Ima li neko 
protiv? (Nema.) Suzdržan? (Nema.) 

19 vijećnika je glasalo za, niko nije bio protiv i suzdržan, te konstatujem da su 
jednoglasno usvojeni sljedećei zaključci: 

1. Gradsko vijeće Tuzla smatra da se na osnovu mišljenja Komisije za ljudska prava I 
slobode, djelimična isplata regresa uposlenicima, koji se finansiraju iz Budžeta Tuzlanskog 
kantona (Dijelu uposlenika, a ne svim uposlenicima.) predstavlja kršenje člana 2. Zakona o 
zabrani diskriminaciji (Različito postupanje.). 

2. Traži se od Vlade Tuzlanskog kantona, da u vezi sa zahtjevima Gradskog vijeća i 
komisije poduzmu na zakonu zasnovane mjere da se otkloni diskriminacija, te isplati regres 
svim uposlenicima i da o svemu informišu Gradsko vijeće Tuzla. 

 
 Prelazimo na devetnaestu tačku dnevnog reda: 
 

TEKUĆA PITANJA 
 
a) Inicijativa za postavljanje usporivača brzine na raskrsnici Paša bunar i 

drugim raskrsnicama, gdje je ugrožena bezbjednost građana 
  b) Inicijativa za kvalitetnu pripremu i čišćenje prometnica (saobraćajnica) na 
području Tuzle u vrijeme zimske sezone    
  c) Urgencija Službi za komunalne poslove, izgradnju i poslove mjesnih zajednica 
za provjeru ispravnosti svih gradilišta na području grada Tuzla 

d) Urgencija za hitnu rekonstrukciju pješačkog prolaza u ulici Muhameda 
Havajia Uskufija, koji se nalazi između Gimnazije Ismet Mujezinović i OŠ Pazar 

e) Inicijativa za izradu “Vodiča za investitore Grada Tuzla” 
f) Inicijativa za postavljanje usporivača brzine u Rudarskoj ulici 
g) Inicijativa za dopunu Odluke broj: 02-05-12617-2005 od 23. 12. 2005. godine 
h) Inicijativa za energetski efikasan grad 
i) Inicijativa za uspostavljanje putne komunikacije između ulica Paša bunar i 

Batva u dužini od 30 m 
j) Inicijativa za rekonstrukciju vodovodne mreže u MZ Dobrnja, naselje 

Razinoge 
k) Inicijativa za sanaciju mosta u MZ Dobrnja, naselje Rozića bare 
l) Obavještenje Službe za prostorno uređenje i zaštitu okoline o razlozima 

prolongiranja izrade Regulacionog plana Prostorjne cjeline SOLINA NOVO NASELJE 
2. 

lj) Inicijativa za sanaciju putne infrastrukture u naselju Gornji Brđani oko 
novoizgrađenog mosta 

m) Obavještenje Službe za komunalne poslove, izgradnju i pitanja MZ u vezi 
izrade Saobraćajno prostornog koncepta 

n) Inicijativa Vladi Tuzlanskog kantona za dostavljanje Informacije o 
preseljenju Arhiva Tuzlanskog kantona i Akademije dramskih umjetnosti u prostorije 
Gimnazije Meše Selimović 

nj) Inicijativa za uređenje dijela gradskog parka na spomen kompleksu „Slana 
banja“ 

o) Inicijativa za rekonstrukciju autobuske stanice Dokanj 
 
Molim vas. Evo morat ćemo ali ja ću zamoliti da ovo što kažu ne mora svagdje ali 

gdje su bitne iznosit će vijećnici, nek izađe. Prvo Erna me je. Evo Erna pa ćete vi doći.  
Erna Mešić. Erna Delić, izvinjavam se. Vijećnica Socijaldemokratske partije, a nek se 

pripremi gospodin Malikić. 
 
ERNA DELIĆ – vijećnik Socijaldemokratske partije 
 
 Pozdravljam sve prisutne. Evo ja ću vrlo kratko. Dakle radi se o inicijativi Vlade 
Tuzlanskog kantona za dostavljanje informacije o preseljenju Arhiva Tuzlanskog kantona i 
Akademije dramskih umjetnosti u prostorije Gimnazije „Meša Selimović“. 
 Naime svi smo svjedoci ovog postojećeg plana Vlade Tuzlanskog kantona i daljeg 
naseljavanja učionica i prostorija Gimnazije „Meša Selimović“ koji evo i sami znate na našim 
protorima egzistira nekih 116 godina. Dugogodišnja i jako, jako bogata tradicija. 
 Mislim da ovim potezima Vlade Tuzlanskog kantona će se u budućnosti i narušiti, te 
evo tražimo ovim putem da nam se dostavi i pismena informacija da li je takav plan zaista i 
tačan i da se decidno navede vremensi period kada i na koji način se planiraju realizovati ovi 
njihovi planovi. 
 Kada već obrazlažemo ovu vrstu inicijative voljela bih evo ovdje da za ovom 
govornicom a vjerujem da ste i sami bili svjedoci možda ste i pročitali već zaključke Vijeća 
učenika ove Javne ustanove Gimnazija „Meša Selimović“, pa bi ja evo javno i da pročitam 
 Naime i ti učenici su se zaista posvetili svim apektima unapređenje rada svoje škole, 
brinu se o mnogim pitanjima same Gimnazije, pa evo posvetili su na jednoj posljednjoj 
sjednici pažnju i ovom problemu, pa evo i njihove zaključke ću ovdje javno da pročitam. 
 Ministarstvu odgoja, nauke, kulture i sporta, od Vijeća učenika Javne ustanove 
Gimnazije „Meša Selimović“. 

Obavještavamo resorno ministarstvo da je Vijeće učenika Gimnazije „Meša 
Selimović“ u Tuzli, raspravljalo o ustupanju prostorija Gimnazije Arhivu Grada Tuzle i 
Fakultetu dramskih umjetnosti Tuzla, jednostrano od strane direktora Gimnazije, te je u tom 
smislu donesen sljedeći zaključak: 

Ustupanje jedne učionice za Arhiv Tuzle i tri učionice za Fakultet dramskih 
umjetnosti Tuzla, u kojima se dosad odvijao obrazovno–odgojni rad, uz već ustupljeni aneks 
Gimnazije Elektrotehničkom fakultetu Tuzla, znači u konačnici ustupanje cijelog sprata 
zgrade gimnazije, čime se na direktan način ugrožava integritet naše Gimnazije, odgojno-
obrazovni rad u njoj, a na posredan način se ugrožava upis učenika u ovu instituciju sljedeće 
školske godine, stvaranjem dojma kod građana da se ova institucija polako gasi. 

U tom smislu jednoglasno izražavamo našu osnovanu zabrinutost i protest protiv 
tekućeg „maćehinskog“ odnosa prema ovoj instituciji, te bezuslovno, od direktora škole, 
zahtjevamo obustavljanje svih aktivnosti u ovom pravcu, a od resornog ministarstva 
očekujemo razumijevanje za ovakav naš stav. 

Takođe obavještavamo nadležno ministarstvo da je Vijeće učenika Javne ustanove 
Gimnazija „Meša Selimović“ u Tuzli već bilo jednoglasno u pokretanju inicijative, na svojim 
predhodnim sjednicama, da se institucija Javna ustanova Gimnazija „Meša Selimović“ u 

Tuzli proglasi institucijom od posebnog značaja za grad Tuzlu, s obzirom da institucija ima 
uspješnu tradiciju dugu 116 godina, da svo vrijeme postiže izuzetne rezultate u odgoju, 
obrazovanju i kulturnom djelovanju, da je iznjedrila generacije uspješnih ličnosti ovog grada 
i ove države, da su se danas naši učenici prepoznatljivi studenti na univerzitetima širom 
Evrope i svijeta i te da je ova institucija posebnim sentimentom vezana, prije svega za grad 
Tuzlu i kanton, jer se ovdje sa generacije na generaciju prenosi tradicija obrazovanja u ovoj 
instituciji. 

Stoga, molimo nadležno ministarstvo da se priključi ovoj našoj incijativi zaštite 
kulturnog, obrazovnog i odgojnog kapaciteta ove institucije, bisera našeg grada. 

Kao što ste i vidjeli u ovom zaključku (JOZO NIŠANDŽIĆ – Dajte da saslušamo 
malo molim vas.) i ovom zaista jako dirljivom pismu nadam se da će  i ovo Gradsko 
vijeće(JOZO NIŠANDŽIĆ – Malo saslušajte.) prepoznati ozbiljnost ovog problema i evo 
nadamo se što skorijem dostavljanju te informacije kako bi putem kako bi, (NADA 
MLADINA – Da podržimo. Da podržimo stavove Vijeća učenika.) jeste podržimo napore svi 
koji rade kako bi se upravo ustupanje dijelova prostorija Gimnazije „Meša Selimović“ i ne 
desi, te da se (NADA MLADINA – Nađe neko rješenje. Drugo rješenje. Drugo rješenje.) 
nađe neko drugo pogodno rješenje. Hvala gospođo Nado. (NADA MLADINA – Ima kampus. 
Kampus nek prave.) (ERNA MEŠIĆ – Zaboravila sam.) 
 
JOZO NIŠANDŽIĆ 
 
 Hvala. Gospodin Malikić. Izvolte.  
 
NEDŽAD MALIKIĆ – vijećnik Narodne stranke Radom za boljitak 
 
 Nismo rekli da ćemo incijative prihvatiti na način koji ste sad sugerisali. Znači rekli 
smo da trebamo kompletan dnevni red iscrpiti, da trebamo što manje diskutovati oko tačaka 
dnevnog reda kako bi jednom evo nakon tri, četiri sjednice Općinskog vijeća uspjeli 
kompletan znači materijal i sa inicijativama završiti. I drago mi je što smo to, što ćemo to 
danas uspjeti završiti. 
 Klub vijećnika Narodne stranke Radom za boljitak je imao četiri inicijative. Između 
ostalog jedna inicijativa je bila za sanaciju putne infrastrukture u naselju Gornji Brđani oko 
novoizgrađenog mosta. 
 Naime mi smo još 2014. godine nakon poplava i onog svega što je bilo uspjeli dobiti 
donaciju i urađen je i višedecinijski problem tog dijela naselja smo uspjeli sanirati  sa 
mostom. 
 Međutim, nakon više od godinu dana i očekivanja sve ono što je se desilo oko mosta, 
odnonso asfaltni put koji je prije bio i ulična rasvjeta i tako dalje i tako dalje, nije vraćena u 
prvobitno stanje. 
 Ja tražim i zahtjevam od Službe za komunalne poslove da konačno ono što smo 
obećali građanima kada smo radili taj novoizgrađeni most, kada smo ga uradili i kada je 
obećano da će se u narednom periodu nakon poplava ta putna infrastruktura i rasvjeta vratiti u 
prvobitno stanje, evo nakon godinu i po dana to nije urađeno. 
 Ja tražim od Službe za komunalne poslove da u pisanom aktu pošalje Savjetu Mjesne 
zajednice a kako bi se to moglo i dalje proslijediti građanima. 
 Druga inicijativa. Inicijativa za rekonstrukciju vodovodne mreže u Mjesnoj zajednici 
Dobrnja, naselje Razinoge. 

 Naime o čemu se radi. Građani su prije desetak godina par kuća je uspjelo znači da 
samoinicijativno uz naravno Vodovod i kanalizaciju iskopa kanal i položi cijevi i tako dalje, 
međutim taj profil cijevi nakon povećanja broja korisnika ne zadovoljava. 
 Sad upućujem inicijativu znači za Vodovod i kanalizaciju, da izađe na lice mjesta, da 
sa tehničkog aspekta vidi koji je to profil cijevi koji odgovara kako bi ti građani i svi ostali 
koji koriste taj vodovod mogli adekvatno koristiti tu mrežu. 
 Naime sada građani koji se priključili na taj postojeći cjevovod su ugrozili one koji su 
to prije uradili, tako da je to jedan veliki problem. Ja se nadam da će se to u narednom 
periodu Vodovod izjasniti po to pitanju, odnosno uraditi taj problem. 
 Sledeća inicijativa je bila, znači isto tako odnosi se na Mjesnu zajednicu Dobrnja, a 
odnosi se takođe na sanaciju mosta, naselje Rozića bare. 
 Takođe su građani su ostali bez putne infrastrukture, bez mosta koji je ugrožen. Znači 
nakon godinu i po dana mislim da je prošlo dovoljno vremena i imamo stavku u Budžetu koja 
je poprilično velika, gdje trebamo znači sa te stavke određeni dio sredstava uzeti i riješiti taj 
problem mještana. 
 Kad su u pitanju ove dvije inicijative koje se odnose na Mjesnu zajednicu Dobrnja, ja 
bi želio da Služba za komunalne poslove, odnosno Vodovod, u pisanom aktu to proslijedi 
Savjetu Mjesne zajednice kako bi Savjet Mjesne zajednice mogao to građanima proslijediti 
kada je u pitanju te. 
 I ono, evo imali smo ovdje dvije inicijative, inicijative za usporivača brzine u 
Rudarskoj ulici, Paša Bunar. Ja moram istači da smo u Budžetu za 2015. godinu imali 
dovoljno sredstava, ne znam zbog čega je se čekalo na raspisivanje ugradnje semaforske 
signalizacije na sjevernoj saobraćajnici. Između ostalog riješili bi i naselje i Paša Bunar ulaz-
izlaz. 

Isto tako i bilo je dosta inicijativa, vijećničkih pitanja za postavljanje stubića uz 
objekat kraj one kineske radnje, gdje građani koji se tu parkiraju a bili su stubići, gdje se 
građani parkiraju s vozilom i nemoguće je izaći iz naselja Paša Bunar. 
 Ja kažem dobro i nema saobraćajnih udesa kaka je situacija na toj raskrsnici. Znaju 
oni koji je koriste, evo tu su dva moje kolege i oni će između ostalog još jednu inicijativu da 
pročita i između ostalog i treba da više kaže kad su te stvari u pitanju. Hvala. 
 
JOZO NIŠANDŽIĆ 
 
 Hvala. Admir Hasanbašić. Izvoli. 
 
ADMIR HASANBAŠIĆ  
 
 Evo kolega Malikić je spomenuo upravo taj izlaz sa Paša Bunara i mi smo tačno dvije 
godine, prije dvije godine usvojili Inicijativu oko postavljanja stubića bivšeg Autocentra, 
međutim ni do dan danas to nije riješeno. 
 Finansijska sredstva su zaista minimalna a izlaz znači sa Paša Bunara je nemoguć jer 
je zaklonjen prolaz od vozila, a nije samo to u pitanju nego je u pitanju i sigurnost naših 
građana koji se kreću trotoarom jer faktički automobili se parkiraju na trotoaru a pogotovo u 
ovom periodu kada imamo snježne padavine. 
 Druga stvar koja još više otežava izlazak iz naselja Paša Bunar jeste i tržni centar 
Bingo koji je sada u prostoru Tuša, jer sada imamo toliki promet vozila skretanje znači u taj 
dio prema Bingu da se kolona zna poredati da faktički dođe do samog izlaza iz Paša Bunara 
pa se ne može ni izać. 

 I naša inicijativa da bi se to malo rasteretilo je seledeća, a to je da se uspostavi putna 
komunikacija između ulica Paša Bunar i Batva  koja je u dužini negdje oko 30 metara. 
 Naime ta putna komunikacija se nalazi nekih 100 metara ispred izlaza sa paša Bunara 
na sjevernu magistralu. Taj dio je zaista u katastrofalnom stanju. Nalazi se veliki broj 
udubljenja i izbočina na putu i kada su kišne padavine ni pješaci tuda ne mogu da prođu. 
 Ukoliko bi se to poravnalo i asfaltiralo, znači vrlo, vrlo mala su finansijska sredstva, 
tada bi građani sa naselja Paša Bunar mogli znači skrenuti tim putem i na mnogo lakši način 
izaći na magistralu, bilo kroz Batvu, bilo kod stadiona, pored stadiona, a ono što je jako bitno 
veliki broj učenika vozi se u Osnovnu školu Tušanj, onda se ne bi moralo izlaziti na sjevernu 
magistralu nego bi mogli kroz Ulicu Ive Andrića iznad stadiona direktno da dovezu djecu do 
Osnovne škole Tušanj. 
 I još jedan problem koji se stvorio a to je i otvaranje tržnog centra Maxi, gdje faktički 
građani sa Paša Bunara da bi došli do tog tržnog centra moraju izaći na sjevernu magistralu, 
voziti se nekih stotinjak metara lijevo, pa se opet vraćati nazad i samim tim ugrožavati 
saobraćaj i svoju sigurnost i sigurnost pješaka. 
 Znači uspostavljanjem ove putne komunikacije rasteretio bi se izlaz iz naselja Paša 
Bunar i mislim da Služba za komunalne poslove trebala bi urgentno djelovati da se ova 
inicijativa što prije završi. 
 
JOZO NIŠANDŽIĆ 
 
 Hvala. Mirza Tupajić. Izvolte. 
 
MIRZA TUPAJIĆ  
 
 Jako mi je drago da su napokon došle ove vijećničke inicijative na red poslije evo 
(NEDŽAD MALIKIĆ – Maja.) tri, četiri mjeseca i tako dalje. Pa dobro nisu ali eto. 
 Ja sam znači imo jednu urgenciju i jednu inicijativu. Znači urgencija za hitnu 
rekonstrukciju pješačkog prolaza u ulici Muhameda Havajia Uskufija, koj se nalazi između 
Gimnazije Ismet Mujezinović i Osnovne škole Pazar. 
 Prošle godine sam postavljao vijećničko pitanje vezano za ovaj lokalitet i nadam se da 
evo čim malo otopli vrijeme da je to u planu da se to napakon asfaltira. Ne radi se tu o nekoj, 
možda tristo, ukupno dvjesto metara. Ma možda nije ni toliko. 
 Ali znate da je tamo Osnovna škola Pazar, Mješoviti srednjoškolski centar, 
Ekonomska škola, onda građani sa Slatine idu tamo prema, kako se zove, Socijalnom, a bare 
su znači. Onaj centar je grada i evo napokon ako Bog da da se to riješi. 
 Druga inicijativa jest  bila je inicijativa za izradu “Vodiča za investitore Grada Tuzla”. 
Ja sam ovdje evo mislim da ste većinom svi pročitali, kratko naveo šta bi to trebalo da bude. 
 A ovdje nisam još naveo a volio bi da to bude i prevedeno, naravno da se to stavi na 
Oficijelnu stranicu Grada Tuzle i da to bude prevedeno u nekolko svjetskih jezika. Njemački, 
Engleski, Talijanski, Francuski i tako dalje. Da se napravi jedan tim ljudi, znači koji je. 
(NADA MLADINA – Turski.) Molim? I Turski, naravno Turske. 
 Da se napravi jedan tim stručnih ljudi koji će napisati jedan fin znači dokument, koji 
će kao što sam i ovdje naveo znači dati osnovne podatke o gradu Tuzli, znači koji su vezani 
za demografiju, za saobraćajnu infrastrukturu, za potencionalne resurse i tako dalje. Zakonska 
regulativa, podsticaj i tako dalje. 
 Isto tako volio bi da se naprave neke brošure pa kad neko iz Grada Tuzle ode u 
službenu posjetu na primjer nekom gradu s kojim smo mi se bratimili i tako dalje, da da tu 
brošuru.  



107 

 

To je jedna lijepa, jedan lijep projekat koji evo u Hrvackoj, ja sam gledo u Hrvackoj, 
tri, četiri grada ima već tu, taj isti vodič. U Bosni i Hercegovini ima grad, ovaj Općina Tešanj, 
znači svoj Vodič za investitore, a samim tim vi vidite da je Tešanj trenutno, evo ne znam 
tačno podatke, ali jedan od najrazvijenijih gradova i primjer kako se nešto može u.  

Mi ako imamo te neke zakonske regulative koje usporvaju na neki način biznis a evo 
Tešanj je dokaz da se može. 

I nadam se evo ako Bog da, da će Tuzla vratiti onaj svoj industrijski sjaj, naravno i 
nekom manje prljavom industrijom i da će što manje ljudi biti nezaposleno u gradu Tuzli, 
koja ima sve znači predispozicije da bude onaj pa ponovo najjači ekonomski centar u Bosni i 
Hercegovini. 
 
JOZO NIŠANDŽIĆ 
 
 Hvala. Gospodin Alić Mensur. Izvolte. 
 
MENSUR ALIĆ  
 
 Ja želim samo ovu Mirzinu inicijativu da pojačam, da se donese i jedan i zaključak 
povodom ove inicijative, a to je da se Službi za poduzetništvo uputi ova inicijativa i da se 
krene u realizaciju ovoga u narednom periodu, pošto nama dolazi već uveliko se radi 
Poslovna zona Kreka i mislim da će ovo jako dobro doći za investitore i mislim da treba 
zaključkom ovo regulisati i dati nekakav rok za izradu ovog dokumenta. 
 Mislim da je to otprilike 60 dana dovoljno da to Služba može uraditi kvalitetno, zato 
što u svom programu rada za dalje ima narednih šest poslovnih zona koje treba raditi i mislim 
da će ovo jako dobro dati. 
 Evo želim samo da ovo malo pojačam ovu inicijativu jer ona, moramo se vratiti 
privredi i to je jedini, jedini način kako da smanjimo nezaposlenost u našem gradu.  Hvala 
lijepo. 
 
JOZO NIŠANDŽIĆ 
 
 Hvala. Dajana Bakić. Izvolte. 
 
DAJANA BAKIĆ 
 
 Hvala. Ja imam inicijativu za rekonstrukciju autobuske stanice Dokanj. Sve je 
detaljno objašnjeno u tekstu inicijative, ali ukratko. 

Nije u dobrom funkcionalnom stanju autobuska stanica i ne služi namjeni u smislu 
pogotovo u lošim vremenskim uslovima da zaštiti građane i građanke koji koriste istu. 

Na ovaj problem su mi ukazali učenice i učenici područne škole Dokanj koji koriste 
istu, a i pored toga imam saznanje da i u istoj Mjesnoj zajednici u dijelu Crno Blato takođe 
nije izgrađena jedna autobuska stanica. 

Pa evo u sklopu ove inicijative sam tražila da se od strane Službe za komunalne 
poslove, izgradnju i poslove mjesnih zajednica uradi jedna analiza stanja autobuskih stanica i 
po potrebi izvrše rekonstrukcija i izgradnja novih. 

Ovo ujedno će poboljšati dakle uslove kada je u pitanju javni saobraćaj. Što i dodatno 
ide u prilog onome što smo raspravljali već po prethodnim tačkama dnevnog reda. Hvala. 

JOZO NIŠANDŽIĆ 
 
 Hvala. Slavuljica Nikola. Izvolte. 
 
NIKOLA SLAVULJICA 
 

Ja imam inicijativu jednu, za uređenje dijela parkovske površine na kompleksu Banja, 
na istočnoj strani koji je prilično zapušten, obrastao u korov, a najbolje se to primjećuje kada 
se iza zgrade Slavka Mičića 54  a prije Pivnice krene sokakom malo uzbrdo i stepenicama, da 
čak i pješak kada je vegetacija u mahu teško se može provući da ne zapne za granu neku 
korova ili drveta i tako dalje. 

Na tom prostoru koji je sada zarastao imaju dva lijepa ronda koji su nekada služili 
onome ko ide malo prošetati ili na Banju dođe da se popne gore, sjedne i da posmatra 
panoramu Tuzle. 

A s druge strane u vrhu tog zapuštenog dijela je i Barutana, kao spomenik da tako 
kažem istorijski i značajan imajući u vidu istoriju Tuzle. 

Mi sa ovog, iza ove govornice kada su u pitanju inicijative i pitanja, uvijek inicijativu 
usmjeravamo na onoga ko treba da to uradi. Je li to Služba za komunalne poslove, ili neka 
druga, ili zahtjevamo da se postave bandere, da se postave. Sve što tražimo tražimo od 
drugoga. 

Ja hoću malo da promijenimo, bar jedanputa, da tu strategiju malo obrnemo. Da 
Služba za komunalne poslove napravi program čišćenja toga prostor, da stručno lice, je li to 
iz hortikulture, da prije ode označi drveće ili korov koji treba rušiti, koji treba rezati, a ono što 
treba ostaviti da ne dira i da kada napravi program napravi raspored rada Služba za 
komunalne poslove, pošto se to ne može uraditi u jednom danu jer je to poprilično zapušteno, 
nego tu treba bar tri, četiri dana i predlažem da jedan od tih dana subota ili nedjelja, mi 
vijećnici izađemo gore i da pomognemo nadležnoj službi u čišćenju toga prostora, da malo 
pokažemo da nismo koji stalno tražimo od druge, od neke službe da uradi, uradi, da oni 
urade, njima šaljemo poziv, njima šaljemo zahtjeve, nego da pokažemo da i mi možemo da 
radimo. 

Dakle jedan dan, mislim da bi to bilo veoma popularno sa naše strane i da bi to i bilo 
ocjenjeno pozitivno, naravno i mediji bi tu bili i u svakom slučaju ako se želi dalje da radimo 
treba vaš pristanak ako će, odnosno ostalih vijećnika. Hvala.  
 
JOZO NIŠANDŽIĆ 
 
 Hvala. Molim vas ja sad predlažem pošto više, da u, inicijative. Je li ima još? (EDIN 
HARAČIĆ – Ima. Ima moja.)  Pa izvolte. Ja pitam ima li neko? Niko ne javlja se. Izvolte 
Haračiću. (BERIZ SAKIĆ – I ja kontam idete redom.) Pa ne idemo. Kako se javljaju idemo. 
 
EDIN HARAČIĆ 
 
 Izvinjavam se. Evo vrlo brzo ću obrazložiti svoju inicijativu. Drago mi je da je došla 
na red konačno. 
 Dakle inicijativa je za energetski efikasan grad. Obrazloženje. U gradu Tuzli je još 
uvijek u upotrebi rasvjeta koja je zbog višedecenijskog korištenja podložna čestim 
kvarovima, što rezultira slabim osvjetljenjem gradskih ulica i kvartova grada. 
 Već duže vremena na pojedinim mjestima u gradu postoji takozvana led rasvjeta u 
probnom smislu, koja osvjetljava ulice grada puno bolje, a također u finansijskom smislu 

predstavlja uštedu na spram postojećih rasvjetnih grla i sijalica. Dakle neophodno je 
postepeno uvesti led rasvjetu u cijelom gradu.  
 Ono što je također uočljivo da rasvjeta u naseljima gdje su postavljeni niži rasvjetni 
stubovi nema efekta zbog prisustva velikog broja stabala što sasvim sigurno utiče na 
smanjenu vidljivost na ulicama, te na saobraćajnu bezbjednost, kao i povećan broj krivičnih 
djela krađe, nasilništva i slično. 
 Potred toga što je neophodno sačiniti plan potkresavanja svih drvoreda u gradu, 
neophodno je i predviditi zamjenu nižih rasvjetnih stubova u cilju veće i šire osvijetljenosti 
ulica i kvartova. 
 Stoga je potrebno u budžetu Grada Tuzle na poziciji rasvjete predvidjeti značajnija 
finansijska sredstva za realizaciju jednog ovakvog projekta, što će za vrlo kratko vrijeme 
rezultirati velikim uštedama. 
 Također imamo i mogućnost razvijanja solarnih ploča i na taj način energetski učiniti 
grad efikasniji. 
 U razgovoru sa stručnim licima Službe za komunalne djelatnosti oni su se takođe 
složili i očitovali da će ovo predstavljati pozitivne efekte pri realizaciji ovog projekta. Toliko. 
Hvala. 
 
JOZO NIŠANDŽIĆ 
 
 Hvala. Izvolte. Beriz Sakić. Ne griješim Berize je li tako? Naravno. Izvolte. 
 
BERIZ SAKIĆ 
 
 Ne. Naučili ste. Ja sam mislio priložiti ovu inicijativu ali posle diskusija kolega iz 
Narodne stranke Radom za boljitak sad postavljam sebi pitanje kolika je i svrha te inicijative. 
 Ona bi trebala ići i ova i ova moja inicijativa postavljanje usporivača brzine ili kako se 
to žargonski kaže onaj „ležeći policajac“ u Rudarskoj ulici. 
 Ali ako budemo to radili i radili je na ulazu na Paša Bunar i ulaz u Batvu onda ćemo 
postati grad „ležećih policajaca“. Na svakih 20 metara biće „ležeći policajac“. Smatram da to. 
Odnosno usporivač brzine kako se to stručno kaže. Ali reko sam to na početku, žargonski se 
to u narodu kaže da je to „ležeći policajac“ i svi mi to znamo.  
 Onda neće biti smisla tako. Ova inicijativa bi mogla da ide i kolega iz Stranke Radom 
za boljitak i ova moja ali ako će to biti neko kratkoročno rješenje a nikako dugoročno rješenje 
jer to onda habaju vozila, vozači nalijeću na te usporivače brzine i onda stvorim kontra 
efekat. 
 Da to bude samo kao kratkoročno rješenje, a da dugoročno rješenje Služba nađe 
mogućnost uz naravno stručnih ljudi koji će to dugoročno rješenje na drugačiji način riješiti. 
Ili postavljanjem semafora, ili da policija radi na tim dijelu ulice aktivnije svoj posao i tako 
dalje. Hvala. 
 
JOZO NIŠANDŽIĆ 
 
 Hvala. (MIRSAD MALOHODŽIĆ – Replika.) Repliku ima doktor, izvolte,  
Malohodžić. Ali mada su ovo nema replika ali hajde. Nije replika. Dopuna. Slažem se. 

MIRSAD MALOHODŽIĆ – vijećnik Stranke demokratske akcije 
 
 Ne. Ne. Ovo je dopuna. Kod ovih usporivača brzine treba skrenuti pažnju ko ih izvodi 
da, imamo kvalitetno urađene i veoma loše urađene. Na primjer kvalitetno je kod pravoslavne 
crkve i svaka čast, tu se 40 na sat može polako preći. 
 Međutim, ovaj u Rudarskoj kod Elektro-Tuzle tu kao da se sudarite sa zidom. Tu ni 
20, ma ni 10 na sat ne možete proći. 
 I isto je pitanje usporivača u Kojšini, koji ne znam ni što su postavljeni, ni kako su 
postavljeni. Ograničenje je kao 40, možete ga preći. Jas am gledo ni 10 kilometara na sat nije. 
Drugo. Tu nema ni saobraćaja, ništa. (JOZO NIŠANDŽIĆ – Radi djece.) Tri imaju od 
Komemorativnog centra do gore. 
 Znači samo dopuna ovome, moramo biti jako oprezni sa ovim usporivačima brzine da 
nam ne zaguše grad i da se rade stručno samo gdje trebaju. A semaforima kvalitetnije. Eto 
toliko. 
 
JOZO NIŠANDŽIĆ 
 
 Hvala doktore. Eh ovako molim vas. Pošto mi imamo ja predlažem da to u paketu 
usvojimo ove sve inicijative, one se odnose od a) do o). 
 Pitam vijećnike, ko je za, molim da digne ruku? (27) Ima li neko protiv? (Nema.) 
Suzdržan? (Nema.)  
 27 vijećnika je glasalo za, niko nije bio protiv i suzdržan, te konstatujem da su 
jednoglasno usvojena sljedeća tekuća pitanja: 

a) Inicijativa za postavljanje usporivača brzine na raskrsnici Paša bunar i drugim 
raskrsnicama, gdje je ugrožena bezbjednost građana 
  b) Inicijativa za kvalitetnu pripremu i čišćenje prometnica (saobraćajnica) na području 
Tuzle u vrijeme zimske sezone    
  c) Urgencija Službi za komunalne poslove, izgradnju i poslove mjesnih zajednica za 
provjeru ispravnosti svih gradilišta na području grada Tuzla 

d) Urgencija za hitnu rekonstrukciju pješačkog prolaza u ulici Muhameda Havajia 
Uskufija, koji se nalazi između Gimnazije Ismet Mujezinović i OŠ Pazar 

e) Inicijativa za izradu “Vodiča za investitore Grada Tuzla” 
f) Inicijativa za postavljanje usporivača brzine u Rudarskoj ulici 
g) Inicijativa za dopunu Odluke broj: 02-05-12617-2005 od 23. 12. 2005. godine 
h) Inicijativa za energetski efikasan grad 
i) Inicijativa za uspostavljanje putne komunikacije između ulica Paša bunar i Batva u 

dužini od 30 m 
j) Inicijativa za rekonstrukciju vodovodne mreže u MZ Dobrnja, naselje Razinoge 
k) Inicijativa za sanaciju mosta u MZ Dobrnja, naselje Rozića bare 
l) Obavještenje Službe za prostorno uređenje i zaštitu okoline o razlozima 

prolongiranja izrade Regulacionog plana Prostorjne cjeline SOLINA NOVO NASELJE 2. 
lj) Inicijativa za sanaciju putne infrastrukture u naselju Gornji Brđani oko 

novoizgrađenog mosta 
m) Obavještenje Službe za komunalne poslove, izgradnju i pitanja MZ u vezi izrade 

Saobraćajno prostornog koncepta 
n) Inicijativa Vladi Tuzlanskog kantona za dostavljanje Informacije o preseljenju 

Arhiva Tuzlanskog kantona i Akademije dramskih umjetnosti u prostorije Gimnazije Meše 
Selimović 

nj) Inicijativa za uređenje dijela gradskog parka na spomen kompleksu „Slana banja“ 

o) Inicijativa za rekonstrukciju autobuske stanice Dokanj 
I imamo molim vas samo predlog zaključaka. 
Pod jedan. Samo malo. Samo malo molim vas. Imamo zaključke. 
1. Upućuje se Inicijativa Vladi Tuzlanskog kantona za dostavljanje informacije o 

preseljenju Arhiva Tuzlanskog kantona i Akademije dramskih umjetnosti u prostorije 
Gimnazije Meše Selimović i podržavaju napori učenika i Vijeća roditelja da se preseljenje 
Akademije dramskih umjetnosti u zgradu Gimnazije ne desi. 

2. Diskusije i prijedlozi vijećnika izneseni u toku ove sjednice, smjernice su 
nadležnim organima za dalje postupanje. 

3. Stručna služba Vijeća će izvod iz stenograma sa ove sjednice dostaviti nadležnim 
organima. 

4. Očekuje se od Službe za razvoj, poduzetništvo i društvene djelatnosti da u roku od 
60 dana izradi vodič za investitore. 

Evo to su. Ko je za ovaj predlog molim vas? (MENSUR ALIĆ – Gotovo je.) (BERIZ 
SAKIĆ – Ne. Ne. Čekaj. Imam.) Nemoj sad. 
 
BERIZ SAKIĆ 
 
 Ne. Da bude. Da bude. Molim vas. Molim vas. Vrlo bitna stvar, ispast će da smo 
džaba diskutovali. 
 Vrlo važan stvar da bude u jednom zaključku, da bude ovo što sam ja reko, ovi 
usporivači brzine samo ono trenutno rješenje, a da kvalitetnije se treba uraditi u što hitnijem 
roku. 
 
JOZO NIŠANDŽIĆ 
 
 Samo malo molim vas. Piše, molim vas, piše fino ovdje, da će se izvaditi iz 
stenograma sve i proslijediti. Prema tome nemojte se brinuti. Sekretar je to odlično uradila. 
 Pitam vijećnike, ko je za ove zaključke, molim da digne ruku? (27) Ima li neko 
protiv? (Nema.) Suzdržan? (Nema.)  
 27 vijećnika je glasalo za, niko nije bio protiv i suzdržan, te konstatujem da su 
jednoglasno usvojena sljedeći zaključci: 

Podtačka a), f): 
- Traži se od Službe za komunalne poslove, izgradnju i pitanja MZ-ca da usporivači 

brzine budu samo privremeno rješenje do iznalaženja konačnog rješenja. 
Podtačka e): 
- Očekuje se od Službe za razvoj, poduzetništvo i društvene djelatnosti da u roku od 

60 dana izradi vodič za investitore. 
Podtačka n): 
- Upućuje se Inicijativa Vladi Tuzlanskog kantona za dostavljanje Informacije o 

preseljenju Arhiva Tuzlanskog kantona i Akademije dramskih umjetnosti u prostorije 
Gimnazije Meše Selimović i podržavaju napori učenika i vijeća roditelja da se preseljenje 
Akademije dramskih umjetnosti u zgradu Gimnazije NE desi. 

Generalni: 
1) Diskusije i prijedlozi vijećnika izneseni u toku ove sjednice, smjernice su 

nadležnim organima za dalje postupanje. 
2) Stručna služba Vijeća će izvod iz stenograma sa ove sjednice dostaviti nadležnim 

organima. 
Molim vas, zaključujem redovnu 18. sjednicu Gradskog vijeća Tuzla. Hvala. 



112 

 

 
 (S obzirom da je dnevni red iscrpljen predsjedavajući Gradskog vijeća Tuzla zaključio 
je rad sjednice Gradskog vijeća Tuzla u 17,00 sati.) 

